МОНГОЛ УЛСЫН ИХ ХУРЛЫН 

2018 ОНЫ НАМРЫН ЭЭЛЖИТ ЧУУЛГАНЫ 

10 ДУГААР САРЫН 04-НИЙ ӨДӨР /ПҮРЭВ ГАРАГ/-ИЙН 
НЭГДСЭН ХУРАЛДААНЫ ТЭМДЭГЛЭЛИЙН
ТОВЬЁГ
	№
	Хэлэлцсэн асуудал
	Хуудасны дугаар

	  1.
	Хуралдааны товч тэмдэглэл:
	1-4

	  2.
	Хуралдааны дэлгэрэнгүй тэмдэглэл: 
	

	
	1. Үндсэн хуулийн цэцийн 2018 оны 11 дүгээр дүгнэлт
	6-10

	
	2. Засгийн газрын гишүүнийг үүрэгт ажлаас чөлөөлөх тухай асуудал
	10-38

	
	3. Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай, Эрүүл мэндийн даатгалын сангийн 2019 оны төсвийн тухай хуулийн төсөл /Засгийн газар өргөн мэдүүлсэн, нэг дэх хэлэлцүүлэг/
	38-124


 
Монгол Улсын Их Хурлын 2018 оны намрын ээлжит чуулганы 
10 дугаар сарын 04-ний өдөр /Пүрэв гараг/-ийн 
нэгдсэн хуралдааны товч тэмдэглэл

 



Улсын Их Хурлын дарга М.Энхболд ирц, хэлэлцэх асуудлын дарааллыг танилцуулж, хуралдааныг даргалав.
 

Хуралдаанд ирвэл зохих 75 гишүүнээс 39 гишүүн ирж, 52.0 хувийн ирцтэйгээр 10 цаг 03 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.
 

Чөлөөтэй: Ц.Даваасүрэн, Д.Дамба-Очир, Д.Мурат, Я.Санжмятав, Д.Сарангэрэл, Б.Саранчимэг;

Тасалсан: Л.Мөнхбаатар; 

Хоцорсон: С.Батболд – 1 цаг 14 минут, Д.Сумъяабазар – 2 цаг 04 минут, Ж.Энхбаяр – 2 цаг 38 минут, С.Эрдэнэ – 2 цаг 20 минут.
 
Улсын Их Хурлын дарга М.Энхболд энэ долоо хоногт төрсөн өдөр нь тохиож байгаа Улсын Их Хурлын гишүүн Лувсанвандангийн Болдод Улсын Их Хурлын гишүүдийн нэрийн өмнөөс баяр хүргэж, эрүүл энх, аз жаргал, сайн сайхныг хүсэн ерөөв. 

Нэг. Үндсэн хуулийн цэцийн 2018 оны 11 дүгээр дүгнэлт
 

Хэлэлцэж буй асуудалтай холбогдуулан Үндсэн хуулийн цэцийн гишүүн Ш.Цогтоо оролцов. 
 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх М.Үнэнбат, референт П.Хулан нар байлцав.

 

Үндсэн хуулийн цэцийн дүгнэлтийг Үндсэн хуулийн цэцийн гишүүн Ш.Цогтоо танилцуулав. 

 

Үндсэн хуулийн цэцийн дүгнэлттэй холбогдуулан Улсын Их Хурлын гишүүн Л.Болдын тавьсан асуултад Улсын Их Хурлын дарга М.Энхболд хариулж, тайлбар хийв. 

 

Улсын Их Хурал Үндсэн хуулийн цэцийн 2018 оны 11 дүгээр дүгнэлттэй танилцав. 

 

Уг асуудлыг 10 цаг 18 минутад хэлэлцэж дуусав. 
 

Хоёр. Засгийн газрын гишүүнийг үүрэгт ажлаас чөлөөлөх тухай асуудал
 
Хэлэлцэж буй асуудалтай холбогдуулан Монгол Улсын Ерөнхий сайд У.Хүрэлсүх, Монгол Улсын сайд, Засгийн газрын Хэрэг эрхлэх газрын дарга Г.Занданшатар, Засгийн газрын Хэрэг эрхлэх газрын Тэргүүн дэд дарга Г.Баясгалан, Зам, тээврийн хөгжлийн дэд сайд Л.Халтар, Зам, тээврийн хөгжлийн яамны Төрийн нарийн бичгийн даргын үүргийг түр орлон гүйцэтгэгч Р.Мэргэн нар оролцов. 
 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг, референт Г.Баярмаа, Улсын Их Хурал дахь Монгол Ардын намын бүлгийн ажлын албаны дарга Н.Энхтайван, Улсын Их Хурал дахь Ардчилсан намын бүлгийн ажлын албаны дарга Д.Золжаргал нар байлцав.

 

Монгол Улсын Засгийн газрын гишүүн, Зам, тээврийн хөгжлийн сайдын үүрэгт ажлаас чөлөөлөх асуудлыг Монгол Улсын Ерөнхий сайд У.Хүрэлсүх, Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Л.Элдэв-Очир, Улсын Их Хурал дахь Ардчилсан намын бүлгээс гаргасан дүгнэлтийг Улсын Их Хурал дахь Ардчилсан намын бүлгийн дарга, Улсын Их Хурлын гишүүн Д.Эрдэнэбат нар танилцуулав. 

 

Засгийн газрын гишүүнийг үүрэгт ажлаас чөлөөлөх тухай асуудалтай холбогдуулан Улсын Их Хурлын гишүүн О.Баасанхүү, Л.Болд, Н.Оюундарь, Б.Бат-Эрдэнэ, Ж.Мөнхбат, Т.Аюурсайхан, Д.Эрдэнэбат нарын тавьсан асуултад Монгол Улсын Ерөнхий сайд У.Хүрэлсүх, Монгол Улсын сайд, Засгийн газрын Хэрэг эрхлэх газрын дарга Г.Занданшатар нар хариулж, тайлбар хийв. 

 

Улсын Их Хурлын гишүүн Ж.Мөнхбат, О.Баасанхүү, Б.Бат-Эрдэнэ, Д.Тэрбишдагва, Л.Болд, Ц.Цогзолмаа, Д.Эрдэнэбат, С.Жавхлан нар үг хэлэв. 

 

М.Энхболд: - Байнгын хорооны саналаар Монгол Улсын Засгийн газрын гишүүн, Зам, тээврийн хөгжлийн сайд Жадамбын Бат-Эрдэнийг үүрэгт ажлаас нь чөлөөлөх нь зүйтэй гэснийг дэмжье гэсэн санал хураалт явуулъя. 

 

Зөвшөөрсөн: 
48

Татгалзсан: 

15

Бүгд: 


63

76.2 хувийн саналаар дэмжигдлээ. 

 

Гишүүдийн олонхын саналаар Байнгын хорооны санал дэмжигдсэн тул “Засгийн газрын гишүүнийг үүрэгт ажлаас нь чөлөөлөх тухай” Улсын Их Хурлын тогтоол батлагдсанд тооцов. 

 

Улсын Их Хурлын дарга М.Энхболд “Монгол Улсын Засгийн газрын гишүүнийг үүрэгт ажлаас нь чөлөөлөх тухай” Улсын Их Хурлын тогтоолын эцсийн найруулгыг уншиж танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хууль, тогтоолын эцсийн найруулгатай танилцлаа. /11:55 цагт/

 

Уг асуудлыг 11 цаг 55 минутад хэлэлцэж дуусав. 
 

Гурав. Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай, Эрүүл мэндийн даатгалын сангийн 2019 оны төсвийн тухай хуулийн төсөл /Засгийн газар өргөн мэдүүлсэн, нэг дэх хэлэлцүүлэг/
 
Хэлэлцэж буй асуудалтай холбогдуулан Монгол Улсын Ерөнхий сайд У.Хүрэлсүх, Монгол Улсын Шадар сайд Ө.Энхтүвшин, Монгол Улсын сайд, Засгийн газрын Хэрэг эрхлэх газрын дарга Г.Занданшатар, Сангийн сайд Ч.Хүрэлбаатар, Батлан хамгаалахын сайд Н.Энхболд, Байгаль орчин, аялал жуулчлалын сайд Н.Цэрэнбат, Эрүүл мэндийн сайд Д.Сарангэрэл, Уул уурхай, хүнд үйлдвэрийн сайд Д.Сумъяабазар, Барилга, хот байгуулалтын сайд Х.Баделхан, Боловсрол, соёл, шинжлэх ухаан, спортын сайд Ц.Цогзолмаа, Гадаад харилцааны сайд Д.Цогтбаатар, Хүнс, хөдөө аж ахуй, хөнгөн үйлдвэрийн сайд Б.Батзориг, Хөдөлмөр, нийгмийн хамгааллын сайд С.Чинзориг, Хууль зүй, дотоод хэргийн сайд Ц.Нямдорж, Барилга, хот байгуулалтын яамны Төрийн нарийн бичгийн дарга С.Магнайсүрэн, Үндэсний статистикийн хорооны дарга А.Ариунзаяа, Монгол Улсын Ерөнхий аудиторын орлогч бөгөөд тэргүүлэх аудитор С.Оюунбилэг, Үндсэн хуулийн цэцийн Тамгын газрын дарга Д.Баянбилэг, Дээд шүүхийн Тамгын газрын дарга Ж.Наранпүрэв, Монгол Улсын Ерөнхий Прокурорын Тамгын газрын дарга Ц.Арвинбуудай, Сонгуулийн ерөнхий хорооны Ажлын албаны дарга Д.Баяндүүрэн, Санхүүгийн зохицуулах хорооны Ажлын албаны дарга Б.Ариунаа, Авлигатай тэмцэх газрын Тамгын хэлтсийн дарга З.Баасанням, Сангийн яамны Төрийн нарийн бичгийн дарга С.Наранцогт, мөн яамны Төсвийн бодлого, төлөвлөлтийн газрын дарга Ж.Ганбат, Төсвийн хөрөнгө оруулалтын газрын дарга Г.Түвдэндорж, Хөгжлийн санхүүжилтийн газрын дарга И.Батхүү, Санхүүгийн бодлогын газрын дарга Ц.Зоригтбат, Эдийн засгийн бодлогын газрын дарга Г.Батхүрэл нар оролцов. 
 
Хуралдаанд Улсын Их Хурлын Тамгын газрын Ерөнхий нарийн бичгийн дарга Ц.Цолмон, Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төсвийн байнгын хорооны ажлын албаны ахлах зөвлөх Ц.Батбаатар, зөвлөх Ё.Энхсайхан, референт Г.Нарантуяа нар байлцав.

 

Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай, Эрүүл мэндийн даатгалын сангийн 2019 оны төсвийн тухай хуулийн төслийн талаар Монгол Улсын Ерөнхий сайд У.Хүрэлсүх танилцуулав. 

 

Танилцуулгатай холбогдуулан Улсын Их Хурлын гишүүн Б.Бат-Эрдэнэ, Н.Учрал, Д.Тогтохсүрэн, М.Билэгт нарын тавьсан асуултад Сангийн сайд Ч.Хүрэлбаатар, Боловсрол, соёл, шинжлэх ухаан, спортын сайд Ц.Цогзолмаа, Хүнс, хөдөө аж ахуй, хөнгөн үйлдвэрийн сайд Б.Батзориг нар хариулж, тайлбар хийв. 
 

Үдээс өмнөх хуралдаан 3 цаг 03 минут үргэлжилж, 75 гишүүнээс 68 гишүүн ирж, 90.7 хувийн ирцтэйгээр 13 цаг 06 минутад завсарлав. 
 

Үдээс хойших хуралдаан 15 цаг 19 минутад эхлэв. 
 
Чөлөөтэй: Ц.Даваасүрэн, Д.Дамба-Очир, Я.Санжмятав, Б.Саранчимэг;

Тасалсан: Т.Аюурсайхан, О.Батнасан, Б.Жавхлан, С.Жавхлан, Л.Мөнхбаатар, Г.Мөнхцэцэг, Б.Наранхүү, Н.Номтойбаяр, Х.Нямбаатар, Б.Пүрэвдорж, Я.Содбаатар, Г.Солтан, Г.Тэмүүлэн, Д.Цогтбаатар, С.Эрдэнэ; 

Хоцорсон: О.Баасанхүү – 1 цаг 34 минут, Д.Ганболд – 2 цаг 10 минут, Л.Оюун-Эрдэнэ – 1 цаг 35 минут, А.Ундраа – 2 цаг 30 минут, Л.Энхболд – 1 цаг 03 минут.
 

Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай, Эрүүл мэндийн даатгалын сангийн 2019 оны төсвийн тухай хуулийн төслийн нэг хэлэлцүүлгийг үргэлжлүүлэн хэлэлцэв. 
 
Танилцуулгатай холбогдуулан Улсын Их Хурлын гишүүн Л.Болд, Д.Оюунхорол, Л.Энх-Амгалан, Х.Болорчулуун, Ж.Ганбаатар, О.Содбилэг, Ё.Баатарбилэг, Ц.Гарамжав, Б.Баттөмөр, Ж.Мөнхбат, Б.Ундармаа, Д.Эрдэнэбат, З.Нарантуяа, Б.Дэлгэрсайхан, С.Батболд, А.Ундраа, Н.Амарзаяа, Н.Оюундарь, М.Оюунчимэг, Ж.Бат-Эрдэнэ нарын тавьсан асуултад Сангийн сайд Ч.Хүрэлбаатар, Монгол Улсын сайд, Засгийн газрын Хэрэг эрхлэх газрын дарга Г.Занданшатар, Монгол Улсын Шадар сайд Ө.Энхтүвшин, Байгаль орчин, аялал жуулчлалын сайд Н.Цэрэнбат, Уул уурхай, хүнд үйлдвэрийн сайд Д.Сумъяабазар, Боловсрол, соёл, шинжлэх ухаан, спортын сайд Ц.Цогзолмаа, Хүнс, хөдөө аж ахуй, хөнгөн үйлдвэрийн сайд Б.Батзориг, Эрүүл мэндийн сайд Д.Сарангэрэл, Хууль зүй, дотоод хэргийн сайд Ц.Нямдорж, Барилга, хот байгуулалтын яамны Төрийн нарийн бичгийн дарга С.Магнайсүрэн  нар хариулж, тайлбар хийв. 
 

Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай, Эрүүл мэндийн даатгалын сангийн 2019 оны төсвийн тухай хуулийн төслийн нэг дэх хэлэлцүүлгийг дараагийн хуралдаанаар үргэлжлүүлэн хэлэлцэхээр тогтов. 

 


Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хуралдаан зохион байгуулах хэлтсийн дарга З.Нямцогт, мөн хэлтсийн шинжээч Б.Баярсайхан, Р.Дэлгэрмаа нар хариуцан ажиллав. 
 

Хуралдаан 6 цаг 37 минут үргэлжилж, ирвэл зохих 75 гишүүнээс 56 гишүүн ирж, 74.7 хувийн ирцтэйгээр 18 цаг 53 минутад өндөрлөв.
   

 
Тэмдэглэлтэй танилцсан:

ЕРӨНХИЙ НАРИЙН БИЧГИЙН 
ДАРГА







Ц.ЦОЛМОН
 

 

  
Тэмдэглэл хөтөлсөн:

ПРОТОКОЛЫН АЛБАНЫ


ШИНЖЭЭЧ







Ц.АЛТАН-ОД
 
МОНГОЛ УЛСЫН ИХ ХУРЛЫН
2018 ОНЫ НАМРЫН ЭЭЛЖИТ ЧУУЛГАНЫ

10 ДУГААР САРЫН 04-НИЙ ӨДӨР /ПҮРЭВ ГАРАГ/-ИЙН

НЭГДСЭН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ

Хуралдаан 10 цаг 03 минутад эхлэв.
 


М.Энхболд: - Улсын Их Хурлын гишүүдийн өглөөний амгаланг айлтгая. 10 цаг 00 минут. Гишүүдийн ирц 52.0 хувьд хүрсэн байна. 2018 оны намрын ээлжит чуулганы 10 дугаар сарын 04-ний өдрийн нэгдсэн хуралдаан нээснийг мэдэгдье. 

 


Чуулганаар хэлэлцэх асуудлыг танилцуулъя. Үндсэн хуулийн цэцийн 2018 оны 11 дүгээр дүгнэлт. 

 


Хоёрдугаарт, Засгийн газрын гишүүнийг үүрэгт ажлаас нь чөлөөлөх тухай. 

 


Гуравдугаарт, Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай, Эрүүл мэндийн даатгалын сангийн 2019 оны төсвийн тухай хуулийн төслүүд. 

 


Дөрөвдүгээрт, Монгол Улсын Засгийн газар Европын сэргээн босголт, хөгжлийн банкны хооронд Улаанбаатар хотын хатуу хог хаягдлыг боловсруулах байгууламжийг шинэчлэх төслийн зээлийн хэлэлцээрийг соёрхон батлах хуулийн төсөл. 

 


Тавдугаарт, Олон улсын маргааныг энхийн замаар шийдвэрлэх тухай 1907 оны конвенцийг соёрхон батлах тухай хуулийн төсөл. 

 


Зургадугаарт, Ялтан шилжүүлэх тухай Монгол Улс, Бүгд Найрамдах Хятад Ард Улсын Засаг захиргааны онцгой бүс Макао хоорондын хэлэлцээрийг соёрхон батлах тухай хуулийн төсөл. 

 


Долдугаарт, Нийгмийн даатгалын сангаас олгох тэтгэвэр, тэтгэмжийн тухай тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт оруулах тухай хуулийг дагаж мөрдөх журмын тухай хуулийн төсөл. 

 


Наймдугаарт, Гэмт хэрэг, зөрчлөөс урьдчилан сэргийлэх тухай хуулийн төсөл болон хамт өргөн мэдүүлсэн бусад хуулийн төслүүд. 

 


Есдүгээрт, Ерөнхий боловсролын сургуулийн хоол үйлдвэрлэл, үйлчилгээний тухай хуулийн төсөл болон хамт өргөн мэдүүлсэн хууль хэрэгжүүлэх зарим арга хэмжээний тухай Улсын Их Хурлын тогтоолын төсөл. 

 


Аравдугаарт, Нөхөн үржихүйг дэмжих зохицуулалтын тухай хуулийн төсөл болон хамт өргөн мэдүүлсэн бусад хуулийн төслүүд. 

 


Арван нэгдүгээрт, Эрүүл мэндийн тухай хуульд нэмэлт, өөрчлөлт оруулах тухай хуулийн төсөл. 

 


Арван хоёрдугаарт, Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуульд нэмэлт, өөрчлөлт оруулах тухай хуулийн төсөл, хамт өргөн мэдүүлсэн бусад хуулийн төслүүд гэсэн арван хоёр асуудлыг хэлэлцүүлэхээр Та бүхэнд танилцуулж байна. 

 


Хэлэлцэх асуудалтай холбогдуулж үг хэлэх хүн байна уу? За алга байна. 

 


Хэлэлцэх асуудалд орохын өмнө 10 дугаар сарын 04-ний өдөр Улсын Их Хурлын гишүүн Лувсанвандангийн Болдын төрсөн өдөр тохиолдож байгаа юм байна. Л.Болд гишүүн гадаадад яваа билүү, юу билээ. 

 


Улсын Их Хурлын гишүүн Л.Болдод Улсын Их Хурлын нийт гишүүдийн нэрийн өмнөөс төрсөн өдрийн мэнд хүргээд ажлын амжилт, сайн сайхныг хүсэн ерөөе. 

 

Нэг. Үндсэн хуулийн цэцийн 2018 оны 11 дүгээр дүгнэлт
 


Үндсэн хуулийн цэцийн 2018 оны 11 дүгээр дүгнэлтийг танилцуулъя. Дүгнэлтийг Үндсэн хуулийн цэцийн гишүүн Ш.Цогтоо танилцуулна. Ш.Цогтоо гишүүнийг индэрт урьж байна. 

 


Л.Болд гишүүн Таны төрсөн өдрийн мэндчилгээг дөнгөж сая хүргэчихлээ шүү. 

 


Ш.Цогтоо: - Монгол Улсын Үндсэн хуулийн цэцийн дүгнэлт. 

 

2018 оны 9 сарын 21. Дугаар 11. Улаанбаатар хот. 

 

Шүүхийнх шийдвэр гүйцэтгэх тухай хуулийн зарим заалт Үндсэн хуулийн холбогдох хэсгийг зөрчсөн эсэх маргааныг хянан шийдвэрлэсэн тухай. 

 

Монгол Улсын Үндсэн хуулийн цэцийн дунд суудлын хуралдааныг Үндсэн хуулийн цэцийн гишүүн Н.Чинбат даргалж, гишүүн Ш.Цогтоо, Д.Солонго, Б.Буяндэлгэр, Ц.Нанзаддорж нарын бүрэлдэхүүнтэй, хуралдааны нарийн бичгийн даргаар Ц.Долгормааг оролцуулан Үндсэн хуулийн цэцийн дунд суудлын хуралдааны танхимд нээлттэй хийв.

 

            Үндсэн хуулийн цэцийн дунд суудлын хуралдаанд мэдээлэл гаргагч иргэн Ш.Алтангадас, Ө.Эрдэнэ-Очир, Т.Мөнх-Эрдэнэ, Д.Гантөмөр нар оролцож, Монгол Улсын Их Хурлын итгэмжлэгдсэн төлөөлөгч, Улсын Их Хурлын гишүүн Н.Учрал хүндэтгэн үзэх шалтгаангүйгээр оролцоогүй болно.

 

            Үндсэн хуулийн цэцийн дунд суудлын хуралдаанаар Монгол Улсын Их Хурлаас 2017 оны 6 дугаар сарын 09-ний өдөр баталсан Шүүхийн шийдвэр гүйцэтгэх тухай хуулийн 18 дугаар зүйлийн 18.1, 124 дүгээр зүйлийн 124.1 дэх хэсэг Монгол Улсын Үндсэн хуулийн Тавдугаар зүйлийн 2 дахь хэсэг, Арван зургадугаар зүйлийн 14 дэх заалт, Арван есдүгээр зүйлийн 1, Тавьдугаар зүйлийн 2, Далдугаар зүйлийн 1 дэх хэсгийн зарим заалтыг тус тус зөрчсөн эсэх маргааныг хянан хэлэлцэв. 

 


Үндэслэл:

 

1. Монгол Улсын Үндсэн хуулийн Тавьдугаар зүйлийн 2 дахь хэсгийн агуулга ёсоор хуулийн хүчин төгөлдөр болсон аливаа шүүхийн шийдвэрийг заавал биелүүлэх зарчим үйлчлэх бөгөөд холбогдох этгээд шүүхийн шийдвэрийг сайн дураар биелүүлээгүй бол эрх бүхий байгууллага албадан биелүүлэх боломж, баталгааг хуулиар бүрдүүлсэн байх учиртай. Энэ хүрээнд Монгол Улсын Их Хурлаас 2017 оны 6 дугаар сарын 09-ний өдөр Шүүхийн шийдвэр гүйцэтгэх тухай хуулийг батлан гаргажээ.

 

2. Иргэний болон захиргааны хэргийн шүүхийн хуулийн хүчин төгөлдөр болсон шийдвэрийг албадан биелүүлэх буюу шүүхийн шийдвэр гүйцэтгэх байгууллагаас шүүхийн шийдвэр гүйцэтгэх ажиллагаа явуулах үндэслэл нь төлбөр авагч, нэхэмжлэгч этгээдийн хүсэлтийн дагуу шүүхээс олгосон гүйцэтгэх хуудас байдаг. Өөрөөр хэлбэл, төлбөр авагч, нэхэмжлэгч этгээдийн хүсэлтийн үндсэн дээр шийдвэр гүйцэтгэх ажиллагааг үүсгэн явуулдаг болно.

 

Шүүхийн шийдвэр гүйцэтгэх тухай хуулийн 18 дугаар зүйлийн 18.1, 124 дүгээр зүйлийн 124.1 дэх хэсэгт иргэний болон захиргааны хэргийн шүүхийн шийдвэр хуулийн хүчин төгөлдөр болсноос хойш тодорхой хугацаа өнгөрсний дараа шүүхийн шийдвэр гүйцэтгэх ажиллагаа үүсгэхгүй буюу түүнийг албадан гүйцэтгэхгүй байх үр дагавар бүхий зохицуулалтыг хуульчилсан байна. Гэсэн хэдий ч энэ хугацаанд төлбөр авагч болон нэхэмжлэгч нь шүүхийн шийдвэрийг албадан гүйцэтгүүлэх талаар хүсэлтээ шүүхэд гаргах эрхтэй байхаас гадна уг хугацааг хэтрүүлсэн боловч шийдвэр гүйцэтгэх ажиллагааг үүсгэж болох тодорхой тохиолдлуудыг мөн тусгажээ.

 

Тодруулбал, Шүүхийн шийдвэр гүйцэтгэх тухай хуулийн 18 дугаар зүйлийн 18.2-18.7 дахь хэсэг, 124 дүгээр зүйлийн 124.2-124.4 дэх хэсэгт шийдвэр гүйцэтгэх ажиллагаа үүсгэх хугацааг хүндэтгэн үзэх шалтгааны улмаас хэтрүүлсэн болон уг хугацаанд төлбөр төлөгч гүйцэтгэх баримт бичигт заасан шаардлагыг биелүүлэхээс зайлсхийсэн, оргон зайлсан зэрэг хэд хэдэн тохиолдолд тухайн хугацааг сэргээн тоолох, шинээр тоолохоор тусгасны зэрэгцээ тоолохгүй байх үндэслэлийг мөн хуульчилсан байна.

 

Иймд иргэний болон захиргааны шүүхийн шийдвэрийг албадан гүйцэтгүүлэхээр эрх бүхий байгууллагад хандах иргэний эрх, хугацаа, тухайн хугацааг сэргээлгэх үндэслэл зэргийг тус хуулийн холбогдох зохицуулалтаар тогтоосон байх тул Шүүхийн шийдвэр гүйцэтгэх тухай хуулийн 18 дугаар зүйлийн 18.1, 124 дүгээр зүйлийн 124.1 дэх хэсэг Үндсэн хуулийн холбогдох заалттай нийцээгүй гэж үзэх үндэслэлгүй байна.

 

3. Шүүхийн шийдвэр гүйцэтгэх тухай хуулийн иргэний болон захиргааны шүүхийн шийдвэр гүйцэтгэх ажиллагаа үүсгэх хугацааны талаарх зохицуулалтыг боловсронгуй болгох буюу тухайн хугацааг сэргээн тоолох, шинээр тоолох, тоолохгүй байх үндэслэлийг дэлгэрүүлэн тогтоох шаардлага байхыг үгүйсгэхгүй байна.

 

Монгол Улсын Үндсэн хуулийн Жаран дөрөвдүгээр зүйлийн 1 дэх хэсэг, Жаран зургадугаар зүйлийн 2 дахь хэсгийн 1 дэх заалт, Үндсэн хуулийн цэцэд маргаан хянан шийдвэрлэх ажиллагааны тухай хуулийн 31, 32 дугаар зүйлийг тус тус удирдлага болгон Монгол Улсын Үндсэн хуулийн нэрийн өмнөөс ДҮГНЭЛТ ГАРГАХ нь: 

 

1.    Шүүхийн шийдвэр гүйцэтгэх тухай хуулийн 18 дугаар зүйлийн 18.1 дэх хэсэгт “Хуульд өөрөөр заагаагүй бол дараахь хугацаа өнгөрсөн тохиолдолд иргэний шийдвэр гүйцэтгэх ажиллагаа үүсгэхгүй: 18.1.1.энэ хуулийн 6.2.1, 6.2.2-т заасан шийдвэр хуулийн хүчин төгөлдөр болсноос хойш 4 жил; 18.1.2.Монгол Улсын олон улсын гэрээнд өөрөөр заагаагүй бол энэ хуулийн 6.2.3-т заасан шийдвэр хуулийн хүчин төгөлдөр болсноос хойш 3 жил; 18.1.3.энэ хуулийн 6.2.4, 6.2.5-д заасан шийдвэр хуулийн хүчин төгөлдөр болсноос хойш 3 жил; 18.1.4.энэ хуулийн 6.2.6-д заасан шийдвэр хуулийн хүчин төгөлдөр болсноос хойш 2 жил.”; 124 дүгээр зүйлийн 124.1 дэх хэсэгт “Хуульд өөрөөр заагаагүй бол дараахь хугацаа өнгөрсөн тохиолдолд захиргааны шийдвэр гүйцэтгэх ажиллагаа үүсгэхгүй: 124.1.1. энэ хуулийн 6.3.1, 6.3.3, 6.3.4-т заасан шийдвэр хуулийн хүчин төгөлдөр болсноос хойш 3 жил; 124.1.2.энэ хуулийн 6.3.2-т заасан шийдвэр хуулийн хүчин төгөлдөр байх хугацаа дууссан.” гэж заасан нь Үндсэн хуулийн Тавдугаар зүйлийн 2 дахь хэсэгт “... өмчлөгчийн эрхийг хуулиар хамгаална.”, Арван зургадугаар зүйлийн 14 дэх заалтад “Монгол Улсын хууль, олон улсын гэрээнд заасан эрх, эрх чөлөө нь зөрчигдсөн гэж үзвэл уул эрхээ хамгаалуулахаар шүүхэд гомдол гаргах, бусдын хууль бусаар учруулсан хохирлыг нөхөн төлүүлэх, ...”, Арван ес дүгээр зүйлийн 1 дэх хэсэгт “Төрөөс хүний эрх, эрх чөлөөг хангахуйц эдийн засаг, нийгэм, хууль зүйн болон бусад баталгааг бүрдүүлэх, хүний эрх, эрх чөлөөг зөрчихтэй тэмцэх, хөндөгдсөн эрхийг сэргээн эдлүүлэх үүргийг иргэнийхээ өмнө хариуцна.”, Тавьдугаар зүйлийн 2 дахь хэсэгт “Улсын дээд шүүхийн шийдвэр шүүхийн эцсийн шийдвэр байх бөгөөд түүнийг бүх шүүх, бусад этгээд заавал биелүүлнэ.”, Далдугаар зүйлийн 1 дэх хэсэгт “Үндсэн хуульд хууль, ... бүрнээ нийцсэн байвал зохино.” гэж заасныг тус тус зөрчөөгүй байна.
 

2.    Энэхүү дүгнэлтийг Үндсэн хуулийн цэцэд маргаан хянан шийдвэрлэх ажиллагааны тухай хуулийн 36 дугаар зүйлийн 2 дахь хэсэгт заасны дагуу Улсын Их Хурлын дараагийн чуулганы хуралдаан эхэлсэн өдрөөс хойш 15 хоногийн дотор хэлэлцэж, хариу ирүүлэхийг Улсын Их Хуралд уламжилсугай.
 
Даргалагч Н.Чинбат. Гишүүд Ш.Цогтоо, Д.Солонго, Б.Буяндэлгэр, Ц.Нанзаддорж гэжээ. 

 

М.Энхболд: - Ш.Цогтоо гишүүнд баярлалаа. Цэцийн дүгнэлттэй холбогдуулж асуулт асуух гишүүд байна уу? Л.Болд гишүүнээр тасаллаа. Л.Болд гишүүн асуултаа тавья. 

 

Л.Болд: - Баярлалаа. Тэгэхээр энэ дүгнэлттэй холбож асуулт алга байна л даа. Зүгээр би юу гэж ойлгосон гэхээр өнөөдрийн энэ цэцийн дүгнэлт бол нөгөө сөхөн сонгуультай холбоотой дүгнэлт орж ирэх юм гэж ойлгож одоо асуултуудаа бэлдэж ирсэн юм л даа. 

 

Тэгээд өнөөдөр Улсын Их Хурал ингээд 75 гишүүнтэй болчихоод энэ чуулган ажлаа эхлүүлчихлээ. Тэнд сонгогчдын эрх ашиг ноцтой зөрчигдөж байна. Үндсэн хууль ноцтой зөрчигдөж байна. Энэ цаг үед одоо Үндсэн хуулийг одоо өөрчлөхөөр улайран дайрсан оролдлогууд ч бас хийгдэж байгаа. 

 

Тэгээд энэний цаана бол одоо Үндсэн хуулийн түрүүний гаргасан тэр дүгнэлт бол өөрөө одоо нийгэмд маш их хор уршиг дагуулсан. Одоо Үндсэн хуулийг маш их хүнд нөхцөлд оруулсан. Дээрээс нь Үндсэн хуулийг хамгаалах үүрэгтэй цэц өөрөө нийгэмд байр сууриа зөв одоо эзэлж хуулийнхаа дагуу, үндсэн хуулийнхаа дагуу, Үндсэн хуулиа сахиж ард иргэдийнхээ эрх ашиг хамгаалах тэр үндсэн үүргээ биелүүлж чадах уу, үгүй юу гэдэг дээр үнэхээр олон асуултууд үүсээд байна л даа. 

 

Тэгээд хэзээ одоо тэр Хэнтийн сонгогчдын эрх ашгийг хамгаалж сонгуулийг нь яаралтай зохион байгуулж Үндсэн хуулийг хэрэгжүүлэх ийм нөхцөл бололцоо бүрдэх вэ? Энэ асуудлыг бид хамгийн түрүүнд хэлэлцэх ёстой байсан юм биш үү гэдэг ийм асуудал байгаа юм. Тэгээд энийг одоо цэц хариулдаггүй. Тэгэхээр одоо энэ асуудлуудаа бэлдсэн Байнгын хороо хариулах юм байх даа. Тэгж л ойлгож байна. 

 

М.Энхболд: - Түрүүн бид нар хэлэлцэх асуудлаа чуулган эхлээд ярьсан. Гишүүд бүгдээрээ санал нэг байсан. Л.Болд гишүүн бол 10 дугаар дүгнэлтийн тухай ярилаа. 

 

10 дугаар дүгнэлтийг Үндсэн хуулийн цэцийн дунд суудалд тэр асуудлыг хариуцаж оруулсан цэцийн гишүүн нь хүндэтгэх шалтгаантайгаар эзгүй байгаа юм байна. Тэгээд хариуцсан гишүүн нь эзгүй байгаа учраас энэ асуудлыг ирэх долоо хоногт оруулж өгөөчээ гэсэн ийм хүсэлтийг бас хэлсэн юм. 

 

Тийм учраас хариуцсан хүн нь байхгүй байгаа учраас ирэх долоо хоногт оруулъя. Энэ Үндсэн хуулийн цэцийн дүгнэлтийг бол ээлжит чуулган эхэлснээс хойш 5 хоногийн дотор холбогдох Байнгын хороогоор нь хэлэлцэнэ гэсэн хуулийн заалт бол хангагдсан. 

 

Хууль зүй, Төрийн байгуулалт хоёроор бол өчигдөр, уржигдар хэлэлцэгдээд дүгнэлт нь гарчихсан байгаа. Чуулганд сонсох нь бол ирэх долоо хоногт сонсохоор ингэж тогтсон байгаа. 

 

Л.Болд гишүүнд 1 минут. 

 

Л.Болд: - Тэгэхдээ үнэхээр харамсалтай байна л даа. Одоо ингээд Үндсэн хуулийн асуудал дээр хүртэл ингээд цэцийн асуудлыг энд уншаад танилцуулах л нэг хүн шүү дээ. Тэр хүн нь шалтгаантай гээд ингээд Улсын Их Хурал бүтэн долоо хоногийнхоо хурлаа алдах гэж байгаа байхгүй юу. 

 

Ерөөсөө энэ Үндсэн хуулийн дагуу шударга ёсыг тогтоох, хууль шүүхийн байгууллагууд одоо үнэнч шударгаар хуулийн дагуу ажиллах гэдэг юм чинь ерөөсөө Монгол Улсад маш хэцүү боллоо шүү дээ. Миний хувьд ч гэсэн одоо иргэний хувьд одоо бүтэн жил шүүхийн үүд сахиж байгаа шүү дээ. Тэгээд л янз бүрийн шалтгаан хэлдэг. Ерөөсөө үндсэн асуудал руугаа орохгүй. Дандаа тойруулаад л. Тэр ч өвчтэй, энэ ч одоо гачигдалтай. Тийм ч юм байхгүй. Тийм ч хаяг байхгүй гээд л. 

 

Одоо Их Хурал өөрөө тийм байдалд орох нь байна шүү дээ. Хэнтийн сонгогчид өнөөдөр сонгуулиа хийж чадахгүй яагаад цэцийн нэг гишүүн хүндэтгэх шалтгаанаар Их Хуралд асуудлаа танилцуулж чадахгүй нь гээд дугаар алгасаад 10 биш 11 дэх дүгнэлтийг…/минут дуусав/

 

М.Энхболд: - Гишүүд асуулт асууж, хариулт авч дууслаа. 

 

Улсын Их Хурал Үндсэн хуулийн цэцийн 2018 оны 11 дүгээр дүгнэлттэй танилцлаа. Энэ Үндсэн хууль зөрчөөгүй байна гэсэн дүгнэлт гарсан учраас ингээд танилцаад явах ёстой. 

 

Хоёр. Засгийн газрын гишүүнийг үүрэгт ажлаас чөлөөлөх тухай асуудал
 

Дараагийн асуудалд оръё. Засгийн газрын гишүүнийг үүрэгт ажлаас нь чөлөөлөх тухай асуудлыг хэлэлцье. 

 

Монгол Улсын Засгийн газрын гишүүнийг үүрэгт ажлаас нь чөлөөлөх тухай танилцуулгыг Монгол Улсын Ерөнхий сайд У.Хүрэлсүх танилцуулна. Ерөнхий сайд Таныг индэрт урьж байна. 

 

У.Хүрэлсүх: - Эрхэм Улсын Их Хурлын дарга, Улсын Их Хурлын гишүүд ээ, 

 

Монгол Улсын Засгийн газрын тухай хуулийн Хорин хоёрдугаар зүйлийн 1 дэх хэсэг, Хорин гуравдугаар зүйлийн 1 дэх хэсгийн 1-д Засгийн газрын гишүүн биеийн эрүүл мэндийн байдал, хүндэтгэн үзэх бусад шалтгаанаар бүрэн эрхээ хэрэгжүүлэх боломжгүй болсон бол албан тушаалаас чөлөөлж өгөх хүсэлтээ Ерөнхий сайдад албан ёсоор өргөн мэдүүлэхээр. Ерөнхий сайд энэ тухай Монгол Улсын Ерөнхийлөгчтэй зөвшилцөн Улсын Их Хуралд өргөн мэдүүлэхээр тус тус хуульчилсан байна. 

 

Зам, тээврийн салбарт үүссэн нөхцөл байдалтай холбогдуулан Зам, тээврийн хөгжлийн сайд Жадамбын Бат-Эрдэнэ Засгийн газрын гишүүн, Зам, тээврийн хөгжлийн сайдын үүрэгт ажлаас чөлөөлөгдөх өргөдлөө 2018 оны 8 дугаар сарын 12-ны өдөр Монгол Улсын Ерөнхий сайдад албан ёсоор ирүүлсэн тул түүнийг үүрэгт ажлаас нь чөлөөлөх асуудлыг Монгол Улсын Ерөнхийлөгчтэй зөвшилцсөний үндсэн дээр танилцуулна. 

 

Асуудлын хэлэлцэн шийдвэрлэж өгөхийг хүсье. Баярлалаа. 

 

М.Энхболд: - Ерөнхий сайдад баярлалаа. Уг асуудлаар Эдийн засгийн байнгын хороо санал, дүгнэлт гаргасан. Байнгын хорооны санал, дүгнэлтийг Б.Ундармаа гишүүн танилцуулна. Б.Ундармаа гишүүнийг индэрт урьж байна. Л.Элдэв-Очир гишүүн танилцуулах юм байна. Л.Элдэв-Очир гишүүнийг индэрт урьж байна. 

 

Л.Элдэв-Очир: - Улсын Их Хурлын дарга, эрхэм гишүүд ээ8 

 

Зам, тээврийн хөгжлийн сайд Ж.Бат-Эрдэнэ ёс зүйн хариуцлага хүлээж Засгийн газрын гишүүн, Зам, тээврийн хөгжлийн сайдын үүрэгт ажлаас чөлөөлөгдөх хүсэлт гаргасныг Монгол Улсын Ерөнхий сайд дэмжиж саналаа 2018 оны 10 дугаар сарын 01-ний өдөр Улсын Их Хуралд өргөн мэдүүлснийг Эдийн засгийн байнгын хороо Улсын Их Хурлын тухай хуулийн 19 дүгээр зүйлийн 19.2.6, Улсын Их Хурлын чуулганы хуралдааны дэгийн тухай хуулийн 39.1 штрих дүгээр зүйлийн 39.1 штрихын 1 дэх хэсэгт заасныг тус тус үндэслэн 2018 оны 10 дугаар сарын 02-ны өдрийн хуралдаанаар хэлэлцлээ. 

 

Жадамбын Бат-Эрдэнийг Монгол Улсын Засгийн газрын гишүүн, Зам, тээврийн хөгжлийн сайдын үүрэгт ажлаас чөлөөлөх талаарх Монгол Улсын Ерөнхий сайдын саналыг Байнгын хорооны хуралдаанд оролцсон гишүүд санал нэгтэй дэмжлээ. 

 

Хэлэлцүүлгийн явцад Улсын Их Хурлын гишүүн Д.Эрдэнэбат Засгийн газар хуулийнхаа зөрчлийг хаацайлах гэж өргөдлийг хоёр удаа гаргуулсан. Засгийн газрын хариуцлагагүй асуудлыг ганцхан сайдыг чөлөөлснөөр шийдэхгүй бөгөөд улс төржсөн үйлдлийн анхны золиос нь Ж.Бат-Эрдэнэ болж хариуцлагаа хүлээгээд явж байна. 

 

Ер нь төрийн бүх шатанд мерит зарчим алдагдаж улс төржсөний хамгийн том жишээ нь энэ яаман дээр гарсан хүн амины хэрэг гэдгийг хүлээн зөвшөөрч дүгнэлт хийх нь зүйтэй. Өнөөдрийн энэ асуудлыг ганцхан Зам, тээврийн сайдтай холбож ярих ёсгүй бөгөөд бусад олон салбарт цаашид гарч болзошгүй эрсдэл гэдгийг Засгийн газар анхаарах ёстой гэсэн саналыг хэллээ. 

 

Улсын Их Хурлын гишүүн З.Нарантуяа өнөөдрийн яригдаж байгаа асуудал бол сахилга хариуцлагын тухай асуудал. Нэг яамны дотоод үйл ажиллагаанд гарсан, нэг сайд ёс зүйн хариуцлага хүлээгээд өнгөрөх асуудал биш ээ. Ерөнхийдөө Монгол Улсын төрийн тогтолцоо, төрийн үйл ажиллагааны өдөр тутмын хэвийн явагдаж байх зарчимд том хямрал гарч байгааг харуулсан явдал гэж ойлгож байна. 

 

Тийм учраас төрийн тогтолцоо Үндсэн хуулийн өөрчлөлтөөр үүнийг засна гээд өнөөдрийнхөө үйл ажиллагаанд үнэлт дүгнэлт өгч хариуцлагатай байх тухай асуудлаа ярихгүйгээр явж болохгүй. 

 

Өнөөдөр нэг сайдыг чөлөөлөөд төрийн бүх шатны байгууллагын асуудлыг шийдэхгүй. Ажил хариуцсан хүн болгон хийх ёстойгоо, яаж хийх ёстойгоо мэддэг байх хэрэгтэй. Тийм юм үнэхээр алдагдчихаад байна. Үүнийг би Засгийн газарт хандаж хэлж байгаа. 

 

Засгийн газрынхаа дотоод гал тогооны зохион байгуулалтыг анхаарч дараагийн сайдын асуудлыг шуурхай оруулж ирэх нь зүйтэй гэсэн саналыг хэлсэн болно. 

 

Улсын Их Хурлын эрхэм гишүүд ээ, 

 

Жадамбын Бат-Эрдэнийг Монгол Улсын Засгийн газрын гишүүн, Зам, тээврийн хөгжлийн сайдын үүрэгт ажлаас чөлөөлөх асуудлаар тус Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. 

 

Анхаарал тавьсанд баярлалаа. 

 

М.Энхболд: - Л.Элдэв-Очир гишүүнд баярлалаа. Улсын Их Хурлын тухай хуулийн 27 дугаар зүйлийн 1.1-ийг үндэслэж энэ заалт нь Улсын Их Хурал дахь нам, эвслийн бүлэг хэлэлцэгдэж байгаа асуудлаар Байнгын хороо, эсвэл чуулганы нэгдсэн хуралдаанд санал, дүгнэлтээ шууд хэлэлцүүлнэ гэсэн ийм заалт байгаа. Энэ заалтыг үндэслэж Улсын Их Хурал дахь Ардчилсан намын бүлгээс 10 сарын 03-ны өдөр 03/68 тоот бичиг ирүүлж Зам, тээврийн хөгжлийн сайдыг чөлөөлөх асуудлаар бүлгийн дүгнэлт танилцуулах ийм бичиг ирүүлсэн байгаа. Энэ дагуу Ардчилсан намын бүлгийн дарга Д.Эрдэнэбат дүгнэлт танилцуулна. 

 

Д.Эрдэнэбат: - Улсын Их Хурлын дарга, Ерөнхий сайд, Улсын Их Хурлын эрхэм гишүүд ээ, 

 

Улсын Их Хурал дахь Ардчилсан намын бүлгийн гишүүд чуулганы завсарлагаанаар орон нутаг, тойрогтоо ажиллан ард иргэдийн захиа даалгавар, хүсэлтийг сонсож Засгийн газрын гишүүнийг чөлөөлөх гэж байгаатай холбогдуулан өнөөдрийн Монгол орны дүр төрх, төр засгийн үйл ажиллагааны талаарх дүгнэлтийг Та бүхэнд сонордуулж байна. 

 

Энэ удаагийн Улсын Их Хурлын чуулганаар зөвхөн Засгийн газрын гишүүдийн тухай бус Монгол Улсын төр, нийгэм, эдийн засгийн нөхцөл байдал бүхэлдээ туйлын хүнд байдалд орсон байгааг ярилцах шаардлага зүй ёсоор үүсэж байгаа юм. 

 

Төрийн тасралтгүй үйл ажиллагаа доголдож, Улсын Их Хурлын дарга, Ерөнхий сайдын хоорондын үл ойлголцол газар авч хуулийн хэрэгжилт, төрийн албан үйл ажиллагаа алдагдаж, Үндэсний аюулгүй байдлын зөвлөлийн гишүүдийн нэгдмэл шийдвэр гаргах гарцгүй болсон нь нийгмийн бухимдлыг өдөөж төр засгийн нэр хүндийг урьд хожид байгаагүйгээр унагаж байна. 

 

2016 оны сонгуулиар ард иргэдийн саналыг олон амлалтаар авсан эрх баригчид нам дотроо зөрчилдөж тогтворгүй байдлыг өдөөж байна. 

 

Монгол Ардын Намын төрийн бодлого, залгамж чанарыг бүрэн алдагдуулж зөвхөн намын хувийн явцуу эрх ашиг, сонирхолд хөтлөгдөж хоорондын зөрчил маргаан нь төрд итгэх түмэн олны итгэлийг бүрэн алдагдуулжээ. 

 

Төрийн албыг үнэгүйдүүлж улс төртэй хутгаж 60 тэрбумаар арилжаалснаас үүдэн төрийн албаны мерит зарчим алдагдаж үүний хор уршгаар мэргэшсэн, чадварлаг, ёс зүйтэй хүний нөөцөөр хангагдах төр үнэгүйдэж, бодлогогүй, шийдвэргүй, хариуцлагагүй үйл ажиллагааны улмаас нийгмийн цочирдуулж, бухимдуулсан асуудлууд шил даран гарсаар байна. 

 

Төрийн бодлого хэрэгжих Засгийн газрын яам, агентлаг, төрийн бусад байгууллагуудад улс төржилт хэрээс хэтэрч, архидалт, авлига хавтгайрч аллага хүртэл гарсан нь энэ төрийн хариуцлагагүйн зуд нүүрлэсний хамгийн тод жишээ болж байна. 

 

Зам, тээврийн хөгжлийн яамны байранд төрийн албан тушаалтнууд архидан согтуурч нэгнийхээ амийг онц хэрцгийгээр бүрэлгэсэн нь Монгол төрийн доройтлын хамгийн тод илрэл юм. Энэ асуудалд одоо хүртэл хэн ч ямар нэгэн тодорхой тайлбар, хариултыг өгөөгүй байна. Салбарын сайд Ж.Бат-Эрдэнэ огцорсон бол харагдсанаар асуудал намжихгүй нь ойлгомжтой. Мөн Монгол Улсад хууль ёсоор оршин суугаа Бүгд Найрамдах Турк Улсын иргэнийг хулгайлсан өдөр тус улсын тусгай үүргийн онгоц Чингис хаан олон улсын нисэх буудалд буусантай давхцаж байгаад одоо хүртэл хэн ч тайлбар хийгээгүй байна. 

 

Монгол Улсын нутаг дэвсгэрт тусгай үйл ажиллагаа явуулж хүн хулгайлах оролдлого анх удаа гарсан нь манай улсын тусгаар тогтнол, үндэсний аюулгүй байдал, ардчилсан үндсэн хуулийг маш ноцтой зөрчсөн үйл явдал юм. 

 

Монгол Улсын эдийн засгийн гол ачааг үүрдэг Эрдэнэт үйлдвэр зээлийн барьцаанд тавьж олон улсын арбитрын шүүхээс олон сая америк долларын өр төлөх шийдвэр гарчээ. Өнөөдөр энэ бүгдэд хариулт өгөх, шийдвэр гаргах төр засаг алга болсон байна. 

 

Эрх баригчдад бүгдийг тогтолцоо руу чихэх эрх байхгүй. Үндэсний аюулгүй байдал алдагдаж өр зээл нэмэгдэхийн хэрээр Монгол Улсын эдийн засаг нэг улсын хараат болох зам руу сүүлийн жилүүдэд эрчимтэй гулсан орж байна. 

 

Засгийн газрын нийт өр 2016 оны хоёрдугаар улиралд 16 их наяд 612.0 тэрбум төгрөг байсан бол 2018 оны хоёрдугаар улиралд 22 их наяд 642.0 тэрбум болж 6 их наяд 30.0 тэрбум төгрөгөөр нэмэгдсэн статистик үзүүлэлт гарчээ. 

 

Монгол Ардын Нам засгийн эрхийг аваад Чингис, Самурай бондын хэмжээний валютын өр тавьсан мөртлөө хийж бүтээсэн зүйлгүй гараа хумхин өнөөдрийг хүртэл суулаа. Бүгд Найрамдах Хятад Ард Улсаас авч байгаа зээлийн хэмжээ 1.5 тэрбум доллароос давж Монголбанк 15.0 тэрбум юанийн свопын өр зээлтэй байгааг анхаарахгүй бид нар орхиж болохгүй. 

 

Ардчилсан нам эдийн засгийн хямралын үед эдийн засгийн тусгаар байдалд онцгой анхаарч олон улсын санхүүгийн зах зээлээс мөнгө босгож дотоодын мөнгөний бодлого явуулж хүндрэлийг давах нөхцөлийг бүрдүүлсэн нь зөв байсныг өнөөгийн нөхцөл байдал, үйл явдал хангалттай нотолж эхэллээ. 

 

Эдийн засгийн хямралын үед хүн бүр хөдөлмөр хийхийг эрмэлзэж бүтээн байгуулалт, ажлын байраа хадгалж орон сууцанд орж үнэ тогтвортой байсан тэр үе өнөөдөр мартагдаж эхэлж байна. 

 

Хувийн өмчид халдах, хүний эрхийн зөрчил түгээмэл болж, иргэдийн ирээдүйд итгэх итгэлийг төр засаг өөрөө үгүй болгож байна. Ард нийтэд эрх баригчдын сайхан амлалт биелэхийг хүлээх хүлээлт байхгүй болсон байна. Өнөөгийн төрийн арчаагүй байдалд бухимдсан, ажлын байргүй, цалингаа арай ядан амьдралдаа хүргэсэн, олон нэмэлт татварт дарагдсан, хүүхэд залуучуудаа гадаадад ажиллуулах хүсэл тээсэн нийгмийн давхарга сүүлийн үед огцом нэмэгдэж байгаад ард иргэдийн амьдралын чанарыг харуулж байгаа үзүүлэлт болж байна. 

 

Багш нарын цалингаа нэмүүлэх зорилготой хийсэн цуглаан жагсаал энэхүү байдлын толь болж байгааг ойлгоход эрх баригчдын ухааны цар яалт ч үгүй дутагдаж байна. Боловсрол, соёл, шинжлэх ухааны салбарт 2018 онд төсвийн хөрөнгө оруулалтаар хийгдэхээр төлөвлөгдсөн ажлын биелэлт 10 дугаар сарын байдлаар дөнгөж 20.0 хувьтай байгаа нь өнгөрсөн жил нийгмийн төсвийн бүтээн байгуулалт үндсэндээ зогсонги байсныг нотолж байгаа юм. 

 

Эрчим хүчний салбарын бодлогогүй шийдлүүд, хариуцлагагүйн улмаас гарсан осол аваарууд улс оронд асар их хохирлыг дагуулж байна. 

 

Бүгд Найрамдах Хятад Ард Улсаас зөвхөн хөнгөлөлттэй зээлээр 1.5 тэрбум долларын өртөг бүхий 23 төсөл, арга хэмжээ хэрэгжүүлэхээр төлөвлөсөн байгаа дотор бодит үйлдвэрлэлийг дэмжих нэг ч төсөл ороогүй бөгөөд дэд бүтцэд 60.0 хувь нь, нийгмийн салбарт 30.0 хувь нь хамарч байгаа нь зөвхөн төсвөөс эргэн төлөх зээлийн өр эрсдэлийг нэмэгдүүлж байна. 

 

Гадаадын зээлээр хэрэгжиж байгаа өндөр өртөгтэй хөрөнгө оруулалтууд улс орны хөгжилд тус болох гэхээсээ илүү гаднын бодлогод хөтлөгдөөд байна уу гэдгийг Засгийн газар ялгаж салгах чадамж байхгүй байна. 

 

Монголбанк, Засгийн газар хоорондын ажлын уялдаа алдагдсанаас валютын ханш, үнийн өсөлт, инфляци огцом нэмэгдлээ. Монголбанк төсвөөс хулгайлагдсан авлигын өртөг, инфляцийг өдөөж ханшийг хөөрөгдөх нэг гол шалтгаан болж байна. Саяхан дуулиан болсон 1.3 сая долларын хэрэг үүний нэг тод жишээ юм. Мөн түүнчлэн хэрэглээ огцом өсөж Засгийн газар импортын хяналтаа бүрэн алдсан байна. Өндөр өртөгтэй хөнгөлөлттэй зээлийн гадаад хөрөнгө оруулалтыг зөвхөн дэд бүтцэд оруулж байгаа нь импортыг өсгөх бас шалтгааны нэг болж байна. 

 

Монгол Улсын дотоод бодит үйлдвэрлэл зогсонги байдалд орж хэрэглээний эдийн засаг хуучин үеийнх шиг дахин сэргэж эхэллээ. Монгол Улсаас экспортод гарч байгаа уул уурхайн түүхий эдийн гарсан бодит бүтээгдэхүүний гаднаас орж ирж байгаа ирэх төлбөр маш олон доллароор саатаж байгааг анхаарахгүй орхиж бид нар болохгүй. 

 

Эдийн засаг өсөж байхад хэрэглээний үнэ өсөөд байгаа. Валютын ханш яагаад саваад байгаа юм бэ гэдэгт бодит дүгнэлт хийх цаг болсон учраас би Ерөнхий сайдад асуулга тавьсан нь Ерөнхий сайдыг ойрын хугацаанд яаралтай өгөх байх гэж найдаж байна. 

 

Төсвийн орлого маш их нэмэгдэж, эдийн засагт өсөлт гарсан гэж байгаа боловч өсөлт нь ард түмэн, аж ахуйн нэгжид хүртээлгүй байна. Зөвхөн төгрөгийн ам.доллартой харьцах ханшийн өсөлтөөс болоод америк доллар тутмаас 602 төгрөгийг бид алдаж байна. Тухайлбал, 2016 оны 6 дугаар сарын байдлаар 1950.0 төгрөг байсан ханш өнөөдөр 2560.0 төгрөгт хүрч одоо 2600.0 төгрөг хүрэх гэж байна. 

 

2016 оны 6 дугаар сард 1.2 хувьтай байсан инфляци 8.8 хувьд хүрч 6.6 хувиар өссөн байна. Бензин, шатахууны үнэ мөн А92 бензин 19.0 хувиар, А95 бензин 25.0 хувиар, дизель түлш 30.0 хувиар тус тус нэмэгджээ. 

 

Олон зуун сая төгрөг заран байж хэвлэл мэдээллийг цензурдэж байгаа, та бүхний өгч байгаа ярианы гол сэдэв, улс төржилт чинь ард иргэдийн сэтгэлийг хуурахаас биш амьдралыг тэтгэсэнгүй. 

 

Уул уурхайн өсөлтөөс орж ирж байгаа мөнгө Олон Улсын Валютын Сангаас нэмж өр тавьж байгаа 5.5 тэрбум америк доллар хаана шингэж юунд зарцуулагдаж байгааг ард түмэн асууж байна. 

 

Татвар нэмэгдэхийн хэрээр юмны үнэ өсөж амьдрал хүнд байгаад иргэд хариулт нэхэж байна. Арагш харж бусдыг гоочлохын оронд урагшаа харж улс орондоо ганц ч гэсэн хэрэгтэй зүйлийг хийхийг эрх баригчдаас тэд шаардаж байна. 

 

Монгол Улсад хариуцлага хүлээх эзэн байхгүй болсон хэнэггүй байдлаасаа иргэд залхаж байна. 60.0 тэрбумаар авлигыг гааруулж төрийн албыг улс төржүүлэн арилжаалж үнэгүйдүүлэн хариуцлагагүй үйлдэл гаргаж Монгол Улсын Үндсэн хууль болон бусад хуулиудыг удаа дараа ноцтой зөрчсөн У.Хүрэлсүхийн Засгийн газрыг огцруулах нь төрийн эрх дээд байгууллага Улсын Их Хурлын үүрэг мөн. 

 

Ардчилал бол ард түмний засаглал мөн хэдий ч Засгийн газрын бодлогогүй байдал, алдаа завхрал нь ард түмний нэрийг барьсан анархизм популизмыг услан ургуулж байна. Хариуцлагагүйн тоо жишээ баримтууд нь асуудлууд бугшиж Монгол төрийн үнэлэмж унасныг тодхон харуулж байгаа бөгөөд энэ цаг үед гал унтраах төдийхнөөр асуудалд хандаж хэдэн хүнд хариуцлага тооцсон мэтээр харагдсанаар У.Хүрэлсүхийн Засгийн газрыг авч үлдэх гэсэн оролдлого нь Монголын төрд хор уршигтай гэдгийг Ардчилсан нам анхааруулж байна. 

 

Хэрэв Засгийн газраа хариуцлага тооцож чадахгүй бол Улсын Их Хурал өөрөө тарах ёстой гэдгийг хариуцлагатайгаар мэдэгдэж байна.

 

Анхаарал тавьсанд баярлалаа. 

 

М.Энхболд: - Ажлын хэсэг танилцуулъя. Засгийн газрын Хэрэг эрхлэх газрын Тэргүүн дэд дарга Г.Баясгалан, Зам, тээврийн хөгжлийн дэд сайд Л.Халтар, Зам, тээврийн хөгжлийн яамны Төрийн нарийн бичгийн даргын үүргийг түр орлон гүйцэтгэгч Р.Мэргэн нарын ажлын хэсэг чуулганы нэгдсэн хуралдааны танхимд хүрэлцэж ирсэн байна. 

 

Хэлэлцэгдэж байгаа асуудалтай холбогдуулаад асуулт асуух гишүүн байвал нэрсээ өгье. Д.Эрдэнэбат гишүүнээр асуулт тасаллаа. О.Баасанхүү гишүүн асуултаа асууя. 

 

О.Баасанхүү: - Энэ Ж.Бат-Эрдэнэ сайдыг чинь огцруулсан биз дээ. Аль эрт. Хэвлэлийн хурал хийгээд л Ж.Бат-Эрдэнэ сайдыг албан ёсоор огцруулсан гээд л Ерөнхий сайд мэдэгдэл хийгээд байсан санагдаад байна. Тэгээд би одоо Их Хуралгүй болсон юм байх даа. Нөгөө нэг яриад байдаг Үндсэн хуулийнхаа өөрчлөлтийг өөрсдөө хийсэн гэж бодоод огцруулсан юм байх гээд би ойлгоод байгаа байхгүй юу. 

 

Тэгэхээр яг энэ огцруулсан гэдэг тэр маргаан юу болсон бэ? Би одоо тэр аль намын хэн ажиллаж байсан бэ гэж ярихаасаа илүү яагаад тийм. Одоо жишээлбэл танай Төрийн нарийнууд чинь яагаад жинхлэхгүй байгаа юм? Эрүүл мэндийн яаман дээр Төрийн нарийн байхгүй. Д.Очирбат гэдэг хүнийг эмнэлгийн дарга тавьсан чинь нөгөө хүн нь алдаа дутагдал гаргалаа гээд халаад явчихсан. Эрүүл мэндийн яаман дээр жишээлбэл ийм байна. Арай гэж тэр Боловсролын яамных арай гайгүй шийдлээ. Зам, тээврийн яам одоо юу болсон. Бүү мэд. Ингээд төрийн нарийнгүй байгаа учраас ингэж яваад байгаа юм уу? 

 

Одоо хүн амины хэрэг болсон болохоор хариуцлага үүрдэг. Хүн амины хэрэг болоогүй ч гэсэн улсад асар их хохирол учруулахаар хариуцлага үүрэхгүй байх юм. Жишээлбэл, одоо өчнөөн олон цагаар цахилгаан унтарлаа. Монгол Улс тэг зогсолтод орлоо. Яагаад хариуцлага үүрч болдоггүй юм бэ? Ерөнхий сайд аа. Тэр дээр хүн үхээгүй болохоор хариуцлага үүрүүлэхгүй гээд байгаа юм уу? Би энийг асуумаар байна. Өөр олон ч юм нь дээр энэ хариуцлагын тухай яриад байдаг. Нөгөө хариуцлагын хувьсгал хийх юм байх гэсэн. Хариуцлагагүй байгаад байдаг. 

 

Жишээлбэл, Улаанбаатараас Дархан ороход л одоо зам муу байна гэдгээр хариуцлага үүрэх юм байх гэсэн чинь хүн амины хэргээр хариуцлага үүрчихлээ. Уг нь бол төрийн албан хаагчийн хариуцлагагүй үйлдлээ танай Хэрэг эрхлэх газрын сайд чинь хариуцлага үүрэх ёстой шүү дээ. Төрийн албаны энэ болохгүй, бүтэхгүй Г.Занданшатар гэдэг хүн хариуцлага үүрэх ёстой байхгүй юу. Журмаараа гэдэг юм уу, дүрмээрээ гэдэг юм уу, хуулиараа гэдэг юм бол төрийн албан хаагчийн болчимгүй буруу, зөрүү үйлдлийг хийхгүй. Төрийн албыг жинхлэх, Төрийн нарийнуудыг жинхлэх гээд бид нар энэ Хэрэг эрхлэх газрын дарга гэдэг ийм албан тушаалыг. Тэр утгаараа төрийн албаны бодлогыг бариулах гэж тавьсан болохоос зүгээр таны хажуу талд байгаад гал тогооны манаач гэж тавиагүй байх л даа. 

 

Машин дээр нэг наалт наасныгаа төрийн албаны хариуцлага гээд нэрлэхгүй байх. Би тэгж бодохгүй байна. Миний ойлгож байгаагаар архидалттай тэмцээчээ гээд л хичнээн олон удаа хэллээ. Яг тэр үед нь хэрвээ арга хэмжээ авсан байсан бол ийм эмгэнэлтэй юм гарах уу, үгүй юу. Манай Эрдэнэтэд 24 цагийн архийг гаргаад хоорондоо хуйвалдаад явж байна гээд л тухайн үедээ хэлээд та тэр нэг Засаг дарга Д.Баттулгыгаа нэг шанаадаад өгөөч гээд ёжилсон маягаар хэлсэн ч гэсэн тэр үеэсээ эхлээд одоо Засаг даргаасаа эхлээд бүх төрийн албаныхан чинь өнөөдөр замбараагүй байгаа шүү дээ. 

 

Тэгээд энэ нь өнөөдөр төрд итгэх итгэлгүй болгочихоод байна. Тийм учраас миний нэгдүгээр асуулт бол яагаад төрийн албаны хариуцлагагүй үйлдлийг хянадаг сайд нь биш замын эвдрэл гэмтэл, төмөр зам барина гэдэг бодлого барьдаг сайд нь хариуцлага үүрэв ээ. Энэ хоёрын одоо яг ямар. Би Б.Бат-Эрдэнэ сайд тэр Б.Махбал гээд тэр одоо хэрэгт шалгагдаж байгаа тэр хүний өмнөөс хариуцлага үүрээд байгаа юм уу, эсвэл одоо төрийн албан хаагч танай яаман дээр хариуцлагагүй үйлдэл хийлээ гээд одоо хариуцлага үүрээд байгаа юм уу? Тэгвэл төрийн албан хаагчийн хариуцлагагүй үйлдэлд Шадар сайд үүрэх ёстой. 

 

Сая Ардчилсан намынхан бас маш эвгүй мэдэгдэл хийлээ шүү дээ. Тусгаар тогтнолд чинь халдчихаад байна. Гэгээн цагаан өдөр хүн хулгайлж байгаа хэрэг гарлаа гээд. Ямар ч хариу байдаггүй. Өнөөдөр ингээд илэн далангүй явж байгаа юм чинь бид нарт өнөөдөр юу гэдэг юм амьд явах баталгаа байгаа юм уу? Энэ чинь Монгол Улс байгаа биз дээ энэ чинь. Энэ Монгол Улсын өнөөдөр яагаад энд өнөөдөр хариуцлага бас ярихгүй байгаа юм бэ? Энэ чинь маш аймшигтай байна шүү дээ. 

 

М.Энхболд: - Ерөнхий сайд хариулах уу? Г.Занданшатар сайд хариулъя. 

 

Г.Занданшатар: - О.Баасанхүү гишүүний асуултад хариулъя. Нэгдүгээрт, та бол буруу ойлгосон байна. Засгийн газраас, Ерөнхий сайдаас Зам, тээврийн яамны Төрийн нарийн бичгийн дарга Ж.Бат-Эрдэнэ, дэд сайд Б.Цогтгэрэл нарыг Засгийн газрын бүрэн эрхийн хүрээнд огцруулсан тухай мэдэгдсэн. 

 

Энэ хүмүүс Зам, тээврийн сайд өөрсдөө шууд хамааралгүй боловч ёс зүйн хариуцлага хүлээж албан тушаалаасаа чөлөөлөгдөх хүсэлтээ, өргөдлөө гаргасан. 2018 оны 8 дугаар сарын 12-ны өдөр чөлөөлөгдөх хүсэлтээ гаргасан. Мөн үүнтэйгээ зэрэг энэ үүрэгт ажлаа энэ хугацаанд гүйцэтгэх нь ёс зүйн хувьд боломжгүй гэж үзэж байгаа учраас өөр сайдад үүргийг хариуцуулж өгөхийг хүссэн өргөдлийг гаргасан. Энэ дагуу өнөөдөр Улсын Их Хурлаар асуудлыг хэлэлцүүлж байна. Хууль зөрчсөн аливаа асуудал байхгүй. Хууль зөрчсөнийг О.Баасанхүү гишүүн юм уу гишүүд улс төрчид тогтоодоггүй. Шүүх, дээд шүүх, цэц, Үндсэн хуулийн цэц тогтоодог. Үндсэн хуулийн цэцээс энэ талаар иргэд гомдол гаргаад Үндсэн хууль зөрчөөгүй. Маргаан үүсгэхээс татгалзсан шийдвэрийг гаргасан. Энд байж байна. 

 

Хоёрдугаарт нь, энэ Эрүүл мэндийн яамны Төрийн нарийн бичгийн даргыг. Ер нь энэ төрийн албаны асуудлыг Төрийн албаны зөвлөл хариуцдагийг та сайн мэдэж байгаа. Төрийн албаны зөвлөлд бид Эрүүл мэндийн яамны Төрийн нарийн бичгийг сонгон шалгаруулах саналыг удаа дараа явуулсан боловч шүүх дээр энэ асуудлуудаар маргаантай байгаа учраас шийдвэрлэх боломжгүй байна гэж буцаасан. Төрийн албаны газрын дарга нарын асуудлыг бол яамдын Төрийн нарийн бичгийн дарга нар Төрийн албаны зөвлөл рүү шууд явуулж энэ сонгон шалгаруулалтыг зохион байгуулдаг ийм хуультай. Төрийн албан хаагчийг жинхлэх асуудлыг хэрэгжүүлдэг үүрэг функц нь бол ингэж Төрийн албаны зөвлөлийн хүрээнд хэрэгждэг. 

 

Энэ цахилгаан станц дээр болон бусад гарсан асуудлуудаар энэ сахилга, хариуцлага, дэг журмыг сайжруулах 258 дугаар Засгийн газрын тогтоолыг гарган хэрэгжүүлж байгаа бүх яамд, агентлагууд, албан байгууллагууд дээр шалгалт явуулж байгаа. Цахилгаан станц дээр болсон хэрэг явдлуудыг шалгах ажлын хэсэг гарч энэ талаар хариуцлага тооцох чиглэлийг төлөөлөн удирдах зөвлөлүүдэд нь хүргэсэн энэ ажил ингээд хэрэгжээд явж байна. 

 

Ер нь бол энэ бас төрийн албанд байгаа энэ сахилга хариуцлага, дэг журмын асуудал бол нэг өдөр болсон юм биш. Гай газар доороос гэдэг шиг. Энэ бол өнгөрсөн 4, 5 жилийн хугацаанд 2012 онд төрийн албан хаагчдыг хоморголон халж төрийн албаны мерит чадавхийн зарчим зөрчигдөж тогтвортой байдал алдагдсанаас эхлээд энэ асуудал бол сүүлийн жилүүдэд ингэж бугширсан асуудал. Ийм учраас энэ Их Хурлаас Төрийн албаны хуулийг шинэчлэн баталсан. Ирэх 01 дүгээр сарын 01-нээс эхлэн хэрэгжинэ. Үүнтэй холбогдуулан Засгийн газраас 258 дугаар тогтоолын гаргасны зэрэгцээ Төрийн албаны шинэ хуулийг баталж мөрдүүлэхийн тулд 47 журмыг шинэчлэн баталж сая Төрийн албаны удирдах ажилтны улсын зөвлөгөөнийг зохион байгуулж хэлэлцүүлсэн. Энэ зөвлөгөөнөөр төрийн албаны сахилга, хариуцлагын тухай хуулийг хэлэлцүүлсэн. Удахгүй өргөн барина. 

 

Ер нь төрийн албаны шинэчлэлийн цогц арга хэмжээг төрийн албаны хуулийг хэрэгжүүлэх ажлын хүрээнд цогцоор нь хэрэгжүүлж байна. Энэ бол нэг шөнө, нэг өдөр болсон асуудал биш. Энэ сайд ч гэсэн өөртөө шууд хамааралгүй ч гэсэн ёс зүйн хувьд хариуцлага хүлээж өөрөө ийм шинэ жишгийг тогтоож байгаа юм. Тэгээд энэ шинэ жишиг, энэ сахилга хариуцлагын энэ дэг журмыг бол У.Хүрэлсүхийн Засгийн газар, манай Засгийн газрын үед тууштай мөрдөж тогтоож явж байна. Тэгэхдээ энэ олон жил бугшсан энэ асуудлуудыг нэг өдөр одоо цэгцлээд, нэг өдөр бүх юм сайн сайхан өргөс авсан юм шиг болно гэж байхгүй. Мэдээж энд Үндсэн хуулийн нэмэлт, өөрчлөлт, төрийн албан шинэ хуулийг хэрэгжүүлэх гээд олон цогц арга хэмжээ байж шийдэгдэнэ. 

 

Ажил, арга хэмжээ, сахилга хариуцлага тооцох ажлууд, хяналт, шалгалтын ажлууд…/минут дуусав/

 

М.Энхболд: - О.Баасанхүү гишүүнд 1 минут өгье. 

 
О.Баасанхүү: - Сайд бол хариуцлага үүрэх ёстой. Би мэдэж байгаа. Эвдэрхий замын төлөө үүрэх ёстой. Тэр авто ослуудын төлөө үүрэх ёстой. Харин шинэ жишгийг яагаад Шадар сайд та. Юу. Хэрэг эрхлэх газрын дарга та яагаад үүрэхгүй байгаа юм. Шинэ жишгийг яагаад Ж.Бат-Эрдэнэ үүрээд та үүрэхгүй байгаа юм. Төрийн албаны ёс зүйгүй үйлдлүүдийг гаргасан байна шүү дээ энэ чинь. Та тэгээд яагаад тэрэнд хариуцлага үүрэхгүйгээр Ж.Бат-Эрдэнэ хариуцлага үүрч байна гээд яриад. Санаа чинь зовохгүй байна уу? Төрийн албаны хаагч нар чинь бие биенийхээ аминд хүрчихлээ шүү дээ. Энэний төлөө та өргөдөл яагаад өгөхгүй байгаа юм бэ? Энэнийхээ төлөө өргөдөл өгөх ёстой шүү дээ. 

 

5, 6 жилийн өмнө болсон асуудал ийм болчихлоо гэж байна. Хариуцлагагүй юм яриад байх юм. Хэзээ өргөдлөө өгөх вэ? Би өргөдлөө өгөхийг чинь хараад хүлээгээд байна л даа. Тэрнээс биш эвдэрхий замын асуудлаар би хариуцлага үүрч байна гэсэн бол би Ж.Бат-Эрдэнэ сайдаас асуумаар байна. Тэр одоо мөнгө төгрөг нь болсон уу, болоогүй юу гэж. 

 

Гэтэл энэ төрийн албан хаагч нарын өмнөөс…/минут дуусав/

 

М.Энхболд: - Л.Болд гишүүн асуултаа асууя. 

 

Л.Болд: - За баярлалаа. Тэгэхээр Г.Занданшатар сайд хариулахдаа бас дэндүү хариуцлагагүй мэдэгдлүүд хийж байна л даа. Одоо энэ хүн амины хэрэг гарсан. Цахилгаан, ток тасарсан. Одоо нийгэмд байгаа энэ их бухимдлын шалтгаан ерөөсөө 2012-2016 онд үүссэн юм. Тэрнээс болоод л явж байна гээд. Ийм л тайлбартай сууж байгаа байхгүй юу. 

 

Гэтэл 2012-2016 оныг би сануулъя. Ардчилсан нам дангаар засаг нэг ч удаа бариагүй. Монгол Ардын Хувьсгалт Намтай хамт байсан. Монгол Ардын Намтай хамт байсан. Танай сайд нар энд сууж л байна. 

 

Тэгэхээр энэ 28 жилийнхээ Үндсэн хуулиасаа гуйвсан дайвсан энэ дутагдлаа ярихын оронд өнөөдөр энэ тогтолцоонд байгаа энэ гажуудлаа арилгахын оронд зүгээр нэг одоо өмнөх засаг руугаа чихээд одоо 2 жил боллоо. Одоо гурав дахь жил рүүгээ орох гэж байна. Та нар яах вэ одоо ингээд 20 оны сонгуулиар ялагдах хүртлээ л ийм юм ярих уу? Асуудал чинь үнэндээ эмгэнэлтэй харагдаж байна шүү дээ. Эцсийн эцэст энэ чинь яг үзэх юм бол чухамдаа энэ сүүлийн хоёр жилд энэ 60 тэрбумын схем хэрэглэснээс хойш л үнэхээр нийгэмд бол урьд өмнө үзэгдээгүй айхтар нөхцөл байдал үүсээд байгаа шүү дээ. 

 

Тэгээд бүхэл бүтэн Засгийн газрын энэ том яамны сайд 8 сарын эхээр өргөдлөө өгчхөөд байхад өнөөдөр бид зөвхөн чөлөөлөх асуудлыг нь ярьж байгаа байхгүй юу. Ингэж засаг барьдаг юм уу? Монгол Ардын Нам одоо ард түмэндээ үнэнээ хэлээд татгалзах хэрэгтэй шүү дээ. Яах гэж байнгын ажиллагаатай парламент байдаг юм. Бүхэл бүтэн яаман дээр нь аллага гарчихаад, бүхэл бүтэн салбарын сайд, дэд сайд, Төрийн нарийн нь өнөөдөр энэ салбараа орхиод явчхаад байхад Их Хурал. Их Хурлын даргад байгаа шүү дээ. Ерөнхий сайдад эрх нь байгаа шүү дээ. Асуудлаа оруулж ирээд долоо хоногийн дотор чуулган зарлаад л. Үнэхээр л одоо үхэж үрэгдчхээгүй бол хүн болгон ирэх л ёстой шүү дээ. 

 

Их Хурлын чуулган зарлахад хаана хэн ч байсан үнэхээр л одоо айхтар одоо эмнэлгийн бүр хүнд нөхцөлд биш бол бүх гишүүдийн үүрэг, бидний тангараг шүү дээ. Яагаад чуулган зарлаад энэ сайд нараа тухайн үед нь чөлөөлөөд, Үндсэн хуулийнхаа дагуу чөлөөлөөд. Үндсэн хуулийнхаа дагуу дараагийнхаа сайдаа томилоод. 

 

Одоо ингээд 9 сар, 10 сар. Бүх замаа хаасан ийм л нөхцөлтэй байгаа шүү дээ. Бид 7, 8, 9 сардаа бүх одоо энэ зам, тээврийнхээ ажлаа хийж байх ёстой шүү дээ. Одоо төсвийн гүйцэтгэл бид ярина. Ямар нөхцөлтэй байгааг та бүхэн бүгд мэдэж байгаа шүү дээ. Ингэж бид нар өнөөдөр засаглаж, ингэж өнөөдөр төр ард түмнийхээ өмнө үүрэг хүлээх юм уу. Ердөө энэ чинь бол аймшигтай. Одоо ард түмний хувьд бол үнэхээр цөхрөнгөө барсан асуудал болоод байна шүү дээ. 

 

Тэгээд зөвхөн нэг өргөдөл өгсөн сайдын асуудал ингээд хэдэн сар дарж байгаад өнөөдөр ингээд ярьж байна. Уг нь Их Хурлын гишүүн хүн төрөөс одоо сайдаар томилогдоод дараагийн сайд томилох хүртэл ажлаа хийж л байх ёстой шүү дээ. Нэгэнт л одоо төрийн үүрэг байна шүү дээ. Өргөдлөө өгсөн нь улс төрийн хариуцлага мөн шүү дээ. Тэгтэл бүхэл бүтэн салбарыг ажлаа хийхгүй гээд ажилдаа очихгүй. Тэгээд энэ асуудал чинь өөрөө тэгвэл олдоо Их Хурлын гишүүний хувьд тэгээд цаашдаа яах юм. Тэр Их Хурлын гишүүний хувьд бол тийм байж болох юм уу? Тийм ээ. Тэгээд л та нар бүгдээрээ давхар дээл өмссөн шүү дээ. Тэгвэл тэгээд тэр давхар дээлээ нэг бүрэн хэмжээнд нь хэрэгжүүлэх хэрэгтэй шүү дээ. Тэгээд бусад сайд нарыг нь яах юм. Өнөөдөр ганц зам, тээвэр биш өчнөөн салбарт одоо нийгэм бол одоо дээшээ хараад хэлэх үгээ олж ядаж байгаа шүү дээ. 

 

Тэгээд яах вэ өргөдлөө өгөхгүй бол тэгээд нүдээ аниад л за тэгээд мартдаг юм. Дараагийн дуулианаар энэ дарагдана гээд суугаад яваад байх уу. Тэр зарчим чинь ерөөсөө ойлгогдохгүй байгаа байхгүй юу. Яаж бид нар өнөөдөр Үндсэн хуулийнхаа дагуу Монголын төр засаг ажлаа хийх вэ? Яаж энэ хариуцлагаа хэрэгжүүлдэг болох вэ? Яагаад Улсын Их Хурлын ээлжит бус чуулганыг яаралтай хуралдуулж ийм тулгамдсан асуудлуудаа хэрэгжүүлж хийж болдоггүй юм бэ гэдэг асуудал. 

 

М.Энхболд: - Г.Занданшатар сайд. 

 

Г.Занданшатар: - 2018 оны 8 дугаар сарын 12-ны өдөр Зам, тээврийн хөгжлийн яамны сайд, дэд сайд, Төрийн нарийн бичгийн дарга нар өргөдлөө өгсөн. 2018 оны 8 дугаар сарын 14-ний өдөр Монгол Улсын Ерөнхийлөгчид сайдыг чөлөөлөх талаар зөвшилцөх бичгээ хүргүүлсэн. Монгол Улсын Үндсэн хууль, Монгол Улсын Засгийн газрын тухай хуулийн холбогдох заалтуудын дагуу Засгийн газрын гишүүнийг огцруулах, чөлөөлөх, томилох асуудлыг Монгол Улсын Ерөнхийлөгчтэй зөвшилцөж Улсын Их Хуралд өргөн мэдүүлнэ гэж заасан. Энэ заалтын дагуу Ерөнхийлөгчид зөвшилцөх бичгээ хүргүүлсний дагуу 2018 оны 9 дүгээр сарын 19-ний өдөр зөвшилцөх бичгийн хариу ирсэн. Ингээд намрын ээлжит чуулган эхэлсэн 10 дугаар сарын 01-ний өдөр сайдыг чөлөөлөх асуудлыг Улсын Их Хуралд өргөн мэдүүлсэн. 

 

Өмнө нь хоёр ч удаагийн тохиолдлоор Засгийн газрын гишүүнийг чөлөөлөх асуудлыг яг энэ жишиг процедураар хэрэгжүүлж үүргийг нь өөр сайдад хариуцуулж хэрэгжүүлж явж ирсэн тэр жишгийн дагуу хэрэгжиж байгаа. Ийм ч учраас Монгол Улсын Үндсэн хуулийн цэц энэ дээр маргаан үүсгэхээс татгалзаж одоо хууль зөрчөөгүй байна гэсэн шийдвэр гаргасан байна лээ. 

 

М.Энхболд: - Л.Болд гишүүнд 1 минут нэмж өгье. 

 

Л.Болд: - Ингээд Г.Занданшатар сайд хариулахаар ингээд бүх хариуцлагыг бусад руу чихээд байх юм. Ерөнхийлөгч одоо бичиг өгөөгүйгээс болоод ингээд бүтэн хоёр сар сайдыг чөлөөлөх, томилох асуудал саатлаа гэж одоо хариулт өгөх нь л дээ. 

 

Одоо тэгэхээр Ерөнхийлөгч буруутан болж хувирах нь л дээ. Үгүй тэгээд хэзээ ч. Ерөнхийлөгч хариу өгөхгүй байсан ч хэлэлцдэг шүү дээ. Тэр бүх одоо тэр дордуулсан долоон өөрчлөлтөөр угаасаа бүх эрхээ авсан шүү дээ. Одоо болохоор тэгээд энэ нэг бичиг цаасны асуудал, хугацааны асуудал гээд ингээд ард түмнийг будлиулаад. За тэгээд Ерөнхийлөгч одоо энэ улсаа хорлоод, энэ яамыг нь чөлөөлөхгүй, сайдыг томилуулахгүй энэ бүх будлиан үүссэн юм шиг. Одоо ингэж худлаа гүтгэх гэж байна шүү дээ. Асуудлаа Их Хуралд л тавих ёстой шүү дээ. Их Хурлын даргад тавиад л ээлжит бус чуулганаа хуралдуулаад л. Тэгээд тэр өдөр Ерөнхийлөгч зөвшилцөх бичгээ өгсөн ч өгөөгүй ч энд чинь асуудлыг хэлэлцээд л. Энэ нь чухал салбар гээд эзэнтэй болгоод л явах ёстой шүү дээ. Тэр элдэв аллагын асуудалд нь хариултыг нь өгөөд хуулийн байгууллагаа сонсоод л гараад явах ёстой шүү дээ. Тийм биз дээ. 

 

М.Энхболд: - Н.Оюундарь гишүүн асуултаа асууя.

 

Н.Оюундарь: - Ер нь төрийн алба тогтвортой байх ёстой. Тэгээд энэ салбарын ажил өөрөө тогтвор суурьшилтай явж байх ёстой. Сая Г.Занданшатар гишүүн бас өөрийнхөө яриандаа Засгийн газар бүрэн эрхийнхээ хэмжээнд бас энэ сайдыг чөлөөлсөн гэж байна. Засгийн газарт ийм бүрэн эрх байхгүй. Энэ бүрэн эрх зөвхөн Их Хуралд байгаа гэдгийг бас хэлмээр байна. 

 

Дээрээс нь энэ хэрэг болоод байж байдаг. Хэргийн бас нэг холбогдогч хүн маань одоо энэ талийгаач Т.Гомбосүрэн гэдэг залуу маань 1980 онд Сэлэнгэ аймгийн Баянгол суманд төрсөн. Айлын удам залгах ганц хүү байгаа юм. 4 хүүхэдтэй. Дөнгөж сая эхнэр наадмаар одонгоо авчихсан. Одонгоо аваад энийгээ яаж найрлах вэ, яаж мялаах вэ гээд баярлаад явж байсан айлд ийм асуудал үүсчхээд байна. 

 

Т.Гомбосүрэн бол нэг их тэгж архи дарс уудаг. Одоо ард түмэнд бол нийтлэг ойлголтоор тийм л ойлголт төрөөд байна. Талийгаачийн хувьд бол архи дарс ууж байгаад ажлын байран дээрээ согтуурч байгаад ийм явдал боллоо. Харамсалтай явдал боллоо гэж байна. Гэтэл бодит амьдрал дээр ерөөсөө тийм юм огт болоогүй. Энэ бол нэг өдөр үүсээгүй гэдэгт бол Г.Занданшатар сайдтай бас санал нэгдэж байна. Энэ бол нэг өдөр, нэг шөнө үүссэн явдал биш ээ. 

 

Тэр талийгаачийн амийг хороосон Б.Махбал гэж хүн 2014 онд хүртэл дараагийнхаа тэр С.Дорждагва гэдэгтээ за дараа ирэхдээ би чамайг газрын дарга болгоно гээд амлаад явж байсан хүн байгаа юм. Энэ бол ерөөсөө нэг хүн амины хэрэг гарахдаа зөвхөн ажил, албан тушаалын төлөө хүний амийг зэрлэгээр хөнөөсөн явдал байгаа. Ийм байдалтай одоо байж ерөөсөө болохгүй. 

 

Зам, тээврийн яаманд болж байгаа энэ үйл явдлыг бид нар зүгээр нэг золгүй явдал гэж хэзээ ч үзэж болохгүй. Энэ албан тушаалын төлөө хүн амины ноцтой хэрэг байсан. Үнэхээр энэ одоо надад бүр сүүлдээ хэлэх ч үг олдохгүй байгаад байна. Зөвхөн одоо энэ Б.Махбалын талаар л нэг мэдээлэл авахад гэхэд алуурчны хувьд зөвхөн өөрийнх нь нэр дээр байж байгаа, эзэмшилд байж байгаа 4, 5 компанитай, 10-аад ашигт малтмалын лицензтэй ийм хүн байж байна. Төрсөн дүү нь 1 тэрбум төгрөгийн дүрмийн сантай Тэнгэр Ази Инвест гэж бүрэн бус санхүүгийн байгууллагатай, Баянгол, Баянзүрх дүүрэгт хоёр ч орон сууц байгуулсан. Хэд хэдэн компанитай. Төрсөн хүү 21 настай М.Билгүүн нь 8 үл хөдлөх хөрөнгөтэй. Хичнээн ч олон машинтай юм. Хичнээн ч олон үл хөдлөх хөрөнгөтэй юм. Хичнээн ч олон ашигт малтмалын гэрчилгээ, лицензтэй юм. 

 

Нөгөө ажлыг нь авах гээд байсан, тэр санаархаад байсан С.Дорждагвынх нь талаар бас мэдээлэл байж байна. Зөвхөн түүний нэр дээр зөвхөн ХОМ-д мэдүүлээгүй Лофус гэдэг компани байдаг юм байна. Төрийн албаны цалингаар шинэ машин худалдаж авдаг юм байна. Хувийн хаусууд бариулж Жаргалантын аманд бариулдаг юм байна. Гол нь энэ эмнэлэгт явдлын дараа газрын даргын албан тушаал руу ингэж их тэмүүлж тачааж, энэ их шуналдаа явж байж, тэгж байж хүн алчхаад одоо дарга болно гэж ойлголт бол угаасаа байхгүй. Зөвхөн тэр С.Дорждагва өөрийнхөө эхнэр Мөнхчимэгийн нэр дээр Төслийн удирдлагын хөгжлийн хүрээлэнгийн төрийн бус байгууллагаар Зам, тээврийн яамны 2015 онд үйл ажиллагаагаа хэрэглэгчийн үнэлгээний судалгаа, зөвлөхийн үйлчилгээг гүйцэтгүүлэхээр 10 сая төгрөгийн гэрээ хийсэн байж байна. Энэ ашиг сонирхлын зөрчил гэхгүй өөр юу гэх юм бэ. 

 

Явсаар явсаар байж байгаад энэ нь өөрөө зүгээр энэ Зам, тээврийн яам…/минут дуусав/

 

М.Энхболд: - Н.Оюундарь гишүүн 1 минут. 

 

Н.Оюундарь: - Зам, тээврийн яаманд угаасаа энэ бугшсан байж байгаа сайдаас үл хамаараад бугшсан байж байгаа энэ явдлыг хэзээ засах юм бэ? Энэ төрийн алба хэзээнээс ингэж ил тод болох юм бэ? Төр мөрдөн байцаалтын нууцлал хаана байгаад байгаа юм бэ? Мөрдөн байцаалтын нууцлал байхгүй бүх юм хэвлэлээр явж байна шүү дээ. Тэр нэг давхар, хоёр давхар, гурван давхарт хийгдэж байсан Зам, тээврийн яаман дээр хийгдэж байсан бичлэгүүд алга болчихсон. 

 

Хэрэв зээ энэ зүгээр л нэг золгүй явдал байсан бол, хэдэн хүн архидсан явдал байсан бол энэ бичлэгүүд зүгээр байж байх ёстой байсан. Гэтэл тэд нар нь алга болчихсон. Энэ нь ерөөсөө ар талдаа яахын аргагүй албан тушаалын төлөөх ийм тэмцлийн үр дүнд харамсалтайгаар энэ 30 дөнгөж хүрч байгаа залуу нас барсан бэ. Ард талд нь 4 бүлтийсэн хүүхэд, 30 дөнгөж гарсан бэлэвсэрсэн эхнэр үлдчихээд байж байна. Энэний төлөө хэн хариуцлага. Энэ шүүх засаглал гэж байдаг юм уу. 

 

М.Энхболд: - Г.Занданшатар сайд. 

 

Г.Занданшатар: - Нэгдүгээрт, би бол хэлсэн үгэндээ Төрийн нарийн бичгийн дарга Ж.Бат-Эрдэнэ, дэд сайд Б.Цогтгэрэл нарыг бүрэн эрхийн хүрээнд чөлөөлсөн гэж хэлсэн. Засгийн газар бол. 

 

Энэ Зам, тээврийн хөгжлийн яамны Төрийн нарийн бичиг Ж.Бат-Эрдэнэ нэр овог адилхан учраас хүмүүс сайдыг чөлөөлчихлөө гэж андуураад Улсын Их Хурлын бүрэн эрхэд халдлаа гэж бас буруу тайлбарлаад цэцэд хандсан ийм тохиолдлууд гараад байгаа юм. 

 

Сайдыг чөлөөлөх асуудал бол Улсын Их Хурлын бүрэн эрхийн асуудал учраас өнөөдөр Улсын Их Хуралд өргөн мэдүүлээд хэлэлцүүлж байна. Энийг би бас залруулж хэлэх нь зүйтэй байх. 

 

Талийгаачийн ар гэртэй бол бид удаа дараа уулзсан. Санал, гомдлыг нь сонссон. Холбогдох газруудад нь мэдэгдсэн. Тэгээд энэ бол мөрдөн байцаах шатанд явж байгаа учраас тухайн хуулиараа буруутай этгээдүүд зохих журмын дагуу хууль ёсоороо шийдэгдэнэ гэдэгт итгэж байна. 

 

Ер нь бол нийтдээ энэ төрийн албаны тогтворгүй байдал, сонгууль болохоор өөрчлөгддөг, бужигнуулдаг, төрийн албаны энэ тогтвортой байдал, ой санамж алдагдсан, чадвар алдагдсан энэ бүх асуудалд дүгнэлт хийгээд л Төрийн албаны хууль ч батлагдсан. Энэний дагуу энэ Төрийн албаны удирдах ажилтны улсын зөвлөгөөнийг зохион байгуулж зөвлөмж гаргаж төрийн албаны шинэчлэлийн үзэл санааг баталсан. Энүүгээрээ бид энэ жинхэнэ чадавхийн зарчмаар тэр 60 тэрбумын гэж үнэн худал нь мэдэгдэхгүй асуудлууд, яриад байгаа энэ асуудлууд үндсэндээ цэглэгдэж байгаа энэ хуулиараа. 

 

Одоо үнэхээр чадавхийн зарчмаараа чаддаг нь сонгон шалгаруулалтаар ордог, тушаал дэвшдэг. Энэ бүх зарчмуудын дагуу төрийн албаны зөвлөл, холбогдох газрууд, Засгийн газрын Хэрэг эрхлэх газар, Удирдлагын академи хамтарсан ажлын хэсгүүд гараад ажиллаж байгаа. Энэ дээр том өөрчлөлтүүд журмууд гарч байгаа. Ингэхээрээ зөвхөн чаддаг нь орно. Энэ дээр аливаа одоо ар өврийн хаалгагүйгээр улс төржиж талцаж бүлэглэлгүйгээр явдаг энэ төрийн албаны тогтвортой байдал, чадавхийн зарчим үйлчилсэн ийм цогц шинэчлэлийн ажил явагдаж байгаа. Ирэх 01 сарын 01-нээс энэ хууль хэрэгжиж эхэлнэ. Нэлээн өндөр шаардлагатай хууль батлагдсан. Үүний дагуу Нэгдсэн Үндэстний Байгууллагын Хөгжлийн хөтөлбөрт Төрийн албаны зөвлөлтэй хамтран “Иргэн төвтэй мэргэшсэн тогтвортой төрийн алба” гэсэн төслийг хэрэгжүүлж байна. Мэдээж өргөс авсан юм шиг нэг өдөр энэ олон жил бугшсан асуудлууд алга болохгүй. Бид чадах чинээгээрээ одоо энэ архидалт, машин унааны хэрэглээнээс авахуулаад төрийн албаны энэ бугшсан байдлуудыг залруулахын төлөө тодорхой ажил, арга хэмжээнүүдийг хэрэгжүүлж байна. 

 
М.Энхболд: - Б.Бат-Эрдэнэ гишүүн асуулт асууна. 

 

Б.Бат-Эрдэнэ: - За баярлалаа. Тэгэхээр энэ бол үнэхээр одоо нийгмийг, ард иргэдийг цочоосон, хэртхийлгэсэн ийм л аюултай аллага гарлаа л даа. Төрийн одоо яамны байранд, тусгай хамгаалалттай. Тэгээд ийм газар чинь ингээд бие биенээ алаад байхаар чинь зэрэг одоо ер нь одоо юу гэж ойлгох вэ? 

 

Тэгээд би ойлгохдоо бол энэ одоо энэ хэт намчирхсан, энэ улс төрийн намуудын үйл ажиллагаатай шууд холбоотой л. Энэ үндэс, угийг нь бид тэгж л авч үзэх ёстой гэж би ойлгож байгаа. 

 

Өнөөдөр одоо Их Хурлын чуулган дээр энэ намын бүлгийн мэдэгдэл танилцуулж байна. Наад талаас нь Хэрэг эрхлэхийн сайд хариулт өгч байна. Тэгээд л одоо хоёр нам бие биенээ өмөөрсөн, бие бие рүүгээ буруу өгч эхэлсэн ийм байдлаар одоо хичнээн жил явах юм бэ? Энэ чинь ерөөсөө одоо Монголд үйл ажиллагаа явуулж байгаа энэ улс төрийн намуудын төлөвшил, үйл ажиллагаатай л одоо шууд холбоотой байна шүү дээ. Мөнгөний хамааралтай болсон. Намын үйл ажиллагаа цэвэр одоо тэр үзэл санаа, үзэл баримтлал, сэтгэл зүрхний дуудлагаар үйл ажиллагаагаа явуулж чадахаа больсон. Ерөөсөө л одоо мөнгө. Тэгээд дээрээс нь дамжаад сонгууль, мөнгө болсон. Тэгээд мөнгө улс л байх юм бол энэ нам руу чихэж хийдэг. Одоо сүүлдээ энэ мөнгөтэй улсуудын зэрэгцээгээр үгүй ерөөсөө юу хамаагүй улсуудыг л одоо авдаг. Ёс зүй, сахилга, хариуцлага, мэдлэг, дадлага, туршлага тэр ерөөсөө пад байхгүй болсон. Одоо ийм улсуудаар ингээд л намын томилгоо, боловсон хүчин бүх зүйлд ийм байдлаар ханддаг болсноос болоод өнөөдөр чинь одоо энэ нийгмийг чинь үлгэрлэж байх ёстой төрийн алба, улс төрийн албан тушаал чинь байж байгаа улсууд чинь нэг иймэрхүү ёс зүйтэй, хариуцлагатай ийм жудаггүй увайгүй ийм улсуудаар л одоо дүүргэчихээд байна шүү дээ. 

 

Өнөөдөр одоо бусад яам, Тамгын газар, тэр байтугай энэ Төрийн ордонд бие биенээ алах бол одоо бүр бэлэн болоод л байж байгаа ийм зүйл шүү дээ. Тэгээд энэ дээрээ одоо энэ улс төрийн намууд бие биеэн рүүгээ одоо бурууг чихээд сууж байхын оронд энэ дээрээ нэг жаахан дүгнэлт хийвэл яасан юм бэ. Яг ийм маягаараа явах юм бол үнэхээр бүтэхгүй шүү. 

 

Одоо наад талд нь байр савыг нь нэгжээд архийг нь хурааж авч байна. За тэр буруу биш байх. Энэний чинь цаад талд байж байгаа юмаа бид үзмээр байна шүү дээ. Тэгээд 90 оноос бид шинэ тогтолцоо руу шилжээд энэ нийгмийн ёс суртахуунтай холбоотой, энэ улс орны ирээдүй болсон хүүхэд, залуучуудын хүмүүжил, төлөвшилтэй холбоотой юмыг огт ярихаа больсон. Тэр чигээр нь хаясан. Тэгээд ийм асуудлаасаа одоо эхэлж яривал яасан юм бэ. Дандаа ингээд л нэг наад талаас нь одоо нэг дөнгөж нэг өнгөц хэлбэрийн арга хэмжээнүүд авах юм. 

 

Одоо УБЗ номертой энэ төрийн албаны машинуудын дугаар чинь тодорхой ялгадаг байсныг С.Баярын Засгийн газрын үед УБЗ номерыг одоо ерөөсөө хаана ч хамаагүй зүүж болохоор болсон. Хог зөөдөг машин, тэр бохирын машин бүгд УБЗ номер тавьсан шүү дээ. Тэгээд одоо аргаа бараад номероор нь ялгадаг. Энэ чинь бусад улс орнууд, аль ч улс орнуудад номероор нь ялгаж байна шүү дээ. Одоо тийм ялгах арга байхгүй болсон учраас одоо аргаа бараад Г.Занданшатар хаалган дээр нь одоо нэг стикер, төрийн албаны хэрэгцээнд гээд нэг стикер нааж одоо явуулж байна шүү дээ. Тэгээд өрөө тасалгаануудыг нь нэгжиж архийг нь одоо хурааж авдаг. Тэр чинь архины цаад талд хүн байж байгаа шүү дээ. Тэр хүнийх нь хариуцлагатай, хүнийх нь одоо сонгон шалгах…/минут дуусав/

 

М.Энхболд: - Г.Занданшатар сайд. 

 

Г.Занданшатар: - Б.Бат-Эрдэнэ гишүүний саналтай үндсэндээ санал нэг байна. Сая Төрийн албаны удирдах ажилтны улсын зөвлөгөөнд Монгол Улсын бүх сумдын Засаг даргын Тамгын газрын дарга нар, аймгийн Засаг даргын Тамгын газрын дарга нар, бүх яамдын Төрийн нарийн бичгийн дарга, Төрийн захиргаа, удирдлагын газрын дарга нар, агентлагийн дарга нар оролцож энэ төрийн албанд бий болоод байгаа бугшсан сахилга, хариуцлагагүй байдал, энэ ёс зүй, журамгүй байдал, архи дарсны хэрэглээ. Энийг яаж улам тэр цаад хүнтэй нь. Зөвхөн наад талд нь ч тэмцэлгүй яах вэ. Цаад язгууртай нь ч тэмцэлгүй яах вэ. Бүх талаас нь яаж энийг хэрэгжүүлэх вэ гэдэг талаар хэлэлцэж зөвлөлдсөн. 

 

Төрийн албаны зөвлөл, олон улсын байгууллагууд, гадаад дотоодын туршлага бүгдийг ярьсан. Эндээсээ энэ төрийн албыг зөвхөн сонгон шалгаруулалтын зарчмаар ахин дэвших зарчим хүртэл энэ мэдэхүй, чадахуйн зарчим дээр тулгуурласан, мерит зарчим дээр тулгуурласан энэ тогтолцоог бүрдүүлэх тэр бүх журмуудыг хэлэлцүүлсэн. Энэний 6 журам нь Улсын Их Хурлаар орж ирж батлагдана. Бусад нь Төрийн албаны зөвлөл, Засгийн газар, холбогдох байгууллагуудаар батлагдана. Энэ дотроо төрийн албаны ёс зүйн хуулийг Улсын Их Хуралд өргөн барина. Тэгэхээр энэ бүхэн маань цаад язгууртай нь одоо тэмцэж байгаа, зохицуулж байгаа энэ ажлуудын хэлбэр байгаа юм. Энэ 9 дүгээр сарын 21-ний, 22-ны өдөр хуралдсан Төрийн албаны шинэчлэлийн талаарх энэ 5 салбар хуралдаануудаар төрийн албан дээр бугшаад байгаа энэ хариуцлага, сахилгагүй байдлаас авахуулаад, мэдлэг, чадвар, ой санамж, бүх асуудлын талаар ярьж зөвлөлдөж зөвлөмж гаргасан, төрийн албаны зөвлөлд хүргүүлсэн. Энэ талаар төрийн албаны зөвлөлтэй бас хамтран ажиллаж байна. Энэ Төрийн албаны шинэ хууль ирэх 01 сарын 01-нээс хэрэгжиж эхэлнэ. Үүнтэй холбоотойгоор энэ төрийн албаны талаар яваад байдаг 60 тэрбумын гэх үнэн худал нь үл мэдэгдэх яриа. Одоо энэ яригдаад байгаа энэ асуудлууд цэглэгдэнэ гэж итгэж байна. 

 

М.Энхболд: - Б.Бат-Эрдэнэ гишүүн 1 минут. 

 

Б.Бат-Эрдэнэ: - Тэгэхээр Г.Занданшатар сайд аа. Би бол одоо энэ наад талаас нь. Одоо төрийн албан хаагчид төрийн албаны хуулийг одоо хэрэгжүүлэхтэй холбоотой л юм яриад байна л даа. Энэний цаад талынх нь уг шаг бол энэ улс төрийн намуудтай холбоотой, улс төрчидтэй холбоотой, улс төрийн намын төлөвшилттэй холбоотой ийм асуудал байна. Улс төрийн намуудын тухай хууль, Сонгуулийн хууль, за энэ улс төрчдийг одоо хариуцлагатай, ёс зүйтэй болгох талаас нь бид нар арга хэмжээ авахгүй бол эд нарын байж байгаа одоо үйл ажиллагаа, үлгэрлэл, манлайлал гэдэг юм чинь байхгүй болчхоод. Ингээд энэ чинь одоо тэр чигтээ Монголын төрийн албыг сулруулаад, төрийн албыг одоо хариуцлагагүй, ёс зүйгүй ийм байдал руу одоо түлхээд байна шүү дээ. 

 

Тэгэхээр энэ дээр одоо Засгийн газар, энэ дээр одоо хариуцаж байгаа улсууд нь ямар арга хэмжээ авах юм бэ? Энийг засахгүйгээр одоо улс орон цаашаа алхахад үнэхээр хүнд ийм нөхцөл байдал руу ороод байна л гэж би хэлээд байгаа юм шүү дээ. 

 

М.Энхболд: - Тайлбар өгөх юм уу? Г.Занданшатар сайд. 

 

Г.Занданшатар: - Маш товчхон хариулахад энэ бүхний цаад талд нь бид энэ тогтолцооны гажуудал, улс төрийн намын хууль, түүний цаана одоо энэ Үндсэн хуулийн нэмэлт, өөрчлөлтийг энэ намрын чуулганаар хэлэлцэж шийдвэрлэнэ гэдэгт итгэж байна. 

 

М.Энхболд: - Ж.Мөнхбат гишүүн асуултаа асууя. 

 

Ж.Мөнхбат: - Өнөөдөр мэргэжлийн дагуу ажлаа мэддэг чадварлаг гэж хэлж болохоор. Яамаа бол мэргэжлийн түвшинд сайн удирдаж байсан Ж.Бат-Эрдэнэ сайд ёс зүйн хариуцлага хүлээж ажлаасаа огцорч байна л даа. Харамсалтай. 

 

Би бол Ж.Бат-Эрдэнэ сайдыг бол мэргэжлийн хувьд бол энэ байгууллагыг, яамыг, салбарыг сайн удирдаж ажилласан гэж боддог. Төрийн албаныхны, яам, Тамгын газарт байдаг энэ бугширсан үйл ажиллагааны золиос болж өнөөдөр ёс зүйн хариуцлага хүлээж ажлаа өгч байна гэж бодож байгаа. 

 

Тэгээд өнөөдөр энэ яаман дээр болсон гэмт хэргийн асуудал бол энэ яаман дээр байгаа газар, хэлтсийн дарга нарын хоорондын хэрүүл тэмцэл, ажил, албан тушаал булаацалддаг энэ байдлын шууд үр нөлөө. Энийг зүгээр нэг хэдэн хүн маргалдаад архи уугаад санамсаргүй болсон зүйл гэж бодож болохгүй. 

 

Тэр С.Дорждагва гэдэг хүнийг сүүлийн 6, 7 сар Б.Махбал гэдэг хүн талийгаачийн оронд тавих гэж талийгаачийг 7, 8 удаа өрөөндөө дуудаж дарамталж, авлигатай тэмцэх газар луу С.Дорждагва гэдэг нөхрийг оронд нь талийгаачийн оронд ажилд томилуулах бичиг үйлдэж. Авлигатай тэмцэх газраас С.Дорждагва гэдэг хүн энэ ажилд тохирохгүй байна гэсэн бичиг ирснийг сайдаасаа нууж ийм байдалтайгаар өнөөдрийг хүрсэн. 

 

Өнөөдөр 4 хүүхдээ тэврээд үлдсэн, тэр бэлэвсэрч үлдсэн гэргий нь надтай 10 жилийн нэг сургуульд нэг анги танхимд сурч байсан хүн байгаа юм. Сүүлийн 10, 20 жил залуучуудын байгууллагад ч мөр зэрэгцэж зүтгэсэн журмын нөхөр минь байгаа юм. Энэ хүн над дээр хэд хэдэн удаа ирж бүх юмаа, үнэнээ хэлсэн. 

 

Тэгээд энэ хэргээс би ганц зүйлийг одоо. Би уг нь Ц.Нямдорж сайдыг байсан бол Ц.Нямдорж сайдаас асууя гэж бодсон юм. Энэ хууль хүч, прокурорын байгууллагын шударга ёс хаана байна вэ? Яагаад нас барсан хүний архи уусан хэмжээг тогтоосон мөртлөө хүн амины хэрэг гарчхаад байхад хүний алсан хүмүүсийн архидалтын согтуурлын хэмжээг тогтоодоггүй юм бэ? Эрүүлжүүлж хоночхоод. Яагаад есийн есөн удаа цохиж өшиглөж хүн алж байхад тэр бичлэгүүдийг алга болгож байна. 

 

Өрөөндөө чи ороод ирээ гэж 7 удаа утсаар яриад согтуугаараа бичсэн, талийгаачийн гар утсан дээр бичсэн хувийн бичлэг нь байна гэж хууль хүчний байгууллагад өгөөд байхад яагаад энийг авч хэрэгсэхгүй байна вэ? Өнөөдөр шударга ёс гэдэг юм хууль хүчний байгууллагын шударга ёс ийм байдалтай байгаа. 

 

Талийгаачийн эхнэр Ц.Нямдорж сайдтай уулзсан. Энийг шударга шийдэж өгөөчээ гэж Ц.Нямдорж сайдаар нь бас анхаарал хандуулсан гэж ярьж байна лээ. Зүйл, ангийг нь өөрчлөөд явчихсан. Зүйл, ангийг нь өөрчлөөд явчихсан. Эрүүгийн хуулийн 10.1-д заах зүйл, ангиар зүйлчлээд явчихсан. Энэ бол Эрүүгийн хуулийн 10.2.9-өөр зүйлчлэх санаатай зохион байгуулалттай ийм гэмт хэргийн бүрэлдэхүүн. Ийм л байдалтай байж байгаа. 

 

Ой 6 сартай нялх насанд хүрээгүй 4 хүүхдээ тэврээд үлдсэн тэр ээжид, аавыгаа алдсан тэр насанд хүрээгүй 4 бүлтгэр хүүхдэд хичнээн хэцүү байгаа вэ гэдгийг өнөөдөр бид нар бодох ёстой. Хууль хүчнийхэн бодох ёстой. Одоо очихоор нь нэг жижүүр асуулт тавьж байна гэж байгаа. Таны сэтгэл санааг бид ойлгож байна. Талийгаач сүүлийн үед ер нь архи их уусан уу. Ер нь архи их уудаг уу. Ийм л юм асуугаад л тэгээд гаргаад явуулдаг гэж байгаа. Прокурорын байгууллага, одоо тэр хяналт тавьж байгаа прокурор…/минут дуусав/

 

М.Энхболд: - Ж.Мөнхбат гишүүнд 1 минут. 

 

Ж.Мөнхбат: - Тэгэхээр энийг шударга талаас нь шийдээчээ гэдгийг би одоо энэ цагдаагийн байгууллагад, прокурорын байгууллагад, хууль хүчний байгууллагад би одоо уриалж хэлмээр байна. Шаардлагатай бол энэний төлөө дуугарна. 

 

Энэ бол санамсаргүй, золгүй явдал биш шүү. Бүтэн 7, 8 сар дарамталж байгаад согтуугаараа 7, 8 удаа утсаар ороод ир өрөөндөө гэж дуудаж байгаад тавуулаа сууж байгаад нэг хүнийг буландаж шахаж байгаад бүлэглэж зодсон ийм л асуудал. Одоо юу болж байна гэхээр талийгч нөгөөдүүлийг зодоод санамсаргүйгээр үхчихсэн юм шиг л ийм л болж хувирч байна шүү дээ. Гэмт хэргийн юун дээрээ. Үхсэний хохь, амьдын зол гэдэг юм руу явж байгаа. 

 

Цагдаад ажиллаж байсан байж болно. Хэрэг хийсэн хүн. Мөнгө төгрөгтэй, хаус хотхон, хороолол, орон сууцны байр, хороолол барьдаг байж болно. Ийм одоо шударга ёс байдлыг бол цаашдаа таслан зогсоох ёстой. Энэ дээр одоо Хууль зүйн сайд…/минут дуусав/

 

М.Энхболд: - Хууль зүйн сайд алга байна. Ер нь Ж.Мөнхбат гишүүний үг бол бараг санал, үг хэллээ. Т.Аюурсайхан гишүүн асуултаа асууя. 

 

Т.Аюурсайхан: - За энэ салбарт нь тодорхой асуудал үүсэх юм бол одоо салбар хариуцсан сайд нь хариуцлага хүлээдэг ийм улс төрийн жишиг, улс төрийн тогтолцоо бол бас ус агаар мэт өгүүлэгдэж байсан л даа. 

 

Тэгээд энэ шинэ жишгийг бас Ж.Бат-Эрдэнэ сайд, У.Хүрэлсүх Ерөнхий сайд нар бас энэ Монгол төрд бий болгож байна. Тэгээд энэ сая манай гишүүдээс яриад байгаа асуудалтай бас санал нэг байна. Ер нь бол энэ салбарын асуудал бол зөвхөн үйл ажиллагаанаас гадна тэнд бас бугшсан төрийн албан хаагчид, ялангуяа дунд шатны удирдах албан тушаалтнуудтай холбоотой маш их асуудлууд байгаа. Ямар ч одоо ажил хийж бүтээе гэсэн сэтгэлгүй, чадваргүй. Тэгсэн мөртлөө шунахай сувдаг ийм хүмүүсээр одоо битүү дүүрсэн. 

 

Хэрвээ тэр бүх шатандаа хариуцлагаа хүлээдэг ийм тогтолцоонд шилжих юм бол хүн болгон тэр ажил руу чинь шунаад дайраад байхгүй. Одоо яаж байна вэ гэхээр болсон болоогүй, чаддаг чаддаггүй бүгд л дарга болно гэж гүйж байгаа. Салбарын асуудлыг нь хариуцна гэх юм бол хүн чинь бодно шүү дээ. Салбараа мэдэх үү, мэдэхгүй юу. Туршлагатай юу, үгүй юу. Чадах уу, чадахгүй юу. 

 

Тэр төрийн албан хаагч залуугийн амь насанд хүрсэн энэ процесс бол бас нэлээн ужгирсан, удаан хугацаанд явагдсан. Тэгээд тэрийг нь санаархсан, зохион байгуулсан, албан тушаалыг нь авах гэж оролдсон тэр нөхөр хэлтсийн даргаа хийгээд л яамандаа явж байна шүү дээ. Одоо энэ дээр нь бас үнэхээр одоо тэр хариуцлагыг нь зөв үнэн зөв тогтоогоод хариуцлага тооцох шаардлагатай. Энэ Засгийн газрын бас энэ хариуцлагын асуудлыг бас сая Ардчилсан намын дүгнэлтэд гарч байна л даа. 

 

Ер нь бид бол сонгуульд бас тодорхой амлалт өгч энэ албыг хүлээж аваад мөрийн хөтөлбөрөө хэрэгжүүлэхийн тулд энэ өмнөх эрх баригчдын энэ алдаа дутагдал, завхрал, улс орноо ялзруулсан, энэ одоо өөрсдийгөө хөлжүүлсэн асуудлыг нь богино хугацаанд даван туулахын тулд өөрсдийнхөө байгуулсан Засгийн газартаа хүртэл хариуцлага тооцож ажиллаж байгаа. 

 

Төсвийн сахилга бат, ялангуяа одоо нэлээн сайжирсан. 2016 онд төсвийн алдагдал дотоодын нийт бүтээгдэхүүний 15, түүнээс дээш хувьд хүрч байсан бол одоо 8, 9 хувьд болж байна. Төсвийн орлогыг давуулан биелүүлж байна. Төсвийн алдагдлыг дотоодын нийт бүтээгдэхүүний 5 хувьд барьж одоо хэрэгжүүлэх энэ ажлыг бас У.Хүрэлсүх Ерөнхий сайд болон Ч.Хүрэлбаатар Сангийн сайд нарын бас зүй ёсны хичээл зүтгэл нь бас үр дүнгээ өгч байна. Гадаадын өр ширийг ээлж дараатайгаар дарж байна. Бүтээн байгуулалтын ажлууд одоо бүх түвшинд явагдаж байна. Хэдий ийм нөөц боломж бага байгаа ч гэсэн. Зөвхөн манай тойрогт гэхэд л одоо 5 сургууль шинээр болон өргөтгөл хэлбэрээр, 5 цэцэрлэг шинээр болон өргөтгөл хэлбэрээр энэ жил баригдаад эхэлсэн. 

 

Тэгээд энэ бол сүүлийн 30 жилд болж байгаагүй бас ийм бүтээн байгуулалтын асуудал юм билээ. Дутагдаж байгаа бас алдаа дутагдал, хүндрэл, бэрхшээлүүд бол байна. Ялангуяа энэ валютын ханш, Монгол банк дээр бид нар бас мөнгөний бодлого дээр маш тодорхой алхмуудыг бас хэрэгжүүлэх ёстой. Монголбанкны асуудал байна. Монголбанк, Сангийн яамны хоорондын уялдаа холбооны ийм асуудлууд байна. Энэ болгон дээр бас нэлээн анхаарал хандуулах хэрэгтэй. 

 

Энэ Ерөнхий сайдад бас ажил хийх боломж, амласан, хэлсэн, ярьснаа хэрэгжүүлэх ийм зохих эрхийг нь өгөх ёстой гэж би бодож байна. Улс төрийн эрх мэдлээ саадгүй хэрэгжүүлэх нь бас маш бодитой энэ боломжийг нь зохих ёсоор нь олгох ёстой гэж бодож байна. 

 

Тэгээд энэ боломжийг нь олгож Ерөнхий сайд өөрөө энэ сая гишүүдийн ярьж байгаа энэ санал, шүүмжлэлийг бас бодитой бүтээлчээр хүлээж авч сахилга, хариуцлагыг үргэлжлүүлэн цаашдаа улам гүнзгийрүүлж тогтоох шаардлагатай гэж бодож байна. 

 

М.Энхболд: - Т.Аюурсайхан гишүүн үг хэлчихлээ дээ бараг. Тийм ээ. Д.Эрдэнэбат гишүүн асуулт асууя. 

 

Д.Эрдэнэбат: - За баярлалаа. Сая бүлгийн дүгнэлт дээр нэлээн тодорхой зүйлүүдийг бид гаргаж тавьсан. Энэ бол өнөөдрийн яах аргагүй бодит дүр төрх мөн гэдэгтэй олон гишүүд бас санал нийлж байх шиг байна. 

 

Би Ерөнхий сайдаас нэг юм асууя. Одоо энэ асуудал таны мэдэгдэл хийсэн өдрөөс хойш 49 хонож байна. Та мэдэгдэл хийхдээ бол яах аргагүй л одоо Ж.Бат-Эрдэнэ сайдыг огцрууллаа. Одоо ингээд солино гээд. Би бол таны мэдэгдлийг хууль зөрчсөн мэдэгдэл хийсэн гэж ингэж ойлгож байгаа. Г.Занданшатар сайдыг хууль зөрчсөнийгөө хаацайлж байна гэж ойлгож байгаа. Их Хурлын ээлжит бус чуулганаар хуралдуулж энийгээ яаралтай шийдээчээ гэж Ардчилсан намын бүлэг өөрсдийнхөө шаардлагыг бас хүргүүлсэн. Ямар ч хариу өгөөгүй. Таны хийсэн мэдэгдэл одоо энд тэнд бүгд архивлагдаад байж байгаа байх. 

 

Би танаас нэг л зүйлийг асууя. Та үнэхээр хууль зөрчсөн мэдэгдэл хийснээ хүлээн зөвшөөрч байна уу, үгүй юу? Бид бол хууль зөрчсөн гэж үзээд байгаа. Энийг танаас нэгдүгээрт асуумаар байна. 

 

Хоёр дахь асуулт. Г.Занданшатар сайдаас асуумаар байна. Төрийн албаны тухай хууль 2019 оноос эхэлж хэрэгжинэ. Шинэ хууль. Хэрвээ ийм байдалтайгаар ийм төрийн албан хаагчидтай, ийм улс төржсөн, ийм боловсролгүй, хэн нэгнийг дагаж төрд орж ирсэн улсуудыг цэвэрлэхгүй бол энэ эмгэнэлт байдал дахин давтагдахгүй гэх баталгаа энэ төрд байхгүй болсон. Энийг бид нар танай манай гэлгүй хүлээн зөвшөөрөх хэрэгтэй. Та тэр урд талын засаг руу, урд талын төрийн эрх барьж байсан хүмүүс рүү битгий юмаа хаацайлаад хийгээд бай. Хэрэггүй. Наадахыг чинь одоо ард түмэн сонсоод улиг боллоо. 

 

2016 онд төрийн албан хаагчдын Ардчилсан намын нэртэй болгоныг бүгдийг нь хусаад байхгүй болгосон. Одоо та нарын санаа амарсан. Хэрвээ энэнийхээ оронд хариуцлагатай, боловсролтой ийм хүмүүсийг тавьсан бол ийм ноцтой үйлдлүүд гарахгүй байсан гэдгийг та нар хүлээн зөвшөөр. 

 

Төрийн албаны тухай хууль 2019 онд хэрэгжихтэй холбогдуулаад ийм байдалтай төрийн албан хаагчидтай, ийм байдалтай төрийн албаны дарга нартай бол энэ улс хол явахгүй гэдгийг бид бүхэн хаа хаанаа хүлээн зөвшөөрөх ёстой. Тийм учраас аттестатчилал хийх хэрэгтэй. Одоо багтааж Төрийн албаны хууль хэрэгжихтэй холбогдуулан төрийн бүх шатны албан хаагчдыг, ялангуяа төрийн жинхэнэ албан хаагчдыг аттестатчилах ажлыг энд онд багтааж хийх боломж байгаа юу гэдэгт та нэг хариу өгөөч. Байгаа бол энийг төрийн албаныхаа зөвлөлтэйгөө ярьж байгаад энийг яаралтай хийхгүй бол энэ төр чинь дампуурсан. Би энийг танаас бас асуумаар байна. Баярлалаа. 

 

М.Энхболд: - Ерөнхий сайд хариу хэлэх үү? Ерөнхий сайдын микрофоныг өгье. 

 

У.Хүрэлсүх: - Эрхэм гишүүний асуултад хариулъя. Ерөнхий сайд хууль зөрчөөгүй. Хуулийн дагуу асуудлаа шийдээд явж байгаа. Хариуцлага тооцох уу. Тооцох ёстой. Тэр тооцох ёстой хариуцлагаа л тооцсон. Сайдын нэрийг Ж.Бат-Эрдэнэ гэдэг. Төрийн нарийн бичгийн даргын нэрийг бас Ж.Бат-Эрдэнэ гэдэг. Энэ дээр хүмүүс жаахан будилсан юм шиг байгаа юм. Төрийн нарийн бичгийн даргыг бол Засгийн газар Засгийн газрын хуралдаанаар үүрэгт ажлаас нь чөлөөлсөн. Дэд сайдыг Засгийн газар хуулийн дагуу үүрэгт ажлаас нь чөлөөлсөн. Ж.Бат-Эрдэнэ сайдын тухай асуудлыг өнөөдөр би Их Хуралд Ерөнхийлөгчтэй зөвшилцсөний дагуу оруулж ирж байна. За баярлалаа. 

 

М.Энхболд: - Г.Занданшатар сайд. 

 

Г.Занданшатар: - Төрийн албаны хуулийг холбогдох заалтуудын дагуу Засгийн газрын 258 дугаар тогтоолыг 2018 оны 8 дугаар сарын 14-ний өдөр гаргасан. Энэ тогтоолоор төрийн албаны бүх шатанд төрийн албаны шинэ хуулийг хэрэгжүүлэхтэй холбоотойгоор аттестатчилал буюу мэргэжлийн ажлын үнэлгээ хийхээр заасан. 

 

Ер нь энэтэй холбогдуулаад хэлэхэд энэ ажлын хэсгийг манай бас Засгийн газрын Хэрэг эрхлэх газрын Тэргүүн дэд дарга Г.Баясгалан дарга ахалж байгаа. Энэ ажлын хэсэг байгуулагдсан. Одоо энэ ажлын ёс зүй, мэргэжил, ур чадвар, хийж ажилтайгаа таарч байна уу, нийцэж байна уу гэдгийг шалгана. 

 

Үүнтэй ч гэсэн холбоотойгоор түрүүн хууль зөрчсөн гэж яригдаад байдаг тэр Засгийн газрын бүтэц, бүрэлдэхүүнийг өөрчлөх бол ажлын 5 хоногийн дотор зөвшилцөх хугацаа байгаа. Засгийн газрын гишүүнийг чөлөөлөх асуудлуудаар зөвшилцөх болон томилох асуудлууд дээр хугацаа байхгүй гэдэг талаар манай Хэрэг эрхлэх газрын Тэргүүн дэд дарга тодорхой тайлбаруудыг бас өгч болно. Дээр нь бас харин Их Хуралд өргөн мэдүүлснээс хойш долоо хоногийн дотор Байнгын хороогоор хэлэлцүүлнэ гэсэн тийм л заалт байгаа. Одоогийн холбогдох Үндсэн хууль, Засгийн газрын тухай хууль, холбогдох хууль журмуудыг бол ягштал мөрдөж ажиллаж байгаа гэдгийг энэ ташрамд. Хууль зөрчсөн асуудал байхгүй. Хууль зөрчсөнийг Ардчилсан намын бүлэг юм уу, бүлгийн дарга тогтоохгүй. Энийг хэрэглэдэг шийддэг газар нь Үндсэн хуулийн цэц хянаж үзээд хууль зөрчөөгүй байна гээд маргаан үүсгэхээс татгалзсан тогтоол, шийдвэр гарсан. Энэ байж байна. Тэгэхээр энэ хуулиа дагаж ажиллана. 

 

М.Энхболд: - Гишүүд асуулт асууж, хариулт авч дууслаа. Үг хэлэх гишүүн байвал. Л.Болд гишүүнээр, Ц.Цогзолмаа гишүүнээр. С.Жавхлан гишүүнээр тасаллаа. Ж.Мөнхбат гишүүн үг хэлье. 

 

Ж.Мөнхбат: - Энэ яамны байранд болсон энэ хүн амины ноцтой хэрэг, энийг үйлдсэн этгээдийн тухай би бас нэг хэдэн үг хэлье гэж бодож байгаа. Анх энэ Г.Батхүү гэдэг хүнийг Зам, тээврийн сайд байхад газрын дарга байсан юм билээ. Дараа нь одоогийн Ерөнхийлөгчийг Зам, тээврийн сайд байхад газрын дарга байсан. Дараа нь Уул уурхайн яаманд газрын дарга байсан. Сая Зам, тээврийн яаманд буцаад газрын дарга хийж байсан. 

 

Түрүүн намын томилгоо энэ тэр гэж зарим хүмүүс ярьж байх шиг байна лээ. Би Монгол Ардын Намын Ерөнхий нарийн бичгийн даргаар ажиллаж байсан. Нарийн бичгийн даргаар ажиллаж байсан. Залуучуудын холбооны байгууллагынх нь Ерөнхий нарийн бичгийн даргаар ажиллаж байсан. Би Монгол Ардын Намд Б.Махбал гэдэг гишүүн байсныг бол би л лав мэдэхгүй юм. Ямар ачтай, буянтай, нүүртэй, нүнжигтэй хүн болохоороо ингээд бүх сайдуудын нүүрэн дээр, бүх төрийн нүүрэн дээр яамны дарга хийж явж байгаад яамыг өөрийнхөөрөө удирдах юм гээд ингээд одоо хэрэг хийгээд, ингээд төрийн нэр нүүрийг ингэж шороотой хутгадаг юм бэ гэдгийг би одоо бодоод ойлгохгүй байгаа юм. 

 

Би Л.Халтар сайдад нэг зүйлийг хэлье. Дэд сайдад. Тэр С.Дорждагвыгаа ажлаас нь халаарай. Энэ хүн амины хэрэг болох энэ бүх үндэслэл, нөхцөл тэр С.Дорждагватай чинь салшгүй холбоотой шүү. Тэр хүн одоо хэлтсийн даргаа хийгээд явж байгаа. Хэрэг болохоос хэдхэн хоногийн өмнө би удахгүй газрын дарга болно. Та нар надтай аятайхан харьцаарай гэж яаман дотроо яриад явж байсан нөхөр. Хэд хэдэн газрын дарга байгаа шүү танайд. Тэтгэвэртээ гарчихсан мөртлөө эргээд л хүрээд ирдэг. Бүх сайдуудын нүүрэн дээр Зам, тээврийн яамны дарга хийгээд л явж байдаг. Газрын дарга. Ц.Нямдорж гишүүний хэлдэгээр ёстой ялзрал. 

 

Би Ц.Нямдорж сайдад бас нэг зүйлийг хэлье. Тэр 4 нялх хүүхдээ тэврээд бүлтийгээд үлдсэн, хохироод үлдэж байгаа тэр бэлэвсэн эхнэрийг нь, тэр хүүхдүүдийнх нь нэр төрийг нь сэргээж өгөөрэй. Тэр зүйл, ангийг нь цагдаагийн байгууллага зөвөөр зүйлчлээсэй гэж би хүсэж байгаа. Одоо яаж байна вэ гэхээр бараг тэр талийгаачийн буруу юм шиг ийм байдлаар зүйл, анги нь ингээд явж байгаа юм билээ. 

 

Тэр 4 хүүхэд насаараа насанд хүрээд эцгийнхээ тухай сонсоно, мэднэ. Тэгээд аав нь өөрийнхөө буруугаас болоод хүнд алуулсан юм гэдэг тийм ойлголттой насаараа явах юм уу. Тэгж болохгүй шүү дээ. Тийм учраас энэ юмыг бол одоо салбар салбарыг хариуцаж байгаа, удирдаж байгаа сайд нар энэ дээр одоо анхаарал хандуулж. Монгол Улсад энэ хууль, шүүх, цагдаагийн байгууллага шударга ёс гэж байдаг юм бол эрх мэдэлтний өмнө, эд хөрөнгөтний өмнө бөхийдөггүй шударга ёс, шударга хууль хяналт гэж байдаг юм бол энэ хэрэг дээр яаж үйлчлэх вэ гэдгийг харах цаг болсон. Ард түмэн харж байгаа гэдгийг хэлье. 

 

М.Энхболд: - О.Баасанхүү гишүүн үг хэлнэ. 

 
О.Баасанхүү: - Энэ өнгөрсөн парламентад Үндсэн хуулийн цэц дүгнэлт гаргахдаа сайдад хариуцлага тооцохгүй кабинетэд хариуцлага тооцно гээд нэг сайдыг өргөн барьдагыг болиулсан юм л даа. Сайдад хариуцлага тооцдог бол танайд одоо энэ кабинет чинь бараг 7, 8 сайдыг бол өнөөдрийн дотор зайлуулмаар байгаа юм. Гэмт хэргийн гаралт хэдэн хувь өсөв. Өдөр болгон хүчингийн хэрэг явж байна бараг. Дээрээс нь төрийн албан хаагчдын хариуцлага ямар байна. Тэр цахилгаан, гэрэл, дулаан юу болж байна. Маш олон юмнууд байгаа шүү. Тэгэхээр би зүгээр иймэрхүү зүйлүүдийг баримттай гаргаад яриад явах боломжгүй болсон учраас кабинетаар хариуцлага тооцно гэдэг. 

 

Хүний амь үрэгдэхээс илүү кабинет одоо ямар хариуцлага хүлээгээд байгаа юм бэ? Салбар нь өнөөдөр миний ойлгож байгаагаар салбар нь. Жишээлбэл, Дархан, Улаанбаатарын зам гоё байгаа юм уу? Энэ Улаанбаатар дотор байгаа энэ замууд чинь гоё байгаа юм уу? Өдөр болгон автын осол гараад байгаа бас гоё байгаа юм уу? Ийм зүйлээр хариуцлага үүрэх гээд сайд өргөдөл өгч байсан бол би ойлгоно. Гэтэл төрийн албаны ялзралын төлөө би хариуцлага үүрье гээд байдаг. Засгийн газрын тухай хуулийн 20 дээр маш тодорхой байгаа. Хэрэг эрхлэх газрын дарга аа. Таны эрх мэдлийг. 

 

Төрийн албан хаагчийн нөөцийг төрийн албаны сахилга, хариуцлагыг зөвхөн Хэрэг эрхлэх газрын сайд хариуцна гээд үг, өгүүлбэртэйгээ байна. Гэтэл нэг сайддаа ацаглачихаад за одоо ёстой гоё хууль болсон, юм болсон. Би одоо гоё хийх гэж байгаа гэж ярих ямар ёс зүйгүй юм бэ. Уг нь бол хамгийн түрүүнд хүн амины хэрэг гарлаа. Би хариуцлагаа үүрье гээд явах ёстой. Бүхэл бүтэн салбарт нь өчнөөн хүмүүс нь ингээд аллага хядлага, энэ тэр болсон байхад ерөнхий сайд одоо хариуцлагын хувьсгал хийнэ гэчихээд яагаад зүгээр суугаад байгаа юм бэ. 

 

Энэ чинь одоо өчнөөн хариуцлагагүй болсны төлөө Ерөнхий сайд өөрөө огцорч байх ёстой шүү дээ. Уучлаарай. Тэр 4 хүүхдийн одоо төлөө манай гишүүд ярьж байна. Тэдний өмнө нь, тэдний ирээдүйн өмнө өнөөдөр би ингээд хариуцлагаа бас үүрье. Би ингээд энэ Засгийн газрыг толгойлох ёс зүйн хариуцлагагүй юм байна. Би энийг авч явж чадахгүй юм байна гэж ярих ёстой шүү дээ. Үгүй тэгээд байдаггүй. Одоо тэгээд л албан тушаал дээрээ байгаад л. 2020 онд гоё болно гээд л ингээд одоо ярих байх. Одоо болъё. Хурдан энэ асуудлаараа хариуцлагаа үүр л дээ Засгийн газраа. 

 

Тэгээд дараагийнхыгаа өнөөдөр ингээд аваад явж яагаад болдоггүй юм бэ. Зүгээр л хөнжил дотроо хуйвалдаан хийгээд яваад байх юм. Одоо тэрийгээ больцгоо л доо. Тэгээд Төрийн нарийнуудаа тавихгүй юм. Ядаж Төрийн нарийнгүй байгаа юм чинь Төрийн нарийнууд нь хариуцлагыг нь ярих ёстой шүү дээ. Сая бол маш ноцтой юм хэлж байна шүү дээ. Газрын дарга нь АТГ руу бичиг өгсөн гээд. Төрийн нарийнтай байсан биз дээ энэ чинь. Нөгөө андуураад байдаг Ж.Бат-Эрдэнэ гэдэг хүн байгаагүй юм уу. Тэгээд яагаад тэр Ж.Бат-Эрдэнэ одоо юу гэдэг юм бичиг өгөх эрх мэдэл ч байхгүй. Нөгөө газрын дарга нь болохоор хэнийг тавина, хэнийг тавихгүй тухай яриа явж байдаг юм. 

 

Тэгэхээр ийм одоо бугштал бүх газар л ийм байгаа шүү дээ. Нөгөө одоо энэ бол Ардын нам ч тэр, ардчилсан нам ч тэр, Монгол ялна ч гэсэн адилхан болчхоод байгаа байхгүй юу. Та нар маань хурдан энэ Ордныг цэвэрлээд гараад өгөөчээ. Наадах чинь одоо энэ гадаа зөндөө сайхан хүмүүс энэ Төрийн ордонд орж ёс зүйтэй, хулгай хийхгүй, худлаа хэлэхгүй байх гээд байна. 

 

Тэгэхгүй болохоор өнөөдөр ингээд удаад байхаар чинь ийм ноцтой юм гараад байна. Аль болгон ингэх юм бэ. Мөнгө нь байна. Хулгай нь бол бүр дэндүү боллоо. Тэр 1.3 сая доллар гээд тэгдэг. Манай гишүүд бас орооцолдсон нь үнэн шүү дээ. Тагнуулын тэр явж байгаа дээр тэр гишүүдийн тухай ярьж байгаа нь үнэн л юм билээ шүү дээ. 

 

Тэгэхээр өнөөдөр ийм зүйлүүд нь бүр ингээд эрээ цээрээгээ алдчихаад байгаа учраас бүр арай дэндүү байгаа юм биш үү гэж би хэлмээр байна. 

 

Тийм учраас өнөөдөр би дахиад хэлье. Төрийн албан хаагчийн ёс зүйгүйн төлөө хариуцлага үүрэг эрх бүхий субъект нь наанадаж Хэрэг эрхлэх газрын дарга, цаанадаж Ерөнхий сайд байхаа. Тэрнээс биш зам хариуцдаг, замын бодлого ярьдаг, төмөр зам барих гэж байсан сайд маань огцорчихлоо. Одоо яах вэ. Дараагийн хүн ажлаа ойлгох гэсээр байтал сонгууль чинь дууслаа. За одоо замын бодлого бол байхгүй болсон шүү. Дараагийн ямар ч сайд тавьсан замын бодлого явахгүй ээ. Одоо дараагийнх нь ингээд цахилгааны бодлого одоо уначихсан байгаа. Тэр цахилгааны бодлогыг хэзээ оруулж ирэх вэ. Цахилгаан гээд одоо гэрэл цахилгаан бүтэн зогсолт хийсэн шүү дээ. 

 

За тэр Эрүүл мэндийн яам юу болов. Та Эрүүл мэндийн яаман дээр дуулсан л байлгүй. Шившигтэй юм явагдаад байна лээ шүү дээ. Жолоочийнхоо хүүхдийг дарга болгосон гээд л. Худлаа юу. Үнэн шүү дээ. Нууц амрагийг нь хүртэл авчраад хажуудаа тавьсан л юм билээ шүү дээ. Та нар ингээд боддоо. Ямар шившигтэй юм бэ энэ чинь. Энэ чинь төрийн алба уу. Ялзрах байтугай бүр завхрах байтугай юм болчхоод байна шүү дээ. 

 

Тэгээд энэ 65-уулаа байж Ерөнхий сайддаа эрх мэдэл өгье ч гэх шиг юм яриад байх юм. Боль л доо. 64-үүлээ та нар. 

 

М.Энхболд: - Б.Бат-Эрдэнэ гишүүн үг хэлнэ. 

 

Б.Бат-Эрдэнэ: - Тэгэхээр би нэг гурван зүйл хэлье. Ер нь бол түрүүн Ж.Мөнхбат гишүүн хэллээ. Үхсэний хохь, амьдын зол болоод ингээд дуусдаг гэж ярьдаг. Тэгээд тэр бол одоо манай Монголын төрд бол ингээд яг бодитой болоод байна л даа. Өчнөөн олон улсууд одоо амь насаа алдлаа. Тэр хүмүүс бол дандаа буруутаж байгаа. 

 

13 настай хүүхэд өчнөөн олон залуучуудад хүчиндүүлээд тэгээд амь насаа алдсан. Тэгээд сүүлдээ бол тэр 13 настай охин бол өөрөө архичин байсан юм байна гэж ингэж дуусаж байгаа. 

 

Яг үүнтэй адилхан одоо энэ Зам, тээврийн яаман дээр гарсан аллага, тэр хохирогч амь насаа алдсан хүн бол өөрөө одоо архичин байсан юм байна гээд ингээд дуусаж байгаа юм байна л даа. Одоо өнөөдөр ярьж байгаа байдлаас бол. 

 

Тэгэхээр би энэ дээр дахиад л онцолж хэлье. Энэ улс төрийн намууд аль аль гэх юм байхгүй. Аль ч одоо энэ улс төрийн хүчин ээ боловсон хүчнийхээ бодлогод, тэр боловсон хүчнээ шилэх, сонгох, хариуцлагатай, сахилга баттай, ёс зүйтэй ийм хүмүүсүүдээр одоо бэхжүүлэх. Энэ чинь хуучин чинь одоо намд элсэнэ гэдэг чинь бол нэлээн одоо өндөр шалгуураар авдаг байсан бол одоо мөнгөний шалгуур. Одоо тэр цаад талд нь намын нэр, энэ төрийн өндөр албан тушаалын нэр нүүрийн цаад талд чинь дандаа бүтэхгүй улсууд байна шүү. Энэ чинь одоо бүр сүүлдээ эрээ цээрээ алдлаа шүү. Өмнө нь бол одоо хүн гүтгэх, доромжлох, занах хуультай шүү гэж одоо сургуулийн хүүхдүүд хоорондоо ярьдаг байсан бол одоо Монголд хууль байхгүй болсон. Хамгийн сүүлийн жишээ бид нар энэ хаврын чуулган завсарлахаас өмнө баталсан Их Хурлын тухай, Их Хурлын дэгийн тухай хуульд өөрчлөлт оруулсан. Улс төрчид, Их Хурлын гишүүд гүтгэх, доромжлох хуультай болсон гээд ингээд хууль баталсан. Гэтэл тэр хууль дээр бол ямар ч хариуцлагын санкц байхгүй. Цаашлах юм бол одоо бид нарын Их Хурлаар баталсан хэд хэдэн хуулиудад өөрчлөлт. Зөрчлийн хууль тэргүүтэй хэд хэдэн хуульд өөрчлөлт оруулсан. Тэр хуулиуд бас мөн одоо хариуцлагын санкци байхгүй. Ингээд дутуу алсан могой гэдэг шиг ингээд хаясан байгаа ийм юмандаа Их Хурал, Байнгын хороод, Засгийн газар эндээ одоо анхаарах хэрэгтэй байна. 

 

Тэгээд би эцэст нь хэлэхэд бол Их Хурлын гишүүд энд бид нар их хариуцлагатай асуудалд хандмаар байна. Аливаа мэдээлэл дутуу, үндэслэлгүй ийм зүйлийг одоо ярих, бусдынхаа нэр хүндэд халдах, гүтгэх, доромжлох ийм одоо буруу байдлаар одоо асуудалд хандмааргүй байна. Нэгэнт бид нар хууль баталсан байгаа. Хариуцлагыг нь тооцох санкц байхгүй ч гэсэн. Ер нь бол одоо энэ Улсын Их Хуралд байж байгаа хүмүүс бид нараас энэ нийгэм чинь, төрийн алба чинь тэр чигээрээ одоо үлгэр манлайлал авах учраас энэ дээр одоо их онцгой анхаарах хэрэгтэй байна. Их Хурлын зүгээс энийг одоо сайн ёс зүй, сахилгыг нь одоо бариулж ажиллах хэрэгтэй байна гэдгийг хэлье. Баярлалаа. 

 

М.Энхболд: - Д.Тэрбишдагва гишүүн үг хэлнэ. 

 

Д.Тэрбишдагва: - За баярлалаа. Энэ их харамсалтай асуудал байгаа юм. Энэ сайд огцорсонтой холбоотой асуудал. Сайдын асуудал нэг асуудал. Тэрний цаана бугшсан нийгмийн өнөөдрийн нүүр төрх ийм л болчихоод байна л даа. Их Хурлынхаа танхимд янз янзын юм ярьж зодоон цохион ч хийдэг. Төрийн яаман дээр хүний амь нас сүйтгэж байгаа ийм тохиолдол ер нь дэлхийд байдаг юм болов уу. 

 

Бид одоо ардчиллаар яваад 28 жил болж байх шиг байна. Тэгээд энэ хооронд бол биднийг ардчиллын баян бүрд, Азийн баян бүрд гэж хөөргөөд л. Ардчилал нэрийн доор юу ч хийж болох юм шиг ингэж замбараагүй байдалд оруулсны л гай л даа. Бидний хариуцлагагүй асуудал байгаа. Бидний гадна талаас удирддаг далд гарууд. Түүний ард талд орж байгаа энэ нам дамнасан бүлэглэл. Түүний ард талд байж байгаа энэ эдийн засгийн олигархууд. Эдийн засгийн алуурчид. Түүний цаана байж байгаа энэ олон улсын байгууллага. Эдний нөлөөнд бид дэндүү автагдаад байна. 

 

Энэний чинь үр дүн одоо ингээд л эргээд бодоод харж байхад одоо бид телевиз, радиог нэг үз дээ. Ямар их алан хядах, садар самууны юм одоо сурталчилж байна. Энэ чинь бид дээр үед бол одоо эцэг эхтэйгээ, өвөө эмээтэйгээ нэг үнсэлцсэн кино үзэхэд буруу хараад ичдэг байсан бол одоо ач нь, гуч нь, аав нь ээж нь гурван үеэрээ нийлчихээд садар самуун, хүн алж байгаа кино үзээд л баясаад сууж байгаа. Хоорондоо хууч хөөрөөд суух ийм хэмжээнд хүртэл одоо нийгэм ингэж цаанаас нь ингэж гаднын нөлөө ороод байгаа юм биш үү. Ийм олон телевизийн суваг нэвтрүүлэгтэй улс орон байдаг юм уу. Хэдэн зуун саятай, миллиардтай улс орон чинь ийм олон суваг байдаг юм уу. Гэх мэтчилэнгээр ингээд үзэх юм бол энэ өнөөдөр үнэхээрийн бид эргэж харахгүй бол болохгүй сэтгэл эмзэглүүлсэн аймшигтай, хүн болгон энийг бодсон санасан, ингэж бодмоор байна. 

 

Г.Занданшатар сайд аа, та асуултад хариулахдаа ч гэсэн бас жаахан бодож хариулаа. Та нар бол гунигтай, эмгэнэлтэйгээр хариулах ёстой. Тэр байтугай. Тэгээд нэг бардамнаад байх хэрэггүй дээ энэ чинь. Бахархаад байх ч юм биш шүү дээ. Тэгэхээр энэ дээр бол анхаарах хэрэгтэй байна. 

 

Ер нь төрийн албан хаагч, төрийн дундаж албан хаагчдын сүүлийн жилүүдэд 200-гаад мянга болоод өссөн шүү дээ. Тэгээд энэ дээр бол тэгээд л аль аль нам нь ингээд нийлээд л баахан юм тавьчихдаг. Тэгээд эцсийн эцэст Их Хурал 76 нэг болдоггүй, 75 нэг болдоггүй гэж ярьдаг. Тэр дээр бидэнд алдаа бий. Яг өнөөдрийн энэ тавиад байгаа дунд албан тушаалыхан чинь үнэхээр ажил явуулахгүй байна шүү. Одоо энэ бүх шатны энэ. Зөвхөн одоо энэ тендерийн асуудлыг л аваад үз. Ерөөсөө явж байгаа тендер гэж алга. Одоо энэ Сангийн сайд, Засгийн газар бодвол энэ 2018 онд яг ямар ямар бүтээн байгуулалтын ажил хийв, улсын төсөв дээр тавигдсан хөрөнгө мөнгө чинь хичнээн хэмжээгээр хэрэгжив, хэрэгжээгүй юу гээд ингээд харах юм бол аймшигтай. 

 

Одоо тендер зарлаж эхэлж байна шүү дээ. Өнөөдөр 10 сарын дундуур тендерүүд зарлаж эхлээд. Энэ тендерийг ялж аваад тэгээд ажил эхэлнэ гэж хэзээ байх вэ. Гэх мэтчилэнгээр ингээд үзэх юм бол энэ ерөөсөө дунд шатны хариуцлагын асуудлыг авч үзмээр байгаа юм. Энэ Их Хурал дээр ч ярих, Засгийн газар дээр ярьж энэ дунд шатны албан тушаалын юм уу, энэ төрийн албан хаагчдыг энэ нам дагасан тийм хүмүүс биш энэ ноён нуруутай манай ланжгарууд байна даа. Хууль, ёс зүй мэддэг, энэ эрдэмтэн, судлаачдын баг орсон ийм хүмүүсээр бүр төрийн албан хаагчдыг болдог болсон бүгдийг нь эхнээс нь шалгалт аваад. Эхлээд ёс зүйгээс нь. Монгол зан заншлыг мэдэж байгаа эсэхээс нь. Түүхээ мэдэж байгаа эсэхээс нь. Дараа нь мэргэжлийн асуудлаас нь авахуулаад ингэж үзэхгүй бол ерөөсөө энэ болохоо больсон шүү. Болохоо больсон. Яах вэ энүүхэн энүүгээр аргалаад нэг өнгөрч магадгүй. Нэг хүний амь настай холбогдуулаад өнөөдөр нэг хүнийг одоо яриад байж магадгүй. Нийт энэ нийгмийн чинь дунд давхаргын чинь асуудал ийм болсон байгаа шүү. Энэ бол одоо ёстой үнэхээрийн харамсалтай зүйл болж байна. 

 

Зүгээр сайд, Төрийн нарийн бичгийн дарга. Ер нь бол энэ албан тушаалтнуудад ажлаас халах чинь хариуцлага мөн юм уу. Хууль, ёс зүйн хувьд бол одоо энийг бас тодорхой хэмжээгээр энэ чинь…/минут дуусав/

 

М.Энхболд: - Л.Болд гишүүн үг хэлнэ. 

 

Л.Болд: - За баярлалаа. Тэгэхээр өнөөдөр нэлээд ийм ноцтой асуудал ярьж байгаа л даа. Энд бол үнэхээр тийм инээдэм ханиадам болж үнэхээр ярьж болохгүй ээ. Ер нь бол одоо энэ өнгөрсөн энэ зуны үйл явдлыг харахад бол ерөнхийдөө Монголд бол үнэхээр засаглалын, төрийн маш том хямрал нүүрлэснийг бүрэн нотолсон ийм үйл явдал мөн гэж хэлж болно. 

 

Улсыг удирдах хамгийн том эрх мэдэл энэ Их Хуралд л байгаа шүү дээ. Их Хуралд ирэхэд эрх мэдлээ Засгийн газраар дамжуулж хэрэгжүүлж байгаа. Тэгээд Засгийн газрын бүхэл бүтэн яам удирдлагагүй болчхоод байхад л энэ төрийн бүхэл бүтэн салбарын удирдлага бүрэн хямралд орчхоод байхад Их Хурал нь хуралддаггүй, үүргээ биелүүлдэггүй. Засгийн газар нь үүргээ биелүүлдэггүй. Энэ хуулийн зөрчлийг арилгах алхам хийдэггүй ийм л нөхцөл байдал бий болсныг бол бодитой бүгд харж байгаа шүү дээ. 

 

Өнөөдөр бол хамгийн харамсалтай нь одоо улсын Ерөнхийлөгчөөс албан бичиг ирээгүй учраас одоо ингээд бид нар хоёр сар ингээд байсан юм. Ийм нөхцөлтэй байсан юм гэдэг ийм өрөвдөлтэй тайлбар хэлээд сууж байгаа нь бол үнэхээр маш том эмгэнэл. Үүний төлөө Засгийн газар бол хариуцлага хүлээх одоо бүрэн үндэслэл бий болжээ гэж би бол миний хувьд харж байгаа. 

 

Одоо энд бол яаж байна. Энэ хууль зөрчсөн зөрчөөгүйг тэр дарга тогтоохгүй, энэ гишүүн тогтоохгүй, энэ бүлэг тогтоохгүй гээд цэцэрхээд суугаад байгаа юм л даа. Тогтоодог газар нь байгаа. Найдлага муу. Гэхдээ бол эцсийн эцэст Үндсэн хууль, хуульт ёс ялах учиртай. Хэзээ нэгэн цагт ялах учиртай. Хэрвээ тийм бол миний бие өөрөө хандана. Үнэхээр Монгол Улс өнөөдөр бүхэл бүтэн одоо салбар удирдлагагүй. Сайд байхгүй болбол тэр чинь нэг өвдсөн, гадаад дотоод явсан цөөхөн хугацаанд бол өөр нэг сайд оролдог ийм л зарчим бий. Тэрнээс одоо Их Хурал томилоогүй байхад дараагийн сайдыг энэ олон сараар ингээд Засгийн газар томилоод явчихдаг ийм нөхцөл байдал бол үнэхээр байж таарахгүй. Энэ бол зөвхөн одоо чуулган хуралдах хугацаанд тэр долоо хоног, хуульд заасан долоо хоног байна уу тэр хугацаанд нь энэ нөхцөл, зохицуулалт бол байх бололцоотой. 

 

Тэгэхээр үнэхээр энд хууль зөрчсөн үү, үгүй юу гэдгийг бол Үндсэн хуулийн цэцэд хандана. Ингээд энэ дээр бол нэг мөсөн хариулт гарах ёстой гэж бодож байна. Ямар нэгэн хүнээс одоо албан бичиг яриад. Үүний ард нуугдаад хариуцлагаас мултрах ямар ч бололцоо байхгүй. 

 

Хоёрдугаарт нь, Улсын Их Хурлын ч бас үүрэг. Энэ Улсын Их Хуралд та бид өөрсдөөсөө бас хариуцлага хүлээх хэрэгтэй. Яагаад бид өөрсдөө цуглаад Засгийн газрыг одоо энэ айхтар аллага, үйл явдал болсныг нөхцөл байдлыг сонсоод. Үүний дагуу байнгын ажиллагаатай парламент гэсэн Үндсэн хуулиар хүлээсэн үүргээ хэрэгжүүлээд ингээд явж болоогүй юм. Яагаад бид ингэж ажиллаж чадах Их Хурлын даргыг өнөөдөр сонгож шахаж ажиллуулж чадаагүй юм. 

 

Үндсэн хуулиар ээлжит бус чуулган хийх гурван үндэслэл байгаа. Нэгд нь бол Улсын Их Хурлын тодорхой тооны гишүүд. 26 гишүүн асуудал өргөн барьсан. Үндсэн хууль зөрчигдсөн. Дараа нь улсын Ерөнхийлөгч байгаа. Улсын Ерөнхийлөгч албан бичгээ ээлжит бус чуулган хуралдаа гэдгийг шаардсан. Саналаа тавьсан. Үндсэн хууль бас зөрчигдөөд энэ санал бол хэрэгжээгүй. Гурав дахь Улсын Их Хурлын даргад өөрт нь байгаа. Улсын Их Хурлын даргад өөрт нь байна гэдэг нь Улсын Их Хурлын дарга Улсын Их Хурлыг орлоно гэсэн үг биш. 

 

Улсын Их Хурлын дарга өөрийнхөө дур зоргоор асуудлыг шийднэ гэсэн үг биш. Өнөөдөр нийгэмд ийм нөхцөл байдал үүссэн л бол Улсын Их Хурлын дарга энэ ээлжит бус чуулганыг өөрийнхөө үүргийн дагуу. Зүгээр нэг эрх мэдэл, албан тушаалын эрх ямбын дагуу биш хуулиар хүлээсэн үүргийнхээ дагуу энэ чуулганаа хуралдуулаад энэ нийгэмд байгаа нээлттэй асуудлуудаа энэ өнөөдөр төр засагт үүсээд байгаа энэ тулгамдсан асуудлуудаа шийдээд л явах ёстой. Ингэхийн тулд өнөөдөр бид Их Хурлын даргыг энэ дотроосоо одоо сонгож ажиллуулж байгаа. 

 

Тэгэхээр энд үнэхээр Үндсэн хуулийн зөрчил байсан уу, үгүй юу гэдгийг бид дахиж Үндсэн хуулийн цэцэд хандаж энэ талаар дүгнэлт гаргуулах ёстой. Гаргуулах ч болно. Тэгээд харъя. Тэгээд дараа нь бол үнэхээр одоо чи тогтоохгүй, чи ингэхгүй. Энэ бол хувийн үзэл бодол. Тэгж ярих юм бол энэ талаар бол ямар нэгэн хуулийн шийдвэр байхгүй гээд ийм тайлбар хийгээд байх нөхцөл бололцоог бид бүрэн хаах ёстой. Энэ дээр бол дараагийн шатанд бол арга хэмжээ авна. 

 

Өнөөдөр энэ олон сарын дараа бид Монголын төрд гарсан, дэлхий нийт бидэнд өнөөдөр нүдэн орой дээрээ гарчихсан харж байгаа шүү дээ. Монголын яаманд дээд удирдлагын хүмүүс нь хоорондоо бие биенээ алаад аллага үйлдээд явж байна гэдэг бол ямар аймшигтай дэлхий дахинд реакци бий болсныг та нар мэдэх үү ер нь. Та нар өнөөдөр гадаад дотоодын хүмүүстэй уулзаж байна уу. Ямар айхтар гайхширч цөхрөнгөө барж гутарч бидэнд хандаж байгааг та бүхэн ер нь уулзаж ярьж үзэж байна уу. Одоо хоёр хоногийн өмнө улсын…/минут дуусав/

 

М.Энхболд: - Ц.Цогзолмаа гишүүн үг хэлнэ. 

 
Ц.Цогзолмаа: - Д.Эрдэнэбат гишүүний хийсэн мэдээлэлтэй холбоотой, яг хэлэлцэгдэж байгаа асуудалтай төрийн албаны бүх шатанд одоо хариуцлагыг сайжруулах чиглэлээр одоо Засгийн газрын яамд бол бүгдээрээ анхаараад ажиллаж байгаа. 

 

Би зүгээр мэдээлэл өгөх, зөв мэдээлэл өгөх үүднээс энэ хариултыг хэлж байгаа. Боловсрол, соёл, шинжлэх ухааны яаман дээр одоо хөрөнгө оруулалтын ажил 20-хон хувийн гүйцэтгэлтэй байна гэдэг ийм одоо зөрүүтэй мэдээллийг залруулах нь зүйтэй гэж ингэж ойлгож байна. 

 

Боловсролын яаман дээр өнөөдөр яг яаман дээрээ 82 ажлын гүйцэтгэл 93.0 хувьтай. Төрийн өмчийн бодлого, зохицуулалтын газар луу эрх шилжүүлсэн 59 ажил гүйцэтгэл 90 орчим хувьтай. Нийслэлд одоо шилжүүлсэн 48 ажлын 41 нь хийгдсэн. Гүйцэтгэл 85.0 хувьтай. Орон нутагт 81 ажлын эрх шилжүүлсэн. 81.0 хувьтай. 

 

Таны ярьсан 20.0 хувь юу вэ гэхээр 30.0 хувийнхаа ажлыг хийж дуусгаад санхүүжилтээ Сангийн яамнаас авсан байгаа дүн нь 20.0 хувь. 30.0 хувиа хийж дуусаж байж санхүүжилтээ авдаг учраас энэ зөв мэдээллийг иргэдэд өгөхгүй бол Засгийн газар болон одоо Боловсролын яамнаас явуулж байгаа хөрөнгө оруулалтын ажлын явц бол улсын хэмжээнд нийт дүнгээрээ 90 орчим хувьтай явж байгаа гэсэн мэдээллийг танд залруулж олон нийтэд бас өгье. 

 

М.Энхболд: - Д.Эрдэнэбат гишүүн үг хэлнэ. 

 

Д.Эрдэнэбат: - Ц.Цогзолмаа сайд аа. Энийг би албан ёсны статистикийн мэдээллээр албан ёсоор авсан мэдээ шүү. Яг энэ оны хөрөнгө оруулалтын чинь дүн, яг зарцуулалтын дүн хоёр дээр л асуудал яригддаг. Тэгээд энэ мэдээллээр орсон гэж би танд бас урьдчилаад хэлчихье. Энэ бол таамгаар тавиагүй тоо байгаа юм гэж. Албан ёсны мэдээлэлд үндэслэсэн тоо. 

 

Ер нь бол өнөөдөр Засгийн газрын бүх нөхцөл байдлыг бид нар ярилцаад түншээд үзэж байна л даа. Энэ бол бидний хувьд бол тийм их бие биенийгээ давж гарах гээд байгаа асуудал биш. Бодит л байдал ийм. Тун харамсалтай байгаа. Өнөөдөр Засгийн газар өөрөө энэ асуудал дээрээ хууль зөрчөөгүй. Ер нь бол бид нар хийж байгаа гээд яриад байгаа нь бол. Би хувьдаа бол их сэтгэл дундуур байгаа. 

 

Ер нь бол дандаа өнгөрсөн хугацаанд, өнгөрсөн цагаар ирээдүй цаг хоёр дээр л баахан юм ярилаа шүү дээ. Өнөөдөр хийгдэж байгаа бодит шийд нэг ч байхгүй энэ хугацаа 3 жилийг үдэж байна. 

 

Манай Г.Занданшатар сайд өөрийгөө өмгөөлөөд л байх юм. Одоо өөрөө өөрийгөө өмгөөлөх бол хамаа байхгүй. Бусдад буруу чихэх хамаа байхгүй Г.Занданшатар сайд аа. Наадах чинь цаана чинь нийгэм өөрийг чинь хараад сууж байгаа байхгүй юу. Энийгээ та нар нэг тооцож үзээчээ. 

 

Ер нь бол Засгийн газар өөрөө бүрэн хариуцлагаа хүлээж цаашдаа ажиллах ёстой. Төрийн албаны ялзрал бол дээд цэгтээ хүрсэн гэдгийг бүгдээрээ хүлээн зөвшөөрөх ёстой. Би зүгээр нэг энгийн байдлаар аттестатчилалын тухай асуусан боловч та тодорхой хариултыг өгсөнгүй. Тойруулаад өнгөрөөлөө. Нэг дэд дарга хариуцаж байгаа гээд. Ийм байдлаар сайд нь хариуцлагагүй ажиллаж байхад доод тал нь тийм байдалтай л ажиллана шүү дээ. Энийгээ та бас давхар бод. 

 

Би Их Хурлын даргаас нэг юм хүсмээр байна. Энэ Төрийн албаны хуулийн 2019 оны хэрэгжүүлэхтэй холбогдуулаад мэдээж бүх төрийн албыг аттестатчилах, шинэчилж аттестатчилна гэдэг бол багтахгүй. Хугацаа ч байхгүй зүйл. Би тэрийг ойлгож байна. 

 

Төрийн байгуулалтын байнгын хороог хуралдуулаад Төрийн байгуулалтын байнгын хорооноос энэ төрийн бүх яам, агентлагууд, улсын үйлдвэрийн газрын дунд шатны албан тушаалтан дарга нарыг шинэ аттестатчилал зарлах хэрэгтэй. Гаднаас чөлөөтэй ордог. Тэр боловсролтой, чадалтай, гадаадад сургууль төгссөн ийм зөв залуучуудыг энд оруулах ажлыг одоо зохион байгуулахгүй бол оройтлоо. 

 

Зам тээврийн яаман дээр гарсан шиг энэ дарга нарын хоорондын толхилцоон зөвхөн Зам, тээврийн яаман дээр байгаа гэж ойлгож болохгүй. Энэ бүх яамдын бүх агентлаг, газрууд дээр байгаа. Бид ингэж мэдрэмжтэй ажиллахгүй бол Их Хурлаас Засгийн газарт энэ чиглэлээр үүрэг өгөөд үйлдэл хийхгүй бол энэ байдал дахин давтагдах магадлал бараг 90 хувьтай шүү. Би энийг бүр албан ёсоор өнөөдөр энэ чуулганы энэ танхимд би хэлье гэж бодож байна. Энд бол бие биенээ өмөөрөх бол ямар ч шаардлага, шалтгаан байхгүй гэж ингэж бодож байна. 

 

Ер нь бол У.Хүрэлсүхийн Засгийн газарт ард түмний итгэл алдарсан гэдэг нь бол үнэн бодит байдал болж хувирсан. Та бол анх Ерөнхий сайд болохдоо олон зүйлийг амлаж ард түмний маш том итгэлийг хүлээж энэ суудал дээр суусан. Ардчилсан нам ч гэсэн таныг их юм хийх байх гэж зөвлөмж шаардлагаа, саналаа хүргүүлж таныг энэ суудалд дэмжсэн. Харамсалтай нь жилийн дараах үр дүн ард түмний сэтгэлд хүрч гарч чадахгүй байгааг та зүгээр л хүлээн зөвшөөрөөд. Алдаа байгаа бол тэрийгээ ний нуугүй хэлээд цаашдаа ажиллаж чадах уу, чадахгүйгээ хэлээд асуудал нэг тийш нь шийдэх нь зөвөө. 

 

Би ойлгож байна. Зөвхөн танаас шалтгаалж байгаа юм байхгүй. Таны кабинетийн Засгийн газрын гишүүдээс шалтгаалж байгаа олон юм бий. Энд ажил үүргээ хийж чадахгүй, чадваргүй сайдууд байгаа юу гэвэл байгаа. Бодлогоо баримталдаггүй сайдууд гэвэл байгаа. Хувийн ашиг сонирхолтой сайдууд байна уу гэвэл байгаа. Урд талын уламжилж ирсэн Засгийн газар улс төрийн бодлогыг таслан зогсоогоод зөвхөн хувийн эрх ашигтай нийцүүлээд тэрийгээ зүтгүүлээд байдаг нөхөд байгаа юу гэвэл байгаа. Та энийгээ олж харахгүй бол таны суудал өдөр ирэх тусам ганхана гэдгийг би танд хэлье. 

 

Тийм учраас өнөөдөр Ардчилсан намын бүлэг дүгнэлтдээ тодорхой шаардлагыг бид тавьсан. Улсын Их Хурал энэ асуудлыг анхааралдаа авч өгөөчээ гэж би хүсэх байна. Өөр юм алга. Баярлалаа. 

 

М.Энхболд: - С.Жавхлан гишүүн үг хэлнэ. 

 

С.Жавхлан: - Цаг үеийн байдлаар мэдэгдэл хийх гэсэн юм. За энэ яригч битгий хаагаарай. Хаагаад байгаарай. 

 

Ойрын хэдхэн сарын хугацаанд юу юу болж өнгөрсөн талаар та бүхэнд би сануулъя. Гадаадын онгоц ирж гадаадын тагнуулын алба Монголд баривчилгаа хийсэн. Галт тэрэг замаасаа унаж онхолдлоо. Яам, Тамгын газар дотор хүн амины хэрэг гарлаа. Орон даяар ток цахилгаан тасарлаа. Их хэмжээний мөнгө айлын гэрээс гарлаа. Тагнуулын алба баривчилгаа, нэгжлэг хийлээ. Гадна дотнын тагнуулууд ирчхээд байна гээд нийгэмд ийм цочир нийгмийг айлгасан, сүрдүүлж дарамтад оруулсан учир битүүлэг хэргүүд, тохиолдлууд ар араасаа гарч байгаатай холбогдуулаад Монгол Улсын Үндэсний аюулгүй байдал хуралдаачээ. 

 

Үнэхээр энэ бүгдийг харж үзсээр байгаад тэссэнгүй. Намрын чуулганы нээлт дээр Ерөнхийлөгч, Улсын Их Хурлын дарга нарын үгийн хооронд эрх ашгийн зөрүү гарсан. Маш их дуугүй харлаа. Энэ төрийн гурван өндөрлөгийн нэг нь ч атугай төрийн энэ өндөр сэнтийн дээрээс төр түмэндээ энэнээс болжээ, үүнээс болжээ, ингэжээ гээд тайлбар хийх юм болов уу гээд маш их харлаа. Үнэхээр байдаггүй ээ. 

 

За энэ дээр дурдсан эдгээр асуудлууд бол Үндэсний аюулгүй байдлын зөвлөл хуралдах маш ноцтой шалтгаан юмаа. Монгол Улсын Ерөнхийлөгч, Их Хурлын дарга, Ерөнхий сайд гурав нийлээд Үндэсний аюулгүй байдлын зөвлөл гэж явдаг бол нийлээд хуралдах ёстой байна. Энэ хурал ер нь одоо болсон юм уу, болоогүй юм уу. Одоо миний хувьд л лав олж сонссонгүй. 

 

Тэгээд энэ болгоныг харчхаад ингээд хажуугаар нь өнгөрүүлээд байгаад ингээд харамсмаар байна. Үнэхээр энд суугаад байхын ер нь ямар ч одоо бидний хэрэг алга. Энэ болгоныг ингээд харчхаад хэлээ хазаад сууж байгаа үнэхээр Ерөнхий сайдтай байгаад ч хэрэг алга. Ингээд энэ аймшигтай нийгмийг бүтээчхээд ингээд сууж байгаа Ерөнхийлөгч гээд өөрийгөө нэрлээд сууж байхын ч шаардлага алга. 76-г ахалж байгаа одоо энэ дээр Улсын Их Хурлын дарга та бас дуугараачээ гэж хэлмээр байна. Та гурав гурвуулаа нийлээд энэ хурлаа хийгээчээ гэж хэлмээр байна. 

 

Тэгээд ингээд дуугүй байгаад байвал одоо ингээд мартчихдаг гээд одоо бодоод байгаа юм уу. Ямар хаашаа юм. Тэгээд л одоо ийм улс оронд нь ийм айхтар нөхцөл байдал үүсчихээд байхад энэ дээр ч тийм зээллэг хийлээ, тэрэнтэй ч очиж гар барилаа, энд ч тэрний гарыг барилаа гээд л. Тэгээд л одоо энд тэндхийн улс орны аваргын дэвжээ хэсээд төмөр өргөөд яваад гүйгээд байдаг нэг Ерөнхийлөгчтэй боллоо. 

 

Тэгээд одоо өнөөдөр тэгээд энэ маш их хугацаа ингээд өнгөрлөө. Энэ маш олон сарын нэлээдгүй ингээд хугацаа өнгөрлөө. Ингээд энэ хооронд та нар хуралдсангүй. Энэ хурлыг чинь ингэж хийх үүрэг нь бол та бүхний үүрэг шүү дээ. Энэ айж цочирдсон энэ айхтар болсон байгаа энэ нийгмээ та гурав мэдээлэл хийж энэ нийгмээ зөөлрүүлж зөвшрүүлэх ёстой шүү дээ. 

 

Тэгээд энийг би бол одоо албажуулж одоо энийг та гуравт одоо би өгнө. Тэгээд одоо ингээд өнөөдөр та нар маань одоо энэ зуныхаа, намрынхаа ингээд найр наадам, зугаалгаа дуусаад энэ орон овоохойдоо ирээд энэ хөдөлмөр юм чинь жигдэрсэн юм бол энэ асуудлуудаа яаралтай богино хугацаанд одоо хийж энэ түмэн олноо тайвшруулах, энэ түмэн олондоо энэ зөв мэдээ, мэдээллийг нь өгөх ийм зүйл рүү бол та бүхнийг яваасай гэж шаардмаар байна. Энийг би бол цаашаа одоо хэвлэл мэдээллийн хэрэгслүүдээр гишүүнийхээ бүрэн эрхийнхээ хүрээнд олон зурагт дэлгэцүүдээр би ярина. За би энийг хэлэх гэсэн юм. Тэгээд маргааш миний энэ албан бичиг очно та гуравт. 

 
М.Энхболд: - Гишүүд бас үг хэлж дууслаа. Одоо санал хураана. Байнгын хорооны саналаар Монгол Улсын Засгийн газрын гишүүн, Зам, тээврийн хөгжлийн сайд Жадамбын Бат-Эрдэнийг үүрэгт ажлаас нь чөлөөлөх нь зүйтэй гэснийг дэмжье гэсэн томьёоллоор санал хураалт явуулъя. 

 

63 гишүүн оролцож, 76.2 хувийн саналаар санал дэмжигдлээ. 

 

Гишүүдийн олонхи нь санал дэмжсэн учраас Засгийн газрын гишүүнийг үүрэгт ажлаас нь чөлөөлөх тухай Улсын Их Хурлын тогтоол батлагдсанд тооцлоо. 

 

Эцсийн найруулга сонсгоё. Монгол Улсын Засгийн газрын гишүүнийг үүрэгт ажлаас нь чөлөөлөх тухай Монгол Улсын Үндсэн хуулийн 25 дугаар зүйлийн 1 дэх хэсгийн 6 дахь заалт, Монгол Улсын Засгийн газрын тухай хуулийн 21 дүгээр зүйлийн 21.2 дахь хэсэг, Монгол Улсын Их Хурлын чуулганы хуралдааны дэгийн тухай хуулийн 39 штрих 1 дүгээр зүйлийн 39-ий штрих 1-ийн 2 дахь хэсгийг үндэслэн Монгол Улсын Их Хурлаас ТОГТООХ нь: 

 

1.Жадамбын Бат-Эрдэнийг Монгол Улсын Засгийн газрын гишүүн, Зам, тээврийн хөгжлийн сайдын үүрэгт ажлаас чөлөөлсүгэй.

 

2.Энэ тогтоолыг 2018 оны 10 дугаар сарын 04-ний өдрөөс эхлэн дагаж мөрдсүгэй гэсэн. 

 

Эцсийн найруулга дээр саналтай гишүүн байна уу? Эцсийн найруулга сонссонд тооцлоо. 

 
Гурав. Монголын Улсын 2019 оны төсвийн тухай, Нийгмийн даатгалын сангийн 2019 оны төсвийн тухай, Эрүүл мэндийн даатгалын сангийн 2019 оны төсвийн тухай /Засгийн газар өргөн мэдүүлсэн, нэг хэлэлцүүлэг/

 
Дараагийн асуудалд оръё. Засгийн газрын гишүүд, Сангийн яамны холбогдох албаны хүмүүсийг оруулъя. 

 

Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай, Эрүүл мэндийн даатгалын сангийн 2019 оны төсвийн тухай хуулийн төслүүдийн нэг дэх хэлэлцүүлгийг явуулъя. 

 

Хуулийн төслүүдийн талаарх илтгэлийг Монгол Улсын Ерөнхий сайд У.Хүрэлсүх танилцуулна. Ерөнхий сайд таныг индэрт урьж байна. 

 

У.Хүрэлсүх: - Улсын Их Хурлын дарга, эрхэм гишүүд ээ, 

 

Монгол Улсын Засгийн газар өнгөрсөн долоо хоногт Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай, Эрүүл мэндийн даатгалын сангийн 2019 оны төсвийн тухай, Монгол Улсын нэгдсэн төсвийн 2019 оны төсвийн хүрээний мэдэгдэл, 2020-2021 оны төсвийн төсөөллийн тухай хуульд нэмэлт, өөрчлөлт оруулах тухай хуулийн төсөл болон эдгээр хуулийн төсөлтэй холбогдуулан боловсруулсан бусад хууль тогтоомжийн төслийг Улсын Их Хуралд өргөн мэдүүлсэн. 

 

Эдгээр хууль тогтоомжийн төсөл болон ирэх оны төсвийн төсөлтэй холбогдуулан бусад мэдээлэл, танилцуулгыг эрхэм гишүүд Та бүхэнд хүргүүлсэн болно.

Монгол Улсын Засгийн газраас эдийн засгийг сэргээж, төсвийн сахилга батыг сайжруулж, төрийн үргүй зардлыг багасгаж, улсын өмчийн үр ашгийг дээшлүүлэн, хөрөнгө оруулалтыг нэмэгдүүлэх замаар ард иргэдийнхээ бодит орлогыг өсгөх амлалтаа хэрэгжүүлэн ажиллаж байна. 

 
Манай Засгийн газраас авч хэрэгжүүлсэн эдийн засаг, төсөв, санхүүгийн бодлогын үр дүнд эдийн засгийн өсөлт 2018 оны эхний хагас жилд 6.3 хувьд хүрсэн. Ирэх 2019 онд Монгол Улсын эдийн засгийн өсөлт 8.0 хувьд хүрнэ гэж төсөөлж байгаа аж. Өнгөрсөн хугацаанд 5 их наяд 698.0 тэрбум төгрөгийн гадаад, дотоод өр, зээлийг төлж барагдууллаа. Түүнчлэн улсын төсөвт ихээхэн дарамт учруулж байсан өндөр хүүтэй Засгийн газрын үнэт цаас гаргахгүйгээр санхүү, мөнгөн хөрөнгийн оновчтой удирдлагыг хэрэгжүүлснээр хүүгийн дарамтыг 285.0 тэрбум төгрөгөөр бууруулж чадсан байна. 
 
Монгол Улсын Засгийн газар ирэх онд эдийн засгийг тогтворжуулан төсвийн үр ашгийг дээшлүүлэхэд чиглэсэн цахим ил тод, үр ашигтай төсвийн бодлогыг авч хэрэгжүүлнэ. 
 
Энэ бодлогын дараах арга хэмжээг хэрэгжүүлэхээр Та бүхэнд танилцуулж байна. Үүнд: 
 
1. Гаалийн шинэчлэлийг эхлүүлнэ: Экспортын эрдэс баялаг, импортын бүтээгдэхүүнд тавих хяналтыг сайжруулж байгалийн баялгаас авах татвараа бүрэн хураах, хэрэглэгчдийн эрх ашгийг хамгаалах гаалийн шинэчлэлийг хэрэгжүүлж эхэлнэ. Шинэчлэлийн хүрээнд экспортоор гарч буй байгалийн баялгийг тээврийн хэрэгсэл бүрээр нарийвчлан шинжлэх, хилийн боомтуудыг өндөр хүчин чадал бүхий рентген тоног төхөөрөмжөөр хангах, гаалийн лабораторийн үйлчилгээг цахимжуулах, хилийн боомтуудыг теле хяналтын нэгдсэн системд холбон шуурхай удирдлагаар хангах ажлыг ирэх жил эхлүүлж хийнэ. 

 

2. Татварын шинэчлэлийг хэрэгжүүлнэ: Бизнес эрхлэлт, хөрөнгө оруулалт, жижиг дунд үйлдвэрлэл, хөрөнгийн зах зээлийг дэмжих, зээлийн хүүг бууруулах, татварын суурийг өргөтгөх зорилгоор Засгийн газраас Улсын Их Хуралд өргөн мэдүүлээд буй татварын хуулийн шинэчлэлийн хуулийг 2019 оноос хэрэгжүүлж эхлэхээр тооцлоо. 

 

3. Тэтгэвэр, тэтгэмж, төрийн албан хаагчийн цалин хөлсийг  нэмэгдүүлнэ:  Засгийн газар 2019 онд тэтгэвэр, тэтгэмж, төрийн албан хаагчийн цалин хөлсийг нэмэгдүүлэх арга хэмжээнд 720.0 тэрбум төгрөгийг төсвийн төсөлд тусгалаа. Тэтгэврийг нэмэгдүүлэх арга хэмжээнд нийгмийн даатгалын сангаас тэтгэвэр авч байгаа 421.5 мянган өндөр настан, нийгмийн халамжийн сангаас тэтгэвэр авч байгаа 135.0 мянган хүн, цалин хөлсний нэмэгдэлд 185.0 мянган төрийн албан хаагчийг хамруулна. 

 

4. Мэргэжлийн сургалт үйлдвэрлэлийн төвийн суралцагчдад 100 мянган төгрөгийн тэтгэлэг олгоно: Хөдөлмөрийн зах зээлд эрэлттэй, ажил олгогчийн шаардлагад нийцсэн мэргэжилтэй ажилтан бэлтгэх, мэргэжлийн сургалт үйлдвэрлэлийн төвд суралцах сонирхлыг урамшуулан дэмжих зорилгоор мэргэжлийн сургалт үйлдвэрлэлийн төвүүдэд суралцаж байгаа 39.0 мянган суралцагч тус бүрд сар тутамд 100 мянган төгрөгийн тэтгэлэг олгохоор тооцож оруулж байна. Энэ арга хэмжээнд ирэх 2019 онд шаардагдах 41.0 тэрбум төгрөгийг төсвийн төсөлд тусгаад байна. 

 

5. Цахим технологийн дэвшлээр дамжуулж төрийн үйлчилгээнд зарцуулсан төсвийг ил тод, хяналттай болгоно: Техник технологийн дэвшлийг ашиглан төсвийн зарцуулалтын үр ашиг болон хяналтыг сайжруулж, төрийн чиг үүргийг иргэдэд илүү үр дүнтэй, үр ашигтай байдлаар хүргэхийг зорьж байна. Төрийн албан хаагчдыг бүртгэлжүүлж төсвийн байгууллагын орон тоо, цалин хөлсний төлөвлөлт, гүйцэтгэлийг цахимжуулах замаар төсвийн урсгал зардлын багагүй хувийг эзэлдэг цалин хөлс, нийгмийн баталгааны зардлын хяналтыг сайжруулж, үр ашгийг нэмэгдүүлнэ. 

 

6. Сум, өрхийн эмнэлэгт Эрүүл мэндийн даатгалын сангаас санхүүжилт олгоно: Сум, өрхийн эрүүл мэндийн төвийн үзүүлэх эрүүл мэндийн тусламж үйлчилгээний багцын нэр төрлийг нэмэгдүүлж шаардагдах эх үүсвэрийг ЭМД-ын сангаас санхүүжүүлнэ. Ингэснээр анхан шатлалын эрүүл мэндийн тусламж үйлчилгээний чанар хүртээмж сайжирч эрүүл мэндийн даатгалын үйлчилгээ суманд хэрэгжиж, улмаар аймаг, нийслэл рүү чиглэсэн урсгал багасах болно. 

 

7. Эмнэлгүүдийг олон улсын жишигт нийцүүлэн санхүү, удирдлагын хувьд бие даалган ажиллуулах ажлыг эхлүүлнэ: Эмнэлгийн бие даасан байдлыг хангах замаар тусламж, үйлчилгээний чанар хүртээмжийг нэмэгдүүлэх, өрсөлдөөнийг дэмжих зорилгоор Улсын хоёрдугаар төв эмнэлэг, Хавдар судлалын үндэсний төвийг бие даалгаж үзүүлсэн тусламж үйлчилгээний гүйцэтгэлийн үр дүнгээр нь тооцож санхүүжүүлнэ. Үүний үр дүнд эмнэлэг төсвийн менежментээ өөрсдөө бие даан хэрэгжүүлж, эмчилгээний тусламж үйлчилгээний чанар, зардлын үр ашиг сайжирч өрсөлдөх чадвартай болно гэж үзэж байна. 

 

8. Агаар орчны бохирдлыг бууруулахад дорвитой арга хэмжээг авч хэрэгжүүлэхээр төлөвлөж байгаа. Ирэх онд агаар, орчны бохирдлыг бууруулах арга хэмжээнд нийт 193.1 тэрбум төгрөгийн зардлыг нэмж тусгалаа. Энэ хүрээнд агаарын бохирдлыг бууруулах чиглэлээр хэрэгжүүлэх үйл ажиллагааны чиг үүрэг, давхардлыг арилгаж ажлын уялдаа холбоог сайжруулан тодорхой төлөвлөгөөний дагуу ажиллах болно. 

 

9. Улсын төсвийн хөрөнгө оруулалтыг нийгмийн тулгамдсан асуудлыг шийдвэрлэхэд чиглүүлнэ: 2019 онд улсын төсвөөс 1.4 их наяд төгрөг, үүнээс шинээр хэрэгжүүлж эхлэхэд 752.0 тэрбум төгрөгийг хөрөнгө оруулалтад зарцуулахаар тооцож орууллаа. Ингэснээр 2019 онд нийт 117 сургууль, нийт 143 цэцэрлэг, нийт 34 дотуур байр, нийт 61 эмнэлэг, нийт 52 соёлын төв, нийт 37 спорт заал, нийт 50 улсын болон орон нутгийн замын ажил, нийт 13 гүүрний байгууламжийн ажлууд хийгдэхээр төлөвлөгдсөн болно. Түүнчлэн Засгийн газрын үйл ажиллагааны хөтөлбөрт тусгагдсан 3 ээлжээр хичээллэж байгаа сургуулийг хоёр ээлжид шилжүүлэх зорилтын хүрээнд нийслэлийн 36 ерөнхий боловсролын сургуулийн шинэ барилга болон өргөтгөлийг ашиглалтад оруулахаар тооцож, үүнд шаардагдах хөрөнгө оруулалтын зардлыг төсвийн төсөлд тусгалаа. 

 

10. Орон нутгийн хөрөнгө оруулалтыг эрс нэмэгдүүлнэ: Засгийн газраас бүс нутгийн хөгжлийг дэмжих, орон нутагт ажлын байрыг нэмэгдүүлэх зорилгоор нийт 189 тэрбум төгрөгийг аймаг тус бүрд 8-10 тэрбум төгрөг байхаар тооцон Улсын төсвөөс орон нутгийн төсөвт олгохоор тусгалаа. Орон нутгийн хөгжлийн нэгдсэн сангаас орон нутагт олгох хөрөнгө оруулалтын эх үүсвэрийг 2018 оноос 62 хувиар нэмэгдүүлж 144.0 тэрбум төгрөгт хүргэсэн болно. 

 

11. Орлоготой нь уялдуулсан зардлын төлөвлөлтийг орон нутагт хэрэгжүүлнэ: Улсын төсөвт төвлөрч байгаа ашигт малтмалын тусгай зөвшөөрлийн төлбөрийн 50 хувь, газрын тосны тусгай зөвшөөрлийн төлбөрийн 30 хувь, түүхий нүүрсний агаарын бохирдлын төлбөрийн орлогын 50 хувь нийт 33 тэрбум төгрөгийг орон нутгийн төсөвт хуваарилахаар тооцож оруулж байна. Ингэснээр орон нутаг бие даан байгаль орчныг хамгаалах, нөхөн сэргээх, ойжуулах, агаарын бохирдлыг бууруулах арга хэмжээг хэрэгжүүлэх боломжтой гэж үзлээ. 

 

12. Өөрийн хөрөнгийн ашиглалт, урсгал зардлын үр ашгийг нэмэгдүүлнэ. Орон нутгийн засаг захиргаа өөрийн өмчөө арчилж тордох, зөв зохистой удирдах замаар ашиглалтын зардлын үр ашгийг нэмэгдүүлэх, зардал хэмнэх хөшүүргийг бий болгох зорилгоор орон нутагт үйл ажиллагаа явуулж байгаа ерөнхий боловсролын сургууль, хүүхдийн цэцэрлэг, сумын эрүүл мэндийн төв, хүүхэд хамгааллын байгууллага, газрын харилцааны алба зэрэг байгууллагын байр ашиглалтын зардлыг орон нутагт нь хариуцуулна. Эдгээр объектын ашиглалтад шаардагдах хөрөнгийг орон нутгийн төсвийн суурь зардалд нэмж олгоно. 

 

13. Малыг эрүүлжүүлэхэд зарцуулах хөрөнгийг нэмэгдүүлнэ: Мал эмнэлгийн үйл ажиллагааг сайжруулж, малын гоц халдварт өвчинтэй тэмцэх, урьдчилан сэргийлэх, тандалт судалгаа хийх зэрэг арга хэмжээг авч хэрэгжүүлэх замаар хүн ардаа баталгаатай, чанартай хүнсээр хангаж, улмаар гадаад зах зээлд хүнс экспортлогч улс болох зорилтын хүрээнд мал сүргийг эмчлэх, эрүүлжүүлэх зардлыг хоёр дахин нэмэгдүүлэн тооцож оруулж байна. 

 

14. Ирээдүй хойч үедээ зориулсан хуримтлал бий болгоно: 2019 онд Хүний хөгжил сангаас шилжиж ирсэн 1.1 их наяд төгрөгийн өрийг Ирээдүйн өв сангийн орлогоос барагдуулж 553.1 тэрбум төгрөгийг хуримтлуулна. Ингэснээр Монгол Улс анх удаа байгалийн баялгийн орлогоосоо хуримтлал үүсгэж байгаа юм. 

 

15. Нэгдсэн төсвийн тэнцвэржүүлсэн алдагдлыг бууруулна: Монгол Улсын 2019 оны нэгдсэн төсвийн төсөлд нийт орлогыг 2018 оноос 3.2 их наяд төгрөгөөр нэмэгдүүлж 11.1 их наяд төгрөг, нийт зарлагыг 2018 оноос 2.0 их наяд төгрөгөөр нэмэгдүүлж 11.6 их наяд төгрөг, төсвийн тэнцвэржүүлсэн тэнцлийн алдагдлыг 1.9 их наяд төгрөг байхаар тооцон оруулж байна. 

 

Төсвийн алдагдал 2018 онд дотоодын нийт бүтээгдэхүүний 8.0 хувьтай тэнцэж байсан бол ирэх онд 5.4 хувьд хүрч Төсвийн тогтвортой байдлын тухай хуулийн тусгай шаардлага болон Олон Улсын Валютын Сантай хамтран хэрэгжүүлж байгаа Өргөтгөсөн санхүүжилтийн хөтөлбөрт тусгагдсан нөхцөл шаардлагуудыг бүрэн хангахаар байна. 

 

Эрхэм Улсын Их Хурлын гишүүд ээ, 

 

Монгол Улсын Засгийн газраас өргөн барьсан Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай, Эрүүл мэндийн даатгалын сангийн 2019 оны төсвийн тухай, Монгол Улсын 2019 оны төсвийн хүрээний мэдэгдэл, 2020-2021 оны төсвийн төсөөллийн тухай хуульд өөрчлөлт оруулах тухай хуулийн төсөл болон эдгээр хуулийн төсөлтэй холбоотойгоор хамт өргөн мэдүүлсэн бусад хууль тогтоомжийн төслүүдийг Улсын Их Хурлын дэгийн тухай хуульд заасан журмын дагуу хэлэлцэн баталж өгөхийг Та бүхнээс хүсэж байна. 

 

Анхаарал тавьсанд баярлалаа. Илтгэж дууслаа. 

 

М.Энхболд: - Ерөнхий сайдад баярлалаа. Би хуралд оролцож байгаа ажлын хэсгийг танилцуулъя. 

 

Ерөнхий сайд У.Хүрэлсүх, Шадар сайд Ө.Энхтүвшин, Сангийн сайд Ч.Хүрэлбаатар, Хэрэг эрхлэх газрын дарга Г.Занданшатар, Батлан хамгаалахын сайд Н.Энхболд, Байгаль орчин, аялал жуулчлалын сайд Н.Цэрэнбат, Уул уурхай, хүнд үйлдвэрийн сайд Д.Сумъяабазар, Барилга, хот байгуулалтын сайд Х.Баделхан, Боловсрол, соёл, шинжлэх ухаан, спортын сайд Ц.Цогзолмаа, Гадаад харилцааны сайд Д.Цогтбаатар, Хүнс, хөдөө аж ахуй, хөнгөн үйлдвэрийн сайд Б.Батзориг, Хөдөлмөр, нийгмийн хамгааллын сайд С.Чинзориг, Хууль зүй, дотоод хэргийн сайд Ц.Нямдорж, Үндэсний статистикийн хорооны дарга А.Ариунзаяа, Монгол Улсын Ерөнхий аудиторын орлогч бөгөөд тэргүүлэх аудитор С.Оюунбилэг, Үндсэн хуулийн цэцийн Тамгын газрын дарга Д.Баянбилэг, Дээд шүүхийн Тамгын газрын дарга Ж.Наранпүрэв, Монгол Улсын Ерөнхий Прокурорын Тамгын газрын дарга Ц.Арвинбуудай, Санхүүгийн зохицуулах хорооны Ажлын албаны дарга Б.Ариунаа, Авлигатай тэмцэх газрын Тамгын хэлтсийн дарга З.Баасанням, Сангийн яамны Төрийн нарийн бичгийн дарга С.Наранцогт, мөн яамны Төсвийн бодлого, төлөвлөлтийн газрын дарга Ж.Ганбат, Төсвийн хөрөнгө оруулалтын газрын дарга Г.Түвдэндорж, мөн яамны Хөгжлийн санхүүжилтийн газрын дарга И.Батхүү, мөн яамны Санхүүгийн бодлогын газрын дарга Ц.Зоригтбат, мөн яамны Эдийн засгийн бодлогын газрын дарга Г.Батхүрэл нарын ажлын хэсэг чуулганы нэгдсэн хуралдааны танхимд хүрэлцэж ирсэн байна. 
 
Асуулттай гишүүд нэрсээ өгье. Дараа нь үг хэлэх нь бол тусдаа. Ж.Бат-Эрдэнэ гишүүн хамгийн сүүлд байна уу? Ж.Бат-Эрдэнэ гишүүнээр тасаллаа. Ороогүй хүн байна уу, үгүй юу? Нэр нь. Ж.Бат-Эрдэнэ гишүүнээр тасаллаа. Д.Оюунхорол гишүүнийх хэрэв байхгүй бол нэмчхээрэй. За Б.Бат-Эрдэнэ гишүүн асуулт асууя. 
 
Б.Бат-Эрдэнэ: - За баярлалаа. Засгийн газраас энэ 2019 оны улсын төсвийг Их Хуралд өргөн бариад одоо бид хэлэлцэж байна. Бас улсын эдийн засагт бол нааштай өөрчлөлтүүд гарч байгааг бол бид мэдэж байгаа. 
 
Тэгэхээр зэрэг энэ бид 2016 оны сонгуульд оролцохдоо Монгол Ардын Намаас дэвшүүлсэн мөрийн хөтөлбөр байгаа. Энэ бол одоо миний өврийн дэвтэр. Энэ бол одоо бүр элэгдээд одоо гадна талыг нь скочдоод ингээд би авсан. Би энийгээ хараад л бариад л сууж байдаг. 
 
Тэгээд эндээс би нэг хоёр гурван зүйл асуугаад орхиё гэж. Хариуцлагатай ил тод, хэмнэлттэй төсвийн бодлого хэрэгжүүлнэ. Энэ хүрээндээ ер нь одоо ямар арга хэмжээнүүдийг авч хэрэгжүүлэв. Өмнө нь бол гажуудал гарсан. Нэгдсэн төсвөөс гадуур олон төсөвтэй байсан. Дур дураараа одоо хөрөнгө мөнгө зарсан. 
 
Үүнтэй холбоотойгоор одоо өмнөх Засгийн газрын хэрэгжүүлж байсан Үнэ тогтворжуулах хөтөлбөр, Хөгжлийн банк, Чингис, Самурай бонд зээлийн зарцуулалтыг одоо дүгнэж төсөл, хөтөлбөрт үнэлгээ хийж зориулалт бусаар ашигласан, хугацаа хэтэрсэн зээлийг буцаан төлүүлэх ийм том зорилт байгаа. Энэ зорилт одоо хэрхэн хэрэгжив. Энэ зээлийг бол одоо манай улс төрчид, улс төрийн оролцоотой улсууд нэлээн авч ашигласан. Одоо сүүлийн үед одоо Засгийн газрын авч ашиглаж байгаа энэ бонд зэлүүдэд одоо ийм байдал байна уу, үгүй юу. Өнөөдөр энд байгаа улсууд энийг ингээд дахиад үргэлжлүүлээд аваад байдаг юм уу, үгүй юу? 
 
Хоёрдугаарт бол энэ зорилтын хүрээнд төсвийн хэмнэлтийн горимд шилжинэ. Энэ бодлогын одоо хэрэгжүүлнэ гээд. Өмнөх Засгийн газар ч шийдвэр гаргасан. Тодорхой хэмжээнд үр дүнгээ гаргаж байсан энэ ажил ер нь одоо ямар түвшинд байна. Онцын шаардлагагүй төрийн албадуудыг хооронд нь нэгтгэх, оновчтой зохион байгуулалт хийх замаар төсвийг одоо хэмнэнэ. 
 
Одоо төрийн машин унаа хэрэглэх ийм зохицуулалт байхгүй 220 албан тушаалтан машин унаж байгаа ийм тоо байдаг. Үүнээс өгсүүлээд одоо төсвийн хэмнэлтийн горим дээр шилжих ямар бодлогыг хэрэгжүүлж байна вэ. Өмнө нь л бол одоо төсвийн орлого бүрддэггүй. Зарлага бол асар их хэмжээгээр нэмэгддэг байсан. Алдагдал их гардаг байсан. Энэ дээр одоо нэг тодорхой ямар ахиц дэвшил гарсан бэ. Энийг нэг хэлж өгөөчээ гэж. 
 
Сая Ерөнхий сайд бол танилцууллаа. Гурван ээлжийн ерөнхий боловсролын сургуулиудыг бол хоёр ээлжийн болгож шилжүүлнэ. Бүх хүүхдээ одоо цэцэрлэгт хамруулах ийм боломжийг бол одоо бүрдүүлж байгаа. Ийм төсөв оруулж ирж байгаа гэж. 
 
Тэгэхээр зэрэг өмнө нь одоо бидэнд байдаг нэг айхтар дутагдал бол сургууль, цэцэрлэгийн тоог нэмэгдүүлдэг, барьдаг, байгуулдаг. Хамгийн гол нь одоо тэнд ажиллах орон тоог нь шийдэж өгдөггүй. Төсвийг нь шийдэж өгдөггүй. Түүнчлэн одоо зөөлөн эдлэлээс өгсүүлээд доторх тавилга, лаборатори, анги танхим тохижуулах ийм ажлыг нь хийж өгдөггүй. Зүгээр одоо хоосон ханхай байшин бариад ингээд өгчихдөг. Тэгээд одоо үлдэж байгаа юмыг нь одоо сандал ширээнээс өгсүүлээд хүүхдийн ор дэрний хэрэгслээс өгсүүлээд тэрийг нь одоо хэн ханга гэж байгаа юм. Эсвэл одоо орон нутаг ханга гэж байгаа юм уу? Тэрийг хариуцаж байгаа захирал, эрхлэгч нь ханга гэж байгаа юм уу? Эсвэл тэр тойргоос сонгогдсон Их Хурлын гишүүн ханга гээд байгаа юм уу? Ийм байдлаар орхидог. Энэ дутагдлыг одоо арилгаж байгаа юу? Иж бүрнээр нь одоо цогцоор нь асуудлыг тооцоо судалгааны үндсэн дээр одоо шийдэж байгаа юу гэсэн ийм нэг асуудал байна. 
 
Хоёрдугаарх юм нь бол өмнө нь баригдсан. Зарим нь одоо олон арван жил болсон энэ төрийн үйлчилгээ үзүүлдэг эмнэлэг, цэцэрлэг, сургууль, соёлын төвөөс өгсүүлээд энэ барилга байгууламж…/минут дуусав/
 
М.Энхболд: - Б.Бат-Эрдэнэ гишүүнд 1 минут нэмж өгье. 
 
Б.Бат-Эрдэнэ: - Их засвар үйлчилгээтэй холбоотой юмнуудыг одоо иж бүрнээр нь тусгаж байгаа юу? Одоо тухайлах юм бол манай тойрогт гэхэд шинэ баригдсан Цэнхэр мандалын 320 хүүхдийн сургууль одоо бас л цаг хугацаа яваад 5, 6 жил болсон. Эхний их засвар, үйлчилгээ хийх шаардлага байдаг. Гэтэл ашиглалтад ороод өчнөөн олон арван жил болсон Өмнөдэлгэрийн 10 жилийн сургуулийн их засварын асуудал хүлээгдээд байх жишээтэй. Энэ асуудлуудыг одоо ямар маягаар тусгаж байгаа вэ гэсэн нэг ийм асуулт байна. Баярлалаа. 
 
М.Энхболд: - Ч.Хүрэлбаатар сайд. 
 
Ч.Хүрэлбаатар: - Б.Бат-Эрдэнэ гишүүний асуултад хариулъя. Хариуцлагатай төсөв хийх талаар ер нь ямар арга хэмжээнүүд авч байгаа вэ гэсэн асуудал байгаа. Засгийн газрын энэ иргэдийн төсөв гээд ийм төсвийг бол бий болгож эхэлсэн. Энэ бол 2018 оныхыг хийгээд, 2019 оныхыг бид нар сая Улсын Их Хурал дээр төсвийн хуучин бичиг баримттай нь хамт нь адилхан өргөн барьсан. 
 
Монгол Улсын төсөв бол татвар төлөгчдийн мөнгө. Энэ бол хамгийн ил тод зарцуулагдаж байх ёстой. Татвар төлөгчдийн мөнгө хамгийн үр ашигтай системээр дамжиж зарцуулагдаж байх учиртай. Ийм учраас төсвийг хариуцлагажуулахын тулд бид нар энэ ил тодоор материалуудаа тавьж байгаа. Бүх төсвийн материалууд бол холбогдох сайтууд дээрээ бүрэн хэмжээгээрээ орж гараад явж байгаа. Мэдээлэл бол нээлттэй болоод явж байгаа гэдгийг хэлье. 
 
Хоёрдугаарт нь, хариуцлагатай төсөв гэдэг бол сахилга баттай төсөв байгаа. Төсвийн тодотгол хийхгүй гэдэг зарчмыг бид нар хатуу баримталсан. Тэгээд Их Хурлын гишүүд маань сайн дэмжиж өгсөнд бас баярлаж байгаа. Яагаад гэвэл төсөв тодотгох нэрээр баахан зардал нэмэгддэг л байсан. Тэгээд арай гэж бий болсон мөнгийг бүгдийг нь зараад зарцуулаад хаячихдаг ийм л төсөв явж ирсэн. Жилд 2, заримдаа бүр 3 тулж одоо төсөв тодотгож байсан энэ өнөөгийн Засгийн газрын өрийг их бий болгоход маш их хувь нэмэр оруулсан зүйл байгаа. Тийм учраас хариуцлагатай төсвийн хүрээнд бид нар энэ төсөв тодотгоогүй. 
 
Зээл авчхаад алга болсон хүмүүсийг ер нь яах гэж байгаа вэ гэж. Нөгөө Чингис бондоор авсан зээлүүд бол Сангийн яаман дээр бол байхгүй. Бүгдээрээ Хөгжлийн банк дээр шилжсэн байгаа. Бүрэн хэмжээгээр. Хөгжлийн банк үүний хойноос явах учиртай. Гэхдээ Сангийн яам бол энэ зээлийн хойноос бол явна. Хэдийгээр Хөгжлийн банк дээр шилжсэн, Хөгжлийн банк хариуцаж байгаа ч гэсэн Сангийн яам энэ Хөгжлийн банкнаас авсан зээл болгоны хойноос нэг бүрчлэн хөөцөлдөж явна. Яагаад гэвэл энийг Засгийн газар төлсөн мөнгө. 
 
Уг нь хөгжлийн банк төлөх ёстой байтал төлж чадахгүй байсан учраас Засгийн газар өмнөөс нь ороод батлан даалтыг нь гаргасан байсан учраас, төлсөн мөнгө учраас Засгийн газар энэний хойноос бүгдийг нь явна. 
 
Шинэ авсан бондууд дээр одоо янз бүрийн хариуцлагагүй зүйл одоо гарч байгаа юу гэдэг асуулт байна. Ч.Хүрэлсүхийн Засгийн газар гадаадаас арилжааны нөхцөлтэй, өндөр хүүтэй нэг ч төгрөгийн, нэг ч долларын зээл аваагүй. Гадаадаас аваагүй, дотоодоос аваагүй. 2019 оны төсвийг оруулж ирэхдээ бид нар мөн ялгаа байхгүй төсвийн алдагдлыг бид нар зээл авч нөхөхгүй гэсэн ийм л зарчмаар бодож тооцоолж оруулж ирсэн. Тийм учраас тэр өндөр хүүтэй бонд эд нарыг авч үзээгүй учраас одоо буруу зөрүү зарагдахгүй гэдэг дээр бол одоо хариулт бол алга гэдгийг хэлье. 
 
Төрийн албан хаагчдын талаар бол энэ төрийн албан хаагчийн мэдээллийн санг бол бий болгож ирье гэж. Ингэснээрээ бид нар юу хийх гээд байгаа юм бэ гэхээр төрийн албан хаагчдаа бүгдийг нь. За төрийн албаныхаа шалгалтыг өгсөн байна уу, үгүй юу. Дээр нь хэдэн жил ажилласан юм. Нэмэгдэл, урамшууллууд нь яг хуулийнхаа дагуу байна уу, үгүй юу. За нэг өнгө тохой татаад бага жил ажиллаж байгаа хүнд өндөр цалин өгөөд явчихдаг иймэрхүү зөрчлүүд байна уу, үгүй юу. Үнэхээр одоо нэг хүний цалинг аваад хоёр хуваагаад хоёр хүнийг аваад ажиллуулчихдаг ийм зөрчлүүд гарах нь уу, үгүй юу. Энэ бүгдийгээ бид нар одоо төрийн албаны хувьд бол төрийн албан хаагчийн мэдээллийн санг бий болгоод энүүгээрээ давхар хяналт тавиад явах нь татвар төлөгчдийн мөнгийг бид нар үр ашигтай зарцуулахад бол чухал үүрэг гүйцэтгэнэ гэж бодож байгаа. 
 
Төсвийг зардлыг бол үндсэндээ 2018 оны ихэнх зардлыг, 2018 оны түвшин дээр нь бид нар хатуу барьсан. Илүү гаргах шаардлага байхгүй гэж үзэж байгаа. Мэдээж тухайн бодлого нь өөрчлөгдсөнтэй холбоотой зарим асуудлууд дээр яах аргагүй зардал нэмэгдсэн. Тухайлбал, одоо шинээр сургууль, цэцэрлэг, эмнэлэг орж байгаа бол тэр дээр зардал нэмэгдэнэ. Шинээр тэтгэвэр гарч тэтгэврийн насанд хүрээд тэтгэвэрт гарч байгаа бол тэтгэврийг нь…/минут дуусав/
 
М.Энхболд: - Ч.Хүрэлбаатар сайдад 1 минут нэмж өгье. 
 
Ч.Хүрэлбаатар: - Дараа нь энэ шинэ сургуулиудад орсон энэ тоног төхөөрөмжийг нь, мөнгийг нь тавьсан уу гэж. Тавьсан. Аймаг болгон дээр 8, 9, 10 тэрбум төгрөг тавигдсан. Тухайн аймаг дээр баригдсан сургууль, цэцэрлэг, эмнэлгийн мөнгийг нэн тэргүүний ээлжинд тэр мөнгөнөөсөө санхүүжүүлээчээ гэдэг заалттай Их Хурлын тогтоолыг бид нар давхар өргөн барьсан байгаа гэдгийг хэлье. 
 
Энэ удаагийн төсвийн гол онцлог нь энэ зардлын реформтой холбоотойгоор энэ хөрөнгийг одоо тэр арчилгаа эд нарынх нь засварынх нь мөнгөтэй нь холбож өгсөн. Одоо сургууль, цэцэрлэг, эмнэлгүүд бол орон нутгийн өмч. Үүнтэй холбоотой бүх мөнгө нь салбарын сайдууд дээр сууж явдгийг одоо болиулаад бүгдийг нь орон нутаг руу тэр өмч байгаа, эзэмшиж байгаа газар луу нь мөнгийг нь шилжүүлж өгч байгаа. Мөнгийг нь шилжүүлж өгсөн. Энэ бол өөрөө хөрөнгө мөнгөө дагасан эрх мэдэл, тэрэнтэй холбоотой санхүүгийн зарцуулалтыг нь шилжүүлж өгч байгаа нь өөрөө энэ зардлыг цаашдаа одоо үр дүнтэй ашиглах энэ нөхцөл бололцоог нь хангаж өгнө гэж үзэж байгаа юм. 
 
М.Энхболд: - Н.Учрал гишүүн асуултаа асууя. 
 
Н.Учрал: - Энэ оны төсөв бол бас их чамбай төсөв болсон гэж ойлгож байгаа. Гэхдээ төсөвт мөнгө суугаад ажил хийгдэхгүй байгааг яах вэ гэдэг том асуудал байна. Нэг ёсондоо бол өнгөрсөн оны төсөв дээр тавигдсан ажлууд тендер сонгон шалгаруулалтаа зарлаж чадаагүйгээсээ болоод өнөөдөр тэр мөнгө төгрөг нь царцаж байна. Энэний хариуцлагыг хэн хүлээх вэ? Ер нь энэ яамд бодлогоо барих юм уу, эсвэл одоо ингээд тендер зарлаад байж байх юм уу? 
 
Өнгөрсөн жилийн төсвийг хэлэлцэж байхад бас хэлж байсан. Орон нутаг руу нь эрхийг нь шилжүүлнэ. Нийслэл рүү нь өгнө. Дүүрэг рүү нь өгнө гэсэн. Яг эцэстээ юу болсон бэ гэхээр сайдууд өөрсдөө хав дараад суучихдаг байхгүй юу. Энийгээ өгөхгүй гээд. 
 
Тэгээд энэний цаана юу явдаг вэ гэхээр санхүү, хөрөнгө оруулалтын дарга, худалдан авахын дарга гэсэн хэдэн нөхөд тэнд суучхаад гурав дөрвүүлээ ажил хийж чадахгүй ажил уяад ингээд өнөөдөр миний тойрог дээр гэхэд гурван ээлжээр хичээллэж байгаа Монголын одоо 5 мянга бараг хүрч байгаа хүүхэдтэй 62 дугаар сургууль хохироод сууж байна шүү. Боловсролын сайд аа. Яагаад вэ гэхээр өнөөдөр хүртэл энэ тендерийн ажил зарлагдахгүй байгаад одоо яах вэ гээд сууж байгаа шүү танай гурав дөрвөн хүн чинь. Би бол танай тэр хүмүүсийг ажил хийж чадахгүй байна гэж хэлж байгаа. Би хэн нэгэн хүнийг яриагүй. Яагаад би энд бухимдаж байгаа вэ гэхээр гурван ээлжээр хичээллэж байгаа 5 мянган хүүхэдтэй сургуулийн асуудал энд яригдаад байгаа юм. Энд том асуудал шүү энэ. Энэ жижиг асуудал биш шүү. 
 
Төсөв батлагдаад 1 сард сонгон шалгаруулалтаа зарлаад ажлыг нь яагаад эхлүүлж болдоггүй юм бэ? Та нар чадахгүй юм бол нийслэл, аймагт нь, дүүрэгт нь ажлыг нь өг л дөө. Тэгээд бүгдийг нь ингээд хав дараад суучихдаг. Тэгээд эцсийн эцэст наадах чинь нийслэл дээр нь газрын алба нь байна. Нийслэл дээр нь тэр ерөнхий төлөвлөгөөнийх нь газар нь байна. Энэ ажлуудыгаа нийслэл рүүгээ өг л дөө. 
 
Тэгээд ингээд бид нар чадна гээд суучхаад өнөөдөр 10 сар болж байхад манай 62 дугаар сургууль асуудалтай байна. Өнөөдөр гэр хороололд ганц байгуулах гэж байсан цэцэрлэгийн төсвийг нь урдуур хойгуур гүйж байгаад зовж тавиулсан. Тэр ажил өнөөдөр тендер нь зарлагдаагүй байж байна. Тэгээд одоо ингээд явсаар байгаад энэ төсөвт чинь энэ мөнгө маань царцах гэж байна. Тэгээд одоо яах юм бэ? 
 
Одоо энэ салбарын бодлого хариуцсан яамд салбарынхаа бодлогыг барих юм уу, эсвэл худалдан авах ажиллагааны газар шиг ажиллах юм уу? Эсвэл тендер зарладаг болох юм уу бүгдээрээ нийлж байгаад. Мянга сайхан төсөвт мөнгө тавиулаад ажил явахгүй байна гэдэг бол хамгийн их харамсалтай байхгүй юу. Мөнгө нь байгаа юм бол ажлыг нь хийгээд өг л дөө. Хурдан хийгээд өг л дөө. Одоо ингээд дахиад 10 сар болчихлоо. Одоо ямар ч газар шорооны ажил байхгүй шүү дээ. 
 
Энэ оны төсөв дээр ингээд одоо жишээ нь манай хөрөнгө оруулалтын ажлууд бол ингээд тавигдсан. Үлдсэн мөнгө нь. Одоо эхлээгүй шүү дээ. 2020 оны сонгууль боллоо шүү дээ. Нөгөө амлалт хэрэгжиж байна гээд байдаг. Бид нар одоо юу хаашаагаа харах юм. Засгийн газрын гурван ээлжтэй сургууль нөгөө нэг хүүхэд бүрд хүртээмжтэй цэцэрлэгийн том зорилт, хөтөлбөр чинь уриа лоозон болж үлдээд хөрсөн дээрээ ийм байдалтай байгаа. Ний нуугүй ярья. Яагаад гэвэл 62 дугаар сургуулийн эцэг, эхчүүд над руу өдөр шөнөгүй ярьж байна. Би тэр хүмүүсийн нүүрийг харах эрхгүй болж байна. Энэ ажлыг хийхийн бол хийгээд, хийхгүй бол хийхгүй ээ, болохгүй байна аа гэдгээ зарласан нь дээр. Нөхцөл байдал хүнд байгаа шүү. 
 
Тэгэхээр нэг л асуултыг асууя. Ер нь хөрөнгө оруулалтын ажил хэдэн хувьтай байгаа юм бэ? Сангийн яамнаас. 
 
Хоёрт, дараа жил ийм асуудал гарах юм уу? 
 
Гуравт, салбарын яамд цаашдаа тендерийн ажиллагааг зохион байгуулж байгаад дуусах юм уу, эсвэл бодлогоо хариуцах юм уу? 
 
М.Энхболд: - Эхлээд Ч.Хүрэлбаатар сайд. Дараа нь Ц.Цогзолмаа сайд хариулах уу? Ч.Хүрэлбаатар сайд. 
 
Ч.Хүрэлбаатар: - Н.Учрал гишүүний асуултад хариулъя. 2018 онд улсын төсвийн хөрөнгө оруулалтаар хэрэгжих 636 төсөл арга хэмжээг гүйцэтгэгч сонгон шалгаруулах ажиллагааны байдал бол 2018 оны 9 сарын 27-ны байдлаар бол 597 дээр нь бол гүйцэтгэгч сонгогчийг сонгох тендер бол зарлагдсан. Үүнээс 556 буюу 93.0 хувь дээр нь одоо тендер шалгаруулалтыг хийсэн байна. 503 буюу 79.0 хувь дээр нь гэрээ байгуулсан байна. 
 
Ер нь бол Ерөнхий сайд У.Хүрэлсүхийн өгсөн үүргийн дагуу энэ тендер шалгаруулалтын явц, тендер зарлалтын байдал, улсын төсвөөс хийгдэж байгаа хөрөнгө оруулалт, санхүүжилтийн хэмжээг Засгийн газрын хуралдаан болгон дээр ярьж сануулж шахаж ажиллаж байсан. Байнгын. 
 
Ингээд үзэхээр бас тодорхой хэмжээний зарим нэг хүндрэлүүд байх нь байна. Яг үнэнийг хэлэхэд. Нөгөө зураг төсөвгүй зарим объектууд суусан байна. Зарим дээр нь нөгөө газрын асуудал нь шийдэгдээгүй байхад тавигдсан. Газар нь чөлөөлөгдөж өгдөггүй. 
 
За яг төсвийн хууль дээрээ одоо юу гэдэг юм Баянзүрх дүүргийн 10 дугаар хороо гээд биччихсэн, заасан мөртлөө яг нөгөө нэг хийгдэх газар нь 11 дүгээр хороон дээр нь гараад ирсэн ч байдаг ч юм уу. Гэх мэтийн ийм нэг бас хүндрэлүүд бол байсан гэдгийг би бол онцгойлж хэлмээр байна. Эсвэл яг зураг төсөвгүй байсан учраас зураг төсөв нь хийгдээд гараад ирэнгүүт нь одоо жишээлбэл 2 тэрбумаар хийгдэнэ гээд тавьсан ажлын зураг төсөв нь 2.4 тэрбум төгрөгөөр болоод гараад ирдэг. Тэгэхээр яг төсвийн хуулиараа бол тэр 2.0 тэрбум төгрөг дотроо багтааж тендер зарлах ёстой байдаг. Зураг төсөв нь 2.4 гээд гараад ирсэн байдаг. Гэх мэтийн ийм нэлээдгүй бас хүндрэл бэрхшээлүүд бол бас байсан гэдгийг би бас хэлмээр байна. 
 
За яг өнөөдрийн байдлаар бол хөрөнгө оруулалтыг одоо санхүүжилт бол яг 33.7 хувьтай. Өнөөдөр өглөөний авсан мэдээллээр бол одоо 33.7 хувийн санхүүжилттэй хөрөнгө оруулалтын ажлууд бол явж байна. Өнгөрсөн мөн үед бол 30 орчим хувьтай байсан. Гэхдээ Сангийн яам нэлээд сайн шахаж байгаа. 
 
Энэ дээр тайлбарлаад хэлэхэд Сангийн яам ямар нэгэн төлбөрийн хүсэлт ирэхэд 48 цагийн дотор гаргаж байгаа. Янз бүрийн хэл ам, очер гэх юм байхгүй. Материал нь бүрдсэн бол 48 цагийн дотор бүх санхүүжилтийг гаргаж байгаа гэдгийг би хэлье. Ингээд Ц.Цогзолмаа сайд хариулах уу? 
 
М.Энхболд: - Ц.Цогзолмаа сайд хариулъя. 
 
Ц.Цогзолмаа: - Н.Учрал гишүүний асуултад хариулъя. Боловсролын яаманд энэ жил одоо 272 орчим ажил хуваарилагдсанаас үнэхээрийн одоо бодит шалтгаанаар хойшлогдож байгаа ажлуудын дотор таны яриад байгаа 62 дугаар сургуулийнх нь асуудал байгаа юм. 
 
Анхнаасаа төлөвлөлт маань яг саяын Ч.Хүрэлбаатар сайдын хэлснээр ямар ажил хийх гэж байгаа юм, хэдэн төгрөг хэрэгтэй юм, яг одоо бодит тооцоо, судалгаан дээрээ суурилсан юм уу гэдгээ төлөвлөхтэй тооцоолоогүй үнийн дүн дутуу тавигдсан учраас таны ажил он дамжиж одоо хийгдэхээс өөр аргагүй байдалд хүрч 3 тэрбум төгрөгөөр үлдсэн мөнгийг нь гаргаад хийх компани олдох нь уу гэдэг байдлаар Боловсролын яам тендерээ зарласан боловч 3 тэрбум төгрөгөөр энэ ажлыг хийх боломжгүй гэдгээр компаниуд ороогүй. 
 
Тийм учраас 2019 онд 6.5 тэрбум төгрөг болж таны үлдсэн зардал тавигдаад ингээд явж байгаа. Бодит шалтгааныг нь та маш сайн мэдэж байгаа. Тэгээд ер нь зүгээр бас удаа дараалан боловсролын салбар луу та битгий ингэж одоо бас бодит байдал, нөхцөл байдлыг мэдсээр байж. Барилга байшин барих асуудал чинь зүгээр хүүхдийн тоглоом өрдөг шиг асуудал биш шүү дээ. Зурагтай байж, газар дээр нь дүн шинжилгээ хийгдэж байж, орон нутгийн холболт, техникийн шугам сүлжээ, за тэгээд одоо нөхцөл байдлынх нь дүн шинжилгээ. 
 
Тэгээд үнэхээрийн би гайхаад байх юм Н.Учрал сайдыг. Байнгын өөртэй чинь ярьж ажлын чинь албаны хүмүүстэй ярьж. Хууль бол хууль шүү дээ. Төсвийн хуулийг 3 тэрбум гээд л баталсан бол тэрийг би 6.5 болгож таны хүсэж байгаа дүнгээр нь зарлах эрх надад бол байхгүй. Тийм учраас нэмэлт хөрөнгө энэ жил дахиад тавигдаад явж байгаа. 
 
Тэгээд би үнэхээр бас ойлголцож ажиллах арга барилыг барьж ажиллах нь бид нарын мөрийн хөтөлбөрөө хэрэгжүүлэх үр дүн. Өнөөдөр ганцхан таны биш Ц.Гарамжав гишүүний, Ж.Энхбаяр гишүүний, С.Жавхлан гишүүний гээд олон ажлууд төсөвлөхдөө үнийн дүн буруу. Саяын ярьсан байршил нь буруу тогтоогдсон. Ийм олон шалтгаанууд байгаа. 
 
Үнэхээр ажлын алдаа дутагдал гаргаж байгаа хүмүүстээ хариуцлага тооцож өөрчлөх энэ асуудлуудыг бол яаман дээрээ чадлынхаа хэрээр л хийж байгаа. Тэгээд би үнэхээр нэг зүйлийг шударга хэлэхэд энэ салбарт одоо та бас ажиллаж байгаа хүн, ажиллаж ирсэн. Энэ салбарт бас одоо таны гэр бүл, та холбоотой ирсэн хүний хувиар зөвлөгөө байвал нөхөрсгөөр зөвлөөд хамтраад ажиллаачээ. 
 
Зөвшөөрөл авах, лиценз авах, асуудлаа сунгуулах болохоороо сайд аа гээд найрсаг байдлаар гуйчхаад юунаас болоод ажил зогсож байгааг мэдсээр байж ингээд л нэг том том дуугаар ингэж одоо ярьдаг. Үг үйлдлийн зөрүүг бас залуу хүн байж цаашаа анхаараад бид нартай хамтраад ажиллаасай гэж гуймаар байна. 
 
М.Энхболд: - Н.Учрал гишүүнд 1 минут. 
 
Н.Учрал: - Би тэр хувийн асуудал ерөөсөө яриагүй. Би зүгээр ганцхан л юм хэлж байгаа юм. Засгийн газар 3 ээлжтэй сургууль гэдэг асуудал ярьсан. 
 
Тэр 3.0 тэрбумыг гээд байгаа ажил чинь бол нөхцөл байдлыг та сайн бас ойлгож асуугаарай. Хүмүүсээсээ. Энэ чинь 900.0 сая төгрөг нь энэ оны төсөв дээр тавигдсан юм билээ. 3.0 тэрбум гээд зарлагдсан ажил. 6.5 болгох шаардлага байхгүй. 3.0 тэрбумд тохирсон ажлыг нь хий гээд зарлачихаа. Ингэх юм бол болно гээд хуульчид нь хэлээд байсан юм танай. Тэгээд болгоод ингээд 3.0 тэрбумд нь тохирсон ажлыг нь хийгээд зарлах юм бол ядаж энэ оны 900.0 сая чинь царцахгүй гэдэг ийм л асуудал байгаа. 
 
23 дугаар хороонд байгаа цэцэрлэг бол газар нь ч байгаа, төсөв, мөнгө нь ч бэлэн байгаа. Манай дээр газрын огт маргаан байхгүй. Мөнгө төгрөг нь бэлэн шүү. 
 
Саяны 3.0 тэрбумын ажил дээр бол тохирсон ажлыг нь л зарла гэж байгаа. Түүнээс биш би тантай бол тэр хувийн юм яриагүй шүү дээ. Ойлголцоод явж байгаа л гэж ойлгож байгаа. 
 
Ер нь бол 33.7 хувьтай төсвийн зарцуулалт нь байна гэдэг бол ер нь ажил яваагүй байгаатай адилхан бага байна энэ бол. Энийг тэгээд хуулийнх нь хүрээд шийдээд явмаар байна л гэж би хэлж байгаа шүү. 
 
М.Энхболд: - Нэмж хариулах юм уу? За Ч.Хүрэлбаатар сайдад 1 минут. 
 
Ч.Хүрэлбаатар: - Н.Учрал гишүүний энэ яамд тендерээс ер нь салах хэрэгтэй гэдэг энэ санал бол зүйтэй. Дэмжиж байгаа. Тийм ч учраас Засгийн газар бол 2018 оны одоо 5 сард санагдаж байна. Тендерийн тухай хуульд өөрчлөлт оруулахаар боловсруулаад хэлэлцүүлээд Их Хуралд өргөн барьсан байгаа. Тэр дээрээ худалдан авах үйл ажиллагааг хариуцсан тусгайлан агентлаг байхаар оруулж ирж өгч байгаа. Үнэхээр энэ ажил урьд нь явж байсан. Эргээд энэ нь ингээд төрийн өмчтэй холбогдоод ингээд яваад ирсэн. Одоо үүнийг яг энэ агуулгаар нь бий болгоод цаашаа явчихвал үнэхээр чухал ийм зүйл байгаа. 
 
Тэгэхээр энэ Тендерийн тухай хуулийг гаргаад өгөх юм бол яамд энэ нэг тендертэй, аж ахуйн ажилдаа бага оролцдог ийм болох боломж бүрдэнэ. Тэгэхээр хуулийг бас батлаад өгөөрэй гэдгийг онцгойлж хэлмээр байна. 
 
М.Энхболд: - Д.Тогтохсүрэн гишүүн асуултаа асууя. 
 
Д.Тогтохсүрэн: - За баярлалаа. 2019 оны төсвийн төсөлтэй танилцлаа. Тэгээд ер нь төсвийн хувьд аваад үзэхэд бол өмнөх төсөв, өмнөх жилийн төсвүүдтэй харьцуулахад бол тун дажгүй төсөв болжээ гэж ингэж бодож байгаа юм. 
 
Төсвийн хэд хэдэн онцлог байна. Анх удаагаа хуримтлал бий болгосон байна. Төсвийн алдагдлаа бууруулсан байна. 
 
Гурав дахь их том онцлог бол би энэ орон нутгийн төсвийн эрх мэдлийг нэмэгдүүлэх чиглэлээр Засгийн газар тодорхой арга хэмжээ авахаар төлөвлөж оруулж ирсэн явдал бол үнэхээр сайшаалтай байгаа юм. Орон нутгийн хөрөнгө оруулалтын хэмжээг 189.0 тэрбум төгрөгөөр нэмэгдүүлсэн байна. Орон нутгийн хөгжлийн сангийн хөрөнгийн хэмжээг 90 орчим тэрбум төгрөгөөр нэмэгдүүлсэн байна. Орон нутгийн зарим төрлийн татварыг. Ялангуяа ашигт малтмалын татвар, газрын тосны хайгуулын лицензийн төлбөр, агаарын бохирдлын төлбөрийн 50.0 хувь гээд гурван төрлийн татварын тодорхой хувь хэмжээг орон нутагт шилжүүлсэн байна. 
 
Байршлын зардлууд гэж ярьдаг. Боловсрол, эрүүл мэнд, соёлын, спортын байгууллагуудын байр ашиглалтын зардлыг орон нутагт шилжүүлсэн байна. Энэ бол орон нутгийн энэ төсвийн эрх мэдлийг нэмэгдүүлэх чиглэлээр авсан би их тодорхой арга хэмжээ байна гэж ингэж бодож байна. Тийм учраас энэ 2019 оны төсөв бол орон нутгийн эрх мэдлийг нэмэгдүүлэх чухал төсөв болжээ гэж ингэж бодож байна. 
 
Ингээд би нэг 5 зүйлийг тодруулъя гэж ингэж бодож байна. Нэгдүгээрт нь, бид 2020 онд сонгогчдод нэг л зүйл хэлнэ. Энэ бол мөрийн хөтөлбөрийн биелэлт ямар байна вэ гэдгээ л тайлагнах ёстой. Тэгэхээр энэ 2019 оны төсвийн хууль хэрэгжсэний дараа намын болон Засгийн газрын үйл ажиллагааны мөрийн хөтөлбөрийн хэрэгжилт хэдэн хувьтай болох вэ? Энд би нэг тоо сонсмоор байгаа юм. 
 
Хоёрдугаарт нь, макро эдийн засагт бол одоо ахиц дэвшил сайн гарч байна. Улсын эдийн засагт өсөлт бий болж байна. Төсвийн тэнцэл сайжирч байна. Гэхдээ хүндэрч байгаа хоёр зүйл байгаа юм. Энэ нэг нь бол зээлийн хүүгийн асуудал байгаа юм. Тэгэхээр Засгийн газар 2019 онд зээлийн хүүг бууруулах чиглэлээр ямар арга хэмжээ авъя, ер нь хэд болгохоор төлөвлөж байгаа юм байна уу? Мэдээж дан Засгийн газраас шалтгаалахгүй энэ. 
 
Гуравдугаарт нь, энэ ажлын байрыг нэмэгдүүлэх асуудал чухал байна. Эдийн засагт өсөлт гарч байна. Гэхдээ ажлын байрыг нэмэгдүүлж хүмүүсийнхээ орлогыг нэмэгдүүлэх асуудал чухал байгаа юм. Тэгэхээр ажлын байрыг нэмэгдүүлэх чиглэлээр энэ 2019 онд төлөвлөж байгаа ямар асуудал байна вэ? Тухайлбал, хөдөлмөр эрхлэлтийг дэмжих чиглэлээр, жижиг дунд үйлдвэрлэлийг хөгжүүлэх чиглэлээр одоо авах гэж арга хэмжээний талаар сонсмоор байгаа юм. 
 
Дөрөвдүгээр нь, орон нутагтай холбоотой нэг асуудал байгаа юм. Аймгуудын дулааны цахилгаан станцын асуудал байгаа. Үндсэндээ хоёр бүрэн эрхийг дамжаад явж байна. Солонгосын ЭКСИМ банкны зээлээр 150.0 сая долларын зээлээр хэрэгжинэ гээд байгаа. Гэтэл өнөөдрийн байдлаар огт хийгдсэн ажил байхгүй байна. Үндсэндээ энэ 2019 он бол мөрийн хөтөлбөрийн хэрэгжилтийн төгсгөлийн он. Тийм учраас энэ 2019 онд ер нь хэдэн төгрөг тавьж ямар хэмжээнд хүргэнэ гэж төлөвлөж байгаа юм бэ дулааны станцын асуудал. Одоо бол техник, эдийн засгийн үндэслэл, зураг төсөв боловсрогдож дуусаагүй байна. Тендер нь зарлагдаагүй байна. Тэгээд энэ байдлаас харахад ажил маш удаан байна. Тэгээд энэ чиглэлээр 2019 онд төлөвлөж байгаа зүйлийг би тодруулж асуумаар байна. 
 
Тавдугаарт нь, 2019 оны 01 сарын 01-нээс Төрийн албаны тухай шинэ хууль хэрэгжиж эхэлнэ. 2019 оны үндсэн чиглэлд туссан энэ төрийн албаны хуулийг хэрэгжүүлэхтэй холбоотой зардлууд байгаа юм. Тухайлбал, Төрийн албаны зөвлөлийн чиг үүрэг өөрчлөгдсөнтэй холбоотой зүйлүүд бий. Энэ зардлууд 2019 оны төсөвт туссан уу гэсэн ийм 5 зүйлийг тодруулж асууя. Баярлалаа. 
 
М.Энхболд: - Ч.Хүрэлбаатар сайд хариулъя. 
 
Ч.Хүрэлбаатар: - Би зарим асуултуудыг нь хариулъя. Заримыг нь бас ажлын хэсгээс бусад яамд хариулах байх гэж бодож байна. 
 
Зээлийн хүүг буулгах чиглэлээр ер нь Засгийн газар ямар бодлого баримталж ажиллав гэж. Одоо өмнө нь яадаг байсан бэ гэхээрээ энэ Засгийн газар бол дандаа арилжааны банкуудаас өндөр хүүтэй л зээл авч явж ирсэн. Энэ нь хуримтлагдаад 4.7 их наяд төгрөгт хүрсэн байсан. 
 
Арилжааны банкууд бол иргэд, аж ахуйн нэгжүүдэд зээл олгохгүй. Засгийн газрын үнэт цаас хэзээ гаргах бол гээд л хүлээгээд сууж байдаг. Тэрийг нь Сангийн яам хоёр долоо хоног гээд хуваарь гаргачихсан байнгын гаргаад явж байсан. 
 
У.Хүрэлсүхийн Засгийн газар бол энийг шууд зогсоосон. Арилжааны банкууд дээр байсан бүх мөнгөө татсан. Гадаадын зээл тусламж энэ арилжааны банкууд дээр байсан бүх мөнгийг татаж төрийн сандаа авч төвлөрүүлсэн. Мөнгө гаднаас зээлэх шаардлагагүй болж эхэлсэн. Тэр битгий хэл тэр дотоодын 4.7 орчим их наядын өрийг бид нар заримыг нь өндөр хүүтэй зээлүүдийг хугацаанаас нь өмнө буцааж төлж дуусгасан. Мөнгийг нь буцааж төлсөн. Одоо дотоод үлдэж байгаа мөнгөний хэмжээ 1.7 их наяд төгрөг л үлдсэн байгаа. 
 
Энэ нь юу гэсэн үг вэ гэхээрээ бид нар арилжааны банкуудад иргэд, аж ахуйн нэгж рүү гардаг зээлийн нийлүүлэлтээ нэмэгдүүлэх боломжийг нь олгож өгч байгаа. Зээлийн хүү гэдэг бол бас энэ эрэлт нийлүүлэлт дээрээ тогтдог. Эрсдэлтэй. Монгол Улсын эдийн засгийн эрсдэлтэй холбоотой тогтдог. Зээлжих зэрэглэлтэй холбоотой тогтдог зүйл. Тэгвэл Засгийн газрын хувьд бол зээл авахгүй. Харин өмнө нь авсан байсан мөнгүүдээ арилжааны банкуудад өгнө гэдэг нь зээлийн олголт нэмэгдэх ийм л юманд хүргэж байгаа. Ийм ч учраас эдийн засаг дээр идэвхжил гарч эдийн засгийн өсөлт энэ оны төгсгөлөөр 7-гоос 8 хувь дотор бол гарахаар тооцогдож байгаа. Ийм ч учраас эдийн засаг идэвхжиж байгаа учраас төсвийн орлого давж биелэж байгаа. Энэ бодлого бол цаашаа үргэлжлээд явна. 
 
Хоёрдугаарт, зээлжих зэрэглэлийг бид нар энэ онд хоёр удаа нэмсэн. Таван шатлал унасан байсан шүү дээ. Зөвхөн энэ 2018 онд бид нар зээлжих зэрэглэлийг хоёр шатаар нэмэгдүүлсэн. Энэ нь цаанаа зээлжих зээлийн хүү буух энэ нөхцөлийг бол бүрдүүлж өгч байгаа. Энэ нь бол аажмаар буугаад явна. 
 
2019 онд эдийн засгийн өсөлтийг бид нар 8 хувьтай тооцож байгаа нь эргээд нэлээд хэмжээний тодорхой ажлуудыг бас хийнэ гэж үзэж байгаа. 
 
Эдийн засгийн байдал тогтворжоод ирж байгаа нь энэ өөрөө эргээд одоо хүүгийн эрсдэлүүд, эдийн засагт учирч болох эрсдэлүүд бууж байгаа нь өөрөө энэ зээлийн хүү буух ийм бололцоог бол бүрдүүлнэ гэж бид нар үзэж байгаа. 
 
Ажлын байр нэмэгдүүлэх, жижиг, дунд үйлдвэрлэлийг дэмжих чиглэлээр бид нар хамгийн гол нь энэ татварын багц хуулийг бол өргөн мэдүүлсэн. 2018 оны 4 сард. Одоо 6 сарын өмнө. Одоо энэ хэлэлцэгдэхэд бэлэн болоод энэ ондоо батлагдах байх гэж бодож байгаа. Энэ бодлогоор бол бид нар нэлээд их хэмжээний бас тодорхой ажлууд хийгдэх байх гэж бодож байгаа. 
 
Дээр нь энэ одоо сая эдийн засгийг нэлээд хэмжээний хөрөнгө оруулалтын ажлууд орон нутгуудад хийгдээд ингээд явахад бол мэргэжилтэй ажилтан байхгүй байна гэдэг ийм асуудлууд гарч эхэлсэн. Тэгээд энэ 2018 он, 2019 оны төсөв дээр энэ мэргэжлийн сургалт, үйлдвэрлэлийн төвүүдэд суралцаж байгаа суралцагчдад 100 мянган төгрөгийн цалин тэтгэмж өгнө гэдэг энэ зүйл өөрөө боловсролын тогтолцоонд мэргэжилтэй ажилтан бэлтгэхэд чухал үүрэг гүйцэтгэнэ гэж үзэж байгаа. 
 
Мэргэжилтэй ажилтны эрэлт нь байгаад байдаг. Хэрэгцээ нь байгаад байдаг. Хүн нь байдаггүй ийм зүйл байгаа учраас хүнээ сургах замаар бас энэ дээр нэлээн сайн сургаад мэргэшүүлээд авчихвал ажил олдох нь илүү амар гэж бид нар үзэж байгаа. 
 
Бусад асуудал дээр бол энэ яамд хариуцна. Бид нар энэ мөрийн хөтөлбөрийг биелэлт ойролцоогоор 80-аас 85 хувьтай гарна гэж үзэж бэлтгэсэн. 
 
М.Энхболд: - М.Билэгт гишүүн. Эрчим хүчнээс хэн байгаа юм? Ажлын хэсэгт. Түрүүн уншихад нэр гараагүй дээ. Сайд нь гадаад айлчлалтай байгаа юм уу? Дэд сайд. М.Билэгт гишүүн асуултаа асууж байя. Тамгын газрынхан тэр яамнаас нь холбогдох албан тушаалтныг нь дууд. 
 
М.Билэгт: - Эрхэм гишүүдийнхээ энэ өдрийн амрыг эрье. 2019 оны төсвийн тухай бид хэлэлцэж эхэлж байна. Тэгэхээр би энд ер нь бол энэ сүүлийн 28 жилд бид өмнө нь болж байсан юмаа болохгүй болгож одоо хаясан. Тэрнээсээ болж алдаа гарч байгаагаа эргэж харж засах цаг болжээ гэдгийг би энд зориуд хэлмээр байна. 
 
Мал аж ахуйн салбараа түшиглэж улсын төсөвт орлого бий болгох төрийн оновчтой тогтолцоог татан буулгасныг эргэж харах шаардлагатай болсныг 28 жилийн хугацааны бодит байдал бидэнд харуулж байна. Монгол Улс түүхэн хөгжлийнхөө үе шат бүрд 1999 он хүртэл дотоодын нийт бүтээгдэхүүнийхээ 40-өөс 60 хувийг мал аж ахуйн салбараас бүрдүүлж ирсэн. 
 
Энэ нөхөн сэргээгддэг, үрждэг энэ баялгаасаа төсөвт орлого бүрдүүлэх төрийн бодлогын тогтолцоо алдагдсанаас болж өнөөдөр энэ салбараасаа төсөвт орлого бүрдүүлэх энэ нөөц маань хаана оччихоод байна вэ гэхээр ерөөсөө Эмээлт зах дээр байгаа эзэн суусан энэ Хятадын хэдэн одоо ченжүүдийн хармаанд л ордог болсон. Энэ бол төрийн том харалган бодол юм байна л гэж харагдаад байна л даа. 
 
Гэтэл 2017 оны байдлаар Монгол Улсын дотоодын нийт бүтээгдэхүүнд хөдөө аж ахуйн гаралтай бүтээгдэхүүн 10.6-хан хувь. Гэтэл тэнд хөдөө аж ахуйн салбарт ажиллах хүчний 30 хувь нь байгаа байхгүй юу. 2000 онд Монгол Улс 30.2 сая толгой малтай байсан бол 7 жилийн дотор 2017 оны эцсээр 66.2 сая толгой мал тоологдсон. 7 жилийн хугацаанд малын тоо толгой 30 саяар буюу 2 дахин өссөн байгаа. Гэтэл өнөөдөр махны экспорт өссөнгүй. Түүхий эд ноос, ноолуур, арьс ширний үнэ 2015, 2016 онд хамгийн доод цэгтээ хүртэл унаж хог дээр хаягдах хэмжээнд хүрсэн. 
 
Өнөөдөр 66 сая толгой малын 60 сая нь хонь, ямаа, бог мал байна. 10 саяыг нь дотооддоо, 20 саяыг нь гадаад руу экспортолж. Өөрөөр хэлбэл төрийн өмчит компаниа байгуулаад энийг зохицуулах юм бол өнөөдөр 70-аас 80 мянган төгрөг байгаа мал чинь 30 доллар л гэсэн үг. Тэгтэл төр энийг төрийн өмчит компаниа байгуулаад гадаадын төрийн өмчит компанитайгаа гэрээ байгуулаад нэг 100 доллароор борлуулах нэг удаагийн дорвитой арга хэмжээг хийх хэрэгтэй байна гэж бодож байна. 
 
Яагаад гэвэл тариаланчдаас буудайг нь төр авч нэгдсэн үнээр, нэг үнээр гурилын үйлдвэрүүд рүү нийлүүлдэг. Тэгвэл мал аж ахуйн салбарт төрийн ийм бодлого яах аргагүй хэрэгтэй байгааг эргэж харах цаг болжээ гэж хэлэх гээд байна л даа. Сүүлийн хэдэн жил Монголын төр газрын доорх баялгаа ухаж зарах талаар дээр дооргүй бодож сэтгэхээс цаашгүй болоод. Тэгээд 1 тонн нүүрс 70 доллар хүрчихлээ. Нүүрснээс нэг 300 гаруй сая төгрөг олчихлоо гэж сурталчилдаг. Тэгж байснаа олон улсын зах зээлд нүүрсний үнэ уначихлаа. 28 доллар болчихлоо л гэдэг. Гэтэл малчны хотонд үйлдвэрлэгдэж байгаа бүтээгдэхүүний зөвхөн ноолуураар жилд 300 орчим сая төгрөгийн валют Монголд орж ирдэг л дээ. Одоо 20 сая толгой малыг жишээ нь бог малыг шүү. Тэр 30 доллароор иргэдээс, малчдаас аваад төрийн өмчит компаниа байгуулсан байхад малчид төрдөө итгээд зээлээр өгнө. Үгүй энийг нэг 100 доллароор борлуулаад 2.0 тэрбум доллар…/минут дуусав/
 
М.Энхболд: - М.Билэгт гишүүнд 1 минут нэмж өгье. 
 
М.Билэгт: - Тэгэхээр ингэснээр байгаль экологийнхоо тэнцвэртэй байдлыг хангаад. Нөгөө бэлчээрийн нөөц, малынхаа тоо толгойг зохицуулах нэг удаагийн дорвитой шийдвэрийг цаг алдалгүй шийдвэрлэх нь зүйтэй гэдэг саналыг би одоо хэлж байна. 
 
Тэгэхээр Ерөнхий сайд маань энэ дээр ямар бодолтой чиглэлтэй байгаа талаар саналаа энэ Улсын Их Хурлын чуулганы танхимаас малчдад маань бас нэг бодол саналаа илэрхийлээсэй гэж би бодож байна л даа. 
 
Жишээ нь, Хятад, Америкийн хооронд худалдааны дайн зарлагдлаа л гэж байна. Дэлхий даяар шуугиж байна. Хятад Улс үйлдвэрлэгчдийнхээ бүтээгдэхүүнийг борлуулах тэр том зах зээлийн гарцыг хаалгахгүйн тулд төрийнхөө хэмжээнд энд анхаарч байна. Өнөөдөр малчид маань хөдөөнөөс зарим нь үнэхээр сэтгэл нь зовиноод ярьж байна. Одоо хөдөө орон нутагт 70, 80 мянган төгрөгөөр буюу 30 доллар хүрэхгүй үнэхээр малыг авч байна. Гэхдээ тэнд төхөөрөөд махыг нь авч яваад нөгөө арьс шир…/минут дуусав/
 
М.Энхболд: - Ч.Хүрэлбаатар сайд. 
 
Ч.Хүрэлбаатар: - Б.Батзориг сайд хариулах байх. 
 
М.Энхболд: - Б.Батзориг сайд дараа нь хариулах уу. Бэлдэж байгаарай. 
 
Ч.Хүрэлбаатар: - Энэ дээр би ингэж л хэлмээр байна. За одоо шинэ хуулираа бол малын эрүүл мэндийг бол голлож төр анхаарал тавьж явна. Малаа экспортолъё, махаа экспортолъё гэхээр зах зээлүүд бол байна. Хамгийн гол нь танай малын эрүүл мэнд бол асуудалтай байна. Болохгүй байна гэдэг ийм зүйл яригдаж байгаа. 
 
Тэгэхээр бид нар малаа эрүүлжүүлэх чиглэл дээр улс төсвөөс бол нэлээд хэмжээний хөрөнгө оруулалтыг бол нэмж тавьсан. Одоо 25.0 тэрбум төгрөгийн, нийтдээ 26.0 тэрбум төгрөг тавигдаад, нэмэгдээд явж байгаа. Энүүгээр бол бид нар малынхаа эрүүл мэндийг хамгаалах чиглэлийн ажлуудыг бол хийнэ гэж үзэж байгаа. 
 
Хөдөө аж ахуйн салбар дээр одоо төр хувийн хэвшлийн энэ ажлын одоо хамтарч ажиллах энэ хэлбэрийг бид нар их зөв сонгох учиртай юм. Малын эрүүл мэнд дээр бол төр голлож явна. Өмнө нь яасан бэ гэхээрээ одоо эрүүл мэнд, хувийн эрүүл мэндээр хийлгэх гээд нэлээд оролдоод үзлээ. Эцсийн үр дүнд нь малын энэ өвчлөл бол шийдэгдээгүй. Тийм учраас сая одоо хууль гаргаад энийг төр хариуцахаар одоо хийгээд ирүүлсэн. Босоо удирдлагатай бүтэц бий болгосон. Энэ чиглэлээр энэ дээр эрүүлжүүлэхэд зарцуулсан хөрөнгө мөнгийг тавиад явна. Цаашдаа үйл ажиллагаан дээр нэлээд сайн анхаараад явах ийм учиртай байгаа юм. 
 
Харин энэ бусад хэлбэр нь хувийн хэвшлээрээ явах ёстой. Хувийн хэвшил. Энэ дээр төрийн аж ахуйн нэгж бий болгоно гэдэг зүйл бол байхгүй гэж бодож байгаа. Одоо тухайлбал энэ жил ноолуурын үнэ 100 мянган төгрөг давсан. Олон малчид өр зээлээсээ салж одоо нуруу нь тэнийж байгаа. Тэгээд энэ бол хувийн хэвшлийн томоохон манай үндэсний компаниуд бол амжилттай сайн ажиллаж байгаа. Хөгжлийн банк тодорхой зээлүүдийг гаргаж өгөөд явж байна. Хамгийн гол нь тэр ноолуур бүтээгдэхүүнийг нь худалдаж авдаг дэлхийн бусад орнуудын эдийн засгийн өсөлт дунджаар 3.9 байгаа. Тэр орнуудын иргэдийн орлого нэмэгдэж байгаа учраас манай ноолууран бүтээгдэхүүн гүйж байгаа. 
 
Тэгэхээр хувийн хэвшил дээр төр юунд нь оролцох вэ, хөдөө аж ахуйн салбар дээр юунд нь хувийн хэвшил хийх вэ гэдэг нь бол маш тодорхой байгаа. Хувийн хэвшил нь энэ үйл ажиллагаагаа бол цаашид дэмжээд явна. Энэ нь татвараараа дэмжигдээд явах учиртай. Түүнээс биш одоо ноолуур худалдаж авдаг төрийн компани байгуулдаг ч юм уу. Одоо мах худалдаж авдаг төрийн компани байгуулаад явах. Тэр дээр бол би үр ашиг гарна гэдэгт огт эргэлзэж байна. Яг үнэнийг хэлэхэд. Тийм учраас бид нар энэ төсвийн хөрөнгө мөнгө бол хамгийн зөв систем рүү шилжиж байх ёстой. Хамгийн өндөр үр ашиг байгаа хэсэг дээрээ шилжиж ажиллах ёстой. Эдийн засгийн зөв бодлогуудыг бид нар зайлшгүй баримталж ажиллах учиртай гэж үзэж байгаа. 
 
М.Энхболд: - Б.Батзориг сайд. 
 
Б.Батзориг: - М.Билэгт гишүүний асуултад хариулъя. Ерөнхийдөө бол тантай бол санал нэг байна. Засгийн газар салбарын яамнаас барьж байгаа бодлого бол хүнс, хөдөө аж ахуйн бүтээгдэхүүнээ түүхий эдээ чанаржуулъя. Тэгээд нэмүү өртөг шингээгээд экспортолъё. Экспортын чиг баримжаатай хөдөө аж ахуйн салбарыг хөгжүүлье гэж байгаа юм. Энэ бол маш тодорхой бодлого, зорилго. 
 
Бид 3-хан сая хүнтэй. Тэгээд зах зээл жижигтэй. Тэгэхдээ бид энэ хөдөө аж ахуйн түүхий эд бүтээгдэхүүнээ нэмүү өртөг шингээж үйлдвэрлэж байж л одоо энэ малчдадаа, энэ салбарт ажиллаж байгаа аж ахуйн нэгж, иргэдээ орлоготой болгоно гэж бодож байгаа. Тэгээд энэ хүрээнд бас Улсын Их Хурал өнгөрсөн 12 сард Мал, амьтны эрүүл мэндийн тухай хууль, Малын генетик нөөцийн тухай хууль баталсан. Хууль маань хэрэгжээд эхэлсэн. Сая 6 сарын 01-нд. 
 
Босоо удирдлагатай байна. Аймгуудын дарга нар, газрын дарга нар, агентлагийн дарга бол тавигдсан. Газрын дарга нар бол одоо өнөөдрийн байдлаар 19 аймгийн газрын дарга нар тавигдсан. Доошоо одоо засаг нэгжүүд одоо байгуулагдаад ингээд явж байна. 
 
Одоо хууль батлагдсан. Одоо хууль хэрэгжиж байна. Одоо энэ байгууллагаа бас чадавхжуулах аягүй чухал байгаа юм. Чадавхжуулах. Тэрэнд мэдээж одоо хөрөнгө мөнгө шаардлагатай. Төсөв бол хязгаарлагдмал байна. 
 
Бид нар бүх малаа вакцинжуулаад, бүх малаа эрүүлжүүлээд энэ салбар, энэ байгууллагыг чадавхжуулаад явахад бол 110 орчим тэрбум төгрөг шаардлагатай байгаа юм. Тэгээд өнөөдөр бол 25.0 тэрбум төгрөг мал эрүүлжүүлэхэд, мал эмнэлгийн газар бол батлагдсан. 25.0 тэрбум төгрөг бол эрүүлжүүлэхэд батлагдсан ийм л байгаа. Гэхдээ төсвийнхөө боломжид одоо ингэж хийж байгаа гэдгийг. 
 
Хувь, хувийн хэвшил, төрийн хамтын ажиллагааг бол сайжруулах нь зөв өө. Бид бол хувийн хэвшлээ дэмжиж хувийн хэвшлийнхээ үйл ажиллагааг дэмжиж байж одоо орлогыг нь нэмэгдүүлнэ. Иргэдээ ажилтай, орлоготой болгоно. Энэ дээр тантай санал нэг байна. 
 
Мал бол үнэхээр өссөн. Энэ жил бол одоо өнгөрсөн жил бид нар малаа тоолуулсан. 66.2 сая толгой мал. Энэ жил одоо 18 сая төлөвлөж явсан. Өнөөдрийн байдлаар Монгол Улсад одоо 84.6 сая мал намаржиж байна. Бид нэг 15 сая толгой малыг эдийн засгийн эргэлтэд оруулна гэж тооцож байгаа. Гадаад болон дотоодын зах зээл дээр. 
 
Намын мөрийн хөтөлбөр, Засгийн газрын мөрийн хөтөлбөрт 50 мянган тонн мах махан бүтээгдэхүүн экспортолдог болно л гэж бид нар зорьж байгаа. Өнөөдрийн байдлаар би статистик мэдээ авсан, гаалиас мэдээ авсан. Өнөөдрийн хагас жилийн байдлаар, 6 сарын байдлаар 20 мянган тонн мах, махан бүтээгдэхүүн экспортлогдчихоод байна. Энэ бол бас том ажилт. Тэгээд оны эцсээр бол одоо энэ тоо бас нэмэгдэнэ гэж харж байгаа. 
 
Ямар ч байсан салбарын яам, Засгийн газар бол одоо бодлогоо тодорхой болгосон. Хөтөлбөрүүдээ баталсан. Малын эрүүл мэнд үндэсний хөтөлбөр батлагдсан. Ноолуур хөтөлбөр батлагдсан. Хорин нэг зуу хөтөлбөр батлагдсан. Энийг бол одоо цааш нь явуулахад мэдээж санхүүгийн асуудал чухал. Тэгэхдээ санхүү хязгаарлагдмал байгаа гэдгийг бол хэлье. Тэгээд үндсэн чиглэл, Шинэ хөдөө шинэ амьдрал бол батлагдаад явж байгаа. 
 
Бидний яам, салбар яамнаас барьж байгаа бодлого бол аж ахуйн нэгжүүдээ дэмжье, иргэдээ, малчдаа орлоготой болгоё. Түүхий эд бүтээгдэхүүнийхээ үнийг нэмэгдүүлье. Нэмүү өртөг шингэсэн эцсийн бүтээгдэхүүн болгож үйлдвэрлэе гэж байгаа. 
 
Хөтөлбөр хэрэгжиж эхэлснээс бас эхлээд үр шим нь бол гарч эхэлж байгаа. Энэ жил бол ноолуурын үнэ бол 105 мянган төгрөгт хүрсэн. Ноосны үнэ 3 мянгаас 4 мянган төгрөгт хүрсэн. Бид банкуудаараа дамжуулаад 200.0 тэрбум төгрөг гаргасан. Энэ нь бол эргэлтийн хөрөнгө болон одоо үйлдвэрийнхээ техник, технологиудыг шинэчлэхэд нь зориулж гаргасан. Гаргасан. Ийм дэмжлэгүүд очих юм бол манай…/минут дуусав/
 
М.Энхболд: - Д.Хаянхярваа гишүүн. 
 
Д.Хаянхярваа: - 2019 оны төсөв бол яах арга байхгүй одоо энэ Засгийн газрын мөрийн хөтөлбөрийн хэрэгжилтийн одоо шийдвэрлэх он. Зүгээр одоо энэ 2019 оны төсөв бол бас орлогын хувьд анх удаагаа 10 их наяд руу дөхсөн ийм орлоготой төсөв болж байна. 
 
Зүгээр ер нь эдийн засгийн өсөлт гарч тодорхой түвшинд бол орлого нэмэгдэж бас улс орны амьдралд эерэг өөрчлөлтүүд гарч байгаа гэдэгтэй бол одоо би санал нэг байна. 
 
Мэдээж энэ бол зүгээр нэг одоо юу гэдэг юм байгалийн баялгийн өсөлтөөр ингээд бий болчихлоо гэж зарим нэг хүн тайлбарладаг. Тийм биш байх. Ямар ч байсан одоо энэ Засгийн газар, хоёр ч Засгийн газар ажиллалаа. Энэ хоёр Засгийн газар маань бол санхүү, эдийн засгийн хувьд маш зөв бодлого авч явуулж байж Валютын сантай хамтарч санхүүгийн хувьд нэлээн хатуу бодлого явуулж байж одоо ийм үр дүнд хүрч байгаа. Энийг бид нар бас дандаа санаж явах ёстой. 
 
Гэхдээ бид нар энэ хөдөлмөр хэрэгжүүлэхдээ онцгой анхаарах ёстой. Өнөөдөр хөтөлбөрөө хэрэгжүүлээд дараа нь одоо энэ хөтөлбөр 2019 онд дуусахад цаашдаа бид нар яаж ямар зарчмаар ажиллах вэ гэдэг суурь бол өнөөдөр энэ төсвөөр хэмжигдэж тавигдах ёстой гэж би бол ойлгож байгаа. Яагаад гэвэл бид нар одоо ингэж явахгүй бол бид нарын өнгөрүүлсэн гашуун туршлагууд байна. Тухайлбал одоо бид нар жишээлэх юм бол хуримтлалын сан, хүний хөгжлийн сан гээд л баахан сангуудтай болсон. Энэ сангуудын хөрөнгүүд бүгд идэгдээд дууссан. Одоо харин энэ жилээс эхлээд ирээдүйн өв сангийн хөрөнгөд ямар ч байсан хуримтлалыг эхлэлийг нь бий болгож тавья гэж. Өөрөөр хэлэх юм бол эдийн засгийнхаа одоо бас бодитой гарч байгаа үр дүнг бас ийм байдлаар бид нар бас нэг хуримтлал бий болгоё гэж хэлж байгаа нь бол сайн хэрэг гэж ингэж бодож байна. 
 
Цалин хөлс, тэтгэвэр, тэтгэмжийг нэмэгдүүлэх чиглэлээр 700 орчим тэрбум төгрөг. Тэр МСҮТ-ийн хүүхдүүдийн сургалтын төлбөр 100 мянган төгрөг сар бүр гээд. Бас энэ бол чамлахааргүй тоонууд. Эд нарыг би ойлгож байгаа. 
 
Тэгэхдээ энд нэг зүгээр анхаарах хэд хэдэн зүйлүүд байгаа. Сая Сангийн сайдын үгэнд ч гарч байна. Орон нутгийн эрх мэдлийг нэмэгдүүлэх, төсвийн хөрөнгө оруулалтын үр ашгийг дээшлүүлэхэд бол энэ Тендерийн тухай хууль үнэхээр чухал байгаа. Энийг бид нар одоо нэлээн анхаарч ажиллах ёстой болов уу даа гэж одоо ингэж бодож байна. Яагаад гэвэл одоо бид нар Тендерийн хуулийг үнэхээр орон нутагт эрх мэдлийг нь өгөх замаар явахгүй бол энэ бас боломгүй зүйлээ гэж ингэж үзэж байгаа. 
 
Тэгээд энд би зүгээр нэг л зүйл дээр жаахан сэтгэл эмзэглэж байна. Юу гэхээр бол өнөөдөр валютын ханш өсөөд байдаг. Эдийн засгийн өсөлтийг чинь энэ чинь өөрөө баллах гээд байдаг. Валютын ханшийг барина гэдэг бол дан ганц Монголбанкны үүрэг мэт өнөөдөр зарим нэг хүмүүс ойлгоод байх шиг байна. Би тийм биш байх гэж бодож байгаа. Хоёр талтай. Засгийн газар тэр дундаа Сангийн яам, Монголбанк хоёр хамтарч одоо хамтын үйл ажиллагаа явуулсны үр дүнд энэний валютын ханшийг бид нар тогтвортой байлгах тухай асуудал руу анхаарлаа хандуулах ёстой. 
 
Зарим эдийн засагчдын хэлээд байгаагаар бол одоо Засгийн газрын үнэт цаасыг эндээ бичсэн байна л даа. Засгийн газрын үнэт цаас ирэх онд гаргахгүй байх тал руугаа явна гэж байна. Засгийн газрын үнэт цаас гаргахгүйгээс болоод хэрэглээний зээл нэмэгдэж, хэрэглээний зээл нэмэгдсэнээс болоод валютын урсгал, одоо валютын ханш өсөх бас нэг үндэслэл болж байна гэсэн санаа. Энийг одоо бас Сангийн сайд та юу гэж ойлгож байгаа вэ? Ер нь одоо Засгийн газрын үнэт цаас гаргахгүй байх нь зөв үү? Тодорхой хэмжээнд гаргаж бас энэ валютын ханшаа тогтворжуулахад Монголбанктайгаа хамтарч ажиллах тухай ойлголт байж болохгүй юу гэсэн одоо нэг ийм асуулт байна. 
 
Хоёрдугаарт нь, энд одоо энэ Засгийн газрын эдийн засгийн өсөлтийг хангах асуудал дээр энэ газрын тос боловсруулах үйлдвэр, төв цэвэрлэх байгууламж зэрэг гээд төслүүдийг хэрэгжүүлж эдийн засгийн потенциал, хүчин чадлыг нэмэгдүүлнэ гэж. Өнөөдөр энэ эрчим хүчний чиглэлийн талаар яригдаж байгаа төслүүдээс нь дурдсангүй. Тэр Эрдэнэтийн дулааны станцын өргөтгөл, Багануурын цахилгаан станц, сэргээгдэх эрчим хүч гээд. Энэ төслүүд чинь одоо явах юм уу? 
 
Эцэстээ явж явж би зүгээр нэг л зүйлийг бодож байна. Эцэстээ явж явж бид нар байж байгаад энэ төслүүд чинь ялангуяа одоо энэ Багануурын цахилгаан станцын төсөл бол нэлээн яригдаад байгаа төсөл. Энэ дээрээ Засгийн газар маш тодорхой байр суурь илэрхийлж яах вэ гэдгээ цэгцлэхгүй бол явж явж байгаад бид нар нэг баахан өртэй үлдчихээд тэгээд дараа нь нөгөө төсөл нь ч яваагүй, баригдсан ч юм байхгүй сүүлд нь баахан арбитрын шүүхийн хэрүүл маргаантай. Тэр ингэсэн, энэ ингэсэн гэдэг. Тэгээд эцэст нь улс хохироод үлддэг юм руу орох вий дээ. Энэ дээр одоо ямар бодолтой байгаа юм бол гэдэг нэг асуулт байна. 
 
М.Энхболд: - Д.Хаянхярваа гишүүнд 1 минут нэмж өгье. 
 
Д.Хаянхярваа: - 3 дугаарт нь бол юу гэхээр бол энэ жижиг, дунд үйлдвэрлэлийг дэмжих чиглэлээр өнгөрсөн онд бид нар 68 билүү, 69 тэрбум төгрөг суулгаж өгсөн. 
 
Тэгэхээр одоо энэ жижиг, дунд үйлдвэрлэлийг дэмжих энэ төсөл маань ямар үр өгөөжтэй байгаа вэ? Би Б.Батзориг сайдаас асуух гэж байгаа юм юу вэ гэхээр яг энэ 68 тэрбум төгрөгийн хүрээн дотор өнөөдөр үр ашгаа өгч байгаа яг хичнээн төслийг санхүүжүүлсэн бэ? Яг өнөөдөр үр ашгаа өгөхөөр. Жишээлэх юм бол одоо энэ төслөөр дамжаад бид нар одоо энэ чинь 21 аймагт 100 үйлдвэр гээд ярьсан. Яг энэтэй адилхан яг одоо хичнээн үйлдвэр яг үр ашгаа өгөхөөр үйлдвэрийг бий болгохоор төслийг санхүүжүүлсэн бэ. Үр ашиг нь ямар байв гэдэг. Энийг асуумаар байна. Энэ дээр мэдээж бас ажлын байрны асуудал байгаа. 
 
Сургууль, цэцэрлэгүүдийг барина гэж бид нар ярьж байгаа. Одоо энэ төсөв дээр тавьснаар нөгөө гурван ээлж очер хүлээдэг явдал үнэхээр таслан зогсоогдох уу? Энийг нэг Ц.Цогзолмаа сайд та хэлж өгөөч гэсэн ийм асуултууд байна. 
 
М.Энхболд: - Ч.Хүрэлбаатар сайд. Дараа нь Ц.Цогзолмаа сайд бэлдэж байгаарай. 
 
Ч.Хүрэлбаатар: - Д.Хаянхярваа даргад баярлалаа. Нэлээд олон эдийн засгийн бодлогын асуудлуудаар бол тантай санал нэг байна. Ялангуяа энэ Ирээдүйн өв сан дээр бол анх удаагаа хуримтлалыг бий болгох гэж байгаа. 
 
Бид нар Хүний хөгжил сан дээр 1 их наяд 75.0 тэрбум төгрөгийн өр байсан. Энийгээ энэ 2019 ондоо төлж дуусгана. Төлж дуусгаад цаана нь 553.0 тэрбум төгрөг хуваарилагдана. Энэ мөнгө хуримтлагдсаар байгаад 2030 он хүртэл хуримтлагдаж бий болох ёстой. Хэн нэгэн хүн энийг бол гар хүрэхгүй. Энэ дээр маш зөв менежмент явуулаад бид нар тэр Норвегийн сан, Аляскийн сан. Дараа нь хөрөнгө нь бий болсны дараа ТЕМАСЕК-ийн сан шиг энэ газрын доорх баялгийг бид нар ингэж хуримтлал болгож ингэж ирээдүйн нийт Монголчууддаа зориулж явдаг энэ схемыг бол бид нар энэ суурийг энэ Засгийн газар, энэ Их Хурлын үед бий болгож байгаад бол би хувь хүний хувьд их баяртай байгаа. Их хэмжээний өр авдаг байсан. Тэгвэл бид нар анх удаа ард иргэддээ хадгаламж, баялгийн сан, Ирээдүйн өв сангийн тухай хуулийг, санг бий болгож өгч байгаа нь чухал. 
 
Тендерийн хуультай тантай санал нэг байна. Их Хуралд өргөн барьсан байгаа. Энэ ондоо батлаад гарчихвал тун зүгээр байгаа гэдгийг хэлье. 
 
Валютын ханштай холбоотой хэд хэдэн зүйл бас хэлье. Монгол Улсын эдийн засгийн өсөлт 7, 8 хувьтай. Төсвийн алдагдал эрс буусан байна. Ирэх жил 2019 оны төсөв дээр бид нар төсвийн алдагдлыг зээлээр санхүүжүүлэхгүй өндөр хүүтэй арилжааны зээлээр санхүүжүүлэхгүйгээр оруулаад ирсэн. Экспортын орлого сайн байна. Монгол Улсын зээлжих зэрэглэл нэмэгдэж байна. Монгол төгрөг юанийн эсрэг чангарсан. Унаагүй. Юанийн эсрэг чангарсан. Солонгосын вонийн эсрэг чангарсан. Рублийн эсрэг чангарсан мөртлөө долларын эсрэг унасан. Яагаад вэ гэхээр энэ дэлхийн худалдааны дайнтай холбоотойгоор улс орнуудад эдийн засгууд энд тэнд нэлээд савлагаа бий болж байгаа нь өөрөө дэлхийн хамгийн том эдийн засаг болох Америкийн мөнгөн тэмдэгтийг хүчтэй болгох ийм нөхцөл байдал дэлхий даяар явагдаж байна. 
 
Дээр нь Америкийн төв банк бодлогын хүүгээ нэмж байгаа. Хүү нэмэгдэнэ гэдэг нь үндсэндээ тэр төгрөгийнхөө үнэ цэнэ нэмэгдэж байгаатай адилхан. Ийм учраас долларын ханш дэлхий даяараа нийтдээ чанга байгаа. Дэлхийн одоо нийт мөнгөн тэмдэгтийн одоо 85 хувийнх нь эсрэг доллар бол чангарсан байгаа. Дэлхийн хоёр дахь том эдийн засаг болох юанийн ханш 6 хувиар суларсан байна. Дэлхийн одоо зургаа дахь эдийн засаг болох Энэтхэгийн рупи бол 13 хувиар унасан байна. Дэлхийн 17 дахь эдийн засаг болох Туркийн лир 61 хувиар. Дэлхийн 8 дахь том эдийн засаг болох Бразилийн реал 26 хувиар унасан байна. Манай хойд хөрш Орос дэлхийн 12 дахь том эдийн засаг 15 хувиар унасан байна. Монгол төгрөг 5 хувиар унаад явж байна. 
 
Тэгэхээр энэ байдал бол нэлээд цаашдаа дэлхийн улс орнуудын валютын ханшид ингээд нэг хөдөлгөөн орсон байна. Тэгж байгаад нэг тэнцвэрийнхээ цэг дээр очно гэдэг дээр бол би эргэлзэхгүй байгаа гэдгийг бол хэлмээр байна. 
 
Засгийн газар үнэт цаас гаргах уу. Гаргахгүй ээ. Яагаад гэвэл тийм их хэмжээний хүү аваад явах ийм шаардлага байхгүй. Тэгэхээр энэтэй холбоотойгоор бид нар Засгийн газар дахиад 2019 оны төсөв дээр бид нар дотоодын арилжааны банкуудаас зээл авахгүй байхаар төсвийн алдагдлаа санхүүжүүлэхээр ийм төслийг оруулж ирсэн. Энэ бодлого бол хэвээрээ. Цаашдаа ч зээл авахгүй гэдэг энэ бодлого бол хатуу үргэлжлэх учиртай гэж бодож байгаа. Тэгж байж одоо Их Хурлын даргын энэ намрын чуулганы нээлт дээр хэлсэн эдийн засгийн ололт амжилтууд нь эмзэг байгаа. Энийг улам цаашаа чангатгах, бататгах ийм үүрэг бол бидний өмнө ирж байгаа. Тэгэхээр энэ дээр бол гаргахгүй. Ер нь энэ холбоотой зарим асуудлууд дээр Монголбанк дээр бол бид нарын хувьд ярьж байгаа гэдгийг би бас хэлмээр байна.   
 
Жижиг, дунд үйлдвэрлэлийн сан дээр бол…/минут дуусав/
 
М.Энхболд: - Ц.Цогзолмаа сайд. Ц.Цогзолмаа сайд хариулаад тэгээд 13.00 цаг боллоо. Завсарлаад 15.00 цагаас үргэлжлэх үү. Б.Батзориг сайд дараа нь бэлдэж байгаарай. 
 
Ц.Цогзолмаа: - Д.Хаянхярваа гишүүний асуултад хариулъя. 2016-2020 оны Монгол Улсын Засгийн газрын мөрийн хөтөлбөрт хүүхэд бүрийг цэцэрлэгтэй болгох том зорилт тавьсан байгаа. Тэгээд энэ зорилтын хүрээнд 2018, 2019 он дамжаад үндсэндээ 124 цэцэрлэг ашиглалтад орохоор хүүхдийн тоо, хамрагдах хүүхдийн суудлын тоо 20 орчим мянгаар нэмэгдэж байгаа. Тэгээд үндсэндээ бол одоо өнөөдрийн байдлаар 85.0 хувьтай байгаа маань 95.0 хувь, 100 хувь руу дөхнө гэсэн энэ мөрийн хөтөлбөр хэрэгжих бүрэн үндэслэлтэй байгаа. 
 
Гурван ээлжээр хичээллэж байгаа сургуулийн асуудал бол нэлээд хөндөгддөг. Өнөөдөр Монгол Улсын хэмжээнд 27 сургууль гурван ээлжээр хичээллэж байгаа. Энэ сургуулийн гурван ээлжээр хичээллэж байгаа асуудлыг мөн 2018, 2019 он дамжаад ирэх жилийн 9 дүгээр сарын 01-н гэхэд гурван ээлжийн сургуульгүй болох асуудлын хөрөнгө оруулалтын асуудал хууль дүрмийнхээ дагуу хийгдээд явж байгаа. 
 
Шинээр нэмэгдэж баригдах сургууль, цэцэрлэгийн тоо маань үндсэндээ бол 2018, 2019 оны юугаар бол 124 цэцэрлэг, 93 сургууль байгаа юм. 
 
М.Энхболд: - Б.Батзориг сайд хариулъя. 
 
Б.Батзориг: - Д.Хаянхярваа гишүүний асуултад хариулъя. Энэ Жижиг, дунд үйлдвэрлэлийг дэмжих сангийн шугамаар Монгол Улсын Засгийн газар Хүнс, хөдөө аж ахуйн яам зээл олгодог. Энэ бол маш их ач холбогдолтой зээл байдаг. Энэний бодлого нь бол одоо Улсын Их Хурал, Засгийн газрын баталсан төсөл хөтөлбөрүүдийг, мөрийн хөтөлбөрийг хэрэгжүүлэх зорилгоор ийм зээл олгодог. 
 
Энэ жил бол одоо төсөвт 70.0 тэрбум төгрөг суусан. Эргэн төлөлтөөс 27 тэрбум төгрөг. Нийтдээ 97.0 тэрбум төгрөг олгогдож байгаа. Манай яам дээр Жижиг, дунд үйлдвэрлэлийн сан дээр нийтдээ 1031 төсөл буюу 812.7 тэрбум төгрөгийн санхүүжилтийн хүсэлт ирсэн. Үүнээс 132 төсөлд буюу 72.4 тэрбум төгрөгийн хөнгөлөлттэй зээл энэ санхүүжилт олгогдчихоод байна. Үүний 80 хувь нь хөдөө орон нутагт олгогдож байгаа. Зээлд бол болзол байдаг. Зээл олгохдоо. Түрүүн би хэлсэн. Монгол Улсын Засгийн газрын батлагдсан төсөл хөтөлбөрийг санхүүжүүлэх. Тэгээд энэ жижиг, дунд үйлдвэрлэлээ дэмжихийн тулд олгогдож байгаа энэ зээл. 
 
Хэрэгцээ бол маш их байна. Түрүүн би хэллээ. 1031 төсөл, 812 тэрбум төгрөгийн санхүүжилт авах хүсэлт ирсэн. Тэгээд ер нь бол энэ манай мөрийн хөтөлбөрт байгаа. Тэгээд Ж.Ганбаатар гишүүн нарын бас өргөн барьсан хууль байгаа. Энийг бол нэмэх шаардлага бол байгаад байгаа юм. Шаардлага байгаад байгаа юм. 
 
Эдийн засаг бол тэлэх хэрэгтэй. Иргэд бол одоо юм хийе. Төр дэмжээчээ гээд одоо хүсэлтээ өгөөд байдаг. Бид ганцхан энэ төсвийн хязгаараас болоод энэ иргэдийнхээ хүслийг биелүүлж чадахгүй байгаа. Хэрвээ энийг одоо бид нар санхүүжүүлж чадах юм бол маш олон мянган ажлын байр бий болно. Маш олон иргэд одоо өөрөө өөрийгөө аваад явахад орлоготой ийм болох боломж байгаа юм. 
 
Зээлийн эргэн төлөлтийн хувьд бол маш сайн. 93.5 хувь нь бол одоо төлөлттэй байгаа. За зарим нэг банкаар дамжуулж олгогдсон зээлийн төлөлт бол жаахан хүндрэлтэй байгаа. Мэдээлэл өгөхөд ийм байна. Шаардлагатай гэвэл дэлгэрэнгүй мэдээллийг тань руу бас явуулъя. Баярлалаа. 
 

М.Энхболд: - За ингээд үдийн завсарлагааны цаг боллоо. 15.00 цагаас Л.Болд гишүүн асуулт тавьж эхэлнэ. Ажлын хэсэг 15.00 цагт цуглах нь байна. 
 
Хуралдаан 13 цаг 06 минутад завсарлаж, 15 цаг 19 минутаас үргэлжлэв.
 

М.Энхболд: - Үдээс өмнө гишүүд асуулт тавьж байгаад завсарласан. Одоо үргэлжлүүлж асуулт асууна. Гадаа байгаа ажлын хэсгийг оруулчихаарай. Л.Болд гишүүн асуух уу? За асуу асуу. Ч.Хүрэлбаатар сайд байна. Ажлын хэсэг ороод ирлээ. Улсууд нь байгаа юм байна. Бэлэн байгаа юм байна.  
 

Л.Болд: - За ингээд төсвийн хэлэлцүүлэгт бид нар ороод явчихлаа. Б.Бат-Эрдэнэ гишүүн өнөөдөр мөрийн хөтөлбөр яриад байна л даа. Одоо сонгуулийнхаа мөрийн хөтөлбөрийг. Тэрийг бол одоо ярьдаг цаг биш л дээ. Сонгуулийн мөрийн хөтөлбөрийг бид Засгийн газрын үйл ажиллагааны хөтөлбөр ярьж байхад одоо энэ 4 жилд мөрийн хөтөлбөрөө хэрэгжүүлэх үү, үгүй юу гэдэг асуудлыг ярьсан. 
 

Тэгээд энэ танхимд одоо мөрийн хөтөлбөрийг уншиж өгөөд тэмцсээр тэмцсээр ярьсаар ярьсаар тэгээд л сонгуулийнхаа мөрийн хөтөлбөрийн 70 хувийг хэрэгжүүлэхгүй. Одоо бол тэр сонгуулиар амласан одоо Засгийн газрын ажиллах, хэрэгжүүлэх ажил нь бол өөрөө гэсэн ийм үндэслэлээр асуудлыг бол одоо яаж шийдсэнийг бүгд харж байгаа. Санаж байгаа. 
 

Одоо бид зөвхөн ирэх жилийн улсын төсөв хэлэлцэж батлах гэж байгаа. Төсөвт тавигдаж байгаа шаардлага, төсвийг хэрэгжүүлж байгаа, төсвөөр хэрэгжүүлэх бодлого гэдэг бол Үндсэн хуулийн 25.1.7-д заасан эдийн засаг, нийгмийг хөгжүүлэх үндсэн чиглэлийг тодорхойлж. Түүнийг Их Хурал 4 сард тодорхойлсон байгаа. Тэрний дагуу тухайн жилийн улсын төсвийг батална гэж Үндсэн хуулийн заалт байгаа. 
 

Тэгээд бид бол ер нь Үндсэн хуулиа ер нь огт мөрдөөгүй хорин хэдэн жил болсон л доо. Үндсэн хууль руугаа ямагт дайралт хийдэг. Одоо энэ баталсан Д.Лүндээжанцан гишүүн Үндсэн хуулиа одоо өөрчлөх хөдөлгөөнийг ахлаад явж байгаа. 
 
Тэгэхээр Үндсэн хуулиа харж, Үндсэн хуулиа хэрэгжүүлж, Үндсэн хуулийнхаа дагуу одоо үйл ажиллагаа явуулдаг ийм тогтолцоо байсан бол бид олон зүйлийг засаж янзалж болох байсан. 
 
Тэгэхээр Сангийн сайдаас асуумаар байгаа юм. Үндсэн хуулийн дагуу Үндсэн чиглэлээ бид Их Хурал баталсан. Энэ Үндсэн чиглэлд орсон одоо Засгийн газрын хувьд хууль болсон ийм баримт бичиг. Энийг хэрэгжүүлэх одоо зүйл, заалт хэдэн хувьтай байгаа вэ? Үндсэн чиглэлээ баримталсан уу? Үндсэн чиглэлд байгаа тэр тавьсан зорилтуудыг төсөвт яг суулгасан уу? Эсвэл дандаа одоо хувийн лобби, тодорхой компани, бүлэглэл, тодорхой одоо хувийн болон бусад сонирхол дээрээ нийцсэн зүгээр энэ арга хэмжээний жагсаалт болгож төсөл, хөтөлбөр, хөрөнгө оруулалтын жагсаалт болгож төсвийг хийгээд байна уу? Энэ тал дээр маш тодорхой хариулт авмаар байна л даа. Тэгээд хариулт авах юм бол дотор нь байгаа Үндсэн чиглэлээ хэрвээ одоо олон жил. Ер нь бол Үндсэн хуульдаа өөрчлөлт оруулаад ийм юмыг болиулчихъя гээд байгаа шүү дээ. 
 
Өөрөөр хэлбэл энэ улс ингээд л тийм, ямар ч тийм одоо жолоодлогогүй завь шиг явах юм байна л даа. Тийм бодлого одоо энэ Үндсэн хуулийнхаа өөрчлөлт бас хийх гээд байж байгаа шүү дээ. Тэгэхээр тэр бодлогыгоо бол ер нь бол амьдрал дээр ингэж Үндсэн хуулиа уландаа гишгэсэн энэ бодлого чинь хэвээрээ байгаа юу, эсвэл Үндсэн чиглэлээ үнэхээр мөрдөж байгаа юу гэдгийг асуумаар байна. Хэрвээ мөрдөж байгаа гэж хариулах юм бол би Үндсэн чиглэлээс нь одоо тэр тэр заалтууд дээр ямар арга хэмжээнүүд байгаа вэ гэдгийг тодруулж ажлын хэсгээс асуух гээд байгаа юм. Баярлалаа. 
 
М.Энхболд: - Ч.Хүрэлбаатар сайд хариулъя. 
 
Ч.Хүрэлбаатар: - 2019 оны төсвийг хийхдээ бид нар энэ Монгол Улсын эдийн засгийн өсөлтийг хангах, хөгжүүлэх, ард иргэдийнхээ орлогыг нэмэгдүүлэх. Дөрөв таван жил хямраад байсан эдийн засгаа хямралаас гаргах, буурсан байсан валютын нөөцөө нэмэгдүүлэх зэрэг Монгол Улсын зээлжих зэрэглэлийг нэмэгдүүлэх, төсвийн сахилга бат, хариуцлагыг дээшлүүлэх зэрэг ийм зорилгууд бол одоо тавигдаж хийгдсэн. 
 
Засгийн газрын 4 жилийн хөтөлбөрийг бид нар харж байгаад урд өмнө нь одоо дутуу хэрэгжсэн. За тухайн жилдээ Үндсэн чиглэлдээ туссан арга хэмжээнүүдийг бүгдийг нь багцалж үзэж байгаад, харж байгаад эрэмбэлж байгаад одоо хэрэгжүүлэхээр оруулж ирж байгаа. Төсвийн хөрөнгөөр заримыг нь. За заримыг нь гадаад зээлийн хөрөнгөөр, буцалтгүй тусламжийн хөрөнгөөр ингээд хийхээр ярилцаж шийдвэрлэж ингэж оруулж ирж байгаа. 
 
Мэдээж төсөв хийхэд бол Монгол Улсынхаа Үндсэн хууль болон бусад хууль тогтоомжийг дээдэлж мөрдөж ингэж оруулж ирж байгаа. Ямар нэгэн тийм лобби бүлэглэлийн төсөв хийдэг практик урьд өмнө нь байсан байж магадгүй. Урьд өмнө нь байсан байж магадгүй. Одоо бол тийм юм байхгүй. Яг улсынхаа эдийн засгийг эрүүлжүүлэх энэ чиг бодлогыг хатуу баримталж энэ төсвийг хийсэн. Яагаад вэ гэхээр. Монгол Улсын эдийн засаг хүндрээд, дампуураад ингээд явахаар энгийн ард иргэдийн амьдрал хүндэрдэг. Аж ахуйн нэгжүүд нь дампуурдаг. Энэ процесс саяхан болоод өнгөрсөн шүү дээ. Тэгэхээр энэ алдааг бид нар давтах шаардлагагүй. Тийм учраас эдийн засгийн үндсэн үзүүлэлтүүдээ сайжруулах, Монгол Улсын зээлжих зэрэглэлийг цаашдаа тууштай нэмэгдүүлэх энэ бодлогыг бид нар баримталж хийж байгаа. 
 
Энэ эдийн засгийн үндсэн тоо, үзүүлэлтүүд хангагдаж гарснаар Монгол Улсын эдийн засгийн өсөлт цаашаагаа одоо улам нэмэгдэж өөрчлөгдөнө. Ард иргэдийн амьдралд хэрэгтэй, тустай зүйл болно гэж үзэж энэ 2019 оны төсвийг бол бэлдэж боловсруулсан гэж би хэлье. 
 
М.Энхболд: - Л.Болд гишүүнд 1 минут нэмж өгье. 
 
Л.Болд: - Тэгвэл Үндсэн хуулиа одоо үргэлжлүүлж байгаа, энэ Үндсэн чиглэлийг одоо мөрдлөг болгосон гээд Үндсэн чиглэл ингээд батлагдсан гээд миний урд байж байна л даа. Тэгвэл Үндсэн чиглэлд бол маш тодорхой ийм заалт байгаа юм. Одоо дөнгөж сая манай эмэгтэй гишүүд бол үнэхээр чадах ядахаараа одоо хичээж байгаа л даа. Хүүхдийн аюулгүй байдлын асуудал. 
 
Тэгээд Үндсэн чиглэлд гэсэн одоо энэ 4 дүгээр бүлэг, зорилт 11 гээд маш тодорхой байж байгаа. Бага насны хүүхдийн аюулгүй байдлыг хамгаалах чиглэлээр цогц арга хэмжээ авна гээд. За тэгээд дотор нь бол 11.2 дээр ерөнхий боловсролын сургуулийн сурагчдын аюулгүй, ая тухтай сурч боловсрох орчин нөхцөлийг бүрдүүлнэ гэж байгаа юм. Энэ тал дээр тэгвэл төсөв дээр одоо яг энэ одоо сая зөвлөгөөний дагуу ч гэсэн олон эцэг эхчүүд, багш, сурган хүмүүжүүлэгчдийн гаргаж байгаа саналууд байгаа. Гэхдээ энэ дээр одоо ямар төсвийг тусгасан юм бэ? Боловсролын салбартай холбоотой энэ чиглэлийн одоо яг Үндсэн чиглэлээр хэрэгжүүлэх төслийг. 
 
М.Энхболд: - Ч.Хүрэлбаатар сайд. Хүүхэд хамгааллын асуудлаар. Үндсэн чиглэл. 
 
Ч.Хүрэлбаатар: - Сургууль, цэцэрлэгийн аятай тухтай сурах хүүхдүүдийн сурах орчныг яаж хангах ёстой вэ гээд ийм асуудал тавьсан. Засгийн газрын бодлого бол маш тодорхой байгаа. Гурван ээлжийн сургууль. Өдөржин шөнөжин очерлож азын сугалаа сугалдаг энэ цэцэрлэгүүдийн асуудлыг цэгцэлнэ гэж гол анхаарлаа одоо 2019 он дээр тавьсан. Ингээд нийтдээ 117 сургууль бол барьж ашиглалтад оруулна. Үүнээс 46-г энэ жил эхэлж байна. Өмнө нь бол шилжиж байгаа. Нийт цэцэрлэг 143. Үүнээс шинэ 57. Ийм байгаа. Нийт дотуур байр 34. Үүнээс 22 нь бол шинэ. Спорт заал, спорт цогцолборууд 37 байгаа. Энэ бол бүгдээрээ энэ хүүхдийн сурах боловсрох энэ орчныг, аюулгүй орчныг бүрдүүлэхэд бол нэн чухал одоо шаардлагатай зүйл гэж үзэж байгаа. 
 
Мэдээж бүх асуудлыг нэг амьсгаагаар шийдэх боломжгүй учраас бид нар эрэмбэлж байгаад ээлж дарааллаар нь явж байгаа гэж хариулъя. 
 
М.Энхболд: - Д.Оюунхорол гишүүн асуултаа асууя. 
 
Д.Оюунхорол: - 2019 оны нэгдсэн төсвийг бас уншиж танилцсан. Өнгөрсөн жил эдийн засгийн өсөлт 2016 оноос хойш тодорхой хэмжээгээр бас нэлээд ажлууд хийгдэж өсөлт нэмэгдсэн. Өр төлбөрийг барагдуулах ажлууд тодорхой үе шаттайгаар алхмаар хийгдэж байгаа. Бага ч гэсэн хэмжээгээр бид цалин хөлсөө нэмэгдүүлэх зэрэг одоо нааштай өөрчлөлтүүд бол гарч байгааг үгүйсгэхгүй. Энэ бол бас ондоо. Монгол Улсын Засгийн газраас хийж байгаа одоо сайн ажлуудын нэг мөн. Ирэх онд ч гэсэн эдийн засаг бас тодорхой ийм нааштай үр дүнтэй гарахаар төлөвлөгдсөн байна. 2016 оноос хойш эдийн засаг, санхүүгийн талаар томоохон амжилт олж байгааг ер нь ингээд одоо ер нь бид бүгдээрээ сайн ойлгож байгаа. Гэхдээ ирэх жилийн төсвийн төсөлтэй танилцахад зарим зүйл дээр бол нэг анхаарал татаж бас асуумаар хэдэн асуудлууд байна. 
 
Нэгдүгээрт, ирэх жилийн төсөв ер нь Монгол Улсын эдийн засгийн хөгжлийн бодлоготойгоо ер нь хэр уялдсан юм бэ? Нэгдүгээрт. 
 
Эдийн засаг, нийгмийн хөгжүүлэх маш олон хуудастай олон зуун бодлого, баримт бичиг бол Монгол Улсын Их Хурлаас баталсан байдаг. Харамсалтай нь эдгээрийг ер нь хэр тусгаж байна вэ гэдэг асуудал бол ер нь жаахан ойлгогдохгүй байгаа юм. Ч.Хүрэлбаатар сайд аа. Тийм учраас энэ асуудал дээр та нэлээн одоо тийм тодорхой асуудлууд дээр бас хандаж өгөөчээ. Хамгийн эхлээд л одоо хөгжлийн бодлогын баримт бичиг боловсруулах богино болон дунд хугацааны хөтөлбөр, Монгол Улсын хүн амын нутагшил, суурьшлын хөгжлийн ерөнхий төслийг боловсруулах гэх мэтчилэн дахин хийх шаардлагатай ийм бичиг баримтуудыг та нар дурдсан байна лээ. 
 
Тэгэхээр ер нь бол бидний үйлдвэрлэсэн цаас бол хангалттай байгаа шүү. Тийм учраас ер нь иймэрхүү зүйл дээр цаг хугацаа алдаж мөнгө зарж үрэх одоо шаардлага бас байна уу, үгүй юу гэдгээ эргэж одоо хараачээ гэж хэлмээр байна. 
 
Монголын эдийн засгийн бодлого юуны өмнө экспортод гарч чадахгүй өөрийн давуу талаа түшиглэсэн найдвартай бааз суурийг бий болгох тал дээр бол тийм олигтой юм бол хийгдэж чадахгүй юм байна гэж харж байгаа юм. Нөгөө л нэг амь аргацаасан уул уурхайн салбарынхаа бүтээгдэхүүний үнийн өсөлттэй уялдаатайгаар бид нар эдийн засгийнхаа бүтцийг авч явж байна. 
 
Тэгээд бид энэ эдийн засгийн сууриа өргөтгөх, бусад одоо орлого орж ирэх ийм боломжуудаа бий болгоё гэж их ярьдаг. Тэгэхдээ энэ талаар бол одоо яг бодитой ямар зүйл хийх гэж байгаа юм бэ? Зэс боловсруулах үйлдвэр, цахилгаан эрчим хүч үйлдвэрлэж дотоодын хэрэгцээгээ хангах төдийгүй гадаад зах зээлд гаргах зэрэг одоо энэ асуудлуудыг бид нар улиг болтол ярьж байгаа. Харамсалтай нь яг бодитой ямар ажлыг энэ 2019 оноос эхэлж хийхээр одоо төлөвлөж оруулж ирж байгаа юм бэ гэдэг зүйл бол нэг их тодорхой харагдахгүй байна. 
 
Тэгээд бид нар өнөөгийн ийм санхүүгийн хүндрэлтэй үед бол та урсгал зардлыг нэмэгдүүлэхгүй гэж нэлээн ярьсан. За яг бол төсвийн хуулийг өргөн барьсныг одоо уншихад бол нэлээн олон зүйл заалтууд дээр урсгал зардал нэмэгдсэн байгаа. Бид нар ажлын хэсэг дээр, дараа нь Сангийн яамтай та бүхнийг одоо хамт байх үед ярилцъя гэж бодож байна. 
 
Дараагийн нэг гол юм бол ер нь энэ төсвийн төлөвлөлт дээр бас нэг жаахан анхаармаар юмнууд байна. Хүн амын байршил. За нөгөө талаас гэвэл энэ Улаанбаатар хотдоо жаахан онцгой анхаарахгүй бол төсвийн одоо ингээд хуваарилалтыг харахаар нэлээн тийм хүртээмж муутай, бухимдсан тулгамдсан асуудлаа шийдвэрлэх боломжгүй байдлаар ингэж хотод хандаж байна. 
 
Тийм учраас энэ асуудал дээр та бас эргэлтийн шинж чанартай шийдвэр гаргаж ядаж Улаанбаатар хотоос дотаци төвлөрүүлж авдаг энэ хэлбэрээ өөрчлөөчээ. Ардчилсан нам засаглаж байх үед Улаанбаатар хотыг бол нэлээн өргөн утгаар нь харж дэмжиж бас хөгжүүлэх бодлогыг барьж байсан. Тийм учраас энийг бас нэг зөв юмыг нь бол бас нэг эргэж хараад хамтран аваад явах тийм боломж бололцоонуудыг хараачээ гэж хэлмээр байна. 
 
Дараа нь энэ татварын шинэ хууль…/минут дуусав/
 
М.Энхболд: - Д.Оюунхорол гишүүн 1 минут нэмж өгье. 
 
Д.Оюунхорол: - Аж ахуйн нэгжийн орлогын татварын хууль шинээр хэрэгжинэ. Тэгэхээр энд бол одоо төсвөөс нэлээд хэмжээний мөнгө алга болох вий дээ гэсэн ийм. Орлого алга болох вий дээ гэсэн болгоомжлол байгаа учраас та миний асуултад хариулж өгөөч. 
 
Монгол Улсад бүртгэлтэй татвар төлөгчийн гадаад улсад төлсөн татварыг давхардуулан ногдуулахгүй байна гэдэг зарчмаар гадаадын бүх компани Монголд татвар төлөхгүй байх ийм хууль үйлчилж эхлэх юм биш биз дээ. Гаднынхны эрх ашгийг хэт хамгаалсан, татварын орлого хумисан ийм бодлого явах юм биш биз дээ гэсэн ийм болгоомжлол байна. 
 
Нөгөө талаас энэ хувьчлалын буянаар бол маш олон хүн одоо нөгөө иргэний хувьцааг цуглуулж баяжсан. Ер нь бол хөлжсөн шүү дээ. Тийм учраас энэ хүмүүсээс одоо авах татварыг бол хөнгөлөлттэй хэлбэрээр оруулах боломжгүй. Зах зээлийнх нь жамаар явуулах ийм процессыг энэ хуулиа, дүрмээрээ ер нь бол оруулж өгвөл яасан юм бэ гэсэн ийм саналтай байгаа. Тийм учраас энэ дээр бол та нар бас төлөвлөлт дээр нь нэг эргэж харвал одоо ямар вэ. 
 
М.Энхболд: - Ч.Хүрэлбаатар сайд хариулъя. 
 
Ч.Хүрэлбаатар: - Д.Оюунхорол гишүүний асуултад хариулъя. Энэ 2019 оны төсвийг боловсруулахдаа бид нар энэ улсынхаа эдийн засгийг цаашдаа хөгжүүлэх, тогтвортой байдлыг нь хангах, хөрөнгө оруулалт орж ирэх таатай орчныг нь бүрдүүлэх, хөрөнгө оруулагчид Монголд одоо хөрөнгө оруулалтаа хийгээд түүнээсээ олох үр ашиг нь сайн байдаг ийм бодлогыг бол нэлээд сайн анхаарч үзэж байж одоо хийсэн ийм төсөв. 
 
Мэдээж 2016-2020 оны Засгийн газрын үйл ажиллагааны хөтөлбөр, одоо хөгжлийн бодлого, тухайн жилүүдийн үндсэн чиглэл зэрэг ийм олон асуудлуудыг олон талаас нь л харж байгаад авч үзэж оруулж ирж байгаа. Тэгээд тулгамдсан асуудлуудаа нэлээд эрэмбэлээд тавьсан. Хөрөнгө мөнгө нь одоо хязгаарлагдмал учраас жишээлбэл одоо шийдвэрлэх асуудлаар нэгдүгээрт нь Улаанбаатар хотын утаа, хоёрдугаарт нь одоо сургууль, цэцэрлэгийн хүртээмжийг нэмэгдүүлэх зэрэг ийм асуудлуудыг бол бид нар одоо эрэмбэлж гаргаж ирж байгаа. 
 
Цаашдаа хөрөнгө оруулалтын бодлогыг бол ингэж тарааж байснаас тодорхой жилдээ нэг хоёр асуудлыг, томоохон асуудлуудыг суурь багц агуулгаар нь бүрмөсөн дэмжиж байх нь зүйтэй юм байна гэж ер нь бол үзэж энэ төсвийг бол хийсэн гэдгийг хэлье. 
 
Эдийн засгийн уул уурхайгаас гадна бусад салбаруудыг одоо хөгжүүлэх, солонгоруулах энэ чиглэлийн ажлыг бол хийх ёстой гэж хэлж байгаа таны саналтай 100 хувь нэг байна. Одоо аялал жуулчлалын салбарыг бол Монгол Улсад зайлшгүй хөгжүүлэх ёстой. Үүнийг хийхийн тулд Монгол Улс руу ирдэг жуулчдыг одоо их хэмжээгээр ирүүлдэг. Тийзных нь үнэ бага байх ийм бодлогыг Улсын Их Хурал саяхан баталж өгсөн. Энэ бол иргэний агаарын тээврийн либералчлал. Ингэснээрээ нислэг хийдэг компаниудын тоо нэмэгдэнэ. Ирдэг аялал жуулчлал хийдэг хүмүүсийн тоо нэмэгдэнэ. Зэрэг ийм асуудлууд байгаа. Хөдөө аж ахуй дээрээ анхаарал тавих. За мөн одоо сүүлийн үеийн цахимыг чиглэсэн. Одоо санхүү, энэ салбаруудыг бол бид нар нэлээд онцгой анхаарч хөгжүүлэх шаардлагатай байгаа. Тэрэнтэй бол санал нэг байна. 
 
Дийлэнх нь бол хувийн хэвшлийнхэн бол хийх ёстой. Тэгэхээр татварын бодлого, бусад эдийн засгийн бодлогууд дээр сайн дэмжиж өгч төрийн зүгээс хийгдэх ажлуудаа бид нар бол хийгээд явах ёстой. 
 
Улаанбаатар хотыг одоо Засгийн газар бол бүр онцгойлон дэмжиж байгаа гэдгийг би хэлмээр байна. Улаанбаатар хотын цэвэр усаар хангах хангамжийн асуудал байгаа. Сая Ерөнхий сайд Америкийн Нэгдсэн Улсад албан ёсны айлчлал хийгээд 300.0 сая долларыг олж ирсэн. Тэгэхээр энэ нь бол өөрөө Улаанбаатар хотын цэвэр усаар хангах асуудлыг шийдвэрлэхээр. Мөн Улаанбаатар хотын цэвэрлэх байгууламж байна. Энийг бол Бүгд Найрамдах Хятад Ард Улсын 300.0 сая долларын зээлээр хийхээр болсон. Ингээд яригдаад явж байна. Зам, гүүртэй холбоотой олон асуудлуудыг бид нар энэ дээр тавьж шийдэж явж байгаа. 
 
Үүнээс гадна орон нутгийн төсөв, Улаанбаатар хотын төсөв байдаг. Сая би С.Батболд даргын, Улаанбаатар хотын даргын тавьсан илтгэлүүдийг харж байсан. 300-гаас 400 тэрбум төгрөгийг бол өөрийнхөө орон нутгаасаа гаргаж хөрөнгө оруулалт хийж байгаа гэдэг энэ мэдээллийг бол хараад бас нэлээд их нөөц бололцоо бол орон нутагт бий гэж харж байгаа. Улаанбаатар хот маань бас зөвхөн улсын төсөв гэхээсээ гадна 1.3, 1.4 сая хүн амьдарч байгаа хотын хувьд бол бас орон нутгийнхаа төсвөөс одоо хөрөнгө оруулалтыг хийгээд ингээд явж байгаа энэ бүх ажиллагаануудыг одоо дэмжиж байгаа. Ингээд Монгол Улсын төсөв бол гадаад зээл тусламж нь ч ордог, буцалтгүй тусламж нь ч ордог, орон нутгийн төсөв нь ч ордог. Ингээд нэгдсэн төсвийнхөө хүрээнд бол энэ асуудлыг бол харж шийднэ../минут дуусав/
 
М.Энхболд: - За 1 минут Ч.Хүрэлбаатар сайдад нэмээд өгчих. 
 
Ч.Хүрэлбаатар: - Улаанбаатар хотыг бол сая ямар хэмжээний хөрөнгө оруулалтууд хийгдэж байгаа тухай бол би ярьсан. Үүнээс дараагийн асуудал бол энэ татварын хуулиуд байгаа. Тийм татварын хуулийг бол Засгийн газар боловсруулаад Улсын Их Хуралд өргөчихсөн. Өөр одоо янз бүрийн тэнд нь татвар авахгүй нөхцөлийг бол орж ирэх зүйл бол тэнд байхгүй. Харин татвар шилжүүлэх, татвараас зайлсхийхтэй холбоотой, бүх холбоотой заалтуудыг оруулж өгсөн. Ийм заалт сул байсан учраас Монгол Улс Европын Холбооны хар жагсаалтад орж ирсэн. Үүнийг залруулаад холбогдох өөрчлөлтүүдийг нь манай хуульд хийгээд өгсөн учраас хэн нэгэн хүн тэндээс одоо татвараас зайлсхийдэг, зугтаадаг ийм боломж бол байхгүй болгож өгсөн хуулийн бол Улсын Их Хуралд өргөсөн байгаа. Тэгэхээр энийг бол удахгүй хэлэлцээд шийдвэрлэж өгнө гэж бодож байгаа. 
 
М.Энхболд: - С.Бямбацогт гишүүн алга байна. Л.Энх-Амгалан гишүүн. 
 
Л.Энх-Амгалан: - Эдийн засгийн үндсэн үзүүлэлтэд бол үнэхээр ахиц дэвшил гарсан уу гэвэл гарсан гарсан. Эдийн засаг үнэхээр өссөн. Төсвийн алдагдал багассан. Өрийн дарамт буурч байгаа. 
 
Тэгээд одоо 2019 оны бид нарын батлах гэж байгаа төсөв дээр өмнө нь 2018 онд баталж байсан төсвөөсөө энэ эдийн засгийн өсөлт, төсвийн алдагдал, өрийн дарамт гэсэн гол үзүүлэлтүүдийг сайжирч орж ирж байгаад бас би их олзуурхаж байгаа юм. Энэ бол мэдээж зүгээр нэг өдөр бий болоогүй. Үнэхээр одоо зөв төсөв, мөнгө санхүүгийн бодлого явуулсны үр дүн бол бас богино хугацаанд ч гэсэн ингэж гарч болдог юм байна гэдгийг бол бид нар бүгдээрээ мэдэрч байгаа. Энийг бол одоо яаж ч үгүйсгэх гээд чадахгүй. Энэ бол гарсан үзүүлэлт. 
 
Цаашдаа одоо бид нарын хамгийн гол анхаарах зүйл бол энэ өсөлт бий болсон байж байгаа энэ эдийн засгийг яаж цаашаа тогтвортой удирдах вэ. Яаж одоо энэ эрсдэлээ бид нар зөв тооцох вэ. Энэ бий болсон эдийн засгийн өсөлтийг яаж ард иргэддээ хүртээмжтэй болгох вэ гэдэг асуудлууд хамгийн чухал байгаад байгаа юм. 
 
Тэгээд миний санаа зовж байгаа асуудал бол 2019 оны төсвийнхөө зарлагыг 3.2 их наядаар оруулж ирсэн. Энийг бол том асуудлуудаа шийдэх гэж бас ингэж зоригтой оруулж ирж байгаад би талархаж байгаа. Одоо нийт хөрөнгө оруулалт бол бид нар сүүлийн. Би Улсын Их Хуралд хоёр удаа сонгогдож байна. Одоо 1.3 их наядаа яг төсөв өөрийнхөө бололцоогоор хөрөнгө оруулалтаа шийдэж байсан ийм төсөв би л лав үзээгүй л юм байна. Анх удаа үзэж байна. 1.3 их наядаар хөрөнгө оруулалтаа шийдэх. 
 
720.0 тэрбумтай тэнцэх төгрөгийн санхүүжилттэйгээр бид нар цалин, тэтгэвэр, тэтгэмжээ нэмэх энэ асуудлыг шийдвэрлэх ийм төсөв бид нар сүүлийн 6 жилд ер нь яриагүй шүү дээ. Тийм ээ. Энэ бол бодитой зүйл гэж би бодож байгаа юм. 
 
Одоо тэгээд цаашдаа бид нар яах вэ. Одоо зөвхөн нэг өрийн дарамт гэж бид нар маш их ярьж байгаа. Өрийн дарамт. Улсын Их Хурлаас баталсан 2019-2020 оны төсвийн хүрээний төсөөлөл дээр бид нар Засгийн газрын энэ өрийг өнөөгийн үнэ цэнээр 25.4 их наяд гэж ярьж байсан. Баталж өгч байсан. Тэгвэл өнөөдрийн одоо бид нарын батлах гээд хэлэлцээд сууж байгаа энэ төсөв дээр энэ өрийн дарамт, энэ Засгийн газрын өр маань 19.5 их наяд болгоод даруй 6 их наядаар өнөөдрийн Засгийн газрын өрийг багасгаж байна гэдэг бол бас энэ их том шийдвэр шүү гэдгийг бас хэлэх гэж байгаа юм. 
 
Одоо хамгийн гол нь батлах нэг өөр. Энийгээ одоо яг амьдрал дээр хэрэгжүүлэх гэдэг бол бас их зовлонтой зүйл. Тийм учраас өнөөдөр энэ Валютын сангаас өгсөн зөвлөмж байгаад байгаа шүү дээ. Монгол Улс өнөөдөр гадаад дотоодын шокууд бас эмзэг хэвээрээ байгаа шүү. Та нар маань энэ хөрөнгө оруулалтынхаа орчинг таатай болгох ёстой шүү. Төсвийн алдагдлаа улам бууруулах ийм бололцоо та нарт байгаа шүү. 
 
Гуравт нь бол гадаад валютын нөөцөө улам нэмэгдүүлж байх ёстой шүү гэсэн энэ зөвлөмжийг өгсөн байгаа. Тэгэхээр энэ зөвлөмжийг хэрэгжүүлэх хүрээнд 2019 оныхоо төсвийг одоо бид нараас шалтгаалахгүй байгаа энэ эрсдэлүүд, валютын ханшийн эрсдэлүүд байж байна. Инфляцийн эрсдэлүүд байж байна. 
 
За ингээд тодорхой бензин шатахууны үнэ нэмэгдэх, зах зээл дээр үнэ нэмэгдэж байгаа энэ эрсдэлүүд байж байгаа. Тэгэхээр энэ эрсдэлүүдийг энэ 2019 оны төсөв дээр ер нь яаж тооцож оруулсан юм бэ гэдгийг нэгдүгээрт хэлж өгөөчээ гэж байгаа юм. 
 
Хоёрдугаарт нь бол энэ төсвийн сахилга батыг сайжруулах, төрийн үргүй зардлыг багасгах, улсын өмчийн үр ашгийг дээшлүүлэх чиглэл рүү бас том зорилтууд одоо хэрэгжүүлнэ гэж зорилтыг тавьж орж ирж байна шүү дээ. Одоо энэ төрийн өмчийн ашиглалтыг сайжруулах, үр ашгийг нь дээшлүүлэх чиглэл рүү бид нар нэг дорвитой арга хэмжээ авахгүй бол. Өнөөдөр Монгол Улс балансын хөрөнгөөрөө 30 их наяадын хөрөнгөтэй. Энэ Монголын ард түмэн бид нар 30 их наяадын балансын хөрөнгөтэй. Тэгсэн мөртлөө энэ төрийн өмчит компаниуд чинь бараг үндсэндээ 3.5 их наяадын өр тавьчихсан сууж байгаа байхгүй юу. 
 
Өнөөдөр 90 аж ахуйн нэгжээс бараг 30 орчим аж ахуйн нэгж чинь алдагдалтай ажиллаад сууж байна шүү дээ. Тэгэхээр бид нар энэ 2019 он, 2020 он дээр энэ төрийн…/минут дуусав/
 
М.Энхболд: - Хариултаа авах уу? За Ч.Хүрэлбаатар сайд. 
 
Ч.Хүрэлбаатар: - Л.Энх-Амгалан гишүүнд бас баярлалаа. Яг одоо эдийн засгийн бид нарын 2019 онд тулгамдаад байгаа гол асуудал бол үнэхээрийн энэ төрөл бүрийн эрсдэлүүд байгаад байгаа юм. Дэлхийн одоо Америк, Хятадын худалдааны дайнаас эхлэлтэй. Дараа нь энд одоо Турк орсон. За бас нэлээд олон орнуутай татварын асуудлууд үүссэн зэрэг нь өөрөө улс орнуудын хувьд бол энэ валютын ханшны эрсдэлийг бол нэлээд бий болгож байна. Ирантай холбоотой, санкцтай холбоотой. За Оростой холбоотой, санкцтай холбоотой, одоо газрын тосны үнэ дээр бас нэлээд одоо эрсдэлүүд үүсэж байна. 
 
Тэгэхээр бид нар энэ төсвүүд дээр бол, энэ дээр бас нэлээд олон талаас нь бас ярилцсан. Бидэнд бол энд одоо алдаа хийх ямар нэгэн эрх байхгүй. Өөдрөгөөр, хэтэрхий өөдрөгөөр явдаг. Эсвэл одоо зардлаа тэлдэг. За яах вэ болох байлгүй дээ гэсэн одоо тийм сэтгэлийн тооцоо. Цаасан дээрх бодитой тооцоо биш одоо агаар дээр тооцоогоор асуудалд хандахгүй байхыг нэлээн хичээсэн. Гэхдээ бодитой нөхцөл байдлаа бол бүрэн дайчилж ажиллах ёстой гэсэн энэ зарчим дээрээс бид нар энэ төсөвтэй бол үнэхээр хандсан. 
 
Одоо хамгийн гол санаа зовоож байгаа зүйл бол энэ валютын ханшийн одоо дэлхий нийтээрээ бий болж байгаа эрсдэл хөдөлгөөн байна. Хэдийгээр Монгол төгрөг юанийн эсрэг чангарчихсан. Солонгосын вонын эсрэг чангарчихсан. Рублийн эсрэг чангарчихсан. Эдийн засаг өсөлт өндөр, экспорт өндөр. Төсвийн алдагдал буусан. Төсвийн алдагдлаа бид нар өндөр хүүтэй арилжааны зээлээр санхүүжүүлэхгүй гэдэг ийм эдийн засгийн эерэг нөхцөлүүдийг бий болгосон боловч эргээд цаана биднээс үл хамаараад одоо чангарах ийм нөхцөл байдал эргээд эдийн засаг дээрээ одоо сөрөг нөлөө авчирч магадгүй ийм байдал байна. 
 
Түрүүн нефть бүтээгдэхүүний үнийн өсөлттэй холбоотой зүйлүүд бол бас бий. Тэгэхээр бид нар энэ орлогыг тооцохдоо нэлээд чангахан тооцсон байж байгаа. Нэлээд тийм одоо ажлыг бол сайн хийж байж энэ орлого бол орохоор одоо төсвийг бол зохиож хийж явсан байгаа. 
 
Тэгэхээр энэ эрсдэлүүд бол байгаа гэдгийг бол бид нар ерөнхийдөө тооцсон. Энийгээ харгалзаж үзсэн. Жишээлбэл, зэсийн үнэ гээд тэгэхэд чинь бид нар төсвийн хүрээг оруулж ирж байхад зэсийн үнийг бид нар 7200-гаар оруулж ирж байсан бол сая 6200-гаар бид нар оруулж ирж байгаа. Энэ үнэ ер нь ямар байх вэ гэдгээ нэлээд олон талаасаа ярьсан. Нүүрсний үнийн судалгааг мөн ялгаа байхгүй нэлээд олон талаас нь авч үзсэн. Алтныхаа үнэ зэрэг одоо нэлээд хэмжээний эрсдэлүүдийг нэлээн сайн тооцож байгаад бид нар энэ төсвийг бол оруулж ирсэн. Ингэхдээ цаашдаа энэ эдийн засгийг яг таны хэлж байгаа тогтвортой хангах, хөрөнгө оруулах орчныг таатай болгох, үүний ачаар ямар нэгэн одоо шок үүсэхэд гадаад валютын нөөц бол хангалттай байх зэрэг шаардлагуудыг бол хангаж явах ёстой гэсэн үзүүлэлтүүдийг бид нар бас бодож давхар тооцож хийж явсан гэдгийг би хэлье. 
 
Төрийн өмчийн ашиглалтыг ер нь яаж сайжруулах вэ гээд. Ний нуугүй хэлэхэд бол төр бол зарим төрлийн бизнест огтхон оролцох шаардлагагүй. Тэр тусмаа одоо хувийн хэвшил амжилттай ажиллаж байгаа салбарууд дээр төр дахиж хувийн хэвшлийнхэнтэй өрсөлдөж тэнд нь аж ахуйн нэгж компанитай байх шаардлага бол огтхон байхгүй байгаа. Тэгээд энэ төрийн өмчийн хувьчлалыг хийх үндсэн чиглэлийг Улсын Их Хуралд өргөчихсөн байгаа. Энэ бас гараад ирэх юм бол энэ төрийн өмчтэй холбоотой асуудлууд нэлээд ойлгомжтой болж эхлэх байх гэж би одоо бодож байгаа. 
 
Ер нь төрийн өмчийн ашиглалтын зардал дээр нэлээд бас их анхаарал тавьсан. Тэгээд яг төсөв дээр нь аваад үзэхээр одоо тодорхой хэмжээний мөнгө суусан байдаг. Яг төрийн сангаас аваад үзэхээр…/минут дуусав/
 
М.Энхболд: - Ч.Хүрэлбаатар сайдад 1 минут нэмж өгье. 
 
Ч.Хүрэлбаатар: - За яг нэг тухайн байгууллагын одоо төрийн байгуулалт буюу өмчийн ашиглалттай холбоотой зардлыг нь аваад үзэхээр одоо 200 сая төгрөг туссан байна лээ гэхэд төрийн сангаас яг энэ 200 сая төгрөг нь гарсан байна уу, үгүй юу гэдгийг нь үзэхээр 150 сая төгрөг гаргаад дахиад 50 нь одоо өөр зориулалтуудаар ашиглагдсан байх жишээтэй иймэрхүү зүйлүүд бол нэлээд байгаа. Гэхдээ бид нар тэр 50 нь өөр үйл ажиллагаандаа одоо бодитойгоор зарцуулаад явах эрхийг нь нээгээд ингээд өгөөд явж байгаа юм. 
 
Тэгэхээр энэ чинь юу гэсэн үг вэ гэхээр яг төрийн өмчтэй холбоотой ашиглалт дээр хэдэн төгрөгийн зардал бодитой зардлууд нь гарах вэ гэдэг нь бол тодорхой болоод явах учиртай. 
 
Үүнээс гадна төр, хувийн хэвшлийн хоорондын одоо түншлэлийг бол нэлээд сайжруулах замаар бид нар энэ төрийн өмчийн ашиглалтыг сайжруулах чиглэлийг бас нэлээн сайн бодож үзэж явах ёстой. Энэ бас тэр Үндсэн чиглэл дотроо бол ороод хамтдаа явж байгаа гэж би бодож байгаа. 
 
М.Энхболд: - Л.Энх-Амгалан гишүүнд 1 минут нэмж өгье. 
 
Л.Энх-Амгалан: - Тэгэхээр бас нэг тодруулах зүйл байгаа юм. Юу гэхээр 2019 оны төсвөө бид нар ингээд яриад эхэллээ. Энэ төсвийг бол бид нар мөнгөнийхөө бодлоготой их уялдуулж, тэр тусмаа энэ 2019 оны төсвийг мөнгөний бодлоготойгоо маш сайн уялдуулахгүй бол бид нар нөгөө талдаа цалин, тэтгэвэр, тэтгэмж нэмнэ гээд ингээд баахан хүлээлт үүсгэчихдэг. Гэтэл инфляцийн асуудал. Гол нэрийн бараа, бүтээгдэхүүний үнэ өсдөг. Нөгөө Монгол төгрөгийн худалдан авах чадвар маань ингээд уначихдаг. Валюттай харьцаж байгаа чадвар маань уначихдаг. Нөгөө бензин шатахууны маань үнэ нь импортын бензин шатахууны маань үнэ нь өсчихвөл бид нар хичнээн цалин тэтгэвэр нэмсэн ч гэсэн эргээд нөгөө ард иргэдэд очиж байгаа нэмэгдэл чинь нэмэгдэл болж чадахгүй. Тэд нарын амьдралд наалдацтай болж чадахгүй ийм эрсдэл өнөөдөр бодитойгоор нүүрлэчихээд байгаа байхгүй юу. Нүүрлэчихээд байна. 
 
Тэгэхээр яг энэ 2019 оны төсөв, 2020, 2021 оны төсвийн хүрээний төсөөллийг одоо Монголбанктай хамтарч Монголбанкны энэ Улсын Их Хуралд өргөн барьсан мөнгөний бодлоготой хэр уялдуулсан бэ? 
 
Өнөөдөр энэ 2019 оны мөнгөний бодлогыг бид нар нэлээн сайн…/минут дуусав/
 
М.Энхболд: - Х.Болорчулуун гишүүн. 
 
Х.Болорчулуун: - За баярлалаа. 2019 оны төсвийн төсөл, төсөөллийг сонсож байна. Ирэх жилийнхээ төсөв, төсөөллийг сонсохоос гадна, төслийг сонсохоос гадна өнгөрсөн жил яаж ажиллав гэдгийг бид дүгнэлт гаргах ёстой л доо. 
 
Ер нь өнгөрсөн жил бол төсөв, мөнгөний бодлого дээр бас нэлээн сахилга бат хатуу дэг журам барьсан. Энэний үр дүн бол нийгэм, эдийн засагт гарсан. Төсвийн тодотгол хийхгүйгээр одоо өнгөрсөн жил чадлаа. Урьд өмнө нь бол жилдээ бүр нэг хоёр хийдэг байлаа шүү дээ. Энэ бол одоо төсвийн сахилга бат сайжирсны, зөв төлөвлөсний шинж гэж хэлэх байна. 
 
Түүнээс гадна Засгийн газраас арилжааны банкуудыг урьд өмнө нь одоо санхүүжүүлж жилийн 15-аас 16 хувиар одоо зээлждэг байсан. Энэ нь бол арилжааны банкууд одоо үйлдвэр үйлчилгээнд одоо бодит эдийн засагт хөрөнгө оруулахгүйгээр бэлэн Засгийн газрын мөнгийг авдаг байсан энэ байдлыг зогсоож арилжааны банкинд тэгж мөнгө төлүүлэхгүй болсон. Засгийн газрын бондыг өгөхгүй болсон. Энэ бол сайн талтай. Энэ дээр бол магтаж хэлмээр байна. 
 
Гуравдугаарт, хөрөнгө оруулалтыг хуучин бол ингээд их замбараагүй болсон шүү дээ. Нэг ёсны аливаа нэг хөрөнгө оруулалтыг тавихдаа, төсөв дээр тавихдаа хоёр гурав дөрөв таван жилээр тавьдаг. Инфляцтай уялдуулаад нөгөөдөхийг нь өсгөөд байдаг. Нэг ёсны мөнгө угаалт хийдэг байсан. Энэ байдлыг зогсоож үндсэндээ бол хоёр жилээс хэтрүүлэхгүйгээр хөрөнгө оруулалтыг хувааж тавьдаг болсон нь бол бас төсвийн сахилга бат сайжирсны шинж байдал гэж хэлмээр байна. Үүнийг дагаад бас төсвийн алдагдал буурлаа. Зээлжих зэрэглэл нэмэгдэх одоо бодит байдал үүслээ гэж Сангийн сайд хэлж байна. Цаашдаа бол одоо зээл авахгүй гэж байна. Ер нь тэр зээл авах. Ялангуяа энэ хоёр хөршөөсөө зээл авахыг бол бас хатуу чанд баримтлах хэрэгтэй гэдгийг бас хэлмээр байна. 
 
Түүнээс гадна энэ 2019 оны төсвийг бол нэлээн анх удаа 11 их наяд хүргэж төсөвлөж байна. 1.9 их наяадын алдагдалтайгаар. Нэлээн өөдрөг төсөв болсон юм уу даа гэж харагдаж байна. Чангахан, шүүмжилж хэлбэл жаахан хөөстэй гэж зарим тал дээр харагдаж байна. Миний бодлоор. Юу гэвэл зэсийн үнэ дээр бол түрүүн ярьсан. 6200-гаар төлөвлөсөн байна. 1.3 миллиард долларын, их наядын орлого орох. Тэр нүүрс дээр одоо энэ жил 2018 онд 28 сая тонн байсан бол 42 сая тонн болгож. Үндсэндээ 10 гаруй сая тонноор нэмэгдэж нэг тонныг нь 80 доллароор бодсон нь бол нэлээн хөөстэй болсон юм биш үү дээ гэсэн одоо бас нэг асуулт байна. Энэ дээр бас хариулж өгөөч. 
 
Яагаад гэвэл энэ жил 42 сая тонныг гаргана гэдэг чинь бас хэлэхэд амархан. 100 километр хүртэл машинууд жагссан шүү дээ. Тэгэхээр дахиад 10-аад сая тонноор нэмэгдээд ирэхээр энэ ачаалал, хил гаалийн байдал, энэ зам, тээврийн байдал одоо ингэж болж байна уу? Энийг бас асуумаар байна. Ямар тооцоогоор ингэж хийсэн юм бэ гээд. 
 
Энэ улсын төсвөөс орон нутагт хуучин 44 тэрбум өгч байсан бол 189 болгож өсгөж бас орон нутгийн өөрөө удирдах зарчим бодлогыг бас нэлээн дэмжсэн байдал одоо төлөвлөж байна. Энэ бол зөв зүйтэй гэж бодож байна. 
 
Ер нь цаашдаа бол энэ орон нутгийг аажим аажмаар эрх мэдлийг нь нэмэхгүйгээр энэ орон нутагт чинь хүн тогтохоо болилоо. Мөнгөний урсгал бүгд Улаанбаатартаа байдаг. Үүнийг дагаад мөнгөө дагаад ажил амьдралаа дагаад хүмүүс Улаанбаатар луу шилжилт хөдөлгөөн буурахгүй байна. Тийм учраас бас Улаанбаатарын утаа униар, машины бөглөрөл болгон чинь одоо нөлөөлж байгаа юм. 
 
Наад захын бараг төвлөрсөн эдийн засагтай гэдэг Хятад гэхэд орон нутгаа яаж дэмжиж орон нутгаа бие даалгаж ажиллуулж…/минут дуусав/
 
М.Энхболд: - 1 минут Х.Болорчулуун гишүүнд нэмж өгье. 
 
Х.Болорчулуун: - Авдгийг бид мэднэ. Түүнээс гадна энэ дотор 2 эмнэлгийг бас аж ахуйн тооцоон дээр ажиллуулна гэж. II эмнэлэг, Хавдар судлалын эмнэлэг гэж сонсогдож байна. Ялангуяа Хавдар судлалын эмнэлгийг аж ахуйн тооцоон дээр ингэж гаргаж болж байгаа юм уу? Жилдээ шинээр 6 мянган хүн хавдартай оношлогдож байна гэж байна. Энэ хавдар бол Монгол Улсад дэлхийд тэргүүлж явж байгаа. Тэгэхээр энийг бол төрөөсөө улам сайн дэмжиж явахаас биш аж ахуйн тооцоо гэсэн байдлаар ингэж гаргах нь бол зохисгүй мэт санагдаж байна. Энэ дээр бас нэг мэргэжлийн яам хариулт өгөөчээ гэдгийг хэлье. 
 
Түүнээс гадна энэ Хөгжлийн банкнаас бид нар зээл төлөвлө гээд Монгол Улс одоо тамга дарж байгаа. Энэ хэд нь улсын зээл вэ, хэд нь хувийн зээл төлөөд байна вэ? Энэ Хөгжлийн банк дээр сахилга хариуцлагагүй юм бий болчхоод. Найдваргүй зээл гэсэн дээр нөгөө том зээл авсан улс төр, бизнесийн бүлэглэлүүд чинь тийшээ баахан мөнгө хийчхээд.../минут дуусав/
 
М.Энхболд: - Ч.Хүрэлбаатар сайд. 
 
Ч.Хүрэлбаатар: - Х.Болорчулуун гишүүнд үнэхээр баярлалаа. Төсөв тодотгохгүй гэж байхад маш хүчтэй дэмжлэг үзүүлж энэ сахилга батыг сахиулах ёстой гэж хэлж байсанд одоо Улсын Их Хурлын гишүүддээ баярлалаа. Ингэж байж бас төсөв бол бас сайжирсан. Ингээд та бүгддээ бас талархлыг илэрхийлье. 
 
Энэ дээр энэ өөдрөг төсөв, хөөстэй гэдэгтэй би ерөнхийдөө ер нь нэг нийцүүлээд бас ярьж өгье. 2018 оны төсөв дээр бол бид нар 28 сая тонн нүүрс гаргана гэж тооцсон. 2018 онд яагаад вэ гэхээр эхний 4 сард бол хоногт 900 машин гарч байсан. Нэлээд урт очертой. Хятад талдаа гарахгүй. Нэлээд хэдэн асуудлууд үүссэн байсан. Нөгөө Далай ламын айлчлалтай холбоотой. Дараа нь бас хэд хэдэн асуудлууд байсныг та бид бүгдээрээ мэдэж байгаа. 
 
Үүний дараагаар Ерөнхий сайд Бүгд Найрамдах Хятад Ард Улсад айлчлал хийсний дараагаар энэ гаргаж байгаа машины тоонууд нэмэгдэж эхэлсэн. Ингээд энэ 42 сая тонн гэдэг бол үндсэндээ бид нар хоногт 1400 орчим машин гараад байхад л энэ 42 сая тонндоо хүрэх юм. Тэгээд ер нь 1400 тонн машинаар ингээд гаргаад явахад бол ерөнхийдөө бид нар энэ тоонд хүрнэ гэж үзэж байгаа. 
 
Хоёрдугаарт нь, Засгийн газрын Тавантолгойн, Гашуун Сухайт дээр гарч байгаа нүүрсний хулгайтай холбоотой томоохон шалгалт оруулсан. Ингэхэд нэг машин гэхэд чинь удаа дараа нааш цаашаа хоосон гарсан байгаа юм. 5 машин гэхэд чинь 4500 орчим. Бүгдэд нь ачаагүй нэртэй. Тэгэхээр бид нар энэ хөрөнгө оруулалт дээрээ хилийн боомтуудаа бид нар бүгдийг нь камержуулна, рентгенжүүлнэ. Энэ камерын хяналтыг тухайн боомт дээрээ хийхээс гадна энэ Гаалийн ерөнхий газартай нэгдсэн том удирдлагуудаар Монгол Улсын хилээр ашигт малтмалын баялаг гарч байгаа 6 боомт болгоноо бид нар хяналт тавина гэж байгаа. Гарч байгаа машин. Одоо нэг нүүрс гарлаа гэхэд чинь гэрээний дүн гээд байдаг. Тэр нь ихэвчлэн худлаа байдаг. Үнэн хэрэг дээрээ цаана нь арай өндөр үнэтэй байдаг. Гэх мэтийн зүйлүүдийг бид нар энэ дээрээ арилгаж тооцож үзээд нэлээд шахаж байж энэ 42 сая тонн руу орж ирнэ. Энийг бид нар одоо хийж чадна гэж итгэж байгаа. Өөрөөр хэлбэл бусад зүйлүүдтэйгээ нэлээд одоо уялдаж оруулж ирж байгаа гэдгийг би бас нэгдүгээрт нь одоо хэлмээр байна. 
 
Тэгэхээр таны хэлж байгаа энэ бас амаргүй, чанга. Гэхдээ бид нар Засгийн газар бол бүрэн хэмжээгээрээ ажиллана. Өдөр 1400 машин гаргаж байгаа боломж бол манай дээр бий. Цаашдаа энэ боомтуудаа ашигт малтмалын баялаг гарч байгаа 6 боомт болгон сайжруулна. 
 
Эмнэлгийг бие даалгах тухай аж ахуйн тооцоон дээр гаргаж байгаа зүйл бол энэ дээр бас тэгж хэлмээргүй байна. Яагаад гэвэл Эрүүл мэндийн тусламж, үйлчилгээний тухай хуулиар бол эмнэлгүүд бие даасан байх ёстой. Харин бид нар нэлээн болгоомжтой хандаж хоёрыг нь гаргаж байгаа. Болгоомжтой хандаж байна. Гэхдээ улсын төсвөөс өгдөг бүх мөнгөө өгч байгаа. Нэг ч төгрөг хасахгүйгээр бүгдийг нь өгөөд за та нар энэ хуулийнхаа дагуу одоо хэрэгжээд үз. Ингэхэд яах нь вэ гээд одоо гаргаж байгаа. 
 
Үндсэндээ бид нарын баталсан байгаа хуулийн дагуу бол тэд нар бие даагаад явах учиртай. Гэхдээ бас болгоомжилж байгаад ер нь хоёрыг нь гаргаад туршаад яваад үзээд тэгээд цаашаагаа хийе гэж байгаа. 
 
Хөгжлийн банктай холбоотой зээлтэй бол тантай санал нэг байгаа юм. Сангийн сайд болоод аваад үзэхэд энэ Хөгжлийн банкны нөгөө Чингис бондын зээлүүд бүгдээрээ л бас тодорхой. Яагаад гэвэл Сангийн яаман дээрээ байгаа байх гэж ойлгож байсан. Тэгсэн бүгд Хөгжлийн банк руу шилжсэн. Хөгжлийн банк авсан нөгөө 580.0 сая доллароо төлж чадахгүй байсан учраас Засгийн газар өмнөөс нь төлсөн. Тэгээд бүх зээлүүд Хөгжлийн банк дээрээ байгаа юм билээ. 
 
Гэхдээ Сангийн яам бол энэ Хөгжлийн банк энэ зээлийг хариуцаж байгаа гээд бид нар хойшоо суухгүй. Бүх зээлүүдийг нь нэг бүрчлэн гаргаж байгаад Сангийн яам нэг бүрчлэн хойноос нь явж тэр мөнгийг нь эргэж тэр бүгдийг нь төлүүлэх чиглэл дээр нь ажиллана гээд одоо сая Сангийн яаман дээр бол нэлээд яригдсан байгаа гэдгийг би хэлмээр байна. 
 
М.Энхболд: - Ж.Ганбаатар гишүүн. 
 
Ж.Ганбаатар: - За баярлалаа. Сүүлд хэлсэн гишүүдтэй адилхан би Сангийн яам, Сангийн сайдыг магтаж чадахгүй нь. Уучлаарай. 
 
Долларын ханшийг одоо төсөвт хэдээр тооцсон бэ гэдгийг би бас эхлээд асууя. Түрүүн Л.Энх-Амгалан гишүүн хөрөнгө оруулалтыг 1.5 тэрбум гэж байх шиг байна лээ. 1.3. Тэгээд хөрөнгө оруулалт бол 750.0 тэрбум хавьцаа байгаа байх. Зүгээр шилжсэн хөрөнгө оруулалтуудыг нэмсэн байж магадгүй байх. 
 
Энэ хөрөнгө оруулалтуудын яг хэд нь ямар шинэ үйлдвэр баригдахад тавигдсан бэ? Ямар одоо шинэ төсөл хөтөлбөрт энэ хөрөнгө оруулалт тавигдав гэдгийг хэлж өгөөчээ. 
 
Ч.Хүрэлбаатар сайд бол сайд болохоосоо өмнө жижиг, дундын асуудлыг сайн ойлгодог. Бас цаг зав ч ихтэй байсан байх. Сайд болсныхоо дараа бол одоо жижиг, дундын асуудлыг бол сонсохыг ч хүсдэггүй. Ярьсан, бодсон зүйл нь одоо ярьж байгаатайгаа их зөрчилддөг ийм л болсон л доо. 
 
За яах вэ би энийг дараа дараагийн хэлэлцүүлгүүд дээр ярина. Одоо бол би бас нэг макро түвшинд хоёр гурван зүйлийг асууя. Ер нь бол төсвийг хэлэлцэж байх явцад бол энэ орлогоо яаж цаашаа дээшлүүлэх вэ гэдгийг эхний хэлэлцүүлгээр их ярьж байх ёстой болов уу гэж би бодож байгаа. Одоо орлогыг ер нь яаж дээшлүүлэх юм. Өрх, гэр бүл одоо компаниуд ч гэсэн ирэх оныхоо төсвийг тооцохдоо яаж орлогоо дээшлүүлэх вэ гэдэг талаас л ярьдаг шүү дээ. Ярьдаг шүү дээ гэж одоо та бүхэн бүгд мэдэж байгаа. Тэгээд яаж орлогоо дээшлүүлэх вэ? 
 
Би түрүүн бас Ерөнхий сайдын юуг сонссон. Өчигдөр ажлын хэсэг дээр би энэ асуултыг асуусан. Зүгээр хариулж байгаа хүмүүс бол гааль дээр нэг машин тавина л гээд нэг юм яриад байна лээ л дээ. Уул уурхайгаар гарч байгаа зүйлүүд дотор алт яваад байна уу, зэс яваад байна уу гэдгийг ялгана гээд. Уг нь бол татвар төлөгчдийн бааз суурийг дээшлүүлэх л ёстой байх. Орлогыг дээшлүүлнэ гэдэг бол. 
 
Татвар төлөгчдийн байр суурийг хэн дээшлүүлэх вэ гэвэл та мэдэж байгаа байх. Тийм ээ. Тэгэхээр энд хариулаарай гэж би танаас бас хүсье. 
 
Түрүүн бас Д.Оюунхорол гишүүн асууж байна лээ л дээ. Яаж эдийн засгийг солонгоруулах вэ? Төсөв энэ талаар одоо яасан бэ? Энэ дээр би бас тодорхой хариулт. Дундаас нь орж ирсэн учраас сонсоогүй ээ. 
 
Гаднын хэвлэлүүд, гадаад улсууд бид нарыг яаж дүгнэж байгааг та бүхэн бүгдээрээ мэдэж байгаа. Монголд одоо эдийн засгийн хямрал бол болохгүй байгаа. Болоогүй байгаа. Төсвийн хулгай дээд цэгтээ хүрсэн. Би бол санал нэгтэй байгаа. 
 
Энэ хоёр гурав сонгогдсон гишүүд яах вэ би зүгээр буруу хардаж байж магадгүй. Зүгээр магтаад байгаа нь бас одоо ямар учиртай байдаг юм болоо. Сайн ойлгохгүй байна. Тэгэхдээ миний хувьд бол магтаад байхаар зүйл бол бага байна гэж харж байгаа. 
 
2019 оны төсөв дээр жижиг, дунд үйлдвэрлэлийг дэмжих талаар одоо ноль байгаа. Огт мөнгө улсын төсвөөс төвлөрөөгүй. Тавиагүй. Яагаад вэ. Ямар зарчим барьсан бэ? Сайд аа. Ямар зарчим барьсан бэ? 
 
Та бол одоо Австралид сургууль төгссөн. Одоо өндөр боловсролтой хүн л дээ. Тэгээд ирээд шууд дарга хийсэн. Та бол жижиг, дундын асуудлаар сонссон болохоос биш. Сонссон. Одоо уншсан л байх л даа. Түүнээс биш мэдрээгүй. Тэр дотор бол яваагүй. Тийм учраас мэдэхгүй байгаад байна л даа. 
 
Би одоо ойлгуулах гээд ядаад байгаа юм л даа. Маш их олон талаас нь оролдсон. Өөртөө ч гэсэн хоёр гурван удаа уулзахыг хүссэн. Тэгээд жижиг, дундынханд огт итгэдэггүй. 800 мянган хүнд огт итгэхгүй байна л даа. Бид нар л…/минут дуусав/
 
М.Энхболд: - Ч.Хүрэлбаатар сайд хариулъя. 
 
Ч.Хүрэлбаатар: - Ж.Ганбаатар гишүүний асуултад хариулъя. Шинэ хөрөнгө оруулалтын хэмжээ бол 1.3. Энэ бол улсын төсвөөс хийгддэг. Түрүүн Л.Энх-Амгалан гишүүн 1.3 гэсэн. Үүнээс гадна гадаадын зээл, тусламжаар санхүүжигдэх хөрөнгө оруулалтын хэмжээ бол мөн ялгаагүй 1.3 орчим байгаа. Ингээд 2.6 орчим их наяд төгрөг бол хөрөнгө оруулалт орно гэдгийг бол хэлье. 
 
Улсын төсвийн орлого бол бид нар нэлээд 3.2 их наяд төгрөгөөр нэмэхээр тооцож оруулж ирсэн байгаа. Уул уурхайн салбар дээрээс бид нар 1 их наяд 280-ыг. Эдийн засгийн өсөлтөөс 690.0 тэрбумыг. Импортын өсөлтөөс 650.0 тэрбумыг. Татварын шинэчлэлийг хийснээрээ бид нар 100 гаруй тэрбумыг. Газрын тосны үнэ өсөж байгаа учраас эндээс тусдаа бас 112.0 тэрбум төгрөгийг одоо олох гэсэн ийм зүйлүүдийг бид нар тооцож ирж байгаа. 
 
Тэгээд эдийн засаг өсөхөөр бол орлого нэмэгддэг гэдгийг би хэлмээр байна. Жижиг, дундыг одоо ойлгохгүй, мэдэхгүй гэж хэлж байна. Тийм байх аа. Гэхдээ бид нар энэ улсын төсвийн мөнгийг бол бид нар хамгийн үр ашигтай одоо механизмууд руу хийх ёстой. Хэрвээ нэг сан руу мөнгө хийдэг. Тэндээсээ мөнгө алдагдаад байдаг бол тэнд мөнгө нэмж өгөөд байвал энэ татвар төлөгчдийн мөнгө улам л үр ашиггүй л зарцуулагдана гэсэн үг. Тийм учраас бид нар энэ Сангийн яаман дээр сууж байгаад жижиг, дундыг дэмжих одоо хичнээн ямар их эх үүсвэрүүд байна вэ гэдгийг бүгдийг нь нягталж гаргасан. 
 
Тэгээд жижиг, дунд үйлдвэрлэлийг хөгжүүлэх сан дээр бол 335.0 тэрбум төгрөгийн одоо хуримтлал бий. Энэ хуримтлалаараа одоо яваг. Буцаан төлөлтөө хий. Тэрийг эргээд бүгдийг нь зээлэндээ гарга гэж. Нэг ч төгрөг тавиагүй гэдэг бол үндэслэлгүй. Энэ дээр 335. Сү.Батболдын Засгийн газрын үеэс 2009 оноос хойш энэ нь нэмэгдсээр байгаад явж байгаа. 
 
Тэгэхээр энэ дээр 355.0 тэрбум төгрөг энд хуримтлалын санд байгаа. Энэ гаргачихсан мөнгөө эргүүлээд буцаагаад ав. Хэрвээ эргэн төлөлт нь үнэхээр 95.0 хувьтай байгаа юм бол эндээсээ эргүүлээд авахад 200, 300 тэрбум төгрөг орж ирнэ гэсэн үг. Тэрийгээ эргүүлээд зээлд гаргаад явах учиртай. 
 
Үүнээс гадна Тариалан эрхлэлтийг дэмжих сан гээд 94.0 тэрбум төгрөг байна. Хөдөө аж ахуй, хөдөөгийн хөгжил гээд төсөл дээр 17.0 тэрбум төгрөг байна. ЖАЙКА-гийн хоёрдугаар үе шаттай зээлийн төсөл гээд тэнд урд өмнө нь олгогдоод эргээд төлөгдөөд бүхэл бүтэн 136.0 тэрбум төгрөгийн сан байна. Дэлхийн банкны экспортыг дэмжих төсөл гээд 5.4 тэрбум төгрөг байна. Зээлийн батлан даалтын сан гэж 62.0 тэрбум төгрөгийн юм гээд нийтдээ 650.0 тэрбум төгрөгийн сан байна. Энэ 6-г харин яаж үр ашигтай, оновчтой бид нар эргэж жижиг, дундын зээл болгож гаргах вэ гэдэг дээрээ л анхаарал тавих ёстой. 
 
Нэг хүний гарын үсгээр. Тэр тусмаа сайд, дарга нарын гарын үсгээр гардаг мөнгөөр Монгол Улсын жижиг, дунд үйлдвэрлэл хөгжинө гэдэгт би бол итгэхгүй байгаа. Харин жижиг, дундын. Яг таны хэлж байгаагаар жижиг, дундын зовлонг нь мэддэг, ойлгодог хүмүүс тэнд нь оролцож байгаад тэр банкуудтайгаа нийлж байгаад шийдвэрээ гаргаад явдаг энэ тогтолцоо би бол зөв болов уу гэж бодож байгаа. 
 
Тэгэхээр энэ салбараа илүү мэддэг хүмүүс нь тэр зээл дээрээ илүү түлхүү ороод явах ийм боломж бол бий гэж би үзэж байгаа. Ингээд 650.0 тэрбум төгрөгийн эх үүсвэр бол тэнд бий шүү гэдгийг би хэлье. 
 
Жижиг, дунд үйлдвэрлэлийг одоо сонсохыг хүсдэггүй биш. Харин энэ Улсын Их Хуралд өргөн барьсан байгаа Татварын багц хуулиар бол бид нар энэ жижиг, дундыг, бизнес эрхлэгчдийг бүрэн дэмжих ийм хуулийн төслийг өргөчихсөн байгаа. Улсын Их Хурал маань удахгүй хэлэлцээд шийдвэрлэж өгнө гэж итгэж байгаа. 
 
М.Энхболд: - Ж.Ганбаатар гишүүнд 1 минут нэмж өгье. 
 
Ж.Ганбаатар: - За бас одоо хэл ам их хурдан сайн хөгжсөн. Хариулахдаа. Гэхдээ энэ жижиг, дундын асуудал дээр бол та 2019 онд бол ноль юу тавьсан гэдгийгээ мэдэж байгаа шүү дээ. Буцаад өөр юм яриад байх юм. 2019 онд бол ноль л байгаа шүү дээ. Тэгээд наад жижиг, дундынхаа асуудалтай намайг холбох гэж байгаа бол миний компаниуд болоод миний таньдаг нэг ч хүн наанаас чинь зээл аваагүй. Би гүйцэтгэх засаглалын ажилд оролцдоггүй угаасаа. Шалгаарай намайг. Та надтай тийм зүйл ярих гэж байгаа бол харин зүгээр онигоо болох байх шүү гэдгийг хэлчихье. 
 
Тэр 1.3 их наядын хөрөнгө оруулалтыг чинь хэд нь яг төсөв хөтөлбөрт орж байгаа юм бэ гэдгийг хариулж өгөөчээ. Та дутуу хариулчихлаа. Одоо ингээд 1 минут болохоор ярих гэж байгаа зүйлүүд маань багтахгүй юм л даа. 
 
Ер нь бол жижиг, дундын чиглэлд бол хөрөнгө оруулалтын зардлын 10 хувийг тавьдаг ийм зарчимтай байгаа шүү дээ. 2016 онд, 2017 онд, 2018 онд та энэ зарчмаасаа гарчихаж байна шүү дээ. Тэгээд л 335.0 тэрбум гээд…/минут дуусав/
 
М.Энхболд: - Ч.Хүрэлбаатар сайд тодруулж 1 минут хариулт өгье. 
 
Ч.Хүрэлбаатар: - Жижиг, дундын мөнгийг бид нар үр ашиггүй систем рүү мөнгө хийхгүй ээ. Тэгээд ч энэ дээр одоо урд өмнө нь олон төрлийн сангууд ажиллаад нийтдээ 650.0 тэрбум төгрөгийн хуримтлал бий болсон. Эргэлтийн сан байна. Энийгээ л оновчтой ашиглая. 
 
Хөрөнгө оруулалт гээд ингэх юм бол би дахиад л уншаад өгье л дөө. Нийт сургууль 117 сургууль байна. Үүнээс 46 сургууль шинээр эхэлж байна. Нийт цэцэрлэг 143 байна. Үүнээс шинэ 57. Нийт дотуур байр 34 байна. Үүнээс шинэ нь 22 байна. Нийт эмнэлэг 61 байна. Үүнээс 32 нь бол шинэ байна. Шинэ соёлын төв 52 байна. Нийт спорт цогцолбор 37 байна. Харин улсын төсвөөс үйлдвэр бол барьж байгуулахгүй гэдгийг би танд хэлье. 
 
М.Энхболд: - О.Содбилэг гишүүн асуулт асууя. 
 
О.Содбилэг: - Гишүүдийн өнөөдрийн мэндийг хүргэе. Улсын төсвийн тооцооллоор валютын ханшаа хэдээр бодож тооцсон бэ гэдэг дээр би нэг асууя. Яагаад гэвэл сүүлийн үед бас энэ төгрөгийн ханш их унаад байна. Тэгээд сая бас Ж.Ганбаатар гишүүн ч гэсэн дурдаж байна. Энэ жижиг, дунд бизнес эрхэлж байгаа хүмүүст их хүчтэй мэдрэгдэж байна л даа. 
 
Миний хоёр дахь асуулт бол Эрдэнэт үйлдвэрээс улсын төсөвт оруулах орлогоо яаж тооцсон бэ? Одоо 100 хувь төрийнх гэж үзэж байна уу? Эсвэл одоо яаж тооцоолсон бэ? Зэсийн үнээ бас одоо ямар үнээр тодорхойлж орлогоо тооцсон бэ? 
 
Гуравт нь, энэ орон нутаг аймгуудын төсвийн орлогыг орлоготой нь хамааруулж зарлагыг нь шийднэ гэж түрүүн Ерөнхий сайд үгэндээ хэлсэн. Тэгэхээр манай Орхон аймгийн орлогыг бол 5.0 тэрбумаар одоо өсгөсөн байгаа. Тэгэхээр 5.0 тэрбумаар орлого нь өснө гэж бодоход жишээлбэл 10 хувийн татвараар зүгээр дундажлаад үзэхэд 50.0 тэрбум төгрөгийн одоо нэмэлт эдийн засгийн эргэлт явагдсан байж таарах гээд байна л даа. Тэгэхээр тийм юм бол одоо эдийн засаг сайжирсан гэж ярьж байгаа ч гэсэн сайн харагдахгүй байна л даа. 
 
Миний дөрөв дэх асуулт болохоор 2019 онд одоо манай эрх барьж байгаа энэ нам мөрийн хөтөлбөрөө хэрэгжүүлэхэд энэ оруулж байгаа хөрөнгө оруулалтын дүн нь одоо тэр мөрийн хөтөлбөрийнхөө хэдэн хувьд нь хүрэхээр ийм тооцоолол гаргасан юм бэ? Яагаад гэвэл одоо эдийн засаг сайжирч байна, мөнгө санхүү сайн байна гэдэг мэдээ бол Засгийн газраас гараад байгаа. Тэгсэн мөртлөө одоо яг энэ төсөвтэйгөө танилцаад харахаар тэр мөнгө нь хаана байгаа юм бэ л гэж асуумаар байна. Манай гишүүд ч гэсэн яриад байх шиг байна. 
 
Тойрог болгонд нь одоо жишээлбэл 10 тэрбумын хөрөнгө оруулалтын ажлыг нь шийдэж өгнө гэсэн. Тэр нь тэгэхдээ яг ямар хаягаар явах юм. Төсөв чинь одоо бүх мөнгө төгрөг нь тодорхой хаягтай байх ёстой. Тэр нь сайн ойлгогдохгүй байна л даа. Ийм таван асуулт байна. 
 
М.Энхболд: - Ч.Хүрэлбаатар сайд. 
 
Ч.Хүрэлбаатар: - Валютын ханштай холбоотой асуудлыг би түрүүн тайлбарласан. Дахиад хэлье. Монгол Улсын эдийн засгийн өсөлт ирэх жил 2019 онд 8 хувьтай гэж бид нар үзэж байгаа. 
 
Улсын төсвийн алдагдал нэлээн буусан. Экспорт нэмэгдсэн. Монгол Улсын зээлжих зэрэглэл нэмэгдсэн зэрэг ийм зүйлүүд болж байгаа. Тэгэхдээ Монгол төгрөгийн ханш бол одоо Хятадын юанийн эсрэг чангарсан. Рублийн эсрэг чангарсан. Вонийн эсрэг чангарсан мөртлөө долларын эсрэг одоо унаж байна. Яагаад вэ гэхээр дэлхий нийтээрээ энэ Америкийн тодорхой орнуудтай хийгдэж байгаа худалдааны маргаан, импортын тарифыг тавьж байгаа. Импорт дээрээ явуулж байгаа бодлоготой холбоотойгоор бусад орнуудын ханш нэлээн хэлбэлзээд Америкийн одоо доллар нэлээд тийм чангарах процесс явагдаж байна. 
 
Үүнээс гадна доллар бол өөрөө Америкийн мөнгөн тэмдэгт байгаа. Тэгээд Америк өөрөө Холбооны нөөцийн сан нь өөрөө бодлогын хүүгээ үе дараалалтай нэмээд байгаа учраас долларын ханш дэлхий нийтээр чангарч байгаа. Ингээд үзэхээр нийт орнуудын аваад үзэх юм бол 85 хувийнх нь эсрэг доллар бол чангарсан. За ингээд одоо хоёр дахь том эдийн засаг манай урд хөрш Хятадын юань гэхэд чинь 6 хувиар унасан байх жишээтэй. Ард хөрш дэлхийн хоёр дахь том эдийн засагтай Орос бол, рубль бол 15 хувиар унасан байх жишээтэй. Бразил дэлхийн 8 дахь эдийн засаг 26 хувиар. Дэлхийн 17 дахь эдийн засаг Турк 61 хувиар гээд ийм байдлаар бол унаад явсан байгаа. Тэгэхээр энэ ингээд валютын ханшийн хөдөлгөөн нэлээд явагдаж байна. Тэгээд нэг их удахгүй тэнцвэрийнхээ цэг дээрээ очно гэж бид нар үзэж байгаа. 
 
2018 оны төсөв дээр бид нар валютын ханшийг бол, тооцооны ханшийг 2530-аар авч тооцсон. Эрдэнэт үйлдвэрээс одоо хуримтлуулах ногдол ашгийг бид нар 100 хувь гэж үзэж бүгдийг нь одоо авна гэдгээр төсөвтөө оруулж тооцсон байгаа. 1 тонн зэсийн үнийг бол 6272-оор тооцсон. 
 
Орон нутгууд дээр бид нар нэлээд энэ орлогыг нь өнгөрсөн 2018 оны гүйцэтгэлүүдийг нь харсан. Аймгууд өөрсдөө яаж байна вэ гэвэл орлогоо ингээд дутуу тавьчхаад оны төгсгөл дээр орлого нь даваад ороод ирчихдэг. Тэгээд энийгээ зарцуулмаар байна гээд байдаг. Тэгэхээр бид нар энэ 2019 оноос эхлээд төсвөө ер нь бодитой болгоо. Та нар орлогоо ч бодитой тавь. Зардлаа ч бодитой тавь. Ингээд л явъя. Тэгэхгүй бол бодитой орж ирэх орлогоо албаар доошоо тавиулчхаад тэгээд давсан орлого гэдэг зүйлийг ард нь гараад энийгээ зарцуулна гээд яваад байгаа нь өөрөө нөгөө төсөв тодотгох, төсвийн сахилга батыг бууруулахад чиглэгдсэн ийм арга хэмжээнүүд рүү хөтлөөд байгаа. 
 
Тийм учраас бид нар энийг ер нь орлого зарлагаа зөв тооцож явбал яасан юм бэ гэдэг ийм байдлаар энэ 2019 оны төсвийг хийхэд бол нэлээд хандсан гэдгийг хэлье. 
 
Түрүүн бас гишүүний асуултад би хариулсан. Энэ мөрийн хөтөлбөрийг одоо 2019 онд одоо хэдэн хувьтай хэрэгжүүлэх вэ гээд үзсэн. Ингээд 80-аас 85 хувьтай одоо хэрэгжинэ гэж тооцож энэ тооцоонуудыг хийсэн байгаа гэдгийг би хэлье. 
 
М.Энхболд: - Ё.Баатарбилэг гишүүн асуултаа асууя. 
 
Ё.Баатарбилэг: - Гишүүдийнхээ өдрийн амрыг айлтгая. Тэгэхээр ирэх жилийн төсвийн төсөл дээр бас орон нутгийн хөрөнгө оруулалт, орон нутгийн хөгжлийн сангийн хөрөнгө оруулалтыг бас нэмэгдүүлж оруулж ирж байгаад талархаж байгаа. Тэгэхдээ Сангийн яам, Засгийн газрын Хэрэг эрхлэх газар, холбогдох хяналтын байгууллагуудаас энэ орон нутгийн төсвийн гүйцэтгэл, тэр төсвийн хөрөнгө оруулалтын хуваарилалт одоо иргэдийн хурлаар саналаа оруулахаас нь өгсүүлээд бас хяналт дээр бас онцгой анхаарал хандуулах нь зүйтэй байдаг юм шүү. 
 
Тэгээд аймаг, орон нутгууд чинь бас нэг хэрэгтэй хэрэггүй юмнууд руу хөрөнгө оруулалтаа хийчхээд үр дүн багатай тийм юм болох вий. Энэ орон нутаг руу оруулж байгаа хөрөнгө оруулалтынхаа үр дүн дээр нь бас анхаараарай гэж хэлмээр байна. 
 
Жижиг, дунд үйлдвэрийг дэмжих сан дээр би харин тодруулж асуух гэсэн. Сая нэлээн тодорхой ойлголттой боллоо. Хэлэлцүүлгийн явцад бас ярина. Уг нь бол Жижиг, дунд үйлдвэрийг дэмжих сан дээр тодорхой хөрөнгө оруулалтууд тавьчих хэрэгтэй байсан юм биш үү гэдэг л юм байгаа юм л даа. 
 
Тэр 325.0 тэрбум төгрөг чинь бүгд аж ахуйн нэгж, байгууллагууд, иргэдэд очсон. Эргэн төлөлт нь явж байгаа. Эргэн төлөлт нь явахгүй байгааг нь тэр хууль хяналтын байгууллагаараа шалгаад төлүүлэх энэ юмаа хийгээд л явах хэрэгтэй байх. Байхгүй байгаа. Иргэдэд, аж ахуйн нэгжүүдэд очсон мөнгийг байгаа мэтээр бас яриад байгаа нь төөрөгдөлд оруулах юм биш үү. Иргэдээс бол мөнгө байгаа л юм байна шүү дээ. Тэр сангаас чинь зээл авъя л даа гэдэг ийм л юм явдаг л юм билээ л дээ ноднин бол. Тэгэхээр энэ дээр бол бас жаахан харамсалтай байна. Хөрөнгө оруулалт ороогүйд. 
 
Тэгэхээр энэ Биеийн тамирын тухай хууль энэ жилээс хэрэгжээд эхэлсэн. Сум болгонд биеийн тамирын арга зүйч ажиллах ёстой. Хуулиараа. Хууль хэрэгжих гэсэн чинь нөгөө орон тоо, цалин байхгүй гээд. Тэгээд энэ юун дээр суугаагүй л байна л даа. Тэгэхээр энийг яаж шийдэх гэж байгаа вэ гэдэг нэг асуудал. 
 
Хоёрдугаарт, Улсын Их Хурал дээр Сүрьеэгийн эсрэг лобби бүлэг ажиллаад үндсэн чиглэлд, 2019 оны үндсэн чиглэлд сүрьеэгийн эмнэлэг байгуулна гээд уг нь нэг хэдэн төгрөг тавиулсан юм. Тэр бүр ор тас байхгүй. Монгол Улс бол одоо энэ Зүүн Хойд Азийн 37 орноос сүрьеэгийнхээ дэгдэлтээр 7-д, халдвараар 7-д орж байна. Жилд 12 мянган хүн. Тэрний 10.0 хувь нь хүүхэд шинээр сүрьеэгийн халдвар авч байна. Ийм ноцтой байдалд байгаа бас энэ сүрьеэ өвчний эсрэг дорвитой арга хэмжээ авах шаардлагатай байна гээд сүрьеэгийн эмнэлэг шинээр барья гээд Үндсэн чиглэлд орсон. Энэ Үндсэн чиглэлээ барьж төсвөө оруулж ирдэггүй юм уу? 
 
Тэгээд энэ сүрьеэгийн эмнэлгийн асуудлыг яаж шийдэх вэ? Ерөнхий сайд бол одоо маш дэмжээд энэ асуудалд бол ерөөсөө яг ирэх жилийнхэд оруулъя. Нээрээ чухал асуудал гээд бид нар зөвлөгөөн хэлэлцүүлэг хийгээд ингээд л явсан юм л даа. Энэ дээр нэг тодорхой хариулт авъя. Ор тас байхгүй байна. Сүрьеэ дээр бол. 
 
Дараагийн нэг онцгой чухал асуудал бол агаарын бохирдлын асуудал. Байгаль орчны сайдын багц дээр нэг 147 орчим тэрбум төгрөг байгаа юм шиг байна. Зүгээр төсөл, хөтөлбөрийнх нь юм нь ямархуу байгаа юм. Тэгээд яг энэ төсвөөрөө бол одоо агаарын бохирдлыг бууруулах чиглэлээр 2019 онд төлөвлөсөн ажлуудаа яг хийж хэрэгжүүлж хүрэлцэх үү гэдгийг Байгаль орчны сайдаас асуумаар байна. 
 
Одоо бид нар чинь 5 сарын 01-нээс түүхий нүүрсээ хорьчхож байгаа. Ирэх оны 10 сар гэхэд л ер нь утаагүй Улаанбаатар болох гээд байгаа шүү дээ. Тэгэхээр яг энэ чинь одоо хэрэгжих боломжтой юм уу? Бид нар бол Улсын Их Хурлаас байгуулагдсан ажлын хэсэг бол удаа дараалан шаардаж байгаа. Засгийн газраас. Агаарын бохирдол бууруулах чиглэлээр хийж байгаа ажил, арга хэмжээнийхээ тайлан мэдээг ирүүл. Ямар ажлууд хийх гээд байгаа. Яаж байна гээд. 
 
Тэгэхээр энэ дээр бол 2019 онд дорвитой өөрчлөлт хийх жил гэж харж байгаа. Тэгээд наад төсөв хөрөнгө нь хэр зэрэг бодитой…/минут дуусав/
 
М.Энхболд: - Ё.Баатарбилэг гишүүнд 1 минут нэмж өгье. 
 
Ё.Баатарбилэг: - Хэр бодитой тооцоололтой юм оров гэж нэг ийм асуулт байна. 
 
Эцэст нь ноднин жилийн төсөв хэлэлцэж байхад бас Ч.Хүрэлбаатар сайдаас асууж байсан. Энэ нөгөө ижил хүчин чадалтай объектууд өөр өөр үнийн дүнтэй орж ирээд байна. Энийг нь нэг жигдэлж стандартчилах боломжтой юм уу гэсэн. Энэ жилийнх дээр бас тиймэрхүү юмнууд харагдаад байх шиг байх юм. Тэр нэг концесс гээд нэг юм ороод ирсэн. Хоёроос гурав дахин үнэтэй сургууль, цэцэрлэгийн юмнууд ямархуу юм яваад байна. Энэ одоо ямар учиртай юм. 
 
Ерөнхий тэр зарчим, стандарт юмаа барьж хийж чадсан уу гэдэг асуудал байна. Одоо бид нар дөнгөж танилцаж эхэлж байгаа болохоор бас тэр зарчмаа яаж барьж ажиллав гэдгийг Сангийн сайдаас тодруулъя. 
 
М.Энхболд: - Ч.Хүрэлбаатар сайд хариулъя. 
 
Ч.Хүрэлбаатар: - Жижиг, дунд үйлдвэрлэл дээр мөнгө нэмж тавиагүй биш. Энэ нөгөө мөнгө нь бол тэндээ хуримтлалын сан дээрээ байгаа. Нийтдээ 335.0 тэрбум төгрөг. Энийгээ эргүүлээд сайн шахаад ажиллуулаад ингээд явахад энэ бүрэн бололцоо байгаа. 
 
Дээр нь дахиад цаана нь хэд хэдэн 5 сан байгаа. Нийлүүлээд 650.0 тэрбум төгрөг учраас энийгээ нэлээн сайн дайчилж ажиллая гэдэг ийм санаа байгаа шүү. Түүнээс биш мөнгө гаргахгүй гэсэн үг бол биш. 
 
Орон тооны хувьд бол үнэхээр бид нар яг шаардлагатайгаа л авсан. Ямар шаардлага байсан бэ гэхээр үнэхээр энэ 2018 оны төсвийн энэ их зардлыг бид нар урсгал зардлыг ер нь 2018 он дээр нь нэлээд ингэж барьсан. Нэлээдийг нь. Гэтэл яах аргагүй одоо шинээр эмнэлэг ордог, шинээр сургууль баригдсан бол түүний орон тоог нь тавьж л өгөх ёстой. Тийм маягаар. Жишээлбэл, одоо онцгойгийн албадууд байгуулагдсан тохиолдолд бид нар түүний зардлуудыг нь зайлшгүй тавьж өгөх шаардлагатай. Гэх мэтчилэнгийн ийм зардлуудыг бол бид нар суулгаж өгсөн. Одоо биеийн тамирын арга зүйчийг бид нар арай өөр хэлбэрээр бас тухайн газар дээрээ зохион байгуулж болох болов уу гэж ингэж бодож байгаа гэдгийг хэлье. 
 
Сүрьеэгийн эмнэлгийг бол үнэхээр одоо тавья гэсэн ийм хүсэл эрмэлзэл бол бидэнд байсан. Нөгөө харамсалтай нь зураг төсөв нь гарч өгдөггүй. Одоог хүртэл байхгүй. Хэрвээ зураг төсөвгүй зүйлийг тавьчхаар дахиад л нөгөө нэг баахан өндөр өртөг тэр төсөв дээр тавигддаг. Тэгсэн мөртлөө нөгөөхийг нь хийх гэхээр болдоггүй ийм зүйлүүд гараад байдгийг та сайн мэдэж байгаа. Тийм учраас энэ дээр бол одоо үнэхээр боломж. Зураг төсөв нь бэлэн болж амжаагүй шүү гэдгийг би хэлье. 
 
Ижил төстэй байх гэдэг ноднин жилийн одоо Их Хурлын гишүүдээс гарсан тэр шүүмжлэлийг бас Сангийн яам нэлээд анхаарч ажиллаж үзсэн. Ингээд гишүүдийн санал ирэх гэхээр бид нар нөгөө нэг яг тэрэнтэй адилхан сургууль байдаг ч юм уу, цэцэрлэг баригдах тэр төсөвт өртгүүдийн жишиг дүнтэй нэлээд харьцуулаад үзсэн. Зарим нь өөрийнхөө хөрөнгөөр зураг төсвийг нь хийсэн. Арай өөрөөр хийгдсэн байсан учраас тэрүүгээр нь аваад. Ерөнхий бусдыг нь бол нэг ижил болгох замаар асуудалд хандсан гэдгийг хэлье. 
 
Энэ концессын гэрээ бол урд өмнө нь байгуулагдсан энэ гэрээнүүдээс өндөр дүнтэй тийм объектууд бол бий юу гэвэл бий. Одоо гэхдээ тэр нь нөгөө гэрээг нь баталгаажуулаад Засгийн газар бас үүрэг хүлээсэн учраас энийг бас санхүүжүүлэхээс өөр аргагүй байдалд ороод хийгдээд явж байгаа гэдгийг хэлье. 
 
Н.Цэрэнбат сайд хариулна байхаа. 
 
М.Энхболд: - Ц.Гарамжав гишүүн асуултаа асууя. Н.Цэрэнбат сайд. 
 
Н.Цэрэнбат: - Ё.Баатарбилэг гишүүний асуултад хариулъя. 2019 онд агаарын бохирдлыг бууруулахад өмнөх оныхоос, энэ 2018 оноос 146.2 тэрбум төгрөгөөр одоо нэмж тусгагдсан байгаа. Энэ бол ихэнхдээ Улаанбаатар хотод одоо агаарын бохирдлыг бууруулах 3 мянган ширхэг нам даралтын уурын зуухыг. Мөн одоо 100 мянган айл өрхөд зориулсан агаарын бохирдлыг бууруулах төсөл хөтөлбөрүүд хэрэгжүүлнэ гэсэн. Ингээд тооцоолол явж байгаа. 
 
Орон нутгийн хувьд бол түүхий нүүрсэнд ногдох агаарын бохирдлын төлбөрийг орон нутагт 50 хувь нь шилжих гэж байгаа учраас орон нутгийн удирдлагууд бол тухайн орон нутаг дээрээ орчны бохирдлыг бууруулах арга хэмжээнд энэ агаарын бохирдлын төлбөрийнхөө орлогыг зарцуулахыг үүрэг болж байгаа. Тэгээд орон нутгийн удирдлагуудын багц бас тэр хэмжээгээр нэмэгдэж байгаа. 
 
Тулгамдаж байгаа асуудлаа шийдэхэд хүрэлцээтэй юу гэвэл одоогийн байгаа бид нарын бас олон улсын байгууллагууд хүлээсэн үүрэг, одоо бид нарын одоогийн нөхцөл байдал дээр бол энүүгээр нэлээн ихэнхийн ард нь гарна л гэсэн зорилт тавьж байгаа. Энэ дээр Улаанбаатар хотод байгаа нийт мянган нийтийн тээврийн автобусыг фильтрыг нь тавьчихъя гээд бас нэг 25.0 тэрбум төгрөгийн саналыг Сангийн яаманд өгсөн. Сангийн яам маань үзээд энэ бол одоо үр ашиггүй хөрөнгө оруулалт болоод байна. Энэ бусад түүхий нүүрсийг хэрэглэж байгаа эх үүсвэрүүд дээрээ ирэх жилдээ тулгуу ажиллая гэсэн шийд гараад энэ дээр явж байгаа гэдгийг хэлье. 
 
М.Энхболд: - Ц.Гарамжав гишүүн асуулт тавья. 
 
Ц.Гарамжав: - Бид 2016 онд Монгол Улсаа маш эдийн засгийн хүнд нөхцөлтэй байх үед нь одоо хүлээж авсан байгаа. Ер нь улс орон маань дампуурлын ирмэгт тулчихсан. Эдийн засаг маань бас маш хүнд болсон ийм хямралтай үед хүлээж авсан л даа. 
 
Тэгэхээр үүнээс хойш 2 жилийн хугацаанд бид нар энэ хямарсан нийгмийн бухимдал, зөрчил, тэмцэл, шүүмжлэл энэ бүхний дундуур одоо Засгийн газар маань зүтгэн ажиллаж өнөөдрийг хүрлээ. Тэгээд өнөөдөр одоо Монгол Улсын Засгийн газар, Сангийн сайд У.Хүрэлбаатар маань харин одоо ард түмэндээ, Монгол Улсдаа эерэг сайхан мэдээ дуулгаж гэрэл гэгээтэй бодит үр дүнг ард түмэндээ мэдээлж байгаад миний хувьд бол талархалтай байна. 
 
Жишээлбэл, дотоодын нийт бүтээгдэхүүн 13 хувиар өссөн байна. Эдийн засгийн бодит өсөлт маань 8 хувьд хүрч байна. Ажилгүйдлийн түвшин буурсан. Энэ маш чухал үзүүлэлт байгаа. Төсвийн алдагдлыг 15.3-аас бид нар 5.4 болтол нь өнөөдөр бууруулж чадлаа. 
 
Монгол Улсын зээлжих зэрэглэл маань мөн сайжирч байна. Гадаадад Монгол Улсын маань нэр хүнд бас өсөж байна. Мөн одоо том том “Дим сам” бонд болон Чингис бондын төлбөрүүдийг одоо бүрэн төлж барагдуулсан байна. Мэдээж хэрэг бид нар цаашдаа төлөх их хэмжээний их наядуудын өрт төлбөр бас өмнө нь маань байж байгаа ч гэсэн зээлийн хүүгийн зардлыг бас 59.0 хувиар бууруулж чадсан байна. 
 
Мөн Олон Улсын Валютын Сантай хамтран ажилласнаар төсвийн сахилга батыг хүртэл сайжруулж мөнгөний бодлогыг одоо сайжруулж чадсан байна гэж үзэж байна. 
 
Орон нутагт байнгын хүрэлцээгүй шаардлагатай байдаг төсвийн хөрөнгө оруулалтыг 189.0 тэрбумаар нэмсэн байна. Аймаг болгонд 7-гоос 8 тэрбум нэмэгдсэн байна. 
 
Мөн татвар төлөгчдийн татвараас олсон мөнгийг урьд нь гувчуулж банкуудад байршуулж гувчуулж ингэж үрэн таран хийдэг байсан энэ зүйлийг энэ жил одоо Сангийн яам бүрмөсөн зогсоонд талархалтай байна. Мөн Монгол Улс анх удаа энэ ирээдүйн өв сандаа 553.0 тэрбум төгрөгийг байршуулж чадсан байна. Анх удаа. 2019 онд Монгол Улс маань ирээдүйн өв сандаа ирээдүй хойч одоо бид нар 1 их наяд төгрөгийг анх удаа бүрдүүлж төвлөрүүлэх ийм сайхан тооцоо төлөвлөлт хийгдсэн байна. Энэ ч одоо биелэх бодит үндэслэлтэй байна. Энэ Ирээдүйн өв сан фонд болон бусад оронд одоо 1 их наяд доллар, евро хүртэл хуримтлагдсан байдгийг бид нар мэдэж байгаа. 
 
Уул уурхайн салбарын орлого 39.0 хувиар өссөн байгаа. Энэ дотор одоо зэсийн баяжмалын үнэ 30 хувиар өссөн байгаа. Нүүрсний салбараас орж байгаа орлого 165 хувь хүртэл өссөн ийм сайн мэдээтэй байна. Ийм болохоор уул уурхайн салбарыг бас дандаа харлуулж ингэж хармаагүй байгаа юм. Ямар ч байсан энэ маань улсынхаа эдийн засагт ихээхэн ач холбогдлоо өгч байгаа нь харагдаж байна. 
 
Ингээд 2019 онд Монгол Улсын төсвийн төсөөлөл дээр одоо төсөөлөгдсөн байгаа зардлууд 11 их наяд байгаа. Үүний 20-иод хувь нь одоо хөрөнгө оруулалтын урсгал зардал болон хөрөнгө оруулалтын зардлууд байгаа юм. 
 
Тэгэхээр 720 тэрбум одоо энэ урсгал зардлын дотор цалин хөлс, тэтгэвэр, тэтгэмж байгаа. Одоо жишээлбэл хамгийн сүүлд нийгэмд бухимдал үүсгээд байгаа энэ эмнэлгийн салбар, боловсролын салбар. Эдгээрийн цалин маань одоо яг бодитойгоор хэд нэмэгдэх юм бэ? Жишээлбэл, одоо 400 төгрөгийн цалин авдаг сувилагчийн цалин одоо ирэх жилүүдэд хэд болох вэ? Энийг нэг асууя. 
 
Эмнэлгийн салбар дээр, боловсролын салбар дээр 600 төгрөгийн цалинтай багш нарын маань цалин яг хэд болох вэ? 2019 онд. Энэ асуултуудад та нэг тодорхой хариулна уу? 
 
Хөрөнгө оруулалтын салбар дээр 1.3 их наядыг төлөвлөсөн байгаа. 1.3 их наядын энэ хөрөнгө оруулалт маань одоо ямар, аж үйлдвэрийн салбарт хэрхэн тусах юм. Манай улс одоо 90-ээд оны үед байсан 280-аад үйлдвэрээ бүгдийг нь одоо хувьчлах нэрийн доор бид нар үрэн таран хийсэн. Сүүлийн жилүүдэд аж үйлдвэржилтийн бодлого сэргэж байгаа. Гэвч одоо энэ аж үйлдвэр барьж байгуулж байгаа гадаад дотоодын хөрөнгө оруулагчид маш их эрсдэлтэй нөхцөл дундуур ажиллаж байна өнөөдөр. Маш хүнд байна. Оруулсан хөрөнгө оруулалт нь инфляци, дефляцийн энэ хямралын үеүдэд…/минут дуусав/
 
М.Энхболд: - Ц.Гарамжав гишүүнд 1 минут нэмж өгье. 
 
Ц.Гарамжав: - Тэгэхээр энэ аж үйлдвэрийн салбарыг одоо дэмжихгүйгээр энэ цаашдаа манай улс оронд ажлын байр бий болохгүй. Цалин хөлс нэмэгдэхгүй. Тогтвортой орлогын эх үүсвэр байхгүй гэдэг нь ойлгомжтой. 
 
Тэгэхээр ер нь улс орны аюулгүй байдал, хараат бус байдал, аж үйлдвэржилт гэдэг юм хамгийн чухал байгааг одоо манай Сангийн яам ойлгоод энэ дээр ямар бодлогуудыг одоо чиглүүлж ямар хөрөнгө оруулалтыг одоо төлөвлөсөн бэ гэдэг асуудал байгаа. 
 
Ингээд эдгээр асуудал дээр хариу авна. Мөн одоо энэ хөрөнгө оруулалтын бодлого дотор гишүүдийн одоо энэ цэцэрлэг, сургууль, эмнэлгийн бодлого маш их хүнд явагдаж байна. Энэний хууль эрх зүйн орчин маш хүнд юм байна. Тендерийн хууль байна. Энэ хэрэгжүүлэх дунд шатны байгууллагуудын хүнд суртал хэрээс хэтэрсэн байна. Энэ дээр манай Сангийн яамны зүгээс ямар хууль эрх зүйн орчинг шинэчлэн бодлого боловсруулж оруулж ирж байна вэ гэсэн асуултууд байна. 
 
М.Энхболд: - Ч.Хүрэлбаатар сайд хариулъя. 
 
Ч.Хүрэлбаатар: - Ц.Гарамжав гишүүнд баярлалаа. Асуултад хариулъя. Нийтдээ цалин, тэтгэвэр, тэтгэмжийг нэмэхэд 720.0 тэрбум төгрөгийг улсын төсөв дээр тавьсан. Цалинг нэмэгдүүлэхэд 417.0 тэрбум төгрөгийг тавьсан. Инфляцийн түвшинтэй уялдуулж нэмнэ. Тодорхой салбарууд дээр бид нар бас цалингийн сүлжээн дээр нь бас өөрчлөлтийг хийх. Нэмэгдэл, урамшуулал хөлсүүд дээр нь анхаарна гэж бодож байгаа. Инфляциасаа давуулаад нэмэхээр эргээд улс орон даяар үнэ хөөрөгдөх ийм эрсдэлтэй байдаг. Тэгээд энэ дээр бол төсөв батлагдаад Засгийн газар дээр нэлээд сайн яригдаж байгаад дараа нь эцсийн. Одоо яг нөгөө цалинг нэмэх шийдвэрүүд бол гардаг гэдгийг би хэлье. 
 
Ер нь бол энэ тендертэй холбоотой асуудлаар Ц.Гарамжав гишүүнтэй одоо ний нуугүй хэлэхэд одоо санал нэг байгаа. Нэлээд хэл амтай явагддаг, уддаг, хугацаа алддаг ийм асуудлууд гардаг. Тэгээд Сангийн яам бол энэ тендерийн тухай хуулийг бодож үзэж байгаад тулгамдаад байгаа асуудлуудыг нь үзээд үндэсний үйлдвэрлэгчдээ дэмжих ийм агуулгыг оруулаад маргаан нь их хурдан шийдэгддэг байхаар. Урьдчилаад тендер зарлаж болох зэрэг ийм нөхцөлүүдийг оруулаад Тендерийн хуулийг Улсын Их Хуралд өргөн мэдүүлсэн байгаа. Одоо бол удахгүй энэ чуулганаар хэлэлцээд он дуусахаас өмнө батлаад өгнө гэдэгт би бол итгэж байгаа. Энэ дээр бас тулгамдаад байгаа зарим асуудлууд нь давхар шийдэгдээд ороод ирнэ гэж бодож байгаа. 
 
Энэ 2019 оны төсөв дээр бас нэлээн хэдэн зорилго тавигдахдаа одоо нэгдүгээрт нь бол энэ сургууль, цэцэрлэгийн асуудлуудыг одоо шийдэхгүй бол үнэхээр болохгүй байна. Одоо очерлодог, сугалдаг, гурван ээлжээр хичээллэдэг. Тэгээд харанхуй шөнө явж байгаа хүүхдүүд бас янз бүрийн гэмт хэргийн золиос болох ийм магадлалтай зэрэг ийм эрсдэлүүд байсан учраас ер нь сургууль, цэцэрлэг дээрээ голлож анхаарал тавья. 
 
Улаанбаатар хотын усан цэвэр хангамжийн асуудал дээр онцгой анхаарал тавья. Утааг бууруулах дээр бас онцгой анхаарал тавьж ажиллая гэсэн байдлаар бол энэ зардлыг бол ач холбогдлоор нь эрэмбэлсэн. Цаашдаа ингээд зарцуулах хөрөнгө оруулалтаа чиглүүлээд баймаар юм билээ. Одоо энэ салбар луу тийш ээ ийм зүйлийг хийхэд, дэд бүтцийг хийхэд зэрэг ийм зүйл рүү бол зорилготойгоор зарцуулж явах нь илүү үр дүнтэй болох юм байна гэж бодож байгаа. 
 
Ер нь бол энэ бизнес эрхлэгч, үйлдвэрлэгчдийг бол бид нар төрийн зүгээс бол нэгдүгээрт нь татварын бодлогоороо сайн дэмжих ёстой. Энэ бол татварын багц хууль Улсын Их Хурал дээр байгаа. Дараа нь бол дэд бүтцийг нь сайн хангаж өгдөг. Гадаад дотоод худалдааны одоо чөлөөтэй хийх орчныг нь одоо бий болгож өгдөг энэ чиглэл рүү төр засаг чармайж ажиллах учиртай. Энэ чиглэлээр хичээж байгаа. 
 
М.Энхболд: - Б.Баттөмөр гишүүн асуултаа асууя. 
 
Б.Баттөмөр: - Монголын эдийн засагт өөрчлөлт гарч байгаа. Энийг одоо гишүүд ярьсан учраас давхцуулж яриад хэрэггүй байх гэж бодож байна. 
 
Өнөөдөр энэ төсөв хэлэлцэж байгаа энэ цаг үетэй бол бас чухал үйл явдлууд давхцаж байна л даа. Монгол Улсын одоо төрийн тэргүүн анх удаа энэ зааланд энэ нээлт дээр Монгол Улсын хөгжил бол мухардалд орсон гэдгийг бол хүлээн зөвшөөрсөн. Х.Баттулга Ерөнхийлөгчийн хувьд бол Ардчилсан намаас сонгогдож Монгол Улсын Ерөнхийлөгч болсон. Журмын нөхөдтэйгөө зөвшилцөж маш их олон талаас шүүж, ярьж аргагүй одоо яг хэлэх цаг нь болсон гэж одоо үгийг хэлсэн байх гэж би ингэж бодож байгаа. 
 
Үнэхээр одоо Монголын хөгжил бол мухардсан. 1990 онд бид нар урд нь 70 жил байгуулсныгаа бүгдийг нь эвдэж сүйтгээд төмрийг нь ачаад. Дараа нь ард түмний хяналт байдаг Ардын хянан шалгах хороо гэдэг юм аа устгаж өгөөд. Тэгээд сэлж чадахгүй мөртлөө нэг том ус руу бүгд давхиад орсон улсууд л сэлэх гээд. Энэ 30 жилийн хугацаанд 6 удаа живсэн. Олон Улсын Валютын Сан, Дэлхийн банкнаас одоо аврах хантааз 6, 7 удаа шидэж өгч аварсан. Хамгийн сүүлд 2016 онд энэ Өргөтгөсөн санхүүгийн хөтөлбөр гэж хэрэгжүүлж хамгийн сүүлчийн аврах хантаазыг шидэж өгөөд одоо бид тэрийг өмсчихсөн сэлж байгаа. Ийм л байдалтай л одоо Монголын эдийн засаг явж байгаа шүү дээ. 
 
Монгол Улсын өнөөдрийн төрийн тогтолцоо болохгүй байна гэдгийг бол маш олон удаа ярьж байгаа шүү дээ. Маш олон удаа ярьж байгаа. Энийг ерөөсөө тоодоггүй ингээд цаашаагаа яваад байна. Энэ хөгжлийн загвар маань болохгүй байна гээд л одоо өнөөдөр ингээд яриад байдаг, яриад байдаг. Болохгүй байгаа юм. Үнэхээр одоо энэ Засгийн газар энэ Ч.Хүрэлбаатар сайдын хувьд бол зүтгэж байгаа. Энийг бол үнэлж байгаа. 
 
Тэгэхдээ өнөөдөр бид нар нэг 35 их наяд төгрөгийн дотоод нийт бүтээгдэхүүн ярих биш 70 их наяд төгрөгийн дотоодын бүтээгдэхүүн яриад бид нар сууж байх ийм боломж байсан. 11 их наяд төгрөгийн татварын орлого биш 20 их наяд төгрөгийн татварын орлогыг өнөөдөр яриад сууж байх ийм боломж бидэнд бол байсан уу байсан. Харамсалтай байна. 
 
Одоо өнөөдөр энэ ардчилал, зах зээлийн нийгэмд шилжсэн 1990 оноос хойшхи энэ хугацаанд төр барьсан, энэ онолыг гаргаж ирсэн, энэ замаар явна гэсэн улсууд энэ ард түмнээсээ уучлалт гуйх хэрэгтэй. Тэгээд тэр одоо бид чадахгүй юм бол одоо тэр чаддаг улсууд нь, чаддаг нам нь, чаддаг хүмүүс нь гарч ирээд энэ хөгжлийнхөө тогтолцоогоо зөв болгоод хөгжлийнхөө загварыг зөв болгож цаашаа авч явах ёстой гэдэг санааг би хэлэх гэж байгаа юм. 
 
Хэд хэдэн асуудал байна. Асуулт байна. Нэгдүгээрт нь, одоо энэ Монголбанк, Санхүүгийн зохицуулах хороо, Сангийн яам, Засгийн газрын энэ ажлыг уялдуулж зохицуулдаг ийм энэ уялдаа ер нь ямар байна вэ? Монгол Улс 2018 оны эхний хагас жилд 4.7 тэрбум долларын экспорт хийсэн. Энэнээс одоо хэд нь Монголд орж байсан бол. Энийг Ч.Хүрэлбаатар сайдаас асууж байгаа юм. 
 
Хоёрдугаарт нь, энэ орон нутгийг одоо ийм тэжээмэл сэтгэлгээнээс яаж гаргах юм бэ? Одоо хамгийн их аялал жуулчлал хөгжсөн манай Хөвсгөл аймаг гэхэд л одоо 26.0 тэрбум төгрөгийн төсвийн дэмжлэг авч байгаа. Завхан аймаг 23.5-ыг авч байна. Өвөрхангай аймаг 22.0 тэрбум төгрөгийг авч байна. Орлого олъё гэсэн одоо тийм зүтгэл байдаггүй. Одоо энийг яаж орлого олдог, өөрөө өөрийгөө санхүүжүүлэх чиглэл рүү яаж явах юм бэ? Энийг би Г.Занданшатар сайдаас асууж байгаа юм. 
 
Гурав дахь асуудал, одоо Монгол малын тоо 84.6. Удахгүй 100 сая. Одоо ирэх жил бид нар 100 сая гээд ярьж байх юм. Энэ 100 саятайгаа нөхөцсөн тэр экологи, тэр одоо бусад үзүүлэлтүүд нь одоо болж байна уу, үгүй юу? Энэ малыг одоо нядалж гаргах чиглэлээр одоо ямар бодлогууд байна? 
 
М.Энхболд: - 1 минут нэмж өгье. 
 
Б.Баттөмөр: - Энийг Б.Батзориг сайдаас асууж байгаа юм. Энэ боловсролын салбар бол нийт төсвийнхөө 6 төгрөг тутмын нэгийг одоо энд зарж байгаа юм. Хөрөнгө оруулалтын одоо 3.5 төгрөг тутмын нэгийг энд зарж байгаа юм. Энэ боловсролын салбарын энэ төсөвт учруулж байгаа энэ хүндрэлийг ер нь багасгах чиглэлээрээ авах уу. Хувьчлал гэж одоо ямар юм байх вэ? Энэ чиглэлээр би Ц.Цогзолмаа сайдыг одоо хариулж өгөөч гэсэн ийм асуулт байна. 
 
Хамгийн сүүлд нь энэ замын түгжрэлтэй холбоотой. Үнэхээр одоо бид яг энэ чиглэлээрээ ингээд энэ хуучин импортын машин орж ирэхэд бол магадгүй ирэх жилийн зун гэхэд бол Монголын, одоо Улаанбаатарын гудамжинд машин явахын аргагүй болох нь. Тэгээд насжилт энэ тэртэйгээ холбогдуулаад тэр тариф тогтооно гэсэн. Энэ чиглэлээр одоо ямар бодлого байна? Энийг одоо 2019 оны төсөвт яаж тусгаж оруулж ирэв гэсэн ийм асуултуудад хариулт өгөөч. 
 
М.Энхболд: - Ч.Хүрэлбаатар сайд, Г.Занданшатар сайд, Ц.Цогзолмаа сайд гээд дараалаад хариулъя. 
 
Ч.Хүрэлбаатар: - Б.Баттөмөр гишүүний асуултад хариулъя. Ер нь урд өмнө нь нэлээд олон боломжууд алдагдсан уу гэвэл алдагдсан. Санал нэг. Үгүй ядахдаа урагшаа төмөр замаа тавьсан байсан бол яах байсан билээ. Энэ бодлогуудаа Улаанбаатар хотын утааг бууруулах чиглэлээр авч хэрэгжүүлж байсан бодлогуудыг тууштай үргэлжлүүлж байсан бол ямар үр дүн гарах байсан билээ гээд ийм олон асуудлууд бол бий. Боломжууд алдагдсан гэж хэлж байгаатай бол би тантай санал нэг байна. 
 
Үүнээс Монгол Улсын эдийн засаг илүү өргөн тэлчихсэн, орлого нь их ийм байх боломж бол байсан гэдэгт одоо таны хэлж байгаатай 100 хувийн санал нэг байгаа. 
 
Монголбанк, Сангийн яам, Санхүүгийн зохицуулах хороо бол бодлогоо нэгтгээд явдаг. Санхүүгийн тогтвортой байдлын зөвлөл дээрээ ярьдаг. Асуудал болгон дээр бид нар хоорондоо ярилцаж шийдлээ бас ярилцдаг гэдгийг би бас хэлье. 
 
Ер нь төсвийн бодлого, мөнгөний бодлогын уялдаа одоо энэ 2018 оноос эхлээд нэлээд их сайжирсан байгаа. Тантай ч санал ярьж байсан. Таны хэлж байсан саналууд бол энд бол үр дүнгээ үзүүлсэн байж байгаа. Энэ бодлогууд уялдаатай явж байгаа. Улам ч одоо сайжруулах чиглэлээр бид нар бас одоо анхаарч ажиллах ёстой гэж таны хэлж байгаа зүйлийг би одоо хэлье. 
 
Экспортын орлого бол 7.4 тэрбум америк доллар хүлээгдэж байгаа. Гүйцэтгэлээр нь бид нар одоо хүлээж харж байгаа. Яг одоогоор бол 4.8 тэрбум долларын экспортын орлого байгаа. 
 
Ер нь аваад үзэх юм бол би түрүүн хэлсэн. Эдийн засаг өсөж байгаа. Түүний дотор төгрөг өөрөө Хятадын юанийн эсрэг чангарсан. Оросын рублийн эсрэг чангарчихсан. Солонгос вонийн эсрэг чангарсан байгаа. Энэ нь бол өөрөө саяын экспортын орлоготой бол нэлээд их холбоотой гэдгийг би бол хэлье. Энэ чиглэлээрээ цаашдаа бид нар бодлогоо үргэлжлүүлэх ёстой. 
 
Замын түгжрэлтэй одоо ер нь ямар аргаар тэмцэх ёстой вэ гээд. Ерөнхийдөө эдийн засгийн аргаар л тэмцэх ёстой юм билээ. Эдийн засгийн аргаар. Энэ нь юу гэсэн үг вэ гэхээр та түрүүн бараг асуултад заримыг нь хэлж байна лээ. Улаанбаатар хотоос их дээд сургуулиудаа гаргавал энэ дээрээс улсын төсвөөс шууд дотаци өгөх хэрэгтэй. Жил болгон 4, 5 тэрбум төгрөг өгнө. Кэмпээ барьж байгаа бол. Улаанбаатар хотоос гаргасан үйл ажиллагаатай үйлдвэр, үйлчилгээн дээр тодорхой хэмжээний юу өгнө гээд. Эсвэл Улаанбаатар хотын төв хэсгээсээ гадагшлах юм бол татварын бодлогоор дэмжигддэг ийм байдлаар бид нар энэ эдийн засгийн арга бодлогуудаар хэрэгжиж тэмцэж явахгүй бол захиргааны аргаар, эсвэл хэн нэгэн хүний хүслээр үүнтэй тэмцээд явахгүй юм билээ.
 
Хичнээн их зам барьж байна вэ. Гэрэлтүүлгийг сайжруулж байна вэ. Гүүр барьж байна уу. Ийм ажлууд хийгдэж байгаа гэсэн ч хажуу талд нь бид нар эдийн засгийн аргаар энэ түгжрэлийг, асуудлыг шийдэх талаар ер нь нэлээн санал санаачилга гаргаж ажиллах ёстой юм байна гэж одоо төсвийн хэлэлцүүлгийн үеэр ярьсан гэдгийг би хэлье. 
 
М.Энхболд: - Г.Занданшатар сайд. 
 
Г.Занданшатар: - Б.Баттөмөр гишүүний асуултад хариулъя. Ер нь энэ хэт төвлөрлөөс шалтгаалан орон нутгийн төсвийн эрх мэдэл харьцангуй хумигдсан байдлыг энэ төсвөөр шинэчилж орон нутгийн төсвийн орлогын шинэчлэлийн бодлого хэрэгжиж байгаа. Орон нутгийн төсвийн бие даасан байдлыг нэмэгдүүлэх зорилгоор улсын төсөвт төвлөрч байгаа ашигт малтмалын, газрын тосны, тусгай зөвшөөрлийн төлбөр, түүхий нүүрсний агаарын бохирдлын төлбөрийн орлогоос тухайн орон нутагт нь тодорхой хувийг үлдэхээр шийдвэрлэсэн. 
 
Энэ дотроо бол ашигт малтмалын хайгуулын лицензийн төлбөрөөс улсын төсөвт төвлөрөх орлогын 50 хувийг орон нутагт нь, газрын тосны тусгай зөвшөөрлийн 30 хувийг орон нутагт нь, олборлосон түүхий нүүрсэнд ногдуулах агаарын бохирдлын төлбөрийн 50 хувийг олборлолтын үйл ажиллагаа явуулж байгаа орон нутгийн төсөвт тус тус үлдээхээр шийдвэрлэсэн. Соёл, урлагын байгууллагын менежментийг орон нутагт нь бүрэн шилжүүлж байгаа. Орон нутагт бас энэ өмчийн ашиглалт, хамгаалалт, бүртгэлийг сайжруулах зорилгоор энэ сургууль, цэцэрлэг, эмнэлэг, энэ их засвар, газар зохион байгуулалт, байр ашиглалтын зардал, суурь зардлуудад нь орон нутгийн суурь зардалд нь шилжүүлж өгч өөрсдөө зохицуулалтаа хийхээр болгож байгаа. Ингээд байр ашиглалтаас бусад үйл ажиллагааны зардлыг орон нутагт нь шилжүүлж байгаа. 
 
Тэгээд энэ бүх нь бол цаашдаа энэ аялал жуулчлалын орлого бол орон нутагтаа өөрийнх нь төсвийн орлогыг нэмэгдүүлдэг. Аялал жуулчлал нь өөрөө бусад аймаг, дотоодын болон гадаадын аялал жуулчлалыг хөгжүүлж орон нутгийнхаа орлогыг нэмэгдүүлдэг ийм боломжууд нээгдэж байгаа. Энэ бүхэн маань бас татварын орлоготой, татварыг хуулийг, багц хуулийг одоо яаралтай шинэчлэн баталснаар бас орон нутагт зарим татварын орлогыг үлдэх бололцоог нээх энэ бодлогуудтай бас харилцан уялдаж үйлчилнэ. 
 
М.Энхболд: - Ц.Цогзолмаа сайд. 
 
Ц.Цогзолмаа: - Б.Баттөмөр гишүүний асуултад хариулъя. Маш чухал асуудал хөндсөнд бас талархаж байна. Үнэхээр одоо Монгол Улсын татвар төлөгчдийн ихээхэн мөнгө боловсролын салбарт зарцуулагдаж байгаа. Бид боловсролын салбарын хөрөнгө оруулалтыг илүү одоо чанаржуулах, хариуцлагажуулах зөв жишгийг бол ер нь олж харах зайлшгүй шаардлагатай байгаа. 
 
Хэд хэдэн өнөөдрийн байдлаар хүндрэл бол байна. Нэгдүгээрт, төлөвлөлт, эрх зүйн орчинг одоо сайжруулах чиглэлээр үнэхээрийн бас анхаарах хэрэгтэй байна. Үнэхээр одоо Боловсролын сайд багш нарынхаа мэргэжлийн ур чадварыг сайжруулах, сурах бичгээ сайжруулах, сургалтын орчныг хүүхдэд ээлтэй болгох, хүүхдээ стандарт. Зүгээр барилгынхаа бол захиалагч нь байх. Яг одоо нэг хүүхдэд хэдэн метр квадрат талбай оногдох юм. Ямар байх юм гэдэг энэ бодлогоо гаргаад. Тэгээд яг энэ тендерийн гүйцэтгэх ажиллагааг ер нь тодорхой цаг хугацааны дараа тэрийг одоо хариуцдаг, хэрэгжүүлдэг байгууллага нь аваад явах нь бол ер нь цаашдаа зөв юм шиг ийм одоо өөрийн эрхгүй дүгнэлт бол гарч байгаа. Яагаад гэхээр одоо үер усны байдал гарлаа гэхэд л Баян-Өлгий аймгийн нэг суман дээр сургуулийн байдал хүндрэхэд сайд эндээс одоо цаг алдаад л, тушаал гаргаад л, хөрөнгө шилжүүлээд ингэж байхаар саяын одоо Ч.Хүрэлбаатар сайдын хариулж байгаагаар үнэхээр үе шаттайгаар орон нутагт өмчийг нь дагуулаад хөрөнгийг асуудлыг ер нь цаашдаа бол шийддэг байх нь зүйтэй юм байна гэдэг ийм зүйл бол нэгдүгээрт анзаарагдаж байгаа. 
 
Өнгөрсөн жилийн алдаа энэ жил бас давтагдах нь. Би яагаад ингэж хэлэх гэж байна вэ гэхээр надад бол хууль зөрчих эрх байхгүй. Зураг нь энэ төлөвлөгдсөн бүх мөнгүүд зураг байгаа эсэх нь одоогийн байдлаар тодорхойгүй. Тойрогтоо юм хийнэ гэдгээр л жагсаалтаар оруулчхаад байгаа болохоос би одоо судалгаа гаргаж байна. Зураг байхгүй. Газар нь байхгүй. Судалгаа хийгдээд үнэхээр 320 хүүхдийн сургууль хэрэгтэй юм уу, 640-ийн сургууль хэрэгтэй юм уу гэдэг ийм юмыг уг нь бол салбар дээрээ бид нар эрэлт хэрэгцээн дээр суурилсан хөрөнгө оруулалтын жагсаалтыг гаргаад ажиллаж байтал гишүүдийн санал гэдгээр үндсэндээ бол одоо ингээд энэ одоо нөгөө төлөвлөлт маань ингээд бас эвдэгдсэн нэг зүйл байгаа. Гэхдээ бид цаад талдаа орон нутагт нь асуудал нь шийдэгдэж байгаа учраас тодорхой зүйлүүд нь шийдэгдээд явах гэж байгаа байх гэдэг ийм зүйлтэй байгаа. 
 
Тэгээд одоо яг төсөв хэлэлцэгдэж байгаа үеэр би газартай эсэх, ТЭЗҮ одоо судалгаа байгаа эсэх гэдгийг бол нэлээн сайн нягталж батална. Баталгаажуулах нь зөв байх гэсэн ийм юм. 
 
Ер нь бол орон нутагт нь эрх шилжүүлэх бодлого барина. Цаашдаа явна. Өнгөрсөн хөрөнгө оруулалтын одоо 2018 он дээр нэлээд орон нутагт шилжсэн эрхийн биелэлт бол бас тодорхой хувиар сайжирсан байгаа. Тийм учраас энэ ирэх жилийнхийгээ бас орон нутагт ер нь хөрөнгө юуг нь эрхийг нь шилжүүлээд явна гэж ингэж бодож байгаа. 
 
Нэг зүйл байгаа. Бид дандаа шинээр одоо шинэ байшин бариад л хуучин байшингаа орхиод байх бололцоо байхгүй байгаа шүү дээ. Ихэнхи боловсролын салбарын барилгууд бол насжилт өдөртэй. Тийм учраас шинэ барилга барихын хажуугаар хуучин барилгуудаа их засварт оруулах сайн болгох бодлогыг бас яг энэ хөрөнгө оруулалтынхаа бодлого дээр яг параллельно зэрэгцүүлээд аваад явахгүй бол хуучин барилгууд маань хэт хуучраад дараа нь одоо үнэхээр илүү том өртгөөр буулгах ийм л асуудал руу орж байгаа. 
 
Тийм учраас Сангийн яамтайгаа захиалагчийн зүгээс одоо санал оруулж байгаа гишүүд болон одоо аймаг, орон нутагтайгаа бид нар их илүү ойрхон ажиллах ийм шаардлагатай байгаа. 
 
Хариуцлага гэдэг талаас нь нэг зүйлийг хэлэхэд энэ жилийн хөрөнгө оруулалтын ажлынхаа үр дүнгийн гүйцэтгэл дээр суурилаад ажил авчхаад хийдэггүй компаниудыг зарлана. Жил болгон манай яамнаас дараалан одоо ажил авдаг энэ компаниудыг бол зарлана. Энэний цаана бас үнэхээр хариуцлагын асуудал, иргэдийн одоо бухимдлыг үүсгээд байгаа асуудал байдаг юм байна. Өнөөдөр тендерээ авчхаад ажлаа эхлээгүй ч компани байна. Сураггүй алга болсон ч компани байна. Тийм учраас энэ дээр бол нэгдсэн бодлого, нэгдсэн дүгнэлтийг гаргаж ажиллая гэсэн ийм байр суурьтай байгаа. 
 
М.Энхболд: - Ж.Мөнхбат гишүүн асуултаа асууя. Б.Батзориг сайдаас юу гэлээ? За Б.Батзориг сайд. 
 
Б.Батзориг: - Б.Баттөмөр гишүүний асуултад хариулъя. Монголчууд бид жил болгон малаа тоолдог. Тэгээд өнгөрсөн жил бол бид Статистикийн төв газраас тооллого хийгээд малын тоо бол 66.2 сая толгойд хүрсэн. Энэ жил бол бид 18 сая толгой төл хүлээж авсан. Тэгээд яг өнөөдрийн байдлаар Монгол Улсад 84.2 сая толгой мал намаржиж байна. 
 
Энэ жил бид нар 15 сая толгой мал эдийн засгийн эргэлтэд оруулж гадаад болон дотоодын зах зээл дээр борлуулна гэж бодож тооцож байгаа. Энэ өвөл, хавар бол одоо Монгол Улсад 69.6 сая толгой мал өвөлжиж хаваржихаар байгаа юм. 
 
Тэгээд Монгол Улсын төрийн бодлого бол одоо малаа өсгөе гэж байсан. Тэгээд Монголчууд, малчид бид бол одоо малаа өсгөж чаддагаа харуулсан. Одоо бол бид тоонд биш чанарт анхааръя. Малынхаа үүлдэр угсааг сайжруулъя. Нэгж малаас авах ашиг шимийг нэмэгдүүлье. Энэ олон сая малаа эдийн засгийн эргэлтэд оруулъя гэсэн ийм л бодлого барьж ажиллаж байгаа. 
 
Тэгээд бидний гол зорилго бол нэмүү өртөг шингэсэн эцсийн бүтээгдэхүүн болгож үйлдвэрлэж гадаад болон дотоодын зах зээл дээр гаргах. Тийм ч учраас сая бол Мал амьтны эрүүл мэндийн тухай хууль, Малын генетик нөөцийн тухай хуулиа Их Хурал маань баталсан. Хууль хэрэгжээд явж байна. 
 
Үүнтэй холбогдуулаад бас бид сүргийн бүтцэд өөрчлөлт, сүргийн бүтцэд нөлөөлөхгүйгээр 1.5 сая толгой бог мал. Эр. Таваарын бог мал экспортолж, амьдаар нь одоо экспортолж болох юм гэж Засгийн газар бас шийдвэр гаргасан. Ингэх юм бол одоо эдийн засгийн эргэлтэд бас малаа оруулж малчдаа бас орлогожуулна гэж. 
 
Тэгээд үүнтэй холбогдуулаад орон нутгаар явж байхад манай малчид яриад байгаа юм. Энэ Бэлчээр ашигласны төлбөр, бэлчээрийн тухай хуулийн асуудал. Тэгээд энийг бас одоо Их Хурлын даргатай бас санал солилцоно. Тэгээд Бэлчээрийн тухай хуулийг бас цаашаа ярих нь зүйтэй юм болов уу гэсэн. Манай малчид яриад байгаа юм. Ер нь мал бол өслөө. Тэгээд бэлчээрээ хамгаалах шаардлагатай байна. Тэгэхээр ер нь одоо энэ бэлчээр ашигласны төлбөрийн хуультай байвал яасан юм. Тэгээд харин энэ авсан хураамж нь ч юм уу, төлбөр нь ч юм уу буцаад орон нутагтаа зарцуулагддаг. Худаг ус гаргахад нь. Малынхаа үүлдэр угсааг сайжруулахад нь. Бэлчээрийнхээ ашиглалтыг одоо сайжруулахад нь одоо зарцуулагддаг байвал яасан юм бэ гэсэн. Ийм бодлогын асуудлыг бол бид нар засаг дээр яриад шийдээд явж байгаа. 
 
Үүнтэй холбогдуулаад олон хөтөлбөрүүд хэрэгжиж байна. Бидний гол зорилго бол нэмүү өртөг шингэсэн эцсийн бүтээгдэхүүн болгож үйлдвэрлэх, малаа эдийн засгийн эргэлтэд оруулах л энэ зорилго. Тэгээд энэ зорилгын хүрээнд одоо ноолуур хөтөлбөр баталсан. Ноолуур хөтөлбөр бол бас одоо малчдад нэлээн нэмэртэй болсон. Хорин нэг зуу үйлдвэржилт хөтөлбөр баталсан. 
 
Харин энийг санхүүжүүлэх, хөдөлгөх асуудал бас энэ санхүүгийн хүндрэлтэй болоод бас бүрэн хөрөнгө мөнгөний асуудлыг нь тавьж чадахгүй байгаа. Б.Баттөмөр гишүүний асуултад товчхон хариулахад тийм байна. Баярлалаа. 
 
М.Энхболд: - Ж.Мөнхбат гишүүн асуултаа асууя. 
 
Ж.Мөнхбат: - Би Сангийн сайдын оруулж ирж байгаа энэ 2019 оны төсвийг маш эрсдэлтэй, хариуцлагагүй төсөв оруулж ирж байна гэж ойлгож байгаа. Тэгээд энийг би хэлээгүй байна. Аудитын ерөнхий газрын дүгнэлт одоо бид нарт тарааж өгсөн. Энэ дээр энэ орлогын хэсэг дээр дүгнэлт дээр нь энэ зэс болон нүүрсний үнийн борлуулалтын тоо хэмжээг өмнөх оны төлөвлөгөөнөөс хамгийн ихээр одоо мөрөөдлийн байдлаар нэмэгдүүлж орж ирсэн учраас орлогод, төсөвт эрсдэл үүрэх магадлал өндөр байна гэж бичжээ. 
 
Би нэг зүйлийг асууя. Яагаад 2018 онд 28 сая тонн нүүрс олборлож байснаа 42 сая тонн болоод явчхав аа? Нөгөө замын түгжрэл. Төмөр замаа бариагүй. Авто замаа бариагүй. Хилийн боомтоо сайжруулаагүй. 2018 онд тонн нь 54-өөр тооцож байсан нүүрс яагаад гэнэтхэн 80 доллар болоод явчхав аа. Ямар бөө, лам, зурхайч нь ийм болно гэж одоо хэлсэн юм? Ийм одоо чиг хандлага олон улс дээр байна уу? Энэ аудитын дүгнэлтээр болохоор зэсийн болон одоо байгалийн эрдэс баялгийн үнэ одоо буурах төлөвтэй байна гэж бичсэн байна. Хэн ийм юм бичээд ингээд зохиогоод ороод ирдэг байна. 
 
Энэ орлого биелэхгүй бол хариуцлагыг хэн хүлээх вэ? Зарлагыг нь тулгаад оруулаад ирсэн. Өнгөрсөн оны төсөв дээр өмч хувьчлалаас 150-иас 160 тэрбум төгрөг олно гэсэн. Жишээлбэл, биелээгүй л явж байгаа шүү дээ. Гэх мэтчилэнгийн ийм мөрөөдлийн жагсаалтууд биелэхгүй бол хэн хариуцлага хүлээх вэ? Төсвийн тодотгол хийх юм уу? 
 
Дараагийн нэг зүйл. Энэ жижиг, дунд үйлдвэрлэлийг дэмжих юм байхгүй байна гэж энэ Ж.Ганбаатар гишүүний яриад байгаа үнэн. Төрийн албан хаагчдын цалинг нэмнэ гэж орж ирж байгаа. Энэ чинь хүн амын 6-хан хувь шүү дээ. 200 мянга гэдэг. 3 сая гаруй иргэний хувьд. 6-хан хувийнхаа цалингийн нэмэгдлийг тооцож байгаа. Энэ байж болно. Гэтэл цаад хүн амыг яая гэж байгаа юм. Энэ ажлын байр бий болгож байгаа, татвар төлж байгаа, орлого олж төр засагт дараа болохгүй явж байгаа, төсвийн мөнгө горьдохгүй, хумслахгүй явж байгаа энэ иргэд, аж ахуйн нэгжийг яаж амьдар гэсэн юм? Ямар бодлогоор дэмжиж байгаа юм бэ? 
 
Яагаад 2019 оны 01 сарын 01-нээс хэрэгжих байсан малчдын тэтгэвэрт гарах насыг 5 жилээр урагшлуулсны нийгмийн даатгалын шимтгэлээ нөхөн төлөөгүй малчдыг нөхөн төлөх бололцоог нэг жилээр хойшлуулж байгаа юм бэ? Би С.Чинзориг сайдаас асуусан. 2019 онд 15, 16 мянган малчид энэ нөхцөлөөр тэтгэвэрт гарах боломж бүрдэнэ гэсэн. Эд нар чинь хүмүүс биш юм уу? 
 
Өнөөдөр Монгол Улсын 300 гаруй мянган малчид байж байгаа. Энэ эдийн засгийг чинь дэмжиж байгаа, тэтгэж байгаа. Яагаад эд нарыгаа ингэж хойш нь тавиад байдаг юм. Өнгөрсөн жил дахиад хойшлуулсан. Энэ жил дахиад хойшлуулж байна. Наад хүмүүс дээр чинь очоод 2019 оны 01 сарын 01-нээс та бүхэн нийгмийн даатгалын шимтгэлээ нөхөн төлөөд тэтгэвэртээ гарах боломж бүрэн бүрдэнэ гээд бид бүхэн очоод амласан шүү дээ. Тэгээд одоо юу гэх юм. Дахиад очоод Сангийн сайд хойшлуулсан учраас болсонгүй гээд ингээд хэлэх юм уу? Энэ ямар бодлогоор ингэж байгаа юм бэ гэдгийг асууя. 
 
Засгийн газрын мөрийн хөтөлбөрийн биелэлт, хэрэгжүүлэлт хаана байна? Нөгөө баахан л юм хийнэ гээд ингээд үйл ажиллагааны хөтөлбөр дээр орсон. Байгаль орчноо хамгаална гээд ингээд оруулаад ирдэг. Рамсар[Ramsar Convention 1971, Iran, Ramsar]-ийн олон улсын гэрээнд нэгдсэн хоёрхон нуур ширгэж үгүй болж байгаа. Ганга нуур, Өгий нуурыг хамгаална гэдэг төсвийг хийсэн. Салбарын яам нь санал өгөхөөр хасаад хаячихдаг. Энэ одоо ямар учиртай бодлого хаана яваад байгаа юм бэ? Яахаараа дандаа энэ Өгий нуурын асуудал, Орхон голын асуудал Сангийн сайд аа, хасагддаг юм бэ? Ноднин бас Азийн хөгжлийн банкны төслөөс хасагдсан. Ямар бодлого бариад байдаг юм бэ? 
 
М.Энхболд: - 1 минут нэмж өгье. 
 
Ж.Мөнхбат: - За тэгээд энэ аялал жуулчлалыг дэмжсэн мөнгө төгрөг энд алга. Хөдөө аж ахуйг дэмжсэн бодлого алга байна. Сая Б.Баттөмөр гишүүн хэлж байна. 80, 90 сая толгой мал хүрч байна. 100 сая. 
 
Хуурай сүүгээ, махаа. Хуурай сүүгээ бид нар гаднаас Шинэ Зеландаас импортлоод оруулж ирж байгаа шүү дээ. Хажуухан талд байгаа Орос, Хятад хоёртой бид нар махаа гаргаж чадахгүй байж байгаа. Яагаад энэ вакциныг нь шахаад дэмжээд байгаа юм бэ? Төр өөрөө вакциныхаа үйлдвэрийг байгуулаад энэ малаа эрүүлжүүлээд яваад махаа гадагш нь гаргах, экспортод гаргах, малчдынхаа амьдрал ахуйг нэмэгдүүлэх бүрэн боломж байгаа шүү дээ. Энэ дундрахгүй баялаг шүү дээ. Энэ уурхай шүү дээ. Мал гэдэг. Уул уурхайн баялаг нөөц нь дуусна. Шавхагдана. Энэ мал жил бүхэн нөөц нь нэмэгдэнэ. Яагаад ийм бодлогуудыг Сангийн сайд та оруулж ирэхгүй байгаа юм бэ гэдгийг. Тэгээд тодруулъя. 
 
М.Энхболд: - Ч.Хүрэлбаатар сайд. 
 
Ч.Хүрэлбаатар: - Ж.Мөнхбат гишүүний асуултад хариулъя. Орлого нэлээд эрсдэлтэй юу, чанга уу гэвэл чанга. Үнэн. 2018 онд гарч байгаа нүүрсний хэмжээг бол 28 сая тонноор тооцсон. Яагаад вэ гэхээр бид нар түрүүн би хэлсэн. За Далай ламын айлчлалтай холбоотой. За бас бус нэлээд юмнууд болсонтой холбоотойгоор 2018 оны эхний 4 сард гарч байгаа нүүрсний хэмжээ, машины тоо маш бага байсан. Урт очертой. 
 
Тэгээд Ерөнхий сайдын 2018 онд Бүгд Найрамдах Хятад Ард Улсад хийсэн айлчлалын үр дүнд энэ нүүрсний экспорт эрс нэмэгдэж эхэлсэн. Өнөөдөр дунджаар 1300-аас 1400 машин гарч байгаа. Энэ хэмжээгээрээ явахад бол 42 сая тоннд хүрч байна. 
 
Дээр нь үнэтэй холбоотой гээд байгаа юм. Уурхайн аман дээрээ 68 долларын үнэтэй гэж яригддаг. Тэр бол худлаа байхгүй юу. Яг үнэндээ тэр нь 75 долларын үнэтэй байдаг. Нөгөө 68 доллароор хямдхан хийдэг. Тэгээд тэр нь цаана дунд нь ингээд цавчаанууд орчихдог. Яг үнэн хэрэг дээрээ Хятадын гаальтай холбоотой дараа нь бүх юмнуудыг нь үзэхээр тэр нь өндөр байгаад байдаг. Тэгэхээр бид нар тэрийг нь бодитой болгоод л 75-аас 130 гээд энэ ялгаатай оруулаад ирсэн юм. 
 
Дээр нь хилээр гарч байгаа тэр нүүрсний хулгайнуудыг бид нар зогсоож байгаа. Хилээр гарч байгаа бүх боомтууд дээр, байгалийн баялаг гарч байгаа 6 боомтыг бүгд дээр нь бид нар рентген аппарат тавина, камержуулна. Бүгд дээр нь хяналтын тогтолцоог тавина. Машин гарахад тэр дээр жолоочтой. Хэн гэдэг машин хичнээн тонн нүүрс аваад гарав. Ямар чанартай нүүрс авч гарав гэдгийг нь үздэг. Тэр үнэ дээр тоглодог зүйл нь нүүрсний чанар дээр л байдаг. Энэ бүгд хууль хяналтынхаа байгууллагадаа шалгагдаад явж байгаа. Үүнийг бид нар засаж залруулаад орж ирж байгаа, гарч байгаа байгалийн баялгаасаа бид нар орлогоо гүйцэд авна гэж байгаа юм. Ийм л эрсдэл байгаа юм энэ бол. Түүнээс биш үнийн хувьд бол өндөр байдгаараа байна. Тэгэхээр энийг бол бид нар нэлээд сайн ажиллах ёстой гэж үзэж байгаа. 
 
Зэсийн үнийн хувьд бол бид нар 6272-оор бол оруулж ирж тооцсон байгаа. Яагаад вэ гэхээр төсвийн хүрээний мэдэгдлийг оруулж ирэхдээ бид нар 7260 хавьцаагаар оруулж ирсэн. Одоо 6272-оор оруулж ирж байгаа. Энэ үнэ маань одоо бодитой байна уу, үгүй юу гэдгийг үзэхээр бид нар энэ зэсийн фючерс, форвард хэлцлүүдийн дүнг хардаг юм. Өнөөдөр зэсийн форвард хэлцэл буюу урагшаагаа хэдэн сараар хийсэн, нэг хоёр жилээр хийсэн зэсийн хэлцлийн үнүүд бол 6277 байгаад байгаа юм. Манайх 6272-оор оруулж ирсэн учраас энэ үнэ хавьцаагаа ер нь гарах болов уу гэсэн ийм бодолтой байгаа. 
 
Өмч хувьчлалын орлого 2018 онд тасарч байгаа. Тэр үнэн. Өмч хувьчлалынхаа үндсэн чиглэлийг Улсын Их Хуралд Засгийн газар өргөн барьсан. Баталж өгөөгүй байгаа. Батлаад өгчихвөл тэр ажлыг бол Засгийн газар бол шуурхай хийгээд явна гэдгийг бол хэлье. 
 
Нийгмийн даатгалын хувьд тэр хууль хойшлуулах тухай асуудал байгаа. Тэгэхээр энэ 2017 оны 4 дүгээр сард та бүгд маань өөрсдөө засаг барьж байхдаа, засагт байхдаа Олон Улсын Валютын Сантай яг үүнтэй холбоотой гэрээ хэлцэл хийгээд гар хөлийн үсэг зурсан юм билээ. Тэгэхээр хойшлуулж байгаа энэ асуудал бол тэр өмнөх Олон Улсын Валютын Сантай тохирсон гэрээнүүдийн дагуу л хойшлуулж байгаа. Ийм л зүйл. 
 
М.Энхболд: - Өөр юу байлаа? Ч.Хүрэлбаатар сайдад 1 минут. Аялал жуулчлал гэсэн. Өөр юу ярилаа. 
 
Ч.Хүрэлбаатар: - Вакцинтай холбоотой асуудал дээр бол энэ урьд нь бол 25 орчим тэрбум төгрөг л тавигддаг байсан юм билээ. 2019 онд 25-ыг дээр нь нэмж тавиад 50 тэрбум төгрөг болгож өгч байгаа. Хамгийн их өндөр үнийн дүн. Үүнийгээ тэр дотооддоо үйлдвэрлэнэ үү, гаднаасаа авна уу энэ өөрсдөө яам нь өөрсдөө зохион байгуулах учиртай. Түүнээс биш гаднаас худалдаж авахад нь зориулж энийг тавилаа гэдэг зүйл бол байхгүй байгаа. Төсөв дээрээ тавигдсан. Энэ ажлыг энэ хэмжээний мөнгийг ашиглаад вакцинаа яаж шийдэх нь одоо яамд дээрээ байгаа гэж би үзэж байгаа. 
 
За тэгээд бусад юмыг нь сайд нар нь хариулна биз дээ. 
 
М.Энхболд: - Тодруулсан шүү дээ. Б.Ундармаа гишүүн асуултаа асууя. 
 
Б.Ундармаа: - Ингээд 2016 оноос хойш Монгол Улсын маань эдийн засаг, макро эдийн засаг маань байнга өсөлттэй явж. Өнөөдөр бас олон улсад зээлжих зэрэглэл нь нэмэгдэж, олон улсын банк, санхүүгийн байгууллагад ч гэсэн итгэлцэл, нэр хүнд, хамтын ажиллагаа бол сайжирч байгаа нь үнэхээр одоо бас энэ хоёр Засгийн газрын үйл ажиллагаа гэдэгт бол одоо бид итгэлтэй байгаа. Тийм. 
 
Эдийн засаг, макро эдийн засаг ингэж сайжирсан ч гэсэн ард иргэд бол нэг л чухал зүйлийг хүсэж байна. Сайдуудаа. Сангийн сайд аа. Ажлын байр их чухал байна. Ажлын байр ерөөсөө нэмэгдэхгүй байна. Ажилгүйдлээс үүдээд л ядуурлын хувь процентууд нэмэгдээд байна. Хүмүүс биднээс нэг зүйлийг хүсэж байна. Ерөөсөө л ажлын байрыг. 
 
Тэгэхээр төр ажлын байрыг бол бий болгохгүй. Учиргүй их одоо энэ үйлдвэржилт, за мөн аж үйлдвэрийн ийм том том бодлогууд явна гэхэд бас цаг хугацааны хувьд ч нэгдүгээрт. Хоёрдугаарт, энэ бас одоо санхүү, мөнгөний хувьд бас боломж нь бол тэр болгон бас байхгүй байгаа байх. Тэгвэл иргэд өөрсдөө өнөөдөр ажлын байрыг бий болгож байна. Энэ бол одоо жижиг, дундын сан. Энийгээ бас бодитойгоор дэмжээд өгөөчээ. Би ч гэсэн өөрөө бас жижиг, дунд үйлдвэрийн одоо энэ хууль санаачлагчийн бас нэг нь байгаа юм. 
 
Тэгэхээр энэ сангаа нэмэгдүүлэхгүйгээр энэ дээр энэ сан дээр ирж байгаа өргөдлүүд бол маш их байна. Энийг бид бол одоо бас энэ Хүнс, хөдөө аж ахуйн яам. За маш бага хэмжээний бичил зээлийг нь бол одоо энэ Хөдөлмөр, нийгмийн хамгааллын яаманд бол бас өгч байна. Энэ дээрээс тэгээд ерөөсөө хэмжээтэй учраас энэ Сангийн хүртээмж нь бага байна. Энэ хүртээмжийг нэмэгдүүлээчээ гэсэн энэ саналыг хэлье. Таны одоо сая ярьсан жижиг, дундын сантай холбоотой тайлбаруудыг бол бас маш анхааралтай сонслоо. Энэ мэдээллийг бас авлаа. Тэгэхээр энийг бодитоор нэмэгдүүлэх, хүртээмжийг нэмэгдүүлэх ямар боломж байна вэ гэсэн бас нэг асуудлыг бас дахиж асууя. 
 
Хоёрдугаарт нь, энэ Улаанбаатар хотод маань хүн амын маань 50 хувь нь амьдардаг. Гэр хороололд маань гэрэлтүүлэг байхгүй байна. Зам нь муу байна. За тэгээд дээр нь одоо бас энэ эрчим хүчний асуудал байна. Эрчим хүчний асуудал дотроос энэ төвийн эрчим хүчинд бас холбогдоогүй айл өрхүүд байна. Өнгөрсөн 2 жилийн хугацаанд Эрчим хүчний яам бол бас ажиллаж 8 жил, 9 жил холбогдоогүй байсан айл өрхүүдийг бас холбосон. Гэсэн ч гэсэн өнөөдөр энэ одоо хүн амын 50 хувь нь амьдарч байгаа Улаанбаатар хотод эрчим хүчний асуудал ахиад л хүндрэлтэй байна. Энэ тавьсан хөрөнгө мөнгө чинь өнөөдөр бага байгаа юм биш үү. 57 дугаар хуудас дээр байгаа одоо энэ эрчим хүчний юутай бол нэлээн сайн танилцлаа. Сайдын багцтай. 
 
Хороод дээр бол одоо энэ зарим хороод бол ерөөсөө байхгүй байна. Жишээлбэл, Сонгинохайрхан дүүргийн 22 дугаар хороо 25 мянган хүн амтай. Монгол Улсын одоо энэ нийслэлд бол хамгийн их хүн амтай хороо байдаг юм. Тэгээд энэ иргэдийн асуудал шийдэгдээгүй байна. 
 
Гуравдугаарт нь, нэг зүйл байна. Энэ бол боловсролын салбар дээр. За эрүүл мэнд, боловсрол, нийгмийн хамгаалал дээр бол юм хийгдэж байгаа. Бүтээн байгуулалтууд хийгдэж байгаа. Энэ бол одоо бас авууштай, сайшаалтай зүйл. Гэхдээ боловсрол дээр бол боловсролын энэ хүртээмж дээр. Би энэ хараад сууж байна л даа. 14.7 тэрбум төгрөгийг үдийн цай хөтөлбөр дээр одоо нэмэх, цэцэрлэгийн хүүхдийн хоолны зардлыг нэмэх боломжтой гэж ингэж энэ 5.6 дээр бичсэн байна. Энэ хүүхдийн яг өдрийн хоолны нормыгоо одоо бол 600 төгрөг байгаа. Энийгээ яг хэдээр тооцоолж байгаа юм бэ? 
 
Үдийн цайг үдийн хоол болгох дээр бол одоо эмэгтэй гишүүд санаачлаад. За мөн одоо нэлээн арван хэдэн гишүүд бас санаачлагатай ороод энэ хууль бол одоо анхны хэлэлцүүлэг нь бол удахгүй явагдах гэж байна. Гэтэл Монгол Улс бол энэ арван хэдэн жил бол ерөөсөө энэ…/минут дуусав/
 
М.Энхболд: - 1 минут нэмж өгье. 
 
Б.Ундармаа: - 300-гаад мянган хүүхдүүдээ одоо 1-ээс 5 дугаар ангийн хүүхдүүдээ энэ 600 төгрөгөөр хооллож байгаа. Гэтэл хэрвээ энэ эдийн засгийн өсөлттэй ийм боломжтой байгаа юм бол яагаад бид энэ тоог ахиулж болохгүй гэж. Энэ өнөөдөр энэ хүйтний улиралтай, энэ эрс тэс. За мөн одоо энэ ажилгүйдэл, ядуурал ихтэй энэ үед бол бас өнөөдөр нийгмийн хамгааллын, нийгмийн эрүүл мэндийн шинж чанартай энэ асуудал бол бас чухал байна. Энийг бас анхаараачээ. Энэ дээр ямар боломж байна вэ? Тодорхой тоо хэлэхийг хүсэж байна. 
 
Гэтэл өнөөдөр Бразилийн 40 сая хүүхэд өнөөдөр хооллож байна. Дэлхийн 169 орон одоо бас хүүхдүүдийнхээ асуудлуудыг энэ дээр бас шийдвэрлээд явж байна. Энэ бол бас ирээдүй хойч үедээ, дараагийн 20 жилдээ оруулж байгаа асар том хөрөнгө оруулалтаа гэдгийг бас хэлье. Тэгээд энэ дээр тодорхой хариулж өгнө үү? 
 
М.Энхболд: - Ч.Хүрэлбаатар сайд хариулъя. 
 
Ч.Хүрэлбаатар: - Б.Ундармаа гишүүний асуултад хариулъя. Ажлын байрыг яаж бий болгох вэ гэхээр үндсэндээ л бид нар эдийн засгийн өсөлтийг гаргаж хөрөнгө оруулалтыг нэмэгдүүлэх энэ орчныг л сайн бий болгож өгөх ёстой. 
 
Өмнө нь бид нар эдийн засаг хямраад, хямрахаар аж ахуйн нэгжүүд яаж дампуурч хаалгаа хаадаг, ажиллагсдаа халдгийг бид нар харж байсан шүү дээ. Хоёр гуравхан жилийн өмнө энэ үйл явдлууд боллоо шүү дээ. Тэгэхээр бид нар эдийн засгаа өгөөд цаашаа эдийн засгаа тэлэх хэмжээгээр ажлын байрууд бий болно. Эдийн засгийн зөв бодлогыг бид нар явуулмаар байна. 
 
Татвар төлөгчдийн төлж байгаа 1 төгрөг болгон үр ашигтай зарцуулаасай л гэж хүсэж байгаа. Яг энэ агуулгаараа бид нар энэ жижиг үйлдвэрлэлийн санг хэлмээр байна. 
 
Засгийн газар арилжааны банкуудаас зээл авахаа болиод авсан зээлээ буцаагаад арилжааны банкуудад төлөхөөр юу болж байна вэ гэхээр арилжааны банкууд иргэд, аж ахуйн нэгжүүдэд зээл олгож байгаа. Тэгээд манай яамныхан энэ жижиг, дунд зээл, арилжааны банкууд ер нь яаж зээл өгсөн байна вэ гэдгийг нь судалж тооцоог гаргаж үзсэн юм билээ. Ингэхэд Сангийн яам арилжааны банкуудаас мөнгө зээлэхээ болиод авсан зээлүүдээ буцаагаад төлж эхэлснээс хойш жижиг, дундад олгогдож байгаа зээл хоёр дахин өсөж 2.3 их наяд төгрөгт хүрсэн байгаа. Төсвөөс нэг ч төгрөг гаргаагүй мөртлөө бид нар эдийн засгийн зөв бодлого явуулахаар жижиг, дундад 2.3 их наяд төгрөгийн санхүүжилт очиж байна шүү дээ. Энэ нь өөрөө зөв бодлого юм. Тэгэхээр ийм бодлогуудыг бид нар нэлээд дэмжмээр байгаа юм гэдгийг би хэлж байгаа юм. 
 
Тэр жижиг, дундын сан дээр нийтдээ Монгол Улсад 650.0 тэрбум төгрөг байна. Энийгээ эргүүлээд ашиглая. 335.0 тэрбум төгрөг жишээлбэл Жижиг, дунд үйлдвэрлэлийн сан дээр байна. Энэ дээр байгаа тэр мөнгөө сайн хөөцөлдөөд авах юм бол эргүүлээд энийг зээлд гаргах бүрэн боломжууд нь бий. Энийгээ хийх эрх нь бол нээлттэй бүгд байж байгаа. Сайн хөөцөлдөөд аваад тэрийгээ хариуцлагатайгаар эргэн төлөлт нь 100 байхаар мөнгүүдээ олгоод явбал энэ мөнгө чинь бүгдээрээ л эргээд жижиг, дунддаа зарцуулагдаад явна. 
 
Хоолны мөнгө дээр бол бид нар тооцоог 600 төгрөгөөр авч үзсэн. Ингэхдээ бас нэг ийм юмнууд бас байгаад байгаа юм. Би нийтэд нь хэлж байгаа биш тодорхой зүйлүүд дээр юу вэ гэхээр энэ хоолны мөнгөн дээр ингээд төрийн сан дээр гарч байгаа гүйлгээнүүдийг хараад байгаарай. Хэмнэлтүүд байгаад байгаа юм. Эрүүл мэндийн даатгалтай холбоотой нөгөө цахим сүлжээнд ороогүй, шилжээгүй, иймээ тиймээ баахан ашиглангийн юмнууд явагддаг байсантай адилхан хоолны мөнгөн дээр иймэрхүү асуудлууд гараад байдаг. Одоо цэцэрлэг гээд л аваад үзэхэд чинь одоо юу байдаг юм 100 хүүхэд байх ёстой болбол ямар нэгэн өвчин зовлон тохиолдоод 50 хүүхэд ирдэг. Өвчтэй, чөлөөтэй байх хооронд нь 80 хүүхэд байдаг. Гэтэл тэр хүүхдийнх нь хоолны мөнгө 100 хүүхдээр бодогдоод л очиж байгаа. Иймэрхүү нэг хэмнэлтүүд бас гараад байдаг. Тэгэхээр энийг яаж оновчтой болгох вэ гэдэг дээрээ бас хамтраад ярилцах байх. Энэ дээр Ц.Цолзогмаа сайд бас тодорхой саналууд байгаа бол өгөөрэй гэж бодож байна. 
 
М.Энхболд: - Д.Эрдэнэбат гишүүн асуултаа асууя. 
 
Д.Эрдэнэбат: - Баярлалаа. Энэ төсвөө бол эрт хэлэлцэх нь зөв байсан юм болов уу гэж би одоо ингээд хараад л бодож байна л даа. 
 
Асуудалтай юм бол их байгаа. Хамгийн их санаа зовоож байгаа юм юу вэ гэхээр эдийн засгийн өсөлт, энэ их орлого яг үндэслэлтэй төлөвлөгдсөн үү, үгүй юу гэдэг нь өөрөө эргэлзээ их төрүүлж байгаа. Зардал өсөхийн хэрээр одоо зардлыг дотоодын нийт бүтээгдэхүүний өсөлт гэдэг нэрийн доор зардал нэмэгдүүлээд. Энэ зардлын нийт урсгал зардлын бараг 50 хувь нь хөрөнгө оруулалт руу орж байгаа. Хөрөнгө оруулалт гэдэг бол төсвөөр хийгдэх нийгмийн болон дэд бүтцийн, хөнгөлөлттэй зээлийн ажлууд шүү дээ. Дандаа тэр лүү чиглэсэн. Энэ нь нэг талаасаа ямар зүйлийг өдөөх үү гэхээр ирэх жилийн инфляци, валютын ханш хоёрт бол шууд сөргөөр нөлөө үзүүлэлтийг бол энд тусгасан орж ирж байна л даа. Тэгээд энэ бол миний санааг маш их зовоож байна. 
 
Өнөөдөр 8.8-тай инфляци 2019 оны төсвийн хүрээний мэдэгдэл 8 болно гээд, буурна гэж орж ирсэн байх юм. Энэ худлаа л даа. Аягүй бол ирэх жилд яг энэ төсвөөр явах юм бол энэ инфляцийн тоо хоёр оронтой тоо руу шилжих гээд байна л даа. 
 
Би тэгээд гишүүддээ юу хэлэх гэж байна гэхээр хэдүүлээ энэ дээр нэг жаахан суурьтай, жаахан эрт хэлэлцэж байгаа юм чинь бас нэг пауз авах байдалтай хийхгүй бол ингэж шуурч арай болохгүй байх. 
 
Бид чинь төсвийнхөө хуулийг ноднин одоо та бид нар ярьж байгаад өөрчилсөн шүү дээ. Орлого зарлага нэгэнт хэлэлцээд эхлэх юм бол өөрчлөхгүй гээд. Их Хурал өөрчлөх эрхгүй болсон байхгүй юу. Ямар ч тоо өөрчлөх эрхгүй болсон. Тэгэхээр хэдүүлээ энэ дээр давхиж ороод ингээд хийх юм бол ирэх жил бол миний харж байгаагаар бол энэ хэрэглээний үнэ огцом өсөх юм байна. Тансаг хэрэглээ өсөх юм байна. Үйлдвэрлэл явахгүй юм байна. Үнэ бол огцом өсөх юм байна. Инфляци явж өгөх юм байна. Ханшаа барьж чадахгүй юм байна гэдэг тоо л ерөнхий утгаараа харагдаад байгаа юм. 
 
Тэгэхээр би Ч.Хүрэлбаатар сайдад юу гэж байна вэ гэхээр та энийгээ нэг эргэж харж үзэх боломж гаргахгүй юм уу. Би зүгээр ойлгож байна. Гишүүд тойрог тойрогтоо юм хийлгэх гээд л энэ хөрөнгө оруулалт чинь 3 их наяд руу явчихлаа л даа. Энэ чинь эргээд энэ эдийн засгийг бүр баллаад хаячих юм руу л давхиад орох гээд байгаа юм шиг би харагдаад байх юм. 
 
Тэгээд энэ дээр би нэг тодруулах зүйл байна. Валютын ханшаа та нар ерөөсөө энэ тусгасангүй. Урд талын энэ төсвийн мэдээллийн танилцуулгад гишүүдэд тараасан юманд орж ирдэггүй байдаг юм. Энд байхгүй байх юм. Валютын ханшаа яг яаж авсан гээд ингээд тооцсон юм бэ. Энийгээ надад нэг хэлж өгөөч гэж. 
 
Энэ хуучин бодлогоор явж ирж байсан зүйл юу вэ гэхээр энэ сайдуудад хөтөлбөр, төслийн хөрөнгө оруулалтын энэ багцад нь тавьж өгдөг байсныг нь хурааж аваад. Сангийн сайд 4.7 их наяд төгрөгийг тараах эрхийг өөр дээрээ Сангийн яаман дээр авсан байх юм. Энэ ямар учиртай юм бэ? Одоо өөрөөр хэлбэл Ч.Хүрэлбаатар сайд нийт одоо гадаадын зээл тусламжийн хөрөнгө оруулалтыг оруулаад нийт хөрөнгө оруулалтын бараг төсвийн 50 хувьтай тэнцэх энэ хэмжээний мөнгийг захиран зарцуулах эрхийг зөвхөн өөртөө авсан байх юм. Энэ чинь бодлогын яамд дээрээ очдоггүй юм уу? Би зүгээр жижиг сажиг юмыг ярихгүй энэ хэдэн зүйлийг нэг сайн тодруулж асуухгүй бол энэ нэг л биш ээ. 
 
Тэгээд би гишүүдийг нэг асуултаа маш сайн тодорхой асууж аваач. Саналаа маш сайн хэлээч. Би орлогыг хөөсөрсөн байдлаар төлөвлөж байна гэдэгтэй би бас дотроо санал нэгдээд байна. Өнөөдөр зэсийн ханш өнөөдрийн төлөвлөсөн тооцооллын ханшнаас чинь өөр байгаа шүү. Валютын ханш чинь өөрөө байгаа болохоор та нар нуугаад байгаа юм биш үү. Валютын ханшийг хэд гэж тооцоод байгаа юм бэ гэдгийг л тодорхой юм надад хэлмээр байна. 
 
Тэгээд бид нар нэг эдийн засаг их өссөн гэдэг нэг сэтгэлийн хөөрлөөр 11 тэрбум зоочихоод…/минут дуусав/
 
М.Энхболд: - 1 минут нэмж өгье. 
 
Д.Эрдэнэбат: - 9 тэрбум зоочхоод. Дээр нь нэмэгдээд 11 тэрбумын зардлаа бид нар дотоодын нийт бүтээгдэхүүн өнгөрсөн онд өссөн, гучин хэдэн их наяд болсон гэдгээрээ 11 их наяд зоочхоод. Тэгээд энэний эсрэг дүр төрхийг нь харахаар ямар ч бүтээн байгуулалтын ажил байхгүй мөртлөө дан төсвийн зардлыг ингэж данхайлгана гэдэг бол зүгээр л бидний хувьд бол катастроф болох байхгүй юу. 
 
Тэгээд энийг нэг сайн бодож үзсэн юм байна уу, үгүй юу гээд би Ч.Хүрэлбаатар сайдаас бүр нэг ийм багц нэг жаахан макро түвшингийн юм асуух гээд хичээе л дээ. За магадгүй миний буруу байж магадгүй. Тэгэхдээ энэ ийм дүр зураг харагдаад байгаа учраас та нар энийгээ нэг эргэж харахгүй юм уу? Бодит тоон дээрээ очоод эргэж нэг оруулж ирэх боломж байхгүй юм уу гэж би ингэж асууж байна. Баярлалаа. 
 
М.Энхболд: - Ч.Хүрэлбаатар сайд хариулъя. 
 
Ч.Хүрэлбаатар: - Д.Эрдэнэбат гишүүний асуултад одоо хариулъя. За нэг их олон төсөвтэй ч явж байгаа биш. Жил болгон нэгээс хоёр удаа төсвөө тодотгож зардлаа замбараагүй нэмдэг байсан биш. 7-гоос 9 их наяд төгрөгөөр мөнгө хэвлэж байгаа биш дээ. Тийм эдийн засгийн том эрсдэл алдаа гарахгүй ээ. Итгэлтэй байж болно. 
 
Төсвийн бодлогыг зөв хэмжээндээ бид нар явуулж байгаа. Хэрвээ бидэнд итгэхгүй, Ч.Хүрэлбаатарт итгэхгүй, энэ Сангийн яаманд итгэхгүй байгаа бол тэр олон улсын хамтраад хөтөлбөр хэрэгжүүлж байгаа одоо хамгийн хатуу гэж яригддаг Олон Улсын Валютынхаа хүмүүст, сангийн хүмүүст бас итгэх хэрэгтэй. Энэ тоонууд дээрээ бид нар тохирсон, ойлголцсон энэ тоогоо оруулж ирж байгаа. 
 
Эдийн засгийн бодлогоо бид нар өөрсдөө энийгээ хэрэгжүүлж чадна. Хэрэгжүүлэх ч үүрэгтэй. Ямар нэгэн алдаа гаргахаас урьдчилж сэргийлж, хамгаалж явах учиртай. Харин ингээд тайван амгалан ажиллах одоо нөхцөл бололцоог маань одоо хангаж өгөөчээ л гэдгийг би хүсэж байгаа. Энэ төсөв бол бүрэн хэрэгжүүлж чадна. 
 
Тэр Сангийн сайд дээр гадаадын зээл тусламжуудыг ингээд татаад авчихсан гэдэг нь бас үнэн. Та бол зөв харсан байна. Яагаад татаж авсан юм бэ гээд ингэхээр нөгөө сайдууд дээр зээл тусламжуудыг ингээд хуваарилаад тавьчихаар зарим сайдынх нь үйл ажиллагаа нь нөгөө төслүүд нь хурдацтай явахаар мөнгө нь гарах гээд байдаг. Зарим сайдууд дээр байгаа багцын ажлууд нь нөгөө ямар нэгэн хэмжээгээр явагдахгүй болохоор хөрөнгө нь гарч өгдөггүй. Ингээд энэ талдаа нэг сайдын багц дээр мөнгө дутуу санхүүжигдээд хүлээгдээд байдаг. Нөгөөх дээр нь ажил нь явах гээд байдаг. Ийм байгаа учраас ярьж байгаад зүгээр санхүүжилтийг нь тэр яам бол бүх төсөл, хөтөлбөрөө хариуцдаг нь хэвээрээ. Гэхдээ багц нь нэг сайд дээр байвал дотроо гүйлгээд явчих энэ уян хатан байдлыг нь нэмж өгч байгаа. Өөрөөр хэлбэл төсвийн уян хатан нөгөө хариуцлагатай байх нөхцөлийг нь хангаж өгөх үүднээс бид нар ингэсэн. 
 
Төсвийн хөрөнгө оруулалт нэлээд нэмэгдсэн байна. Энэ дээр одоо чадах юм уу. Их хэмжээний долларын эрэлт бий болгох юм уу гэж яригдаж байгаа. Одоо Мянганы сорилтын сангийн 300 сая долларын хөрөнгө оруулалтууд бүгдээрээ тусламж. Гэхдээ энэ нь бол өөрөө манай дээр зардал дээр бичигдэнэ. Цаана нь доллароор авагдаад доллар нь тэр гүйцэтгэгч компани руугаа шилжээд тэгээд Монгол Улсдаа орж ирнэ. Тэгээд зардал нь бол манай дээр зардлаараа бичигдээд явагдана. Төв цэвэрлэх байгууламжийн хөрөнгө оруулалтууд нэлээн хүчтэй явагдана гэж үзэхэд тэр мөн ялгаа байхгүй тэр валютаар санхүүжилт нь хийгдэнэ. Гэхдээ энд орж ирээд бий болж байгаа бүтээн байгуулалтууд нь манай зардал дээр тавигдана. Бүх санхүүжилт цаанаа нөгөө хөнгөлөлттэй 20-иос 40 жилийн хөнгөлөлттэй зээлийн эх үүсвэрүүд орж ирнэ. Одоо энэ Дарханы чиглэлийн зам ч юм уу, Налайхын чиглэлийн зам ч юм уу. Эсвэл энэ хөдөө орон нутгууд, аймгууд руу явж байгаа замууд ч юм уу. Эрчим хүчний асуудал, ажлууд ч юм уу. Энэ бүх мөнгөнүүд нөгөө хөнгөлөлттэй зээлээр хэрэгжих учраас тэр хэмжээгээр бид нар дээр доллар дээр одоо ачаалал болж нэмж орж ирэхгүй байгаа юм гэдгийг би бүр онцгойлж хэлье. 
 
Таны хэлж байгаа тэр орлого дээр нэлээд эрсдэл үүсэх үү, яах вэ. Ер нь арай хөөстэй юм тавьчихсан юм биш биз гэж. Таны хэлж байгаа зүйлтэй бол бас тодорхой хэмжээнд санал нэг байгаа. Нэлээд их олон талаас нь бид нар ярьж ярьж байгаад одоо ингэж аль болгон дээр нь сууриа бид нар нэлээд бэхжүүлээд одоо зурсан гэрээ, ажилласан ажиллагаан дээр үндэслэж байгаа. Энийг ер нь бид нар хийхийн төлөө одоо эцсээ хүртэл зүтгэж ажиллах ёстой л гэж бид нар оруулж ирж байгаа. Яг Сангийн яам бол энэ орлогыг бол оруулж ирж чадна гэж үзэж байгаа гэдгийг би одоо хэлье. 
 
Ханш дээр бол эрсдэл бий. Тэрийг бол би танд түрүүн бас хэлсэн. Ингээд ханшаа 2530-аар авсан байгаа. 
 
М.Энхболд: - З.Нарантуяа гишүүн асуултаа. Цаг нь дуусчихлаа. 1 минут нэмж авах юм уу? Ч.Хүрэлбаатар. Хариулж байгаа хүн цагтаа багтаагаад хариулсан гэнэ. 
 
Ч.Хүрэлбаатар: - 2019 оны төсвийн тухай хуулийн төсөлтэй танилцаад хэд хэдэн зүйлийг бас Сангийн яамнаас, Засгийн газраас асуумаар байгаа юм. Энэ 2018 оны эцсийн байдлаар төсвийн хүлээгдэж байгаа орлогоо хэд гэж тооцоолж байгаа вэ? Сонин хэвлэлээр та бүгдийг өгч байгаа мэдээллээр бол бараг 1 их наяд төгрөгийн орлого бол давж биелэх гээд байна гэж яриад байгаа. Хэрвээ давж биелэх гэж байгаа бол яг юунд зарцуулах гэж төлөвлөж байгаа вэ? Тодорхой гурван асуулт асууя. 
 
Хоёрт нь, төсвийг ер нь алдагдалгүй одоо баталж болох бүх боломжийн хувилбаруудыг та эрэлхийлж ашиглаж чадсан уу? Өнөөдөр бид нар 1.9 их наядын алдагдалтай төсөв батлах гээд сууж байгаа. Төсвийн хүрээнийхээ мэдэгдэлд уг нь багтааж төсвийг одоо төлөвлөж оруулж ирэх ёстой. Төсвийн хүрээнийхээ өнгөрсөн жил баталсан мэдэгдлийг өөрчлөөд шинэчлээд төсвийн нийт зардал, бусад зардал, хөрөнгө оруулалтын зардал гээд бүх зардлуудаа нэмж орж ирж байгаа. 
 
Гуравдугаар асуулт нь. Ер нь бол манай төлбөрийн тэнцэл дээр гадаад худалдааны алдагдал байгаа. Төлбөрийн тэнцэл дээр 198 тэрбум төгрөгийн алдагдал бол байж байгаа. Инфляци бол цаашдаа өсөх магадлал байгаа. Импорт өсөж байгаа. Зээл өсөж байгаа. Ийм үед төсвөөс хийж байгаа зардал, төсвийн тэлэх бодлого явуулаад байгаа чинь хэр оновчтой юм бэ? Ялангуяа орон нутаг руу маш их мөнгийг хийж байна. Орон нутагт нийтдээ 681 тэрбум төгрөгийн хөрөнгө оруулалтыг хийх гэж байна. Дээр нь төсвийн хөрөнгөөр хийх гэж байгаа 1.2 их наядын хөрөнгүүд очих гэж байна. Энэ орон нутагт чинь энэ бүх хөрөнгө оруулалтыг шингээх тийм хэмжээний чадвар capacity бэлэн төсөл, хөтөлбөрүүд байгаа юм уу? Энэ ямар зорилгоор ингэж хийж байна вэ гэдэг ийм гурван асуулт байна. 
 
Ерөнхийдөө энэ төсвийг боловсруулахдаа та бас ер нь ямар зарчим барив гэдэг нэг асуултыг яримаар байгаа юм. Яагаад гэвэл төсвийн орлогыг ирэх жилийнхээ та бараг 3 их наядаар. Зөвхөн уул уурхайн экспортын орлогыг төлөвлөсөн байна лээ. Гэтэл гадаад тодорхойгүй нөхцөл байдал бас байна шүү. Нүүрсний экспортын чинь хэмжээ бас нэмэгдэхгүй ч байх талтай шүү. Нүүрсний үнэ бас унах магадлалтай шүү гэдэг юмыг бас олон улсын байгууллага, шинжээчид хэлээд байгаа. Ийм байхад бүсээ чангалах бодлого биш илүү тэлэх бодлого явуулаад байгаа нь хэр оновчтой вэ гэдэг ийм асуултыг асууя. Баярлалаа. 
 
М.Энхболд: - Ч.Хүрэлбаатар сайд хариулъя. 
 
Ч.Хүрэлбаатар: - За энэ яг өнөөдрийн байдлаар одоо давсан төсвийн орлого, давж байгаа орлогын хэмжээ бол 880-аад тэрбум төгрөг байгаа. Оны төгсгөл хавьцаа 1 их наяд гарангаар төсвийн орлого давах болов уу гэсэн байдалтай байгаа. 
 
Тэгээд энэ мөнгийг ер нь ингээд юунд зараад байгаа юм бэ гэдэг асуудал байгаа юм. Үнэхээр бид нар яг ний нуугүй хэлэхэд аягүй их хэмжээний өр авсан. 5.7 наядыг өнөөдөр төлсөн байж байгаа. У.Хүрэлсүхийн Засгийн газар байгуулагдсанаасаа хойш. 875.0 тэрбум төгрөг үлдлээ гэж байсан чинь дахиад тэрнээсээ 230.0 тэрбум төгрөгийг бид нар санхүүжүүлсэн. 221.9 тэрбум төгрөгийг дахиад санхүүжүүлсэн байна лээ. Нийтдээ 71 зээл, үнэт цаасны 33 удаагийн гүйлгээгээр 220.0 тэрбум төгрөгийг бол зарцуулсан байна. 
 
Өөрөөр хэлбэл энэ 2018 оны төсвийг 2.4 их наяд төгрөгийн алдагдалтай баталж өгөхдөө Засгийн газрыг 1.4 их наяд төгрөгийн зээл ав гэдэг эрх өгсөн юм. Тэгээд бид нар энэ зээл авахгүйгээр яваад байгаа. Давсан орлого орж ирвэл тэрүүгээрээ бид нар өрөө дараад яваад байгаа. Тэгээд нэг өөр дээрээ ингээд мөнгө хуримтлуулж байгаа зүйл бол огтхон байхгүй. Бид нар өмнөх өрөө л дарж байгаа. 
 
Тэгээд барагдаж дуусдаггүй өр. Ямар хэцүү юм бэ гээд би нэг яасан дээр бас шүүмжлэл. Зарим хүн шүүмжлээд байх шиг байна. Энэ миний ч хэлсэн үг биш л дээ. Манай төрийн сангийн гүйлгээ хийж байгаа хүн маань 22 гүйлгээ шилжүүлчихээд энэ яасан дуусдаггүй үнэт цаас вэ гэдэг үг хэлсэн. Тэр нь л одоо энүүгээр явж байгаа юм. 
 
Дээр нь Сангийн яаманд хоёр сонголт байсан. Нэг нь алдагдалгүй төсөв. Нөгөөх нь зээл авахгүйгээр алдагдалтай. Зээл өр авахгүйгээр одоо зохицуулаад явчих хэмжээний ийм алдагдалтай орж ирэх төсөв гэсэн. Энэний алинаар нь хийх вэ гэдэг ийм сонголт байсан. 
 
Тэгэхээр бид нар Сангийн яам энэ дээр нэлээд ажиллаж байгаад ямар байр суурьтай байсан бэ гэхээр алдагдалтай төсөв. Гэхдээ өндөр хүүтэй арилжааны зээл авахгүйгээр шийдэж болох энэ төсвийг бид нар оруулж ирэх нь зүйтэй. 2019 он бол бас чухал жил. Нэлээд их олон асуудлууд байдаг. Багш нар жагссан. Цалин нэм гэсэн. Зөвхөн 720.0 тэрбум төгрөг гэхэд чинь л бид нар цалин, тэтгэвэр, тэтгэмжийн нэмэгдэлд олгож байна. Улаанбаатар хотын утаанд 195.0 тэрбум төгрөг тавьж байна. Сургууль, цэцэрлэгийн хөрөнгө оруулалт байна. Орон нутагт бас хөрөнгө оруулалтууд хийгдэхгүй тодорхой хугацаа өнгөрсөн учраас нэлээд тулгамдсан асуудлууд байж байгаа учраас бид нар алдагдалтай төсөв хийе. Гэхдээ зээл авахгүй байх. Өндөр хүүтэй арилжааны зээл авахгүй байх. Ийм алдагдалтай төсөв оруулъя гэдэг ийм сонголт хийсэн. Энэ нь өөрөө 2019 оны төсвийн одоо суурь байсан шүү гэдгийг хэлмээр байна. 
 
Орлого орж ирэхгүй байх магадлал гээд. Эрсдэлүүд тооцоод байвал байна аа байна. Үнэн. Ингэвэл ч яах бол тэгвэл ч яах бол. Ингэвэл ч одоо балрах нь. Тэгвэл ч одоо сүйрчихнэ гээд муу юмаа ингээд жагсаагаад үзээд байвал ний нуугүй хэлэхэд бол айдас хүрэхээр л юм билээ. Гэхдээ одоо бид нар өөрсдөдөө энэ асуудлыг харж байгаад асуудал байгаа бол тэгээд шийдээд л урагшаа явах учиртай гэж үзэж бид нар тэр болохгүй байх, бүтэхгүй байх гэсэн зүйлүүдийг. Үүссэн ч бид нар энийг ингэж шийднэ, тэгж шийднэ гэж дотроо бас бодож одоо энэ төсвийг боловсруулсан. 
 
Ямар нэгэн эрсдэл хийхээс айгаад зугтаагаад, эсвэл алдаа гаргахгүйг хичээгээд ингээд бээвийгээд байвал бээвийгээд л байна л даа. Гэхдээ өнөөдөр Монгол Улсын хувьд бол бид нар ингэх ийм болох магадлал нь бол харьцангуй одоо 10 хувиас бага юм байна гэж үзэж бид нар энэ төслийн төсвийг боловсруулж орж ирсэн гэдгийг хэлье. 
 
М.Энхболд: - З.Нарантуяа гишүүнд 1 минут нэмж өгье. 
 
З.Нарантуяа: - Би энд энэ төсвийг боловсруулахдаа баримталсан үндсэн зарчмын тухай л яриад байгаа юм. Сангийн сайд Төсвийн байнгын хорооны дарга байх үедээ ер нь бол энэ төсвийг алдагдалгүй батлах ёстой гэдэг байр суурь барьдаг байсан хүн л дээ. Би ч тэр байр суурьтай адилхан байсан учраас таныг тэр байр сууриа Сангийн яаман дээр очоод хэвээр байгаа байх. Тэрнийхээ төлөө эцсийн дусал, нөгөө цусаа дуустал шавх вуу л гэж би асуугаад байгаа. Би тэгээгүй юм шиг харагдаад байгаа юм. Яагаад гэхээр энэ төсөв нь алдагдалтай, өр нь их ийм байхад дотоодын үнэт цаасны өрийг та 900-гаар бууруулсан ч гэсэн нийт Засгийн газрын өрийг нэмсэн шүү дээ. Нэмсэн байгаа байхгүй юу. 
 
Тэгэхээр ингэн ингэн энэ цалин, тэтгэвэр, тэтгэмжийг тавьж хөдөө орон нутаг руу ингэж их мөнгө нийлүүлэх ямар шаардлага байгаа юм бэ? Энэ үнэхээрийн зарчмын шаардлагаа хангаж боловсруулсан төсөв мөн юм уу? Сонгуулийн жилийн өмнөх төсөв юм уу гэдэгт л хардлага төрж эргэлзээ төрөөд байгаа байхгүй юу. Тэгэхээр энэ дээр л асуугаад байгаа юм. 
 
М.Энхболд: - 1 минут Ч.Хүрэлбаатар сайдад өгье. 
 
Ч.Хүрэлбаатар: - 2020 онд сонгууль болно. 2019 он бол сонгуулийн өмнөх жил үү гэвэл жил шүү дээ. Би одоо энийг биш гэж хэлэлтэй биш. 2019 он бол 2020 оны өмнөх жил. Сонгуулийн өмнөх жил үү жил. Сонгуулийн өмнөх жил мөн үү гэвэл мөн. 
 
Гэхдээ бид нар энэ эдийн засгаа одоо нураахгүй, эдийн засгаа сэргээдэг, цаашаа авч явдаг ийм бодлогыг бид нар авч хэрэгжүүлж байгаа. Сонгуулийн жил нь өчнөөн мөнгө хэвлээд л баахан 300 мянгаар нь ч тарааж үзлээ. Өчнөөн мөнгөөр нь ч тарааж үзлээ. Үр дүн нь гардаггүй. Монголын ард түмэн иймэрхүү юманд хууртдаггүй шүү дээ ер нь. Хууртагдахаа ч больсон. 
 
Тэгэхээр эдийн засгийн зөв бодлого явуулж байж л бид нар үр дүнд хүрнэ гэдэг нь бол ойлгомжтой байгаад байгаа. Тэгэхээр бид нар энэ эдийн засгийн зөв бодлогоо цаашдаа үргэлжлүүлээд явна. Явна. Энэ дээр бол гарцаа байхгүй өөр арга зам бидэнд бол байхгүй. 
 
Бид нар зөвхөн 4 жилээр улс орны хөгжлийг харж болохгүй. Бид нар ирээдүйг харж ажиллаж явах ёстой. Ирээдүйдээ бид нар хариуцлагатай хандах ёстой. 
 
М.Энхболд: - Б.Дэлгэрсайхан гишүүн. 
 
Б.Дэлгэрсайхан: - Та бүхний энэ өдрийнхөө амар амгаланг айлтгая. Ер нь бол улсын сан хөмрөг нэг данстай болж. Бас ч үгүй нэг чанга хатуу гараар барьсны үр дүнд өмнөх Засгийн газрын өрийг бас бага ч гэсэн дарлаа л даа. 
 
Тэгэхээр сая Д.Эрдэнэбат гишүүн гараад явчхаж. Би уг нь байсан бол. Хаширсан хүн гэж бас. Нөгөө тараачихдаг хүн учраас бас өнөө цуглуулахад нь санаа зовоод байх шиг байна. Тийм учраас би бол Сангийн яамыг бас өөр дээрээ их эрсдэл үүрээд ийм төсөв оруулж ирж байгаад бол бас талархаж байна. Ингэж бас өөдрөгөөр эдийн засгаа харахгүй бол бид нар ерөөсөө юм хийж чадахгүй юм байна. 
 
Дээр нь энэ хөдөө орон нутагт бас энэ хөрөнгө оруулалт хийж байгаа бол нэг талаар маш зөв. Хүн ам өсөж байна. Төвлөрлийг ингэж хөдөө орон нутагт хөрөнгө оруулалт хийж саармагжуулахгүй юм бол төвлөрөл хуучин шигээ л одоо явдгаараа явна. Ямар ч гэсэн энэ Засгийн газар нэг данстай болж бас энэ нэг тараасан мөнгүүдийг нь бас татвар төлөгчдийн мөнгөөр бас ингээд нэг юм төлж. Үндсэндээ энэ жил бас улсын төсвөөс, төвлөрсөн төсвөөс 5.7 их наядыг төллөө гэж байна. 
 
Энийг бас ард иргэдэд сайн тайлбарлах хэрэгтэй байгаа юм. Үндсэндээ энэ чинь бол татвар төлөгч нарын мөнгө шүү дээ. Тэгээд энд сууж байгаа зарим улсууд нөгөө ажил хийдэггүй, хийж үзээгүй байдаг юм уу. Цагаан гартай улсууд чинь одоо юм л ярихаараа одоо эдийн засаг, олигарх бүлэглэл гээд л одоо ингээд. Тэгээд одоо ингээд энд суугаад ярих ёстой улсууд чинь ингээд гараад алга болох юм. 
 
Тэгээд энэ цуглуулсан мөнгө зээл төлж байгаад бол одоо бас талархаж байна. Тэгээд дараагийн энэ 2019 оны энэ төсөв дээр нэг юм асуух гэсэн юм. Энэ 42 сая тонн нүүрс экспортолно гэж. Тэгэхээр энэ дээр мэдээж боомтын хүчин чадлыг нэмэгдүүлж байгаа. Энд янз бүрийн камер суурилуулж байгаа. Тэгэхээр энд нэг нэмж хэлэх гэсэн юм бол энэ Хангимандалын боомтыг одоо энэ нэмж ашиглаж болдоггүй юм уу? Энэ Сангийн яам энэ дээр ямар бодлого барьж байгаа юм бэ? Уг нь Тавантолгойгоос Хангимандал руу энэ концессоор хатуу хучилттай хар зам тавьчихвал уг нь энэ нүүрсний экспорт илүү нэмэгдэх байгаа юм. Тэгэхээр Засгийн газар энэ дээр ямар бодлого барьж байгаа юм. Нэгдүгээрт. 
 
Хоёрдугаарт, энэ 2019 оны төсөв энэ Тавантолгойн IPO-г ер нь яаж тусгаж байгаа юм. Тэгээд энэ IPO хийх хүрээнд энэ төмөр замуудаа явуулах юм уу? Мега том төслүүдийг яаж явуулах юм бэ? Тэгээд одоогийн энэ ярьж байгаагаар одоо энэ Тавантолгой-Зүүнбаян, Зүүнбаян-Хангимандалын төмөр замаа энэ нүүрснээсээ бас бараа солилцоо хийх нөхцөлөөр ч гэдэг юм уу энэ төмөр замаа яг явуулах уу? Энэ том бүтээн байгуулалтаа одоо яг Сангийн яам яаж харж байгаа юм бэ гэдэг ийм нэг юм асууя. 
 
Хоёрдугаарт, энэ Нийгмийн хамгаалал, хөдөлмөрийн сайдаас бас асуух гэсэн юм. Энэ хувийн МСҮТ гээд энэ Дорноговьд байгаа юм. Тэгээд нэг хүүхдийн 1.2 сая төгрөгөөр сургаад. Тэгээд энэ улсын чанартай мэргэжил, сургалтын төвүүд, төмөр замын анги нээе гэхээр ингээд дэмжиж өгдөггүй. Тэгээд мэргэжил, сургалтын төв чинь ямар хүүхэд сурдаг билээ гэдгийг бол уг нь одоо мэдэж баймаар юм. Тэгээд энд чинь бол төлбөрийн боломжгүй, хэцүү. Бас л боломжгүй айлын хүүхдүүд л сурч байгаа шүү дээ. Тэгээд эд нараас мөнгө аваад байгааг одоо юу гэж ойлгох юм бэ? 
 
Тэгээд дээр нь одоо сая энэ улсын төсөвт…/минут дуусав/
 
М.Энхболд: - 1 минут авах уу? За 1 минут нэмж өгье. 
 
Б.Дэлгэрсайхан: - МСҮТ-д сурч байгаа хүүхдүүдэд мөнгө өгнө гэсэн. Тэгээд энэ хүүхдүүд чинь нөгөө өөрийнхөө гэрээсээ одоо төлбөр аваад сурч чадахгүй болохоороо энэ бас энэ төрөөс өгч байгаа боломжийг ч гэсэн авч чадахгүй байгаа учраас энэ дээр энэ Дорноговь дээр байгаа МСҮТ-д энэ ангийг нээж өгөх дээр энэ Хөдөлмөр хамгааллын яам яаж хандах юм бэ? Энийг нэгдүгээр бас хариулж өгөөч. 
 
Хоёрдугаарт, энэ Хөдөө аж ахуйн сайдаас асуух гэсэн. Гараад явчхаж. Өнгөрсөн жил энэ Жижиг, дунд үйлдвэрлэлийг дэмжих сан 78.0 тэрбум төгрөг тараасан юм билээ.  Тэгээд Дорноговьд яагаад нэг төгрөг ч өгөхгүй байгаа юм. Эсвэл одоо Дорноговь одоо өөр газраас нь гаргасан юм уу? Би одоо Б.Батзориг сайдад хувиараа ч гуйж үзлээ. Аймгийн ард иргэдийн өмнөөс ч гуйж үзлээ. Одоо тэгээд энэ Дорноговь аймгийн ард иргэдэд ядаж бас энэ мөнгөнөөсөө өг л дөө та нар одоо. Тэнцүү өгөөч дээ та нар. Яаж авдгийг нь нэг заагаад аль. Тийм ээ. Ийм асуудал. 
 
М.Энхболд: - Ч.Хүрэлбаатар сайд хариулъя. Дараа нь Б.Батзориг сайд бэлдэж байгаарай.
 
Ч.Хүрэлбаатар: - Д.Сумъяабазар сайд Г.Занданшатар сайд нар тодорхой хариулах байх. 
 
Том төслүүдийг бүгдийг нь Сангийн яам дэмжиж байгаа. Бүгдийг нь. Бүх талаараа дэмжиж ажиллаж байгаа. 
 
М.Энхболд: - Д.Сумъяабазар сайдад микрофон өгье. 
 
Д.Сумъяабазар: - Б.Дэлгэрсайхан гишүүний асуултад хариулъя. Тавантолгойн төсөл дээр үндэслээд ер нь дэд бүтцийн төслүүдийг явуулахаар бид нар бэлтгэлээ бас хангаад ингээд явж байгаа. 6 сарын 29-ний өдөр Их Хурлын 73 дугаар тогтоолоор Улсын Их Хурлаас чиглэл өгсний дагуу бол яг хуваарийн дагуу бид нар ажиллаж байгаа. Ажил гүйцэтгэл бол 30-аас 40 хувьтай одоо явцын байдал явж байгаа. 
 
Яах арга байхгүй ер нь бол энэ том төслүүдийг дэмжиж байж эдийн засгийг бид нар тэлэх ийм зүйл бол гарцаагүй байгаа. Тэгээд өнөөдөр Тавантолгой-Зүүнбаянгийн чиглэлийн, Зүүнбаян-Хангимандал чиглэлийн төмөр замын улсуудтай бид нар тодорхой хэмжээнд бас ойлголцоод Үндэсний аюулгүй байдлын зөвлөлийн зөвлөмжийн дагуу ер нь бол санамж бичиг байгуулах ажлыг бас судлаад одоо ингээд явж байгаа. 
 
Бүгд Найрамдах Хятад Ард Улсын талаас бол ер нь төмөр замын одоо энэ бүтээн байгуулалт дээр 5 аж ахуйн нэгжүүд бас саналаа өгөөд оролцсон байгаа. Энд бол Бүгд Найрамдах Хятад Ард Улсын төмөр замын 10 дугаар анги, 4 дүгээр анги, 21 дүгээр анги, 20 дугаар анги. Мөн Жансу мужийн хөрөнгө оруулагч нар бол бас саналаа илэрхийлээд ингээд явж байгаа. 
 
Ойрын хугацаандаа бид нар бол бас энэ санамж бичгийн хүрээнд хөрөнгө оруулагч нартай бас ярилцаж байгаад 10 сарын сүүл, 11 сардаа багтаад бас бид нар ер нь гэрээнд орох ажлуудыг яаралтай эхлүүлэх ёстой гэж талууд бол бас үзээд эрх зүйн талаасаа хуулийн хүрээнд, за дүрэм журмын хүрээнд бид нар ажлуудаа явуулж байгаа. Цаг хугацааны хувьд бол ер нь их нэлээн шахуу байгаа учраас аль болох богино хугацаанд хоёроос гурван жилийн дотор энэ төмөр замын дэд бүтцийн бүтээн байгуулалтын ажлыг бид нар хийж гүйцэтгэхээр ажлын төлөвлөгөөндөө тусгаад ажиллаж байгаа. 
 
Авто замын бүтээн байгуулалтын төсөл дээр Тавантолгой-Гашуунсухайт, Тавантолгой-Ханбогд-Хатанбулаг-Хангийн чиглэлийн авто зам. Мөн одоо Тавантолгойгоос Цагаан дэл рүү явж байгаа авто замын төслүүд. Засгийн газрын хурал ирэх долоо хоног. Мөн түүний дараагийн долоо хоногоор орохоор бэлтгэлээ хангаад байж байгаа. 
 
Том төслүүд гэхээр бас энэ нефть боловсруулах үйлдвэрийн явцын байдлыг бас тодорхой хэлэх нь зүйтэй байх. Ер нь бол Дорноговь аймгийн Алтанширээд нефть боловсруулах үйлдвэрийн төслийн ажлын явцын байдал бол 50-иас дээш хувьтай одоо гүйцэтгэл ажлууд бол одоо манай Монгол Улсын талаас бас шалтгаалах ажлууд нь хийгдээд явж байгаа. Ялангуяа газар шорооны ажлууд, тэр дэд станцууд. За мөн богино 18 километр төмөр замын асуудал, 27 километр хүнд даацын замын бэлтгэл ажил бол 50 дээш хувьтай яваа. 
 
Энэтхэг Улсын талаас энэ хоёр улсын Засгийн газрын хооронд хийсэн урт хугацааны санхүүгийн зээлийн эх үүсвэрээр нефть боловсруулах үйлдвэр барих ажлын хэлцэл ер нь өнгөрсөн 9 сарын 28-нд Энэтхэгийн талаас Сангийн яамны оролцоотойгоор, Гадаад хэргийн яамны оролцоотойгоор Экспорт, импортын банкны удирдлагууд, мөн төслийг одоо бас гүйцэтгэж байгаа EIL буюу Engineers India компанийн удирдлагууд хүрэлцэн ирээд эцсийн байдлаар хоёр тал сууж техник, эдийн засгийн үндэслэлээ 1.1 тэрбум орчим долларын байдлаар бас хүлээж авахаар талууд ярилцаад явж байгаа. 
 
Ер нь бол ялангуяа Монгол талын сонгосон тэр технологи нь Энэтхэгийн талын сонгосон технологиос бас 100 сая доллароор бас давж байгаа ийм зүйл байгаа. Энийг Засгийн газрын хуралдаанаар бас оруулах бэлтгэл ажлыг бас хангаад ингээд явж байгаа. 
 
М.Энхболд: - Г.Занданшатар сайд. 
 
Г.Занданшатар: - Б.Дэлгэрсайхан гишүүний асуултад хариулъя. Үнэхээр энэ эдийн засгийн сэргэлтийг хангаж, өр зээлийг барагдуулахад манай гол экспортын энэ боомтуудын хүчин чадлыг сайжруулах асуудал чухлаар тавигдаж байна. Энэ төсвийн хууль батлахтай холбоотойгоор энэ чиглэлээр бас Улсын Их Хурлын тогтоолд нэмэлт заалт орох бололцоотой гэж бодож байна. Энийг эрчимжүүлэхийн тулд. 
 
Тэгэхээр ганцхан тоо баримт дурдахад энэ оны 01 дүгээр сард 312 машин Гашуун Сухайтын боомтоор хил нэвтэрч байсан. Ерөнхий сайдын айлчлалын дараагаар энэ тоо бол өссөн. Одоо 4 сараас 753 болоод дээшээ нэмэгдэж эхэлсэн. Дундаж тоо нь. Ингэснээрээ бол энэ оны эхний хагас жилийн байдлаар нүүрсний экспортын орлого одоо 1.4 тэрбум долларт хүрсэн. Энэ бол нийт экспортын 39 хувь, бараг 40 хувийг бүрдүүлж байна. Зөвхөн гаалийн хураамж, роялтигоос 200.0 тэрбум төгрөгийн орлого олж байна. За ингээд цэвэр ашгийн татвар, бусад татвараа нэмэх юм бол энэ төсөвт бол нэлээн их дэмжлэг үзүүлж байгаа. 
 
Тэгэхээр зөвхөн зээл, тусламж авахаас гадна нүүрсний экспортоо энэ тааламжтай зах зээлийн үед дэмжих. Бүгд Найрамдах Хятад Ард Улстай хийж байгаа хилийн худалдаа, эдийн засгийн харилцаагаа, улс төрийн харилцаагаа бол тогтвортой хадгалах асуудал бол манай эдийн засгийн сэргэлт, төсвийн тогтвортой байдалд чухал нөлөөтэй байна. 
 
Улсын Их Хурлаас Тавантолгойн орд газрыг ашиглахтай холбоотой гарсан тогтоол дээр Тавантолгой - Гашуун сухайтын авто зам, Тавантолгой – Цагаан дэлийн замыг эрчимжүүлэх тийм чиглэл гарсан. Энэ дагуу бол энэ хоёр замын ажлын гэрээ энэ онд байгуулагдаад барьж, ашиглах, шилжүүлэх нөхцөлөөр энэ концессын ажил эхэлнэ. Эхлэхээр одоо ингээд бэлтгэл нь үндсэндээ хангагдсан. Хангийн замыг бас энэ тогтоолоор бас эрчимжүүлж өгвөл бас эдийн засгийн хувьд их ач холбогдолтой зам гэж хоёр тал бол санал нийлж байгаа. 
 
Ер нь боомтуудын хүчин чадлыг сайжруулах талаар Сангийн яам онцгой анхаарал тавьж байгаа. Энэ чиглэлээр боомтуудынхаа нэвтрэх хүчин чадлыг сайжруулах, тусгай бүс тогтоох замуудаар. Хэрвээ 1500-д машинуудынхаа тоог тогтмол барьж чадах юм бол зөвхөн Гашуун Сухайт, Шивээ Хүрэнгийн боомтын, зөвхөн хоёр боомтын тогтвортой байдлыг хадгалахад, нэвтрэх хүчин чадлыг сайжруулахад экспортын орлого бол 4.5 тэрбум долларт доод тал нь хүрэх бололцоотой. Ингэснээрээ роялтигаас, нөөц ашигласны төлбөрөөс, нүүрс ашигласны төлбөрөөс 553.0 тэрбум төгрөг, гаалийн хураамж хэлбэрээр 86.0 тэрбум төгрөг нэмэгдэх тооцоотой. 
 
Тэгэхээр энэ маань бол бид одоо хөрш орнуудтайгаа улс төрийн болон эдийн засгийн тогтвортой харилцаагаа хөгжүүлж харилцан итгэлцлийг бэхжүүлж, гаалийн нэвтрэх хүчин чадлыг сайжруулснаар энэ эдийн засгийн тааламжтай илүү нөхцөл бүрдэнэ. Энэ ч утгаараа энэ төмөр замын бүтээн байгуулалт, авто замын бүтээн байгуулалт, Тавантолгойн дэд бүтцийг эрчимжүүлэх ажил, цаашлаад Тавантолгойн IPO гарах ажилд сайн нөхцөлүүд бүрдэх учраас Их Хурлын тогтоолуудаа, төсвийн гарах тогтоолуудаар энэ боомтын хүчин чадал, төмөр замын ажлыг эрчимжүүлэх зорилгоор одоо улс төрийн хүсэл эрмэлзлэлээ илэрхийлж гаргавал бас энэ гадаад харилцаанд илүү үр дүнтэй том төслүүд хөгжихөд бас илүү түлхэц өгнө гэж бодож байна. Баярлалаа. 
 
М.Энхболд: - Б.Батзориг сайд. 
 
Б.Батзориг: - Б.Дэлгэрсайхан гишүүний асуултад хариулъя. Монгол төр, Монгол Улсын Засгийн газар, Их Хурал бодлогоор жижиг, дунд үйлдвэрлэлээ, үйлдвэрлэгчдээ, аж ахуйн нэгж, иргэдээ дэмждэг. 
 
Тэгээд энэ дэмжлэгийн хүрээнд жижиг, дунд үйлдвэрлэлээр дамжуулаад жижиг, дунд хөнгөлөлттэй зээл олгодог юм билээ. 2011 оноос хойш бол нийт 463.0 тэрбум төгрөг олгогдсон. 2011 онд Улсын Их Хурлын 30 дугаар тогтоолоор 290.1 тэрбум төгрөг. 2013 онд Хөгжлийн банкны бонд 48.9 тэрбум төгрөг Засгийн газрын 208 дугаар тогтоолоор. Хөгжлийн банкны бонд 2014 онд 99.9 тэрбум төгрөг. Мөн Засгийн газрын тогтоолоор. 2018 оны улсын төсөвт 70.5 тэрбум төгрөг ингээд олгосон. 
 
Нийтдээ 438.0 тэрбум төгрөг. Өнөөдрийн байдлаар эргэн төлөлт бол 295.0 тэрбум төгрөг нь эргэн төлөгдсөн. 167.0 тэрбум төгрөг бол графикийн дагуу төлөгдөөд ингээд эргэлтэд иргэд, аж ахуйн нэгж, гэрээнийхээ үүргийн дагуу ингээд төлөгдөөд явж байна. Төлөгдөөд явж байна. 
 
Энэ жилийн хувьд бол сан дээр бол 1031 төсөл санхүүжүүлээчээ гэсэн хүсэлт ирсэн. Нийтдээ 812.0 тэрбум төгрөг. Тэгээд энийг бол яаман дээр сонгон шалгаруулах хороотой юм билээ. Хуультай юм билээ. Тэр хороо хуралдаад яг одоо шилдэг гэх юм уу, одоо шаардлага хангасан төслүүдийг ингээд шалгаруулдаг. Түүнээс би олгодоггүй. Зүгээр би мэдээ авахад бол энэ олгосон төслийн нийт 80.0 хувь нь одоо хөдөө орон нутагт олгогдсон. 
 
Дорноговь аймагт олгогдсон олгогдоогүйг би харж байгаад танд хэлье. Гэхдээ энийг бол сонгон шалгаруулах хороо олгодог юм билээ. Энэ дэмжлэг бол одоо иргэд, аж ахуйн нэгж, жижиг, дунд үйлдвэрлэгчдэд маш их дэмжлэг болдог. Энэ 2011-2018 оны хооронд 1605 үйлдвэр өргөтгөж, 621 үйлдвэр шинээр байгуулагдсан байгаа юм. Ингэснээр 99 ажлын байр хадгалагдаж, 2502 ажлын байр шинээр нэмэгдсэн. Аймгуудад нь хуваадаггүй юм. Зарлаад тэгээд төсөл аваад, тэгээд төслийн хороо сонгон шалгаруулдаг юм билээ. 
 
Ер нь бол Жижиг, дунд үйлдвэрлэлийг дэмжих хуулийг бас манай Ж.Ганбаатар гишүүн санаачлаад ингээд өргөн барьсан байгаа. Тэгээд энэ хууль бол үнэхээр одоо чухал хууль. Салбарын яамны хувьд бол одоо дэмжиж байгаа. Ер нь цаашдаа бол энэ жижиг, дунд үйлдвэрлэлийн бодлогоор бол энэ жижиг, дунд үйлдвэрлэгчдээ дэмжих зайлшгүй шаардлага бол байгаа гэдгийг бас энэ ялдамд мэдээлэл өгөх зарчмаар одоо хэлье. Баярлалаа. 
 
М.Энхболд: - Б.Дэлгэрсайхан гишүүн чинь 1 минутаа авсан билүү? За 1 минут. 
 
Б.Дэлгэрсайхан: - Б.Батзориг сайд аа. Энэ Дорноговь аймаг бол нэг ч аваагүй. Та тэгээд Дорноговьд өгөөрэй гэж бас хүсье. Одоо дахиад сонсмооргүй байна. 
 
Юу яамаар байна. Энэ Хэрэг эрхлэх газрын даргаас асууя. Энэ эдийн засгийг солонгоруулна гээд байгаа. Гадаад хэргийн сайд байхгүй байгаа учраас. Энэ аялал жуулчлалаас мөнгө олъё гэж байгаа учраас энэ нэг өдрийн аялал жуулчлалыг яаж шийдэх юм бэ? Засгийн газар. Энийг нэг хэлж өгөөчээ. 
 
Хоёрдугаарт, Шадар сайдаас асуух гэсэн юм. Чөлөөт бүсээ 2019 онд яг нээнэ биз дээ. Замын-Үүдийн чөлөөт бүсийг. Энэ хоёрыг яг точно хариулт авъя гэж бодож байна. 
 
М.Энхболд: - Ө.Энхтүвшин сайд чөлөөт бүсийг нь хариулах уу? Шадар сайдын микрофоныг өгье. 
 
Ө.Энхтүвшин: - Ерөнхий сайд Дорноговь аймгийн Замын-Үүдэд очоод иргэдтэй уулзах үедээ хэлсэн шүү дээ. 2019 онд нээнэ. Чөлөөт бүсийг нээнэ гээд хэлсэн байгаа. 
 
2019 онд тодорхой хэмжээний санхүүжилт бас тавигдсан байгаа. Энэ юун дээр би бас сая харж байлаа. 1 тэрбумын санхүүжилт энэ дээр тавигдсан байна. Ч.Хүрэлбаатар сайд харин тавьсан байна энийг. Тийм. 
 
М.Энхболд: - С.Батболд гишүүн асуултаа асууя. 
 
С.Батболд: - За баярлалаа. Гишүүд маань бол тойргийнхоо, мөн одоо төсвийн боломжийн хэмжээнд, хөнжлийнхөө хэмжээнд асуудлуудаа бас гаргаад. Сангийн яам ч гэсэн нэлээн нухацтай судалж боловсруулаад оруулж ирсэн гэж ингэж ойлгож байна. 
 
Тийм учраас би нэг ерөнхий маягийн хоёр гурван асуулт, бас тодорхой хоёр гурван асуулт асууя гэж бодож байгаа юм. Тэгээд ингээд төсөв яриад ирэх үед юм уу, ер нь бодлого яриад ирэх үед бол ялангуяа манай цөөнхийн бүлгээс маш их шүүмжлэлтэй хандаж ер нь гэнэт гэнэтийн сүрхий юмнууд ярьдаг л даа бас. Өмнө нь 4 жил үнэхээрийн сонсмоор байсан зүйлүүдийг жигтэйхэн ярина. 
 
Тэгээд ингээд тоон юуг хараад байхад бол ер нь Ардын нам засаг барьж байх үе 2008-2012 онд нэлээн одоо тогтвортой эдийн засгийн өсөлттэй байж байх. Өмнө нь жилүүдэд нь ч гэсэн 2004-2008 онд. Гэтэл 2012-2016 онд бол нэлээн тийм хүчтэй уналт болоод явчихсан. 2016-2018 онд. Одоо өнөөдөр ингээд тайлбарлаж байгаагаар бол эдийн засаг бага багаар. Тэгээд энэ жилийн эхний хагасын байдлаар 6 хувийн өсөлттэй гарч байна гэж. 
 
Тэгээд энэний гол одоо үндэс нь юу гэж одоо манай Засгийн газар, Сангийн яам үзэж байна вэ? Би бол энэ дээр бас тайлбаруудыг зөндөө сонсдог л доо. Тэгээд ялангуяа өнгөрсөн 4 жил. Түүхий эдийн үнэ өндөр болохоор л сайн болчихдог. Түүхий эдийн үнэ унахаар л муу болчихдог гэж яриад байдаг. Тэгтэл бол яг амьдрал дээр бол түүхий эдийн үнэ тийм ч их дорвитой өөрчлөлт ороогүй байхад илүү хөрөнгө оруулагчдынхаа итгэлийг алдсан, төсвийн бодлого нь олон ууттай, хариуцлагагүй, тогтворгүй ийм ойлгомжгүй бодлого байсан учраас эдийн засаг уналтад орж ирсэн. 
 
Харин одоо сүүлийн жилүүдэд манай Засгаас авч байгаа Валютын сантай хийж байгаа хөтөлбөрүүд боломжийн одоо бас ийм тууштай, тогтвортой явж байгаа учраас өөрчлөлтүүд гарч байна гэж ингэж ойлгож байгаа юм. Тэгээд энэ маань бол яг бодит байдалд ийм байна уу? Зүгээр Сангийн сайд энэ дээр тодотгооч гэж. 
 
Хоёр дахь нь, ер нь бизнес эрхлэгчид маань ч гэсэн сая ингээд харж байхад тогтвортой ойлгомжтой бодлого бол бизнесийн орчин таатай байна. Ядахдаа одоо энэ зээлжих зэрэглэл эд нар нэмэгдэж байгаа хандлага эд нар бол нааштай гэж. Тэгэхээр энэ дээр Монгол Улсын тэр зээлжих зэрэглэл эд нар маань бол яг бодитойгоор яаж өссөн юм бэ? Ямар одоо хэмжээнд одоо байна вэ? Энэ цаашаа яаж харж байгаа юм бэ гэдгийг асууя. 
 
Гуравт нь, өрийн менежментийг зөндөө ярилаа. Ер нь өрийг, одоо өнгөрсөн өрийг дарах ёстой. Тэгээд яаж ийж байгаад бас зохицуулаад дараад явж байгаа. Энэ нь бол өчнөөн сургууль, цэцэрлэг барих, асар их ачааллыг одоо ингээд хэцүү өндөр хүүтэй зээлийн өр, хүүг дарж байна гэж байгаа. Энийг бас энэ жил ямар байдлаар менежментээ оруулж хийсэн байгаа вэ гэж. Энийг нэг тодруулъя. 
 
Тодорхой зүйлүүд дээр бол яах вэ ер нь эдийн засгийн өсөлт гарч байгаа үед нийгэм, ард түмэн бол за тэр том бодлогын юм, эдийн засгийн өсөлт, өр ярихаас гадна бидний амьдралд яаж энэ маань наалдаж байна вэ гэдгийг бол. Ялангуяа биднээс их ам асуудаг байсан. Тэгээд өнөөдөр ч гэсэн энэ асуулт ер нь байж байна шүү дээ. Тэгэхээр цалин тэтгэврийг нэмэгдүүлэх асуудал гарч ирж байгаа. Бага хэмжээгээр төрийн албан хаагчдынхыг нэмэгдүүлнэ гэж байна. Цаашдаа энэ хандлага ер нь эдийн засгийн өсөлт гарч байгаа үед ард иргэддээ наалдуулах талаар төсвийн бодлогоор ер нь яаж орж байгаа юм бэ? 
 
Ялангуяа би ахмадуудтай уулзаж байхад бол энэ тэтгэврийн зээлийг, 18.0 хувийг 12.0 болголоо. Хүүг нь гээд байгаа. Тэгээд яг мэдрэгдэхгүй байна гээд байгаа юм. Тэгэхээр энэ цалингийн болон тэтгэврийн зээлийн хүүг бууруулах ажил маань тэгээд цаасан дээр яваад байгаа гэж ойлгогдоод байгаа. Энийг ажил хэрэг болгож арилжааны банкууд энийг ажил болгох ажил бодитой ирэх онд хийгдэж чадах уу гэж энэ зүйлийг нэг асуумаар байгаа юм. 
 
Ажлын байр бий болгох асуудлыг ер нь байнга яриад байгаа. Ажилгүйдэл буурч байна гэсэн ийм ойлголт яригдаж байгаа. Бодит байдалд бол ирэх жил ажлын байрыг дэмжих чиглэлээр. За энэ жижиг, дунд үйлдвэрийг ярьж байх шиг байна. Ер нь судалгаа тооцоо…/минут дуусав/
 
М.Энхболд: - 1 минут нэмж өгье. 
 
С.Батболд: - Тэгээд иргэдээс байгаль орчин, ялангуяа энэ агаарын бохирдол гээд ярьдаг асуудлууд шийдэх олон зүйл ярьж байгаагийн дотор хамгийн чухал нь урт хугацааны шийдлийг орон сууц гэж ярьдаг. Тэгээд энэ хөнгөлөлттэй орон сууцны асуудлыг бид анх 6 хувиар манай Засгийн үед ярьж байсан. Дараа нь энэ нэг тийм орон гаран яваад байдаг. Яг энэ хөнгөлөлттэй орон сууц 8 хувийн зээл гэдэг энэ зээлийн асуудал яг ирэх онд хэр хэмжээгээр бодитой тусгагдаж орж байна вэ гэдгийг бас тодруулж асуумаар байна. Би холбогдох сайд нарыг нь энэ чиглэл дээр. 
 
Тэгээд Ц.Цогзолмаа сайд маань өмнө сууж байна. Энэ хүмүүс ялангуяа бидний үед яаж байсан юм. Кембрижийн сургууль гээд нэг юм яриад байдаг юм. Тэгээд нэг гадаад дотоод нэртэй гээд нэг их дэмжихгүй байх шиг байгаа юм. Ер нь бол энэ нэг шалгалтыг нь харж байхад 80-хан хүүхдийн орон тоон дээр л мянга гаруй эцэг, эхчүүд хүүхдээ сургуульд оруулах гээд л бөөн тэмцэл юу л болох юм. Тэгээд энэ чиглэлээр дэмжиж төсөв юуг нь нэмж. Энэ Кембрижийн сургуулиудыг нь нэмж болдоггүй юм уу? Дүүрэг, хотоор нь, бага багаар нь энийг ахиулаад. Энэ их өрсөлдөөн…/минут дуусав/
 
М.Энхболд: - Ч.Хүрэлбаатар сайд хариулъя. Дараа нь Ц.Цогзолмаа сайд бэлдэж байгаарай. 
 
Ч.Хүрэлбаатар: - Энэ эдийн засгийн өсөлт, уналт, өсөлт гээд ингээд үргэлжилж байгаа. Энэ дээр ер нь ямар сургамж байна вэ гээд. Энэ дээр бид нар дэлхийн сургамж ч байгаа. Бидний сургамж ч байгаа. Ер нь ингээд хямарч байгаа үед хэвийн байж байгаад хямраад ингээд явж байгаад ямар сургамжууд гарч ирж байна вэ гэхээр ерөөсөө л энэ шийдэл нь маш энгийн байгаад байгаа байхгүй юу. 
 
Нэгдүгээрт нь, энэ төсвийг алдагдалгүй байлгаж байх ёстой. Эсвэл төсвийн алдагдлыг зээл авахгүйгээр шийдэх. Ийм байдлаар төсвөө оруулж байх ёстой. 
 
Хоёрдугаарт нь, энэ ханшийн уян хатан байдлыг сайн хадгалах ёстой. Хиймлээр ханшийг өнөөдөр ингэж чанга бариад байж. Тэгэхдээ дараа нь хэр удаан тэсэх вэ гэдгийн асуудал. Дараа нь падхийтэл унахдаа 40, 50 хувиар унадаг. 
 
Дээр нь банкны эрүүл тогтолцоо гэсэн ийм гурван зүйл байж энэ улс орон хөгжиж явдаг. 
 
Тэгэхээр эдийн засаг дээр янз бүрийн эрсдэл болоод ирэнгүүт маш богинохон хугацаанд бодлогоо өөрчлөөд тэр дээрээ зохицоод л явна. Мэдээж тооцоо хийгээд явж байхад арай өөрчлөгдөөд ирэхээр тэрэнд маш хурдан бодлогоо өөрчилж шилжиж байж чадах ийм чадвар бол байх ёстой. Тэгэхээр яах аргагүй 2008-2012 онд бол дэлхийн бүр. Бүр дэлхийг шүү. Дэлхийн санхүү, эдийн засгийн хямралыг даваад өсөлтийг 17.5-д хүргэсэн. Дараа нь энэ 4 жилийн хугацаанд 1 хувь болж буусан. Одоо эргээд арав, хоёр оронтой тоо руу явж байгаа.
 
Тэгэхээр ерөөсөө л буруу бодлого. Энэ их мөнгө битгий хэвлээч. Ханшныхаа буруу бодлогоо буруу битгий явуулаач. Банкны эрүүл тогтолцоог бүрдүүлэхийн төлөө яваач. Нөгөө Чингис бонд гээд мөнгө баахан гаргачхаад 1.5 тэрбум доллар авангуутаа шинэ баян цээж өвчтэй гэдэг билүү. Тийм өвчнөөр хандаж эхэлсэн байхгүй. Өмнөх бүх харилцаж ажиллаж байсан олон улсын банк, санхүүгийн байгууллагуудаа бүгдийг нулимсан. Тэгээд л өөртөө мөнгөтэй байгаа хүн чинь яг тэрүүгээрээ явна гэж ингэж яваад. Тэр бүх харилцааг эргүүлээд л одоо бүгдийг нь бий болгож байгаа. Мөнгөтэй боллоо гэхэд уламжлалт олон талын харилцааг бид нар үргэлжлүүлээд л явж байх ёстой. Гэх мэтийн ийм зөндөө олон алдаанууд байсан. Энийг бол одоо засахад нэлээд тодорхой хугацаа ордог юм байна. Тэр их хэвлээд гаргачихсан 7, 9 их наяд төгрөгийн сөрөг үр дагавар өнөөдрийг хүртэл эдийн засагт үргэлжилж байгаа. Валютын нөөцөө дуусгасны сөрөг үр нөлөө нь өнөөдөр үргэлжилж л байгаа. Энэ өргөс шиг алга болчихдог зүйл биш байгаа. 
 
Тийм учраас Монголын төр засаг, парламент буруу бодлого явуулахаас байнга сэргийлж байх ийм дархлаатай болох ёстой гэж бодож байна. Ингээд таны хэлж байгаа тэр алдаанууд цаашдаа гарах учиргүй гэж бодож байна. 
 
Ер нь энэ орон сууцыг одоо яаж шийдэх ёстой вэ. Энэ Улаанбаатар хотын утаатай холбоотой асууж байна. Орон сууцыг бол энэ дээрээс, улс төсөв дээрээс бол энэ жил 115.0 тэрбум төгрөгийг гаргаад одоо эргэлдэж байгаа эргэлтийн сан дээр нь нэмээд өгнө. Тэр нь бол Монголбанк дээрээ явна. 
 
Дээр нь нэмээд бид нар Татварын багц хуулийг өргөн барьсан байгаа. Татварын багц хууль дотроо ямар заалт байгаа вэ гэхээрээ хэрвээ хувь хүн орлогын албан татвараа төлсөн байдаг. Тэр хүн байр авахдаа одоо 8-аас биш 10 хувьтай зээл авчихвал зөрүү 2 хувийг нь эргүүлж буцаан олголт маягаар шийднэ гэж байгаа. Тэгэхээр Татварын багц хууль дотор суусан тэр хуулийн үйлчлэл, одоо тавигдсан мөнгө эд нараа бол үйлчлээд явна. Өмнө нь бий болсон эргэлтийн сан бол цаашдаа үргэлжлээд бий болно. 
 
Ажлын байрыг бий болгоход бол үнэхээр төрийн бий болгодог ажлын байр бол нэг 190-ээд мянган хүн байдаг. Үлдсэнийг нь хувийн хэвшил бий болгох ёстой. Тэгэхээр эдийн засгийн өсөлтийг хангах ёстой. Хөрөнгө оруулалтын таатай орчныг бол бий болгох ёстой. Хөрөнгө оруулагчдын итгэлийг яагаад ч алдаж болохгүй. Тэгээд энэ бүгдийгээ бид нар энэ татварын багц хууль дотроо сайн дэмжиж өгнө гэсэн ийм бодлоор хандаж байгаа. Ингэж байж бид нар эдийн засгийн аргаар энэ асуудлыг шийдвэрлэх учиртай гэж бодож байгаа. Таны хэлж байгаа олон зүйлтэй санал нэг.
 
М.Энхболд: - Ц.Цогзолмаа сайд хариулъя. 
 
Ц.Цогзолмаа: - С.Батболд гишүүний асуултад хариулъя. Монгол орны боловсролын, ер нь одоо ирээдүйн жишиг хандлага бол хүссэн ч, эс хүссэн ч бид нар XXI зууны дэлхийн Монгол хүүхдүүд, иргэдийг бэлтгэх ёстой. 
 
Тэр утгаараа Монгол Улсад бас Кембрижийн хөтөлбөр хэрэгжээд тодорхойгүй хугацаа өнгөрөхөд энэ хөтөлбөр Монгол хөрсөн дээр буугаад хүүхдүүдэд маань үр дүнгээ өгч байгаа юм байна гэдгийг хэдийгээр цөөхөн хүүхэд хамрагдаж байгаа ч гэсэн хүүхдүүдийн сурлагын үзүүлэлт, дүнгээр ЭЕШ-ийн шалгалтын дүнгээр Кембрижийн хүүхдүүд дандаа эхний байруудад орж байгаа. 
 
Тийм учраас ер нь мониторинг хийе гэдэг дээр ажлын хэсэг байгуулагдсан. Энэ оны сүүлчээр энэ гурван Кембрижийн сургуулийн захирлуудтай хамт ер нь одоо Кембрижийн сургууль дээр очиж өнгөрсөн жилийнхээ хугацаанд хийсэн ажилдаа мониторинг хийгээд энэ хугацаанд ажилласан багш нар маань бас өөрийн гэсэн үндсэндээ ноу-хаутай боллоо. Тийм учраас Монголынхоо боловсролын системд шейрлэх боломж юу байна вэ. Энийгээ орон нутаг руу түгээн дэлгэрүүлэх боломж юу байна вэ. Ялгавартай бодлого бол төр өөрөө явуулж болохгүй. Нэгэнтээ энэ ахисан шатны сайн сургалт байсан юм бол бусад хүүхдүүдэд энэ сургалтын бий болгох тал дээр ер нь Боловсролын яам цаашдаа бас чиглэл гаргаж ажиллая гэж бодож байгаа. 
 
Ялангуяа ирэх жилийн одоо хөрөнгө оруулалтаар шинэ сургуулиуд нэмэгдэнэ. Энэ сургуулиудынхаа нөхцөл байдлыг сайжруулах чиглэл дээр бас Боловсролын яамны зүгээс бодож байгаа шийдлүүд бол байгаа. Энэ хөтөлбөр бол үр дүнтэй байгаа гэдэг нь бол тогтоогдсон. Тийм учраас орон нутаг. Яагаад гэвэл энэ хөтөлбөрт хамрагдсан хүүхдүүд өнөөдөр сурлага, хичээлийнхээ ЭЕШ-ийн дүнгээр хамгийн түрүүнд жагсаж өнөөдөр дэлхийн топ 100 сургуулиудад орж байгаа урилгыг бол авч чадаж байгаа. Тийм учраас бид нар ирээдүй болсон ийм сайн байгаа хүүхдүүдээ дэмжих нь Боловсролын яамны бодлого байна. 
 
Монгол хөрсөн дээрээ яаж шейрлэх вэ гэдгийг Кембрижийн энэ сургалтыг хамтарч хийсэн гэрээнийхээ дагуу дараагийн шатны гэрээ хэлэлцээртээ орох ёстой гэсэн ийм байр суурьтай байгаа. 
 
Монгол Улсын төрөөс ч гэсэн энэ хөтөлбөрт багагүй хөрөнгө зарцуулсан байгаа. Өнөөдрийн байдлаар 13 тэрбум төгрөгийг зарцуулсан байж байгаа. 
 
М.Энхболд: - Ж.Батзандан гишүүн. Алга байна. А.Ундраа гишүүн асуултаа асууя. 
 
А.Ундраа: - Ч.Хүрэлбаатар сайдаас, бас Д.Сарангэрэл сайдаас асуумаар байна. 
 
Ер нь бол хөгжлийн бодлогоо бид мэдээж одоо 2019 он сонгуулийн өмнөх жил гэж ярьж байна. Гэхдээ сонгуулийн циклийн юм уу, эсвэл сонгуулийн өмнөх жил гэж харж хийхээс бас илүүтэй урт хугацааны хөгжлийн бодлоготой уялдаатай тийм шийдвэр гаргаж явах шаардлагатай байгаа гэж түрүүн Ч.Хүрэлбаатар сайд бас нэг асуултад хариулахдаа та хэлж байсан. Тэрэнтэй санал нэг байна. 
 
Тэгээд Монгол Улсын маань хувьд бол одоо Тогтвортой хөгжлийн үзэл баримтлалаа 2030 он хүртэл ингэж хөгжинө гээд баталсан. Нэгдсэн Үндэстний Байгууллагын Тогтвортой хөгжлийн зорилтуудыг хамгийн түрүүнд хуульчлан баталсан улсуудын нэг бол манай улс байгаа. 
 
Тэгэхээр Тогтвортой хөгжлийн хорооны дэд даргын хувиар, бас дэд хороон даргын хувиар бас танд хандаж энэ төсвөө хийхдээ энэ жилээс жилд тэр тухайн үед тулгамдсан асуудлаа шийдвэрлэх ийм маягаар ажиллах. Нөгөө талдаа урт хугацааны хөгжлийн бодлоготой, зорилттойгоо уялдуулж 2030 он хүрэхэд бид нар ийм ийм зорилтыг хэрэгжүүлнэ гээд тавьсан байгаа шүү дээ. Тэрэндээ уялдуулсан энэ урт хугацааны үзэл баримтлалыг ер нь хэр зэрэг сайн тусгаж чадсан гэж та бодож байна. 
 
Нэгдсэн Үндэстний Байгууллагын Хөгжлийн хөтөлбөрөөс бас Улсын Их Хуралд зөвлөмж ирүүлсэн байгаа. Тэр зөвлөмжид манайх төсвийг яг хийхдээ хамгийн үр ашигтай байдлаар зарцуулах тал дээрээ бас хангалтгүй байна. Энэ дээрээ анхаарч ажиллах шаардлагатай байна. Төсвөө хамгийн их үр ашигтайгаар хамгийн оновчтойгоор зарцуулж байж зорилгодоо хүрэх нөхцөл бололцоо илүү бүрдэх юмаа гэдэг ийм байдлаар зөвлөмж ирсэн байгаа. 
 
Тэгээд 2019 онд Монгол Улс маань Нэгдсэн Үндэстний Байгууллагын одоо улс төрийн өндөр түвшинд үндэсний сайн дурын илтгэлийг анх удаа тавих гэж байна. Тэгэхээр энэ илтгэл тавих бэлтгэл ажил, мөн түүнчлэн бидний бас хөгжлийн алсын хараатай уялдуулж хамгийн анхны энэ хөгжлийн зорилготой уялдсан төсөв боловсруулах тал дээр эрүүл мэндийн салбарыг сонгож ажиллая гэсэн байгаа. Тэгэхээр энэ дээр Д.Сарангэрэл сайдаас одоо энэ эрүүл мэндийн салбарын урт хугацааны зорилттой, хөгжлийн зорилттой хэр зэрэг сайн уялдуулж чадсан гэж та бодож байна. 
 
Зарим зарим үзүүлэлтээр бас манайх ухарсан тийм тохиолдлууд байгаа. Тэгэхээр энэ дээр бол хэр зэрэг анхаарч чадсан бэ? Энийг асуумаар байна. 
 
Өөр нэг асуулт бол Хүнс, хөдөө аж ахуйн сайд Б.Батзориг сайдаас асуумаар байна. Б.Батзориг сайд та, тэгээд Ц.Гарамжав гишүүн бид гурав хамтран санаачилж батлуулсан Баяжуулсан хүнсний тухай хууль батлагдсан. Улсын Их Хурлаар. Тэгэхээр одоо энэ хуулийн дагалдаж гарах журам боловсруулах шаардлагатай байгаа. Зарим төрлийн бас судалгаанууд хийгдэх хэрэгтэй байгаа. Энийг бол таны одоо сайдын багц дотор тусгагдсан уу? Энэ төсөл, хөтөлбөр хэлбэрээр хэрэгжүүлэх үү? Энэ тал дээр баримталж байгаа бодлогыг тань сонсмоор байна. Яагаад гэвэл бас нэлээд бэлтгэл ажлууд шаардлагатай байгаа. Бас Сургуулийн хүүхдийн хүнс, тэжээлийн тухай хууль, үдийн цайг үдийн хоол болгох тухай. Тодорхой хэмжээнд бас энэ үдийн хоолыг хүүхдэд илүү шим тэжээл сайтай хоол хүнсээр хүргэх. Нөгөө талдаа үндэсний үйлдвэрлэлээ дэмжих гээд ийм ийм асуудлуудыг нэгэн зэрэг биелүүлэх хэд хэдэн зорилгыг нэгэн зэрэг биелүүлэх бололцоо бид нарт бас бүрдэж байгаа учраас таны байр суурийг энэ дээр сонсмоор байна. За баярлалаа. 
 
М.Энхболд: - Ч.Хүрэлбаатар сайд хариулъя. Дараа нь Д.Сарангэрэл сайд бэлдэж байгаарай. 
 
Ч.Хүрэлбаатар: - А.Ундраа гишүүний асуулт, саналтай санал нэг байна. Бид нар энэ эдийн засгийн бодлогыг, зөв бодлогыг урт хугацаанд тууштай явуулж байж бид нар энэ Монгол Улс богинохон хугацаанд хөгжих ийм боломжтой. Тэгэхээр таны хэлж байгаа саналуудыг би асуулт, санал голдуу байна л даа. 100 хувь дэмжиж байгаа. Хамгийн гол нь энэ дээрээс энэ татвар төлөгчдийн мөнгийг хамгийн үр ашигтай, хамгийн оновчтой системд хийе гэдгийг би 100 хувь дэмжиж байгаа. 
 
Ямар нэгэн одоо сан байлаа гэж бодоход тэндээс хөрөнгө мөнгө нь буруу зүйлд зарцуулагддаг, эргэн төлөгддөггүй энэ мөнгө чинь л үндсэндээ татвар төлөгчдийн мөнгөнөөс хулгай хийж байна гэсэн үг шүү дээ. Тийм учраас энийг л зогсооё гэсэн ийм бодолтой ажиллаж байгаа. 
 
Эрүүл мэндийн даатгалын санг тусад нь салгаж ингэж би бол хөл дээрээ бий болгож тусад нь салгасан нь өөрөө эргээд энэ эдийн засгийн. Тэр хүмүүс өөрийнхөө эрүүл мэнддээ төлсөн тэр даатгалын мөнгийг оновчтой ашиглах л гэж оролдож эхэлсэн. Түүнээс биш тэтгэврийн сангийн алдагдалд явдаг байж болохгүй гээд үзэж байгаа. 
 
Тэгээд яг таны энэ хэлж байгаа энэ зүйлийг хамгийн үр ашигтай бүх салбар дээр зарцуулаад эхлэх юм бол энэ Монгол Улсын төсөв, эдийн засаг улам одоо дэмждэг, Монгол Улсад тэр шударга байх, хариуцлагатай байх, хууль ёсны дагуу бүх зүйл явагддаг ийм орчин бол бий болно. 
 
Тэгэхээр үнэхээр одоо яг энэ урт хугацаандаа барьж байгаа, төсөвт татвар төлөгчдийн мөнгө төгрөг болгоныг үр ашигтай, оновчтой юманд зарцуулах ёстой гэж хэлж байгаа энэ саналтай манайх 100 санал нэг байгаа. Бид нар энэ чиглэл рүү хичээж чармайж ажиллаж байгаа. 
 
М.Энхболд: - Д.Сарангэрэл сайд хариулъя. 
 
Д.Сарангэрэл: - А.Ундраа гишүүн чухал асуудал хөндөж байна. Нэгдсэн Үндэстний Байгууллагаас Дэлхийн тогтвортой хөгжлийн зорилтыг баталсан. Манай улс бол 2016 онд энэ Дэлхийн тогтвортой хөгжлийн үзэл баримтлалтай уялдуулан Монгол Улсын Тогтвортой хөгжлийн үзэл баримтлал 2030-ийг баталсан байгаа. 
 
Энэ Тогтвортой хөгжлийн үзэл баримтлал бол 17 зорилттой. Үүний 3 дугаар зорилт нь бол эрүүл мэндийн зорилт байгаа юм. Энэ эрүүл мэндийн зорилт нь бол ингээд 9 зүйл ангитай. Энэ дунд бол мэдээж хэрэг одоо эх, нялхсын эндэгдэл. Сүрьеэг 2030 он гэхэд устгах. Халдварт бус өвчин, халдварт өвчний асуудал. 100 мянган хүнд оногдох тоог. Тухайлбал, сүрьеэ дээр бол 100 мянган хүнд 13 байх ийм зорилтыг бид тухайлбал одоо Нэгдсэн Үндэстний Байгууллага дэлхийн олон нийтийн өмнө бол авсан байгаа. 
 
2019 оны төсөвт бол энэ Тогтвортой хөгжлийн зорилттой уялдсан. Тэр дундаа Сангийн яам маань Нэгдсэн Үндэстний Байгууллага, Азийн хөгжлийн банктай хамтран нотолгоонд суурилсан. Тэр дундаа тогтвортой хөгжлийн үзэл баримтлал руу чиглэсэн тэр зорилтыг хэрэгжүүлэх чиглэлд энэ эрүүл мэндийн салбарын төсвийг анх удаа загвар болгож, жишээ болгож авсан. Ингээд Сангийн яам, Нэгдсэн Үндэстний Байгууллага, Азийн хөгжлийн банк, Эрүүл мэндийн яамны хамтарсан ажлын хэсэг гарч 2019 оны төсөвт ажилласан. 
 
Үүний дүнд тухайлбал жишээ авах юм бол бид олон үндэсний хөтөлбөрүүд баталсан. Эрүүл мэндийн салбарын чиглэлийн. Харамсалтай нь эдгээр хөтөлбөрийг хэрэгжүүлэх төсөв нь суудаггүй учраас хавтсанд ордог цаас болон хувирч байсан бол Сангийн яам маань 2019 оны төсөвт эрүүл мэндийн салбарт энэ үндэсний хөтөлбөрүүдийг хэрэгжүүлэх санхүүжилтийг анх удаа зүйл, заалт бүрээр нь суулгаж өгсөн. Тухайлбал, одоо анхан шатны эмнэлгийн тусламж, үйлчилгээ үзүүлдэг. Тэр дундаа одоо 292 сум, тосгоны эмнэлгүүд маань энэ нийгмийн эрүүл мэндийн чиглэлийн төсөл, хөтөлбөрүүдийг хэрэгжүүлэх энэ санхүүжилтээ суулгаж авсан. 
 
Ер нь бол энэ нийгмийн эрүүл мэндийн чиглэлд анхан шатны эмнэлгүүд маань 64.0 сая төгрөг зарцуулдаг байсан бол энэ удаа бүх сум, одоо тосгоны эмнэлгүүдэд 12.9 хувиар санхүүжилтийг нь нэмэгдүүлж өгсөн. Өөрөөр хэлэх юм бол саяны А.Ундраа гишүүний хэлдэг тогтвортой хөгжлийнхөө 9 зорилтод хүрэхэд эрүүл мэндийн байгууллагууд, тэр дундаа анхан шатны түвшинд ямар ажлуудыг хийх вэ гэдэг ажлыг бодит өртөг, бодит үйл ажиллагаанд нь суурилж гаргаж өгсөн. Үүний үр дүнд Эрүүл мэндийн даатгалын сангаас 6.8 тэрбум төгрөг, улсын төсвөөс 3.0 тэрбум төгрөгийг зөвхөн одоо 331 сум, тосгондоо зориулж одоо төсөвлөсөн байгаа. 
 
Энэ мэтчилэн одоо 2019 оны эрүүл мэндийн салбарын төсөв бол чухамдаа Нэгдсэн Үндэстний Байгууллагаас авсан тогтвортой хөгжлийн зорилт. Үүнтэй уялдсан манай өөрсдөө баталсан 2030 онд хүрэх Тогтвортой хөгжлийн үзэл баримтлалыг хэрэгжүүлэхэд чиглэсэн ийм санхүүжилтийг төсөвт суулгасан ийм онцлогтой төсөв болсон гэдэг хариултыг өгье. Баярлалаа. 
 
М.Энхболд: - Н.Амарзаяа гишүүн. 18.00 цаг болсон байна. Асуултаа асууж, хариултаа авч дуустал цагаа сунгачих уу? Яах вэ? Аан. Дараа нь үг хэлнэ шүү дээ. Үг хэлэх бол маргааш. Б.Батзориг сайд тэр А.Ундраа гишүүний асуултад хариулчихдаа. Б.Батзориг сайдын микрофоныг өгье. 
 
Б.Батзориг: - А.Ундраа гишүүний асуултад хариулъя. Монгол Улсын иргэд шаардлагатай байгаа хүнс тэжээлээ авч бас чадахгүй байгаа. Тийм ч учраас бас зарим нэг хүнсийг баяжуулах тийм шаардлага байгаа. Тийм учраас та бид одоо баяжуулсан хүнсний тухай хуулийг одоо Улсын Их Хурлаар оруулж батлуулсан. Хууль маань одоо 2019 оны 01 сарын 01-нээс хэрэгжинэ. 
 
Хууль хэрэгжүүлэлттэй холбогдох журам боловсруулах, хууль хэрэгжүүлэх ажлын хэсэг бол яаман дээр байгуулагдаад ажиллаж байна. Хууль хэрэгжихэд одоо хууль сурталчлах, хууль хэрэгжүүлэх зардал бол улсын төсөвт суугаагүй байгаа гэсэн хариултыг өгмөөр байна. 
 
М.Энхболд: - Н.Амарзаяа гишүүн. Аан..? Тодруулах юм уу? За А.Ундраа гишүүн 1 минут. 
 
А.Ундраа: - Бидний хувьд бол энэ хууль батлах нэг хэрэг. Тэгээд баталсан хуулиа хэрэгжүүлэх дагалдах журам боловсруулах, батлах энэ ажил бас тодорхой хэмжээнд хоцрогдоод, эсвэл хуулийн хэрэгжилт хангалтгүй байна гэдэг бол бас хууль тогтоогчдын зүгээс, бас олон нийтийн зүгээс тодорхой хэмжээний шүүмжлэлтэй ханддаг. 
 
Тэгэхээр Баяжуулсан хүнсний тухай хуулийн журам батлагдах энэ төсвийг суулгаагүй байна гэдгийг сонсоод бас сэтгэл дундуур байна. Тэгэхээр энийг Ч.Хүрэлбаатар сайд та тодруулж өгнө үү. Ер нь Хөдөө аж ахуйн яамны зүгээс бол бас Сангийн яаман дээр очоод хасагдаад байна гэдэг мэдээллийг бол бас авч л байсан л даа. Тэгэхээр хуулиа хэрэгжүүлэхгүй байх тийм нөхцөл байдлыг үүсгэчихвэл бид бас өөрсдөө тэрнээс гарцгүй болчхоод байна л даа. Тэгэхээр олон нийтэд чухал ач холбогдолтой энэ хуулийн хэрэгжилтийг хангах талаар санхүүгийн хувьд ямар нэгэн байдлаар багахан ч атугай эхний ээлжинд журам боловсруулахад бол тэгж их өндөр төсөв шаардахгүй шүү дээ. Ч.Хүрэлбаатар сайдаас энийг тодруулмаар байна. Баярлалаа. 
 
М.Энхболд: - Ч.Хүрэлбаатар сайд тайлбар хийх үү. 1 минут Ч.Хүрэлбаатар сайдад өгье. 
 
Ч.Хүрэлбаатар: - Одоо журам боловсруулахад мөнгө авна гэж ч юу байх вэ дээ. Цалингаа аваад ажиллаж байгаа төрийн албан хаагчид ажлаа хийнэ шүү дээ. Өөрсдөд нь хангалттай хөрөнгө мөнгө байгаа. Дээр нь хувийн хэвшил хийчих боломжтой зүйл рүү төр зүтгээд байх ямар ч шаардлага байхгүй. Гол нь бодлогоо гаргаад, стандартаа тогтоогоод, зохицуулалтаа хийгээд явахад бол олон л ажил явна шүү дээ. Харин ч зарим тохиолдолд төр бага оролцсон юм амжилттай сайн явдаг жишээнүүд байж байгаа. 
 
М.Энхболд: - Н.Амарзаяа гишүүн асуултаа асууя. 
 
Н.Амарзаяа: - Төсвийн асуудалтай холбоотой хэд хэдэн асуулт асууя. Нэгдүгээрт нь, энэ Монгол Улсын хөгжлийн хэтийн бодлого, төлөвлөлтийн суурь асуудлуудаа 2019 оны төсөв дээр аль хэр хангаж ажиллаж байгаа бол гэдэг асуулт асууя. Тухайлбал, аудитын дүгнэлт дээр байна л даа. Тэр дундаа энэ хөгжлийн урт болон дунд хугацааны бодлого, улсын хөрөнгө оруулалтын хөтөлбөр, салбарын хөгжлийн бодлоготой уялдаагүйгээс 2018 оны төсвийн хүрээний мэдэгдлээс давсан төсвийн хязгаарыг баримтлаагүй. Шинээр хэрэгжүүлэх хөрөнгө оруулалтын төслүүд, хөрөнгө оруулалтын төсөл арга хэмжээг хэрэгжүүлэхээр төлөвлөх хуулийн шаардлага хангаагүй байна гэсэн ийм дүгнэлт хийсэн байна. 
 
Тэгээд ер нь бол бас энэ дүгнэлт миний хувьд санал нэг байгаа. Тэгэхээр одоо хэлэлцэх үе шат маань хоёр гурван үе шаттай. Энэ хугацаанд энэ асуудлыг бүрэн дүүрэн хангаж чадах уу гэсэн асуулт байна. 
 
Хоёрдугаар асуудал. 2019 он бол чухал жил л дээ. 2020 онд бид нар Улсын Их Хуралд дахин Монгол Ардын Нам мөрийн хөтөлбөрөө дэвшүүлээд л орно. Тэгэхээр энэ 2017, 2018, одоо 2019 он гээд гурав дахь жилийн төсвөө батлах гэж байна. Тэгэхээр энэ мөрийн хөтөлбөртөө амласан энэ амлалтуудаа ер нь 2019 он дуусахад хэдэн хувьтай биелүүлэх вэ? Тийм тооцоолол одоо манай Засгийн газарт байна уу? 
 
Гуравдугаарт нь, төсвийн энэ өгсөн номон дээр нэг хуулийн асуудлыг 2019 оныг 2020 он гэсэн байна. Тухайлбал, малчид, малчдын нөгөө тэтгэврийн насыг 5 насаар наашлуулсантай холбоотой. Малчид, хуваариа хөдөлмөр эрхлэгчийн нийгмийн даатгалын шимтгэл, нөхөн төлөх хуулийг. Уг нь түрүү жилийн төсвийн хуулиараа 2019 он гэсэн байсан чинь энэ төсвийн хуулиар бас л 2020 он болгоод хойшлуулсан байх юм. 
 
Сая би бас хөдөө орон нутгаараа нийт сум, багаараа 30 хоног ажиллаад ирлээ. Яг л энэ асуудлыг би асуудал болгож Улсын Их Хурал энийг хийх гэж байгаа. 2019 оны 01 сарын 01-нээс эхлээд хэрэгжинэ гээд л ингээд явж байсан. Тэгээд нэг төсвийн хуулиараа гарсан байгаа өмнөх бүх хууль эрх зүйгээ өөрчилдөг нэг энэ бодлогогүй тогтолцоогоо зогсоомоор байгаа юм. Нэг удаа нөхөн төлөхөд бол ямар ч хуулийг энэ 2020 он болгоод хэрэгжүүлэх оныг нь хойшлуулж хэрэггүй шүү дээ. Энийгээ нэг анхаараач. 
 
Дараагийн асуудал. Манай Өмнөговь аймаг дээр нэг жишээ байна л даа. Тухайлбал миний тойрог дээр тэр ноён сумын соёлын төв гээд. Би барилгын сайд руу, боловсролын сайд руу албан бичгүүд өгөөд л байгаа. 2018 оны төсөв дээр хөрөнгө оруулалтаар зуун хэдэн тэрбум төгрөг. Ингээд энэ барилга дууссан гэж байгаа. Яг газар дээр нь очоод үзэхэд барилгын ажлын гүйцэтгэл 40 хувьтай. Энэ жил зуун арван хэдэн сая төгрөгөөр тэр компани юу ч хийгээгүй. Тэгээд тэр барилгыг дүгнэлт гаргаад дахиж одоо мэргэжлийн байгууллага оруулаад зураг төсвийг нь өөрчлөөд нэмэгдүүлж төсвийг нь баталж байж энэ царцсан барилгууд явагдана шүү дээ. Номгоны соёлын төв бас яг адилхан. 
 
Тэгээд энэ удаагийн төсвөөс ингээд шүүгээд байхад энэ Номгон, Ноёны соёлын төвүүдийн царцсан барилга дээр мянган төгрөг байхгүй. Тэгээд тэнд араг яс, улсын төсвийн 700, 800 сая төгрөг 2015 оноос хойш ингээд царцаад зогсчихсон. 
 
Тэгээд энэ өөрөө хөрөнгө оруулалтын бодлого, төлөвлөлтөө салбарын яамдын хоорондын уялдаа холбоотой нийцэж байна уу, үгүй юу гэдгийн бодит хариу жишээ өөрөө энэ шүү дээ. Тэгэхээр энэ царцсан. Одоогоороо тэр компани нь орж барилгын ажлаа хийж чадахгүй байгаа энэ барилгуудыг яах юм бэ? Улсын төсөвт энэ хайран болоод л. Тэр сумын ард иргэд нэг сайхан соёлын төвтэй болно гээд хүлээгээд байж байдаг. Энийг нэг анхаараач. 
 
Дөрөв дэх асуудал. Татварын багц хууль орж ирж байна. Орж ирж байгаа. Татварын багц хуультай холбоотой энэ 2019 оны төсөвт, тэр дундаа орлогод ямар шинэчлэлт өөрчлөлт, хэдэн төгрөгийн ямар орлого өсөх үү, бууруулах уу? Энийг бас нэг хэлж өгөөч. 
 
Дараагийн нэг асуудал байгаа. Бас тойрогтой холбоотой. Тэр дундаа тэр Шивээ Хүрэнгийн хилийн боомт руу явж байгаа авто замын асуудал. Нэг хэсэг малчин ард иргэд…/минут дуусав/
 
М.Энхболд: - 1 минут нэмж өгье.
 
Н.Амарзаяа: - Манай сумын ард иргэд, 4 сумын ард иргэд нийлээд жагссан. Манай Хэрэг эрхлэхийн сайд очиж ажилласан. Тэгээд энэ зам өөрөө стратегийн ач холбогдол бүхий улсын чанартай зам байхгүй юу. Нэг ёсондоо Шивээ Хүрэнгийн хилийн боомт, Терра Энержигийн Ноёны тэр уурхай руу бүх шатахуун, хоол хүнс ханган нийлүүлэлт тэр замаар явж байгаа. Гэтэл одоо энэ асуудал би бас энэ хөрөнгө оруулалт дээр ядахад сайжруулсан зам концессын гэрээгээр байх болов уу, орж ирэх болов уу гэсэн алга байх юм. 
 
Энэ бүх зовлон бэрхшээлийн тулгамдсан асуудлыг 2019 оны төсөв, төлөвлөгөөндөө тусгаад өгөөчээ гэсэн асуудал байж байгаа. За дуусгая даа. 
 
М.Энхболд: - Ч.Хүрэлбаатар сайд хариулъя. 
 
Ч.Хүрэлбаатар: - 2019 онд Засгийн газрын мөрийн хөтөлбөрийн энэ 80-аас 85 хувь нь бол биелнэ гэж одоо үзэж байгаа. Татварын багц хуулийн өөрчлөлтөөр бол төсөв дээр нэг 110.0 тэрбум төгрөгийн орлого бол нэмэгдэж орж ирнэ гэж үзэж байгаа. 
 
Олон Улсын Валютын Сантай одоо хамтраад хэрэгжүүлж байгаа хөтөлбөр дээрээ тэр 2017 оны 4 сард элсэж хамтраад эхэлж байгаа тэр хөтөлбөр дотроо тэр Нийгмийн даатгалын сантай холбоотой нэлээд олон амлалтууд авсан байгаа юм билээ. Тэрэнтэйгээ холбоотойгоор тэр хуулийн хэрэгжилтийн хугацааг бол хойшлуулж байгаа. 
 
Нийтдээ одоо улс орон даяар байгаа бүх хөтөлбөрийн, үндэсний хөтөлбөрүүдийг бүгдийг нь ингээд нэг болгоод тэр юмтай нь бүгдийг нь ингээд нийт уялдуулаад яг бүгдийг нь 2019 ондоо хэрэгжүүлнэ гээд ингэх юм бол бидэнд нэлээд хэд ч байлаа даа асар их хэмжээний хөрөнгө мөнгө шаардлагатай юм билээ. 
 
Тэгэхээр магадгүй одоо бид нар зарим газар бол одоо санхүүгийн эх үүсвэр дутуу байгаа учраас зарим хөтөлбөр дээрээ бид нар дутуу санхүүжилт тавих ийм зүйл бол гарна. Гарсан гэдгийг би хэлье. 
 
М.Энхболд: - Н.Оюундарь гишүүн. За Г.Занданшатар сайд. 
 
Г.Занданшатар: - Сүүлийн асуулт дээр Өмнөговь аймгийн 4 сумын иргэд, малчид нүүрсний компаниудын хангалтын машинуудыг зогсоож жагсаад хааж зогссон тийм ноцтой байдал үүссэн. Энэ наад талдаа бол байгаль орчин, цаад талдаа нүүрсний экспортод нөлөөлсөн ийм нөхцөл байдал үүссэн. Энийг Зам, тээврийн яам судалж үзээд барих, шилжүүлэх концессоор одоо орон нутгийн саналын дагуу төслөө боловсруулж ирүүлсэн. Гэхдээ энэ нь бол Улсын Их Хурлын 2017 оны 49 дүгээр тогтоолоор байх. 29 дүгээр тогтоолоор барих, шилжүүлэх концессын жагсаалтыг төсөвтэй хамт хэлэлцэж байх, батлах, концессын гэрээ байгуулахгүй байх гэсэн тогтоолын заалт. Нөгөө талаасаа бол энэ Олон Улсын Валютын Сангаас концессын талаар бас тодорхой шаардлага тавьж байгаатай уялдуулаад энэ барих, шилжүүлэх концессын зүйл бол энэ төсөвт ороогүй байгаа. 
 
Ер нь энэ Булганы Гурванбулагын зам, Архангайн зам, манай гишүүдээс нэлээн олон ийм замын асуудлуудыг энэ барих, шилжүүлэх концессоор 2020 оноос энэ Тавантолгой ашиглагдаад эдийн засаг сэргэхээр эргэн төлөх нөхцөлтэйгөөр барих ийм саналууд их олноор гарсан боловч энэ төсвийн явцад энэ концессын, барих, шилжүүлэх концессын жагсаалтууд, замын асуудлууд бол ер нь нэлээн тийм асуудалтай байгаа. 
 
М.Энхболд: - Болсон уу? Тийм ээ. Ц.Цогзолмаа сайд. 
 
Ц.Цогзолмаа: - Н.Амарзаяа гишүүний асуултад хариулъя. Өмнөговь аймгийн Ноён сумын соёлын төвийн барилгын одоогийн явц байдал Есү ордон хувьцаат компани тендерийн ажилд шалгарсан. Ажлын явц 50 хувьтай. Газар шороо, суурийн ажил цутгамал төмөр, бетон бүтэц, гадна дотор өнгөлөгийн ажил бол хийгдсэн. Шаврын ажил хийгдсэн. 2016, 2017 онуудад хөрөнгө оруулалт нь батлагдаагүй учраас ажил зогссон. 2018 онд 105.4 сая төгрөгөөр төсөв батлагдаад одоо ажлын явц 50 хувьтай байгаа юм байна. 
 
М.Энхболд: - Ч.Хүрэлбаатар сайдад 1 минут нэмж өгье. 
 
Ч.Хүрэлбаатар: - Н.Амарзаяа гишүүн ээ, сая малчны тэтгэвэрт гаргах насыг 5 жилээр нааш татсан. Тэр хууль чинь хэрэгжээд явж байгаа хууль шүү дээ. 
 
М.Энхболд: - Н.Оюундарь гишүүн асуултаа асууя. 
 
Н.Оюундарь: - Ер нь аливаа тооцооллыг хийхдээ мэдээж одоо энэ Монгол Улсынхаа эдийн засгийн өсөлт дээрээ тулгуурлаж байх хийх ёстой болдог. Тэгэхээр өнөөдөр энэ тооцоолол маань бол Монгол Улсын эдийн засгийн өсөлт 8 хувьтай гэж байна. Гэтэл бид нарт энэ тараагдсан номон дээр бол дэлхийн эдийн засгийн өсөлт 3.7 хувьтай. Хөгжиж байгаа улс орнуудад 5.1. Манай хоёр хөрш орон Бүгд Найрамдах Хятад Ард Улсад 6.4. Оросын Холбооны Улсад 1.5 хувьтай эдийн засгийн өсөлт байж байна. Энэ тооцоолол хэр зөв бэ гэдгийг бас асуумаар байгаад байна. 
 
Бид нар тэгтлээ их одоо дэлхийд гайхагдаад байгаа энэ хөгжиж байгаа улс орнуудтай, Бүгд Найрамдах Хятад Ард Улс, Малайз, Индонези гэх мэтийн улсуудтай энэ зэрэгцэж хөгжиж чадаж байгаа юм уу? 
 
Хоёр дахь асуулт. Улсын төсвийг бас энэ нэг реформын чанартай юм хийлээ. Улсын төсвийг орон нутгийн төсөв хооронд нь бас ийм уялдаа холбоотой болголоо. За нэлээд хэмжээний улсын улсын төсвийг энэ орон нутаг руугаа шилжүүллээ. Тэр тусмаа ялангуяа сургууль, цэцэрлэг, сумын эмнэлгийн барилгын ашиглалтын зардлыг орон нутагт шилжүүлэх ийм санал туссан байна. 
 
Яг энэ схемыг 2000 онд энэ шийдлийг бас хийж үзсэн юм. Гэтэл орон нутагт яасан бэ гэхээр нөгөөхийгөө шал өөр юманд зарцуулчихаад тэгээд дараа нь сургууль, цэцэрлэг, соёлын төвүүдийг дулаангүй, халаалтгүй үлдээсэн тохиолдлууд байж байна. 
 
Тэгэхээр энэ дээр төрийн сан уг нь хяналт тавьж чадах юм уу? Ийм боломж, бололцоо байгаа юм уу? Энэ журмаар сайн журамлаж чадсан юм уу? 
 
Нөгөө талаас үзэхээр тэртээ тэргүй бодлогоо тодорхойлдог салбарын яам санхүүжилт хоёр нь хамтдаа байж тогтмол зардлыг нь бодлогын яамандаа өгч байгаа мөртлөөсөө, хувьсах зардлыг нь бодлогын яамандаа өгч байгаа мөртлөөсөө тогтмол зардал буюу хамгийн хүнд хэцүү тэр дулаан халаалтыг нь орон нутагтаа ингэж ачаа болгож өгч байгаа нь хэр зөв юм бэ? Ийм асуулт байж байна. Ер нь олон улсын энэ санхүү, нягтлан бодохын бүртгэлийн энэ журам, хууль, дүрмүүдтэй ерөөсөө огт нийцэхгүй юм хийж байгаа юм биш үү гэж асуулт байна. 
 
Гурав дахь асуулт. Улсын хэмжээний нийт төсөв 9 их наяд байж байгаа. Тэр дотроос сангийн, зөвхөн Сангийн сайдад 4.7 их наяд нь Сангийн сайдад байж байна. Энэ нь одоо төсвийнхөө бараг 50 хувийг эзэлж байна. Гадаадын зээл, тусламжийг тэр аяар нь 100 хувь Сангийн сайдын багцад орсон байж байна. Тэгэхээр энэ нөгөө Сангийн яаман дээр хэт их төвлөрөл бий болоод байгаа юм биш үү. Тэр салбарын яамнууд чинь юу хийх юм. Салбарын яамд дээр гарч байгаа тэр гадаадын зээл тусламж. Тэр юмнуудыг салбарынхаа бодлогоор удирдаж явуулах ёстой юм биш үү. 
 
Дөрөв дэх асуулт. Зарим гишүүд дээр нь болохоор нэг орон нутагт нь өөрийнх нь тойрогт нь хийгдэж байгаа хөрөнгө оруулалтыг заримынх нь 20 тэрбумаар байх юм. Заримынх нь 5 тэрбумаар байх юм. Энэ нь одоо яаж ялгаж байгаа юм? Энэ дээр ямар бодлого барьж байгаа юм. 
 
Тав дахь асуулт. Ирээдүйн өв санд хуримтлал үүсгэсэн. Энэ бол бид нарын энэ Засгийн газрын хийж байгаа цорын ганц анхны удаа хийж байгаа юмаа гэж гайхшраад байж байна. Уучлаарай. Энэ Ирээдүйн өв санг чинь аль хэзээний хууль нь батлагдаад, аль уже энийг хийчихсэн байж байсан. Тэр битгий хэл бүр энэ ирээдүйн өвийн санд чинь бас нэлээд хэмжээний мөнгө төгрөг цуглараад тэрийг нь хоёр жилийн дотор үрэн таран хийсэн ард түмэн чинь бид нар шүү дээ. Тогтворжуулалтын санд нь 332.0 сая төгрөг. Ирээдүйн өв санд нь 1 их наяад төгрөг. Энэ Төрийн сан руу шилжүүлсэн. Төсвийн алдагдлыгаа буцаад тэрүүгээрээ л нөхдөг шүү дээ. 
 
Зургаа дахь асуулт. Ер нь энэ хөгжлийн бодлого гэж байна уу? Хөгжлийн бодлого, төлөвлөлтийн хуулийг бид нар баталчихсан. Тэгсэн мөртлөөсөө нөгөө их. Одоо тухайлбал гэхэд Сэлэнгэ аймгийн одоо Зэлтэрээс төв магистральтайгаа холбогдож байгаа тэр замыг яагаад одоо хатуу хучилттайгаар хучихгүй байгаад байгаа юм. Тэгсэн мөртлөөсөө хаа байгаа нэг сумын төвд 1 километр, 2 километр замуудыг бариад байгаа юм. Энэ нь өөрөө энэ бодлого байхгүйгийн л ерөөсөө хамгийн том илрэл байна гэж би бол хувьдаа тэгж бодож байна. Энэ нь өөрөө эцсийн…/минут дуусав/
 
М.Энхболд: - 1 минут нэмж өгье. 
 
Н.Оюундарь: - Ерөөсөө хөгжлийн бодлого байхгүй байна. Ер нь эцсийн бүлэгтээ бид нар яг энэ хөгжлийнхөө бодлоготойгоо уялдаж төсвөө гаргахгүй бол өөр бусдаар одоо хаашаа яваад байгаа нь их ойлгомжгүй болж байгаа. 
 
За халамжийн үйлчилгээ нь, 72 үйлчилгээнд нийтдээ өнгөрсөн жил 650.0 тэрбумыг зарцуулсан. Энэ жилийн төсөв дээр 605.0 тэрбум байгаа. Үүнээс 22.0 тэрбум нь хөгжлийн бэрхшээлтэй иргэдэд зориулагдсан хөрөнгө санхүүжилт байна. Тэрнээс нь үндсэндээ бол амьжиргааны түвшинтэй нийцүүлж байгаад халамжийн тэтгэврийг тэтгэвэр, тэтгэмжийг нь 22.0 тэрбумаар нэмэгдүүлнэ. Нийт төсөв нь тийм байх юм байна. Хөгжлийн бэрхшээлтэй хөгжлийн төвд нь бол 1 тэрбум олгох юм байна. Агентлагт нь 2 тэрбумын асуудлыг нь шийдэх нь байна. 
 
Гэтэл буцаад энэ хөгжлийн бэрхшээлтэй улсуудыг нийгэмшүүлэх, тэр тусмаа зүгээр энгийн сургуульд сургах. Ялангуяа орон нутагт хөгжлийн бэрхшээлтэй хүүхдүүд байж байгаа тохиолдолд эд нарыг ерөнхий боловсролын сургуульд оролцуулж…/минут дуусав/
 
М.Энхболд: - Ч.Хүрэлбаатар сайд. 
 
Ч.Хүрэлбаатар: - Хагас жилийн байдлаар Монгол Улсын эдийн засаг бол 6.3 хувийн өсөлттэй байгаа. Оны төгсгөлд 7-гоос 8 хувийн дотор өсөлт бол гарна гэж үзэж байгаа. Одоо Америк өндөр хөгжилтэй, Япон өндөр хөгжилтэй гээд эдийн засгийн өсөлтийг ямар 2, 3 хувиас доошоо оруулалттай нь биш бид нар. Тэр өсөлтийг нь давж л өндөр өсөлт гаргаж байж Монгол Улс хөгжинө шүү дээ. Тэгэхээр энэ тоо дээшээ явах тусмаа бидэнд сайн шүү. Уурлаад байх тоо биш ээ гэдгийг нэгдүгээрт онцлоод хэлмээр байна. 
 
Хоёрдугаарт, Ирээдүйн өв сан гэдэг тухай хуулийг ажлын хэсэгт нь би өөрөө ажиллаж байсан юм. Би тэр Хүний хөгжил сангийн хуулийн ажлын хэсгийг би өөрөө ахалсан. Ирээдүйн өв сангийн тухай хуулийг гаргаж гардаж хийсэн гишүүн нь Улсын Их Хурлын гишүүн Р.Амаржаргал бид хоёр. Анх байгуулагдахдаа энэ Хүний хөгжил сангийн өр дагаж ирсэн. Тэгээд тэр өрийг нь дараад хуримтлал бий болж байна гэхээр би нийт Монголчууд маань баярлаж байгаа болов уу гэж бодож байгаа. Уурлаад байх зүйл бол энэ биш. 
 
Хоёрдугаарт нь, тэр өмчөө дагаад хөрөнгө мөнгийг нь өгье гэж байгаа энэ зүйл бол олон улсын жишигтэй нийцэж байгаа. Хүн өмчийн хөрөнгийг нь дагаж байж бүх санхүүжилт нь явдаг. Түүнээс биш хөрөнгө нь нэг газар, мөнгөнийх нь эрх мэдэл өөр газар шийдэгддэг байх нь өөрөө тэр олон улсын санхүүжилт, бүртгэлийнхээ системүүдтэй зөрчилдөнө шүү дээ. Үүнийг л бид нар нэг болгож зөв болгох чиглэл рүү нь одоо явж байгаа. 
 
Тэр Сангийн сайд дээр гадаадын бүх зээлийн санхүүжилтийн дүнг авчраад тавьсан гэдэг нь өөрөө хоёр учиртай байгаа юм. Одоо ингээд бид нар энэ жил энэ зүйлийг аваад үз. Б.Батзориг сайдын гадаад зээлийн санхүүжилтийн хэмжээнүүд нь бүгд дууссан. Дахиад цаана нь шаардлагатай байгаад байдаг. Гэтэл өөр нэг сайд дээр гадаадын зээл, тусламжийн санхүүжилтийнх нь хэмжээ нь гарч өгдөггүй. За одоо сургууль байлаа гэхэд газрын маргаан энэ тэрээ гээд юмнуудаас нь болоод ажил нь явж өгдөггүй. 
 
Тэгэхээр нэг газар нь мөнгө нь хэрэгтэй байгаад байдаг. Нөгөөдөхөд нь ашиглаж чаддаггүй. Тэгээд бүгдийг нь нөгөө нэг гадаадын зээлийн мөнгөнд чинь энд тэнд тараагаад хаясан болохоор нөгөөхөө ашигтай зарцуулж чаддаггүй болохоор бүгдийг нь нэг авчирч байгаа. Түүнээс биш бүх эрх мэдэл, ажил бол тэр дээрээ явдгаараа явна. Зүгээр бичилтийн хувьд Сангийн сайд дээр авчирч тавьж байгаа нь төсвийн уян хатан байдлыг л бид нар одоо хангаж өгч байгаа ийм зүйлээ гэдгийг би энд онцолж хэлмээр байна. 
 
Дараагийн зүйл бол энэ халамжийн асуудал байгаа юм. Ерөнхий сайд орон нутагт очоод ажиллаж байхад бол халамжийг орон нутгаасаа олгоно гээд хэлчхээр орон нутаг нөгөө өөрийн орлогыг бүрдэхийг хүлээгээд халамжаа олгох үед өгч чаддаггүй. Гэтэл халамж гэдэг чинь нийгмийн хувьд хамгийн нэн түрүүнд тэр мөнгийг хүртэж байх ёстой хүмүүс байдаг. Гэтэл тэр мөнгөө авах гэж хоёр өдөр ажлаасаа чөлөө аваад очерлодог жишээ бол олон л байсан. Хоёр өдөр шүү. Бодитой жишээ хэлж байгаа. 
 
Тэгэхээр хамгийн мөнгө хэрэгцээтэй байгаа хүмүүсийг заавал яах гэж тэр хоёр өдөр очерлуулдаг тийм хатуу харгис систем байх ёстой юм. Тэгээд үүнийгээ болиод л зүгээр шууд улсын төсвөөс шууд шилжүүлээд өгчихдөг ийм системийг бид нар энэ санал, ийм өөрчлөлтүүдийг бид нар энэ төсөвтөө оруулж ирж өгч байгаа гэдгийг хэлье. 
 
М.Энхболд: - М.Оюунчимэг гишүүн. 
 
М.Оюунчимэг: - Та бүхэндээ оройн мэнд хүргэе. Тэгэхээр энэ төсвийг ямар ч байсан орж ирж байгаа төсвийг харахад төсвийн алдагдал бол буурч орж ирж байгааг би бол үнэхээр сайшааж байна. Бид ер нь Их Хуралд алдагдалгүй төсөв батлах ёстой. Энэ удаад харж байхад нэг 5.4 хувьтай тэнцүү байхаар оруулж ирж байна. Өнгөрсөн онд бол 8 хувь байсан. Тэгэхээр өөрөөр хэлбэл мөнгөн дүнгээр тооцоод үзвэл 2.5 их наядыг 1.9 болгож ингэж бууруулж байгааг би бол бас сайшааж байна. Энэ бол сайн байна. 
 
Бас Ирээдүйн өв санд нэг 500 гаруй тэрбум төгрөг хуримтлуулж байгаа юм байна. Бид нар Норвегийн жишээ нь дээр харахад энийг одоо Монгол Улс уул уурхайгаас нэгэнт л бид одоо ашиг олж байгаа тохиолдолд нэлээд сайн хуримтлал бий болгож явах ёстой. Энэ дээр бол бас анхаарах хэрэгтэй. Энэ дээр би энэ төсвийн бас нэг онцлог байна гэж хэлмээр байна. 
 
Бас нэг зүйл нь, би өөрөө яг санаачилга гаргаж энэ МСҮТ-д суралцагчдын 70 мянган төгрөгийг сэргээх саналыг Байнгын хороон дээр ч, чуулган дээр ч тавьж байсан. Тэгээд энэ санал маань харин дэмжигдээд энэ удаад бүр 70 мянга биш, 100 мянга болоод ингээд 41.0 тэрбум төгрөг тусгагдаж орж ирж байгаад би бол үнэхээр талархаж байна. Энэ олон хүнийг хөдөлмөрийн зах зээл дээр эрэлт хэрэгцээтэй мэргэжлээр хүмүүсийг бэлтгэж байгаа МСҮТ-үүд. Бас олон гайгүй хүмүүсийг ажлын байртай болгох гарц байх болов уу гэж бас харж байна л даа. Энийг харин хэрэгжилт дээр нь л бид нар анхаарах хэрэгтэй. 
 
Харин энэ эх үүсвэрийг гадаадаас ажиллах хүч авах тэр ажилчдын төлбөрөөс олох орлогыг тэр МСҮТ-д шилжүүлнэ гэсэн байх юм. Тэгэхээр одоо бол энэ гадаадаас ажиллах хүч авах, гаргах энэ төлбөр чинь өөрөө Хөдөлмөр эрхлэлтийг дэмжих сангийн мөнгө болж очдог шүү дээ. Тэгэхээр одоо Хөдөлмөр эрхлэлтийг дэмжих санд мөнгө хуримтлагдахгүй болж байна уу? Бас энэ Хөдөлмөр эрхлэлтийг дэмжих чиглэлийн төсөв мөнгө яаж зохицуулагдаж байгаа вэ гэдэг дээр нэг тодорхой хариулт авмаар байх юм. Яагаад гэвэл энэ бас нэг их биш мөнгө байдаг. Тэгээд энэний 41.0 тэрбум нь одоо МСҮТ рүү явчхаар. Уг нь тэр хөдөлмөр эрхлэлтийг дэмжих сангаас хөөрхий тэр жинхэнэ өрхийн бизнес эрхэлж байгаа, бичил бизнес эрхэлж байгаа хүмүүс нь 5, 10 сая төгрөг өгөөд. Тэр чинь бас овоо босгоод яваад байдгийг манай гэр хороололд ажиллаж амьдарч байгаа хүмүүсийн бараг 50, 60 хувь нь энэ өрхийн бизнес эрхлээд яваад байдаг. Хөдөлмөр эрхлэлтийн сангаасаа нэг сая төгрөг, таван сая төгрөг, арван сая төгрөг аваад яваад байдаг хүмүүс байдаг юм билээ. Тэгэхээр энэ дээр надад нэг тодорхой хариулт өгөөчээ гэж хэлмээр байна. 
 
Хоёр дахь зүйл нь, үнэнийг хэлэхэд сүүлийн 20 жил бид нар объектод асар их хөрөнгө оруулалт хийж ирлээ л дээ. Объекттой л гээд байна. Барилга байшин, зам хийгээд л байна. Гэтэл хүндээ хөрөнгө оруулалт хийхгүй. Өнөөдөр цалин хөлс, тэтгэвэр, тэтгэмж ямар түвшинд байна. Бид өнөөдөр халамжийн орон болчхоод явж байна. Ажлын байр байхгүй байгаад байна л даа. 
 
Тэгэхээр би Ч.Хүрэлбаатар сайд аа, та бас туршлагатай хүн. Энэ 2019 оны төсвийг хүндээ чиглэсэн, хүнд туссан ийм төсөв болгож оруулж ирж энэ төсвийг Улсын Их Хурал нэг анх удаагаа сүүлийн хэдэн жил хүндээ чиглэсэн төсөв энэ Их Хурал баталлаа даа гэж хэлмээр байна л даа. 
 
Тэгэхээр цалинг одоо бид нэмэх тухай ярьж байна. Барилга байшин, сургууль, цэцэрлэг их барих тухай л ярьж байна. Харин тэнд хэн. Хүн нь л авч явна. Тэгэхээр тэр хүмүүсийн цалинг нэг удаа нэг дорвитойхон шиг нэмчих. Тэтгэврийн хэмжээг 8 хувь биш 10 хувь нэмчих. Ингэхийн тулд тодорхой зохицуулалт хийх тийм зүйл дээр нэг бодлого ямар байна вэ? Одоо энэ дотоодын нийт бүтээгдэхүүний өсөлтийг 8 хувьтай орж ирж байна гэнэ. Энэ өсөлт жишээлбэл иргэдэд яг яаж тусаж, худалдан авах чадвар яаж нэмэгдэх вэ гэдгийг яаж тооцоолсон бэ? Энэ дээр надад нэг тодорхой хариулт өгөөч. Энэ их чухал байна л даа. Бид хүн рүү чиглэх хэрэгтэй байна. Тэтгэврийн зээлийн хүүг бас бууруулах тухай бид яриад л байдаг. Зөндөө юм ярьж байна. Тэгээд амьдралд бас юм хэрэгжихгүй энэ байна л даа. Тэгээд энэ дээр нэг дүгнэлт авмаар байна. 
 
Гурав дахь гол зүйл. Хүн амын 50-иас илүү хувь амьдарч байгаа гэр хорооллын дахин төлөвлөлт явахгүй байна. Инженерийн шугам сүлжээ ажиллахгүй байна. Х.Баделхан сайд энд байна уу? Энэ салбараас, яамнаас хэн байна? Энд нэг тодорхой хариулт надад өгөөдөхөөч. 
 
Өнөөдөр бид утаа, агаарын бохирдлыг бууруулахын тулд инженерийн шугам сүлжээ, дэд бүтцээ л хөгжүүлэх хэрэгтэй байна. Энд нэг хариулт авъя. 
 
М.Энхболд: - Ч.Хүрэлбаатар сайд хариулъя. Барилга, хот байгуулалтын яамнаас хэн байгаа билээ? С.Магнайсүрэн дарга уу? 
 
Ч.Хүрэлбаатар: - Хүндээ хүрсэн төсөв одоо хийж байгаа юу гээд. Уг нь бид нар яг л хүнээ л бодож төсвөө хийж байгаа. Яагаад гэвэл эрүүл мэндийн салбарыг яаж зөв болгох вэ, санхүүжилтийг нь яаж зөв болгох вэ гэдэг дээр нэлээд их анхаарал тавьж энэ дээр ач холбогдол өгсөн. 
 
Хөдөө суман дээр яваад оч. Малчин хүн байдаг. Малчид яагаад өөрсдөө эрүүл мэндийн даатгалаа төлөхгүй байна вэ? Хөдөө амьдарч байгаа иргэд яагаад эрүүл мэндийн даатгал төлөхгүй байна вэ гэхээр гараад очдог сумын эмнэлэг дээрээсээ эрүүл мэндийн даатгалаа ашиглах боломж тэг. Өөрөө тэнд амьдардаг газраа очоод сумынхаа эмнэлэг дээр очоод эрүүл мэндийн даатгалаас санхүүжилт аваад үйлчилгээ үзүүлээд тэр нь эрүүл мэндийн даатгалаас санхүүжилт авах боломж нь тэг байгаа учраас тэр хүмүүс нь мөнгө төлөхгүй байгаа нь зөв шүү дээ. Буруу биш тэдний. 
 
Тэгэхээр бид нар энэ тогтолцоогоо зөв болгоод, өрхийн эмнэлэг, сумын эмнэлгүүд дээр очоод үзүүлбэл эрүүл мэндийн даатгалаас санхүүжилт авдаг энэ механизмыг нь бүрдүүлээд өгөх юм бол эрүүл мэндийн даатгалд хамрагдаж байгаа хүмүүсийн тоо нэмэгдэнэ. 
 
Эрүүл мэндийн даатгал бол эргээд хүндээ хүрдэг ийм тогтолцоонууд бий болж эхэлнэ. Энэ чинь бид нар хүн лүүгээ харж бодлого явуулж байгаа. Сургууль, цэцэрлэг барьж байна гэж байна. Тэр байшин биш. Тэр байшин бол хоосон зүйл. Дотор нь байгаа хүүхэд одоо инээж хичээлдээ явдаг. Харанхуй шөнө айхгүй явах ёстой. Багш нар нь хичээлээ өдөржин, шөнөжин биш хоёр ээлжийн хичээлээр ачааллаа яг хуулийн дагуу, ном журмынх нь дагуу ачаалаад явдаг ийм байх юм бол эргээд тэр хүүхэд нь чанартай боловсрол эзэмших боломж нь бүрдэнэ. Янз бүрийн өвчин эмгэггүйгээр хүүхэд насаа өнгөрөөх ийм боломжууд нь бүрдэнэ. Энэ бол эргээд бид нар хүүхдэдээ л хийж байгаа хөрөнгө оруулалтууд. Бий болсон зүйлийг бид нар ирээдүйн энэ хүн рүүгээ чиглүүлсэн зүйл рүү хөрөнгө оруулалт руу оруулж байгаа. 
 
Утаа гэж байна. Ялгаа байх эндээ зарцуулж байгаа. Төрийн албан хаагчдын цалинг бид нэмээд л, одоо нэмээд явж байна. Саяхан нэмсэн. Дахиад нэмнэ. Төрд ажиллаж байгаа хүмүүсийнхээ одоо нийгмийн асуудлыг шийдвэрлэх зорилгоор бид нар энийгээ нэмнэ. Ахмадуудынхаа тэтгэврийг одоо инфляцийн түвшинд энэ 2018 онд нэмсэн. Дахиад нэмнэ. Цаашдаа ер нь инфляцийн түвшинтэй уялдуулаад тогтмол нэмээд ингээд явах жишээтэй. Гэх зэргээр бид нар энэ явж байгаа бодлого маань өөрөө хүн рүүгээ явах чиглээсэй гэж бодож байгаа. 
 
Дээр нь яагаад бид нар энэ эдийн засгийн тогтвортой орчныг бүрдүүлэх, эдийн засгийн үндсэн үзүүлэлтүүдийг сайжруулъя гээд хичээгээд байгаа юм бэ гэхээр тэр эдийн засгийн үндсэн үзүүлэлтүүд нь хангагдаад эдийн засаг эрүүл болоод эхлэхээр хувийн хэвшлийнхэн хөрөнгө оруулалтаа хийдэг. Тэнд нь хүмүүс очиж ажилладаг. Тэгээд тэнд ажиллаж байгаа хүмүүс орлоготой байна гэдэг чинь тэгээд л ажил хөдөлмөр хийх, эрхлэх боломж нь бүрдэж байна. Тэр нь эргээд өөрийнхөө орлогоор өөрсдийнхөө амьдралаа аваад явчих энэ боломж нь бүрдэнэ гэдэг чинь л би бол хамгийн зөв бодлого гэж бодож байгаа. 
 
Тэгэхээр энэ зүг рүүгээ чиглэсэн бодлогуудыг бид нар бол цаашдаа үргэлжлүүлээд явах нь зөв байх гэж бодож байна. Ингээд таны хувьд бол энэ мэргэжлийн сургалт, үйлчилгээний төвд сурагчид 70 мянга байх ёстой байдаг. Олон удаагийн хэлж байсан зүйлийг бол Засгийн газар авсан. Ингээд та бүгдийн саналаар одоо энийг бол энэ төсөв дээр оруулж ирж байгаа гэдгийг би хэлье. 
 
М.Энхболд: - 82 дугаар микрофон. С.Магнайсүрэн дарга хариулъя. Төрийн нарийн бичгийн дарга С.Магнайсүрэн. 
 
С.Магнайсүрэн: - М.Оюунчимэг гишүүний асуултад хариулъя. Гэр хорооллын дахин төлөвлөлтийн тухайд Барилга, хот байгуулалтын яам үндсэндээ инженерийн шугам сүлжээ буюу дэд бүтцийг нь одоо бий болгох чиглэлээр бодлогын хувьд оролдоно гэж тодорхойлж оролцож байгаа. 
 
Нэгдүгээрт бол бид нар төсвөөс инженерийн шугам сүлжээг шийдвэрлэх асуудлыг одоо шийддэг. Хоёрдугаарт нь, гаднын зээл, тусламжаар инженерийн дэд бүтцийг бий болгох чиглэлд төсөл, хөтөлбөр хэрэгжүүлж ажиллаж байгаа. Тухайлах юм бол бид нар гэр хорооллын дахин төлөвлөлтийг эрчимжүүлэхийн тулд Бүгд Найрамдах Хятад Ард Улсаас одоо олгох 2 тэрбум юанийн буцалтгүй тусламжийг бүхэлд нь бид нар гэр хорооллын дахин төлөвлөлтийн ажлыг эрчимжүүлэх, инженерийн шугам сүлжээг одоо бий болгоход зарцуулахаар Засгийн газрын тогтоол гарсан. 3 жил бид нар гурав хувааж авахаар ингээд төлөвлөсөн байж байгаа боловч энэ жил бол харамсалтай нь бас одоо урд хөршийн зарим зохион байгуулалттай холбоотой, буцалтгүй тусламжийг хариуцдаг агентлаг нь өөрчлөгдсөнтэй холбогдуулаад энэ жилдээ багтаж авч чадаагүй одоо ажил хойшилсон ийм тал байгаа. 
 
М.Оюунчимэг гишүүний тойрог дээр бол радио, телевизийн орчимд, телевиз орчмын гэр хорооллын дахин төлөвлөлт дээр Эрэл компани одоо дахин төлөвлөлтийг хариуцахаар шалгарсан байдаг. Энэ дахин төлөвлөлт дээр бид нар одоо Бүгд Найрамдах Хятад Ард Улсын тусламжаар инженерийн дэд бүтцийг бол бий болгох ажлыг хийгээд үндсэндээ дуусаж байгаа. Энэ жил бол бид нар 90 хувьтай ажлыг хийж дуусгасан. Одоо бол цэвэр ус, бохир ус, дулааны шугам гээд ингээд нэг 4 километр орчим шугам сүлжээг татаад энэ ондоо дуусна. 
 
Дээр нь цахилгааны шугамууд бол бүрэн татагдсан. Эрчим хүч. Одоо бид энэний төгсгөл дээр 16 ТП[трансформаторные подстанции] барих ёстой. Энэ 16 ТП-гээс харамсалтай нь бид нар энэ жил 4 ТП бариад ингээд энэ жил бол дуусахаар байна. Яагаад гэхээр зэрэг 4 ТП-г л барих газар чөлөөлж чадсан. Бусад 12 ТП-г бол одоо гарцаагүй дараа жил болгож хойшлуулахаас өөр гарцгүй болсон. Учир нь энэ газар чөлөөлөлтийн асуудал бол нийслэл, тэгээд дахин төлөвлөлтийн төсөл хариуцаж байгаа компани хариуцаж чөлөөлөх ёстой. Энэ асуудал бол хөрөнгө мөнгөний асуудлаас болоод ингээд хойшилж байна. 
 
2019 онд яг энэ үлдэгдэл ажилтай холбогдуулаад 2.9 тэрбум төгрөг одоо төсөвт суугаад одоо ингээд өргөн баригдсан явж байгаа. Үлдэгдэл ажлыг бол 2019 онд бид нар одоо богино хугацаанд дуусгана гэсэн ийм тооцоотой байна. 
 
Төсөл хэрэгжүүлэх нэгжийн тухайд бол бид нар өнгөрсөн жил Сангийн яамтай ярьж байгаад гарцаагүй ажлын шаардлагаар нэг жил сунгасан. Энэ жил бол одоо сунгах бололцоогүй учраас энэ ондоо төсөл хэрэгжүүлэх нэгж бол татан буугдана. Тэгээд ажлыг нь бол манай яам, одоо бусад холбогдох манай салбарын байгууллагууд хариуцаад ингээд ажиллах юм. 
 
Гэр хорооллын дахин төлөвлөлтийг эрчимжүүлэхтэй холбоотой асуудлаар бид нар бол Засгийн газар дээр хэд хэдэн удаа танилцуулга хийсэн. Өнөөдрийн байдлаар Барилга, хот байгуулалтын яаман дээр ажлын хэсэг байгуулагдаад надаар ахлуулсан ажлын хэсэг байгуулагдсан. Нийслэл хот, тэгээд хөгжлийн банкны оролцоотой ийм ажлын хэсэг байгуулагдаад энэ чиглэлээр түлхүү ажиллая гэдэг ийм чиглэл гарсан учраас бид нар ажиллаж байна. Ойрын хугацаанд бид нар тодорхой төсөл хөтөлбөр танилцуулж Засгийн газарт танилцуулахад бэлтгэхээр ажиллаж байна. За баярлалаа. 
 
М.Энхболд: - 1 минут М.Оюунчимэг гишүүнд өгье. 
 
М.Оюунчимэг: - Ч.Хүрэлбаатар сайдаас нэг зүйлийг маш тодорхой асуугаад байгаа юм л даа. Эдийн засгийн өсөлт 8 хувьтай. Тэр гучин тав аравны хэдэн тэрбум гэж байгаа шүү дээ. Их наяд гээд. 
 
Тэгэхээр энэ нь хэдэн хүнийг ажлын байртай болгох юм бэ? Энэ дээр бас тодорхой тооцоонууд байгаа шүү дээ. Энэ чинь өөрөө хөрөнгө оруулалт, шинэ үйлдвэрүүд барих юм уу? Энэ үйлдвэр барьснаар юм уу? Хэдэн хүн ажлын байртай болох вэ гэдэг дээр бас та нарын маань эдийн засгийн өсөлттэй уялдуулаад тооцоо судалгаа хийсэн байх болов уу гэж бодож байгаа. Энэ дээр хариулт өгөөч гээд. 
 
Түрүүн тэр С.Чинзориг сайд. Миний тэр асуугаад байгаа. Хөдөлмөр эрхлэлтийг дэмжих сан, Жижиг, дунд үйлдвэрлэлийг дэмжих сангуудад бас энэ бодлого маань гарч байгаа байх. Тийм ээ. Энэтэй бас уялдуулж тэр хөдөлмөр эрхлэлтийг дэмжих санд мөнгө явах юм уу, үгүй юм уу? Байгаа юу гэдэг дээр бас би тодорхой хариултаа авахыг хүсэж байна л даа. 
 
Тэгээд энэ Ц.Нямдорж сайд аа. Та нөгөө камержуулалт болоод хүүхдийн байцаагчийн орон тоог 2019 онд нэмэхээр оруулж ирнэ гээд нөгөө хүүхэд хамгаалалтай холбоотой асуулга асууж байхад хэлж байсан. Таны төсөвт энэ маань орж байгаа юу? Хүүхдийн байцаагч нэмэгдэж байгаа юу? Камержуулалт хэд байхаар байна. 
 
М.Энхболд: - Ч.Хүрэлбаатар сайдад 1 минут өгье. 
 
Ч.Хүрэлбаатар: - Эдийн засгийн өсөлтийг бий болгож байж бид нар одоо ажлын байр бий болно. Тэгэхээр хөрөнгө оруулагчдын одоо таатай нөхцөлийг л бий болгож чадах юм бол энэ ажлын байр бий болно. Улс бол төсвөөр үйлдвэр барихгүй. Бариад ч үр ашиггүй. Хувийн хэвшил амжилттай ажилладаг салбарууд дээрээ хөрөнгө оруулснаар өөрсдөө л шийдээд явж байгаа. Одоогийн байдлаар 1.4 тэрбум долларын гадаадын хөрөнгө оруулалт байгаа. Явж байна. Ажилгүйдлийн хэмжээ 1.3 хувиар буугаад 7.5 хувьтай байна. Дахиад нэг ойролцоогоор энэ саяын өнгөрсөн жилийнхээ өсөлтийг дахиад ирэх жилээ хадгалах юм бол тэр хэмжээгээр дахиад ажилгүйдлийг бууруулна. 6 орчим хувь руу оруулах болов уу гэсэн ийм бодолтой байгаа. 
 
М.Энхболд: - Ж.Бат-Эрдэнэ гишүүн. 
 
Ж.Бат-Эрдэнэ: - За баярлалаа. Энэ орж ирж байгаа төсөв дээр 2019 оны авто замын салбар дээр хийгдэж байгаа шинэ хөрөнгө оруулалт ер нь бол 10-аас дээш километр зам бол ер нь бараг харагдахгүй байна даа. Тэгээд нэг 79.0 тэрбум төгрөгийн шинэ хөрөнгө оруулалт хийж байгаа юм байна. Тэрбум төгрөгийн. 
 
Тэгээд энэ 2020, 2021 оноос эхлээд бид нарын эдийн засаг бол нэлээн одоо чадварлаг боломжийн хэмжээнд очно гэж үзээд байгаа шүү дээ. Тэр үед одоо энэ өнөөдрийн экспортынхоо хэмжээг ч бид нар нэмэгдүүлнэ гэж байгаа. Нүүрс болон бусад экспортыг. Тийшээгээ тавьж байгаа зам харгуй юу байгаа билээ. Энэ жил бид нар 17 сая тонн өнгөрсөн жил нүүрсээ экспортолж байсан бол тэгээд цааш цаашдаа бол 30, 50 хүртлээ экспортолно гээд байгаа шүү дээ. 
 
Тэгээд эдийн засаг ингээд сайжирч байгаа тохиолдолд энэ концессынхоо асуудлыг нэг шийдэхгүй юм уу? Би сайд байхдаа бас та бүхэнд хэлж байсан. Үнэхээр нийгмийн чиглэл рүү оруулж байгаа хөрөнгө оруулалт үнэхээр зайлшгүй шаардлагатай гэж үзэж байвал би одоо өөрийнхөө салбар дээр, зам тээврийн салбар дээр их айхтар хөрөнгө оруулалт өнөө маргаашдаа авах гэж хичээгээд байхгүй гэж хэлж байсан. Өнөөдөр эдийн засаг хүнд байгаа тохиолдол бол. 
 
Цаашдаа бид нар 2021 оноос эдийн засаг маань чадварлаг болоод ирэх юм бол бид нар энэ концессынхоо асуудлуудыг арагш нь тавьж байгаад өнөөдрөөс энэ хөрөнгө оруулалтаа хийгээд өгөх бололцоо байхгүй юм уу? Тэгж харж болохгүй юу? Тэр Дэлхийн банк, Валютын сантайгаа бол тэр хэмжээнд нь ярьж болохгүй юу гэж Ч.Хүрэлбаатар сайд аа. 
 
Хоёрдугаарт, зам засварын асуудлууд дээрээ энэ жил нэг 30-ийг тавьсан юм байна. Бас ч гэж ноднинг бодоход бол 10-ийг нэмсэн байна. Баярлалаа. Гэхдээ бидэнд бол шаардлагатай нь бол 50-иад тэрбум төгрөгийн. Сая гэчихлээ. Тэрбум төгрөг. 50-иад тэрбум төгрөг хэрэгтэй байгаа шүү дээ. 
 
Бид үндсэндээ бол зам, тээврийнхээ салбар дээр, авто зам дээр эхнийхээ шатны зорилтыг бол биелүүлчхэж байгаа. Өөрөөр хэлбэл Улаанбаатар хотыг аймаг, нийслэлтэй холбох замууд маань үндсэндээ ингээд нэг хоёр жилийн дотор дуусна. 
 
Тэгэхээр бид нар зам арчлалтаа маш сайн анхаарах хэрэгтэй. Тэр тусмаа та өөрөө мэдэж байгаа. Увсад ямар сайхан зам тавигдсан билээ. Бид бүр дээгүүр нь явахад хайр хүрч байгаа шүү дээ. Тэгэхээр энэ дээр зам арчлалт дээр өөр нэмэгдсэн зүйлүүд, нэмэх бололцоо байна уу? Нэгдүгээрт. 
 
Хоёрдугаарт, тэр нөгөө хяналтын постууд тавих гээд нэг хэдэн төгрөг ярьж байсан. Одоо тэгээд сая үндсэндээ бас нэг сайд нар жаахан наана цаана болоод, сайд байхгүй болоод жаахан хаягдчихав уу гэж бодлоо. Зам арчлалт, замын постууд дээр нэлээн мөнгө тавьж өгье гэж бодож байсан юм. Энэ хэр явж байгаа вэ гэж. 
 
Гуравдугаарт, шинэ нисэх буудал маань удахгүй ашиглалтад орно. Энийг бид нар Японтой хамтарч байгаад менежментээр нь ашиглах гэж байгаа. Монголын тал 49 байгаа. Монголын талдаа таарсан, ногдсон 40 орчим тэрбум төгрөг хэрэгтэй байгаа. Энэ хаана суусан бэ? Хэрвээ энэ мөнгө суугдахгүй бол бид нар цаашаагаа шинэ менежмент маань цаашаа явахад хүндрэлтэй болно шүү дээ. Энэ хаана суусан бэ гэдгийг хэлж өгөөчээ гэж. 
 
Гуравдугаарт, Шинэ хөдөө, жижиг, дунд үйлдвэрлэл, мах экспорт гээд нэлээн асуудлууд байна. Хөдөө аж ахуйн сайдаас асуухад Шинэ хөдөө, Шинэ амьдрал гэсэн хөтөлбөр явж байх ёстой. Энэ хүрээнд явж байгаа асуудлууд маань яасан бэ? Мөнгө төгрөг сууж байна уу? Жижиг, дунд дээр одоо бүр байхгүй боллоо. 
 
Бид ажлын байрыг бий болгоно гээд л одоо бүгд л яриад байгаа. Үндсэндээ Монгол Улсад ажлын байр гэдэг бол төрийн албаны хэдэн байрнаас цаашаа ажлын байр харагдахгүй болчхоод байна шүү дээ. Төсвөөс хэдэн төгрөг тавьдаг. Төсвийн хэдэн хөрөнгө оруулалт оруулдаг. Энэ дээрээ хэдэн компаниуд нь шуураад ноцолдож зодолдож байгаад тэр дээрээс хэдэн төгрөгийг нь хусдаг. 
 
Өөрсдөө бүтээн байгуулалт хийх, өөрсдөө жижиг, дунд үйлдвэрлэлээ хөгжүүлэх, өөрсдөө амьдралаа эргээд аваад явах энэ юм нь дээр бид нар ерөөсөө дэмжлэг үзүүлэхгүй байна шүү дээ. Сангийн яамныхыг ойлгож байгаа. Энэ мөнгө төгрөгийг алдчихна гээд нэлээн айгаад байгаа байх. Энэ сая би юун дээр бол бичээтэй байна. Хяналтыг сайжруулна. Жижиг, дунд үйлдвэрлэлийн хяналтыг сайжруулна гээд биччихэж. 
 
Би юу хүсээд байна, Шинэ хөдөө гэдэг дээр юу хүсээд байна вэ гэхээр жижиг, дунд үйлдвэрлэл, хөдөө аж ахуйн үйлдвэрлэл дээр том зургаар нь харж байгаад хаана ямар үйлдвэрлэлийг хийх юм бэ гэдэг дээр нэг мөнгө тавьж өгөөчээ л гэж. 
 
М.Энхболд: - 1 минут. Ж.Бат-Эрдэнэ гишүүнд 1 минут нэмж өгье. 
 
Ж.Бат-Эрдэнэ: - Дээрээс нь бид нар махны экспортыг нэмэгдүүлнэ гэж нэлээн ярьсан. Засгийн газрын мөрийн хөтөлбөр дотор ч байж байгаа. Тэгээд бид одоо жишээ нь ноднин өнгөрсөн жил бол нүүрс нийт 17 саяыг гаргасан. 17 сая тонн гэдэг бол 1 тэрбум доллар хавьцаа хөрөнгө бид нарт орлого орж ирж байгаа. Бид хэрвээ малаа дотооддоо 10 саяыг, гадаадад дахиад нэг 10 саяыг 100 доллароор гээд бодоход бол дахиад бид нар цаана нь дахиад тэрбум доллар олох ийм бололцоо бас харагдаад байгаа шүү дээ. Энэ дээр бодлого гаргахгүй юм уу? 
 
Нүүрс бол ухаад л бид нар аваад явж байгаа. Тэнд нүүрсний хэдэн компани л хэдэн төгрөгтэй болж байгаа байх. Хэрвээ хонь малаа бид нар энэ малаа өөрсдөөсөө эндээсээ борлуулалтын хийгээд эндээс нэг тэрбум орчим доллар хэрвээ олдог ийм систем рүүгээ бид нар зоригтойхон орох юм бол энэний чинь цаана хэдэн малчид чинь, хэдэн хөдөө аж ахуйн үйлдвэрлэл дээр байгаа хэдэн өрх гэрүүд чинь өөрсдөө мөнгөтэй болох гээд байна шүү дээ. Тэр 1 тэрбум долларын чинь нэг хэсэг нь бол тэд нар дээр…/минут дуусав/
 
М.Энхболд: - Ч.Хүрэлбаатар сайд хариулъя. 
 
Ч.Хүрэлбаатар: - Концессын асуудал. Үнэхээр энэ анх сайхан сайн сайхан зүйлийг бодож энэ концессын хуулийг гаргасан л даа. Анхныхыг нэлээд хатуу нарийн явж тендер зарлалт хийсэн. Дараа нь энэ концесс гэдэг бол зүгээр хувь хүмүүст өгдөг одоо бэлэг шиг болж хувирсан. Ингээд 2.4 их наяд төгрөгийн концессыг бид нар уламжилж авсан. Одоо энийг нь төсвөөс төлөөд л явж байгаа. 
 
Ингээд сайхан зүйл бодоод хийсэн зүйлийг нь мушгиад завааруулаад хаячихдаг хүмүүс бас их байгаа шүү дээ. Тэгээд ингээд энэ асуудлаас хатуу сургамж авчхаад, өрийн хэмжээ өсчхөөд одоо хийхэд түвэгтэй байгаа. Энэ хууль эрх зүйн орчноо бүрмөсөн цэгцэлж тодорхой болгож байж аажим аажмаар явах асуудлыг цаашдаа тавихгүй бол энэ дэлхий нийт даяар хэрэглэгддэг. Уг нь зөв аргыг бид нар манайд яаж буруу хэрэгжүүлж болох вэ гэдгийн яруу тод үлгэр жишээг бол үзүүлсэн шүү дээ сая бол. Тийм учраас энэ асуудлыг бүрэн цэгцэлж байж бид нар цаашдаа үргэлжлүүлэхгүй бол энэ эргээд улс оронд гай тарих ийм асуудлууд үүсэж магадгүй гэж үзэж байгаа. 
 
Зам засвар дээр 30.0 тэрбум тавьсан. Гэхдээ нэг л зүйл бид нар хэлмээр байна. Энэ замаа төлбөртэй болгох. Заримуудыг нь. Өчнөөн төгрөгийн зээл аваад хийдэг. Замууд дээрээ төлбөрөө аваад тэр сангаа мөнгөө цуглуулаад эргүүлээд замынхаа арчлаад ашиглах ёстой. Тэгэхгүй бол тэр дээрээ ямар нэгэн санаачилга хийхгүй байж зүгээр улсын төсвөөс мөнгө өг гэдэг ийм сэтгэлгээтэй бид нар эвлэрч явж болохгүй шүү дээ. Бид нар өөрсдөө ингээд л энд тэнд гадаад оронд очдог. Өөрсдөө түрээсийн машин бариад давхиж байхад тэр машины төлбөрт өчнөөнөөр нь мөнгө өгөөд явдгийг толгой сэгсрээд л явдаг. Зүгээр тийм их хэмжээний мөнгө төлдөггүй юмаа гэхэд бид нар энэ зээлээр авч хэрэгжүүлсэн, энэ зээлээр барьж байгаа зам, гол ачаалалтай байгаа замууд дээрээ зарим дээр нь төлбөрийн үйлчилгээ авдаг. Гэхдээ тэр нь ингээд 10 гарц хийчхээд ганцхан гарцаар нь машинуудыг очерлоод яваад байдаггүйгээр тэр цахимыг нь нэвтрүүлж байгаад хийдэг шинэлэг юмнуудыг хийж нэвтрүүлмээр байна шүү дээ. Аль болгон одоо өнгөрсөн зууны жишгээр амьдардаг юм. Хамгийн орчин үеийн сэтгэлгээгээр бусдын өмнө гарч ажиллаж энэ замын төлбөрүүдийг авдаг ийм зүйл байвал тэнд хүн шууд шууд давхиад гараад явчихвал хэн ч бухимдахгүй шүү дээ. Гэтэл 500 төгрөг төлөхийн тулд тэнд очоод 10 минут очерлохоор хүн дургүй нь хүрээд л явна шүү дээ. 
 
Хүн давхиад давхиад гардаг тэр боломжуудыг нь нээгээд. Зогсоохгүйгээр авдаг боломжуудыг нь хийгээд жаахан сэтгэл гаргаж ажилламаар байгаа юм. Яг үнэнийг хэлэхэд. Тэгээд тэр хэмжээгээрээ энэ орлогоо нэмээд тэрүүгээр зам арчлалтаа зас. Замаа арчлаач. Тэгэхгүй бол зүгээр зам арчлахад мөнгө өгөөч гэдэг ийм сэтгэлгээгээр бид нар хандмааргүй байна. Энэ чинь татвар төлөгчдийн мөнгө. Бид нар энэ дээрээс эрвийх дэрвийхээрээ тал талаасаа бид нар хамгийн зөв оновчтой арга замуудыг сонгож авч энийг нэвтрүүлж явмаар байна. Энэний төлөө ажиллах хэрэгтэй гэдгийг би онцгойлон хэлмээр байна. 
 
Шинэ нисэхтэй холбоотой бүх санхүүжилт суусан. Уг нь энэ 11 сарын 30-нд оруулаач гэж шахаж үзсэн. Тэгээд амжихааргүй юм билээ. Ирэх оны 5 сарын 15-н гэхэд оруулахаар болж байна. Бүх хөрөнгө мөнгө суугдсан ийм зүйл байгаа гэдгийг хэлье. 
 
Жижиг, дунд дээр мөнгө байхгүй гэж битгий хэлээчээ. 650.0 тэрбум төгрөгийн эргэлтийн сан бий болсон байна. Жижиг, дунд үйлдвэрлэлийн сан дээр өөр дээр нь 335.0 тэрбум төгрөг тэнд эргэлдсэн байна. Тэр авч чадахгүй байгаа мөнгүүдээ гүйцээгээд ав л даа. Бид нар бүгдээрээ л мэдэж байгаа шүү дээ. Хаана ямар мөнгө гацаад түгжрээд. Хэний авсан мөнгө нь болохгүй байгаад байгааг мэдэж байгаа. Тэд нараа аваад жаахан шахаж ажилламаар байна шүү дээ. Тэгэхгүй бол зүгээр л улсын төсвөөс мөнгө өг. Авъя. Зарцуулъя гэдэг биш. Одоо тэнд байгаа…/минут дуусав/
 
М.Энхболд: - Ц.Нямдорж сайд тодруулах юм уу? Ц.Нямдорж сайд 1 минут тодруулъя. 
 
Ц.Нямдорж: - Орон тооны асуудал бол цагдаа их хүнд байгаа. Одоо хүүхдийн байцаагч мянгаад хэрэгтэй, Замын цагдаагийн байцаагч 2700 хэрэгтэй гээд л ярих юм бол маш их хүнд. Энэ төсвийнхөн байж байгаа боломж нь энэ. 35 орчим сая долларыг нь төсөл хэрэгжүүлэх санал боловсруулаад Засгийн газрын дэмжлэг аваад. Тэгээд тэрний хойноос хөөцөлдөх гэж байсан. Сая хоёр долоо хоногийн өмнө цагдаагийн дарга бас урагшаа яваад ирсэн байдалтай байгаа. 
 
Энэ асуудлыг төв суурин газраа шийдчих юм бол орон тоо нэхэлгүйгээр тэвчих бололцоо байж магадгүй гэж горьдоод байгаа юм. Тийм учраас яг өнөө маргаашдаа энэ хийгдчихнэ гэж хэлж чадахгүй. Ямар ч байсан тэр төсөл ажил хэрэг болох тал руугаа явж байгаа. Тэр асуудал шийдэгдсэн тохиолдолд олон олон энэ орон тоо нэхсэн асуудлууд шийдэгдэнэ гэж бодож байгаа шүү. Төсөл бол явж байгаа. Бэлэн болсон. Урд айлтай холбогдсон гээд л юмнууд байгаа. 
 
М.Энхболд: - За 2019 оны төсвийн төслийн асуудлаар гишүүд асуулт асууж, хариулт авч дууслаа. Үг хэлэх нэрээ өглөө авах уу? Аан. За гишүүдийн олонхи нь авъя гэж байна. Төсвийн төсөлтэй холбогдуулж үг хэлэх гишүүд нэрээ өгье. За болсон уу? 
 
Л.Мөнхбаатар гишүүнээр тасаллаа шүү. Энэ чинь зарим нь нээрээ ороогүй л байх шиг байгаа юм. Энэ чинь арай л. Л.Болд гишүүн байна шүү дээ. Доороосоо хоёрт. Л.Мөнхбаатарын дээр. Ё.Баатарбилэг гишүүн өглөө 10 цаг 00 минутад үг хэлэх нь байна. Ж.Мөнхбат гишүүнээр таслах юм байна. Ж.Мөнхбат гишүүнээр тасаллаа. Үгийг нь. Ж.Мөнхбат гишүүнээр тасаллаа. 
 
Хуралдаан 6 цаг 37 минут үргэлжилж 18 цаг 53 минутад өндөрлөв.
 


Дууны бичлэгээс буулгасан:

